
رووداو – دهۆك
رێكخراوێــك لــە ســوێد لە هەوڵی ئەوەدایە ئەو منداڵانــەی ئێزدییەكان قبوڵیان ناكەنەوە بیانباتە ســوێد و چەند وڵاتێكی 

دیكەی ئەوروپی.
بەپێی بەدواداچوونی )رووداو( 350 منداڵ لە باوكێكی داعش و دایكێكی ئێزدی لەدایك بوون، بەڵام ئەنجوومەنی باڵای 

رووحانیی ئێزدی بڕیاری داوە ئەو منداڵانە وەرنەگرێتەوە. ئێستا 16 لەو منداڵانە لە خانەی بێسەرپەرشتانی دهۆكن.
قسەی چالاكڤانێكی كوردی ئێزدی لە سوێد بۆ میدیاكانی ئەو وڵاتە، لەبارەی ئەو منداڵە ئێزدیانەی باوكیان داعشە، 
چالاكڤانانی مافەكانی مرۆڤی تووڕە كرد. ئەو گوتبووی: "ناكرێت منداڵی پیاوێك قبوڵ بكرێت كە دەستی بە خوێنی 
دەیان مرۆڤی ئێزدی ســوورە". ئەمەش بەشــێك لە چالاكڤانانی كورد و ســوێدی هان دا، كار لەسەر پڕۆژەیەك بۆ 
بردنی ئەو منداڵانە بۆ ئەوروپا و بە پلەی یەكەم بۆ ســوێد بكەن. ســومەیە كە چالاكڤانێكی كوردە لە ســوێد و 
خاوەنی بیرۆكەی پرۆژەكەیە، بە )رووداو(ی گوت: "ســوێد و چەند وڵاتێكی دیكەی ئەوروپی ئامادەییەكی 
جدییان هەیە بۆ لەخۆگرتنی ئەو منداڵانە و ئێستا كار لەسەر كەیسی 16 منداڵ دەكەن". گوتیشی: "لە 
داهاتوویەكی نزیكدا بنكەیەكی نیمچە نهێنی بۆ بەدواداچوونی ئەو كەیسە لە باشووری كوردستان 

دەكەینەوە".

ئەردەڵان فەرەجی:
ئەمریکا 

"ئێران خاتوون"ی دەوێت!

ئەو منداڵانەی ئێزدییەكان قبوڵیان 
ناكەنەوە دەبردرێنە دەرەوە

ژمارەیەك پەرلەمانتار و بەرپرس لە 
قوبرس دەخوێنن و دەوامیش ناكەن

نێچیرڤان بارزانی... 
هێزێكی نەرم لەبەردەم 

تاوێرە بەردەكاندا

ئەمساڵ 800 هەزار ڤیزە دەدەینە 
هاووڵاتیانی هەرێمی كوردستان

ئێران لە گەیشتن 
بە چەکی ئەتۆمی 

نزیکە؟

8 ئابووری

9 وزە

13 کۆمەڵایەتی

12 ژنان

رووداو - هەولێر

مورتەزا عەبادی، سەركونســوڵگەری گشــتیی 
كۆماری ئیســامیی ئێــران لە هەولێر ئاشــكرای 
دەكات، ســاڵی رابــردوو لــە رێگــەی هــەردوو 
كونسوڵخانەكەیان لە هەولێر و سلێمانی، ڤیزەی 
گەشــتكردنیان داوەتــە نیــو ملیــۆن هاووڵاتــی 
هەرێمی كوردســتان، بەهــۆی هەڵگرتنی پارەی 
ڤیزەی گەشتكردنیش، پێشبینی دەكات ئەمساڵ 

ڤیزە بدەنە 800 هەزار كەس. 

لەگــەڵ  هەڤپەیڤینێكــدا  لــە  عەبــادی 
)رووداو( ئاشــكرای ئێســتا لــە رێگــەی هەردوو 
كونســولخانەكەیان لە هەولێر و ســلێمانی رۆژانە 
هەرێمــی  هاووڵاتیانــی  دەدەنــە  ڤیــزە   2500
كوردســتان، هەروەها دەڵێت ئەوان حەوت ساڵە 
داوا لــە حكومەتی عێراق دەكــەن پارەی ڤیرەی 

نێوان ئێران و عێراق هەڵبگیرێ.
ســەبارەت بە قەبارەی ئاڵوگــۆڕی بازرگانیی 
نێــوان هەرێمــی كوردســتان و ئێــران مورتــەزا 
عەبادی دەڵێت "بەپێی ئەو ئاشناییەی هەردوو لا 

لەبارەی یەكدییــەوە هەیانە و بە لەبەرچاوگرتنی 
بەرژەوەندییە هاوبەشــەكان، قەبارەی ئاڵوگۆڕی 
بازرگانیــی لە ســاڵی رابــردوودا گەیشــتە چوار 
ملیار دۆلار، بە دووریشــی نازانین ئەمساڵ بگاتە 
پێنــج ملیــار دۆلار". هەروەها دەڵێــت :"هەرێمی 
كوردســتان بەپێی هەڵكەوتــە جوگرافیاییەكەی 
دەتوانێ بەشێك لە پێویستییەكانی پارێزگاكانی 
رۆژئــاوا و باكــووری رۆژئــاوای ئێــران لە رێگەی 

وڵاتانی دیكەوە بگرێتە ئەستۆ".
ئەمریــكا چەنــد جارێــك هۆشــداری داوەتــە 

بەرپرســانی هەرێمی كوردســتان كــە ئاڵوگۆڕی 
بازرگانــی لەگــەڵ كۆمــاری ئیســامی رابگــرن، 
مورتــەزا عەبادی پێیوایە ئەو جۆرە هۆشــداریانە 
هیچ كاریگەری لەســەر پەیوەندیی نێوان هەرێمی 
كوردســتان و ئێــران نابێــت و دەڵێــت "ئــەم 
ئەدەبیاتە ماوە بەسەرچووەی ئەمریكا كاریگەری 
لەسەر پەیوەندییەكانی ئێمە دانانێ. جگە لەوەش 
بەرپرســانی هەرێمی كوردســتان جەختیان لەوە 
كردووەتــەوە كە قەبووڵی ناكەن لایەنی ســێیەم 
كاریگەری لەسەر رێكخســتنی پەیوەندییەكانیان 

لەگەڵ دراوسێكان هەبێ".
ماوەیەكە ئێران رێگە نادات خۆراك هەناردەی 
هەرێمــی كوردســتان بكــرێ، مورتــەزا عەبادی 
هۆكاری ئەمــە رووندەكاتەوە و دەڵێت "ئاســتی 
لــە لایــەن  لــە كاڵاكان  داوای ســەر هەندێــك 
خێزانە ئێرانییەكان بووە هۆی ئەوەی كێشــە بۆ 
هەنــاردەی هەندێك لــە كاڵاكان دروســت ببێ،. 
بــەڵام دۆخەكــە كۆنترۆڵكرا، ئێســتا پەیوەندییە 
ئابوورییەكان لەگەڵ دراوســێكان رەوتی ئاسایی 

خۆی وەرگرتووە".

رووداو- سلێمانی

11 رۆژ بەسەر دەســتگیركردنی سەرۆكی 
تێدەپــەڕێ،  نوێــدا  نــەوەی  جوڵانــەوەی 
داواكاری  رۆژانــە  دەڵێــن  پارێزەرەكانــی 
پێشــكەش بــە دادگا دەكەن بــۆ ئەوەی بە 
كەفالــەت ئــازاد بكرێ، بــەڵام داواكانیان 

رەتدەكرێتەوە. 
دادگای   2019/5/14 رۆژی 
گشــتی  ئاسایشــی  لێكۆڵینــەوەی 
فەرمانی دەستگیركردنی بۆ سەرۆكی 
جوڵانەوەی نەوەی نوێ دەركرد، دوو 
رۆژ دواتــر شاســوار عەبدولواحید 
چووە بەردەم دادوەر و یەكســەر 

دەستگیر كرا.

عوسمان سدیق، پارێزەری دەستگیركراوانی 
نەوەی نــوێ بــە )رووداو(ی راگەیاند، چەند 
جارێــك داوای بینینی دەســتگیركراوەكانیان 
كــردووە، بەڵام هیچ لە پارێــزەرەكان تاوەكو 
عوســمان  بیانبینــن.  نەیانتوانیــوە  ئێســتا 
سدیق گوتیشــی: "رۆژانە داوای ئازادكردنیان 
دەكەیــن بەكەفالەت، بــەڵام هەموو جارەكان 
لەلایــەن دادگاوە داواكە رەتكراوەتەوە، رۆژی 
وا هەبــووە هــەر خۆم چوار داوام پێشــكەش 

كردووە".
بەگوتــەی پارێزەرەكەی دەســتگیركراوانی 
نــەوەی نــوێ، شاســوار عەبدولواحیــد تــا 
ئێســتا ســێ جار براوەتــە بــەردەم دادوەر، 
رووبــەڕووی ئــەو كەســانەش كراوەتــەوە كە 
ئیعترافیان لەســەر كردووە: "بەڵام شاســوار 

نكوڵــی لــە هەمــوو تۆمەتــەكان كــردووە، 
دەســتگیركراوەكانیش هەمــان ئەو قســانەی 
لە میدیــاكان بڵاوكرایەوە، لەبەردەم دادوەردا 

رووبەڕووی شاسواریان كردووەتەوە".
شاســوار بەپێی مادە دووی یاســای خراپ 
بەكارهێنانــی ئامێرەكانــی پەیوەنــدی، لــە 
ئاسایشــی گشــتیی ســلێمانی دەستبەســەر 
لێكۆڵینــەوە  زانیویەتــی  )رووداو(  كــراوە. 
لە دۆســیەكەی لــە ژێر سەرپەرشــتی دكتۆر 

خەسرەو گوڵ محەممەد بەڕێوەدەچێ.
رۆژی 2019/5/22 نەوەی نوێ رایگەیاند، 
ســێ رۆژە كــەس شاســوار عەبدولواحیــدی 
نەبینیــوە و مانی لــە خواردن گرتووە و باری 

تەندروستی ناجێگیرە.
دكتــۆرە بەســمە محەممــەد، كۆمیســیار 

لــە كۆمیســیۆنی مافــی مرۆڤ لە عێــراق لە 
ســەرەتای ئەم هەفتەیە ســەردانی شاســوار 
عەبدولواحیــد و دوو ســكرتێرەكەی كردووە، 
بە )رووداو(ی گوت :"شاســوار عەبدولواحید 
پێیگوتم بارودۆخی لە زیندان باشە و مانیشی 
لــە خواردن نەگرتووە، ســەرەتا ویســتبووی 
مان بگرێت، بەڵام دواتر پەشیمان بووەتەوە. 
هەروەها گوتی: لەسەر داوای خۆم لە زیندانی 
تاكەكەســی دانراوم، چونكــە پێمخۆش نییە 

تێكەڵ بە زیندانیەكانی دیكە بكرێم".
دكتۆرە بەسمە محەممەد دوو سكرتێرەكەی 
جوڵانــەوەی نەوەی نوێشــی بینیوە و دەڵێت 
"وەزعیــان باش بوو، بەڕۆژوو بوون و داوایان 
لێكــردم راگەیاندنەكان هەواڵی نادروســتیان 

لەسەر بڵاونەكەنەوە".

شاسوار رووبەڕووی دوو سكرتێرەكەی دەكرێتەوە

هاوردنی ئایسكرێم 
و خواردنەوەكان بۆ 
كوردستان قەدەغە 

دەكرێن

بە گرتە ڤیدیۆیەك، 
مێردەكەی 

دەڕووتێنێتەوە

شەش مێردمنداڵ 
بەهۆی بەكارهێنانی 
ماددەی هۆشبەر لە 

زیندانن

مورتەزا عەبادی، سەركونسولگەری گشتیی كۆماری ئیسلامی ئێران لە هەولێر بۆ )رووداو(:

رووداو - هەولێر

عەلــی باپیر، ئەمیری كۆمەڵی ئیســامی، لە 
هەڤپەیڤینێكــدا لەگەڵ تــۆڕی میدیایــی رووداو 
كە ئەمشــەو 2019/5/27 لــە كەناڵی )رووداو( 
پەخــش دەكــرێ، دەڵێــت هێشــتا بــە فەرمی 
رایاننەگەیانــدووە بەشــداری كابینــەی داهاتوو 
دەكەن یان نا، بەڵام قەناعەتی وایە كە كۆمەڵی 

ئیسلامی لایەنێك نییە لە كابینەی داهاتوو.
عەلی باپیر دەڵێت: "بە نیســبەت بەشــداری 
لە كابینەی نوێی حكومەتی هەرێمی كوردستان، 
ئێمە هەتا ئەم لەحزەیەش كە تێیداین بە فەرمی 
راماننەگەیانــدووە بەشــدار دەبین یان بەشــدار 

نابین. ئێســتا نە ســەرۆكی هەرێــم دانراوە و نە 
ســەرۆكی هەرێمیش كەسی راسپاردووە كابینەی 
نۆیەم پێكبهێنێ. بە بۆچوونی من هەر هەڵوێست 
وەرگرتنێــك لــە بەرامبــەر شــتێكی مەفقــوود، 
شــتێكی نالۆژیكییــە". عەلــی باپیــر پێیوایــە 
گفتوگــۆی پێكهێنانی حكومەت دەبووایە لەدوای 
هەڵبژاردنی سەرۆكی هەرێمی كوردستان بووایە.

باپیــر هەروەهــا دەڵێــت: "بەپێــی  عەلــی 
ئیســتیحقاقی هەڵبــژاردن بــە مافــی خۆمانــی 
دەزانیــن دەورمان هەبــێ لــە بەڕێوەبردنی ئەم 
وڵاتــەدا، بەڵام ئــەوە بەو مانایە نییــە كە ئێمە 
بــە هەموو شــێوەیەك چاوەڕێ بین كە بەشــدار 
بین". گوتیشــی "من هیچ بەلامــەوە گرنگ نییە 

ئــەو حكومەتە ئێمەی تێدا بین یان تێدا نەبین". 
بەڵام دەشڵێت "زیاتر لەوە دەچێ تێیدا نەبین".

بەرەیەكــی  پێكهێنانــی  بــە  ســەبارەت 
ئۆپۆزیســیۆن لەگــەڵ یەكگرتوو و نــەوەی نوێ 
عەلــی باپیــر گوتــی "ئێمــە لەگــەڵ یەكگرتوو 
هەســت بە جیایی ناكەین.... بێگومان ئەو كاتە 
ئێمــە دەكەوینە بەرەیەكــەوە، بتەوێ و نەتەوێ 
هەموومــان دەبینــە ئۆپۆزیســیۆن، بــە نەوەی 
نوێشەوە. پێویستە ئەوە بكرێ، بەڵام ئەوە دەبێ 
زەمینەی بۆ خۆشبكرێ و متمانە دروستبكرێ".

بڕیــارە رۆژی سێشــەممە ســەرۆكی هەرێمی 
كوردستان لە پەرلەمان دەنگی لەسەر بدرێ. عەلی 
باپیر هەڵوێستی فراكسیۆنی كۆمەڵ لەو بارەیەوە 

"فراكســیۆنەكەمان  دەڵێــت  و  رووندەكاتــەوە 
پرۆژە یاســایەكی پێشــكەش كرد، بەڵام پارتی 
و لایەنەكانی دیكە وەریاننەگرت. ئێمە كۆمەڵێك 

تێبینیمان لەســەر ئەو یاســایە هەبوو. 
بۆیە شــتێكی دژیەكە لەلایەكەوە 

رەخنەمــان لە یاســاكە هەبێ، 
لەلایەكــی دیكــە دەنــگ بە 
كەســێك بدەین كە بەپێی 
ئەو یاسایە سەرۆكایەتی 
هەرێــم دەكات.. بۆیە 
دەنگ بە ســەرۆكی 

هەرێم نادەین".

خۆی داوای ژووری تاكەكەسی كردووە

عەلی باپیر، ئەمیری كۆمەڵی ئیسلامی كوردستان بۆ )رووداو(

دەنگ بە كاندیدی
سەرۆكی هەرێمی كوردستان نادەین

پلە بەرزكردنەوە لە وەزارەتی پێشمەرگە دەستیپێدەكاتەوەراپۆرتە هەواڵ
رووداو - هەولێر

وەزارەتی پێشــمەرگەی حكومەتی هەرێمی كوردســتان رایگەیاند، پلە بەرزكردنەوە لە وەزارەتەكە دەستی پێكردوەتەوە و لیستی پلە بەرزكردنەوەی 2016 پەسندكراوە. 
سەنتەری میدیایی سەر بە وەزارەتی پێشمەرگەی حكومەتی هەرێمی كوردستان رایگەیاند، دوای ماوەیەك چاوەڕوانی دواجار پلە بەرزكردنەوە دەستیپێكردەوه ‌و له ‌یەكەم بڕیاریشدا 

لیستی پلە بەرزكردنەوەی ساڵی 2016 گەڕایەوە وەزارەتی پێشمەرگە و لیستەكە وەك خۆی رەزامەندی لەسەردراوە. جەبار یاوەر، ئەمینداری گشتی وەزارەتی پێشمەرگەی هەرێمی 
كوردستان بە)رووداو(ی راگەیاند: "پلە بەرزكردنەوە دەستیپێكردوەتەوە و جگە لە لیستی پلە بەرزكردنەوەی 2016 لیستی پلە بەرزكردنەوەی 2017 ئامادەكراوە ، لە چەند رۆژی 

داهاتوودا ئەوانیش رەوانەی ئەنجوومەنی وەزیران دەكەین".

ناسر عەلی
رووداو - دهۆك

چەند كەســێك وەكــو هەواڵــدەری نهێنی 
لە دەســتەی دەســتپاكیی هەرێمی كوردستان 
ســكاڵایان تۆمار كــردووە و دەڵێن "گەندەڵی" 
لەو پارەیەدا كراوە كە بۆ ئاوارەكانی كەمپەكانی 
ســنووری پارێــزگای دهــۆك خــەرج كــراوە. 
ســەرچاوەیەكیش دەڵێت "ژمارەیەك بەرپرس 
لــە پشــت گەندەڵییەكەن". بــەڵام پارێزگاری 

دهۆك رەتیدەكاتەوە گەندەڵی كرابێ.
چەند كەســێك كە تا ئێســتا نازانرێ كێن، 
پەنایــان بــۆ دەســتەی دەســتپاكیی هەرێمی 
كوردســتان بردووە و چەند كەســێكیان بەوە 
تۆمەتبــار كــردووە كــە گەندەڵییــان كردووە 
لــەو پارەیــەی بــۆ ئــاوارەكان خەرجكــراوە. 
دەســتەكەش دوو مانگ لەمەوبەر دۆسیەكەی 
بۆ نووســینگەی دەستەی دەستپاكی ناردووە، 
تاوەكــو لێكۆڵینــەوەی تێدا بكــەن، ئەوانیش 

سەرقاڵی لێكۆڵینەوەن لە دۆسیەكە. 
ئەحمەد ساڵح، بەڕێوەبەری لێكۆڵینەوە لە 
دەســتەی دەســتپاكی لە دهۆك بە )رووداو(
ی راگەیانــد، دوو مانگ لەمەوبەر ئەو كەیســە 
لــە هەولێــرەوە بــۆ ئێمــە هاتــووە، ئێمەش 

بەشــێوەیەكی فەرمــی داوای زانیاریمــان لــە 
چەند شــوێنێكی دیــاری دهۆك كــردووە، بە 
تایبەتــی ئەوانەی رۆژانە كاریان لەگەڵ كەمپی 

ئاوارەكانە".
بەو پێیەی دۆســیەكە هێشــتا لــە قۆناغی 
لێكۆڵینەوەدایــە و نەبووەتــە داوای ســزایی، 
ئەحمەد ســاڵح دەڵێت "هەتــا لێكۆڵینەوەكان 
تەواو نەبن، ناتوانین كەس تۆمەتبار بكەین". 
ســەبارەت بە جــۆر و بــڕی گەندەڵییەكە، 
ئەحمەد ساڵح هیچ زانیارییەكی ئاشكرا نەكرد 
و گوتــی: "ئەوەی لــە هەولێر بۆ ئێمە هاتووە 
دەڵێــت هەواڵیان بۆ هاتووە كــە گەندەڵی لە 
خەرجكردنــی پــارەی ئاوارەكانــی ســنووری 
پارێزگای دهۆك كراوە، ئێمەش دەســتمان بە 

لێكۆڵینەوە كردووە".
دەســتپاكی  بەرپرســەكەی  گوتــەی  بــە 
"لێكۆڵینــەوە قۆناغی باشــی بڕیوە و ئەگەری 
هەیــە ئــەم هەفتەیــە دادوەر بڕیار بــدات كە 
ئایــا گەندەڵی لە دۆســیەكەدا هەبووە یان نا، 
دۆسیەكە دەبێتە داوای سزایی یان نا. پاشان 
ئەگــەر بــووە داوای ســزایی بێگومــان جۆری 
گەندەڵییەكــەی و بڕەكەی و ئەو كەسانەشــی 
گەندەڵییەكەیــان كــردووە، وەكــو تۆمەتبــار 

ئاشكرا دەبن".
لــە ســاڵی 2012 بــەدواوە نزیكــەی 150 
هــەزار ئــاوارە لــە رۆژئــاوای كوردســتانەوە 
روویــان لە ســنووری پارێزگای دهــۆك كرد، 
دوای پەرەســەندنی شــەڕی تیرۆر لە عێراق و 
سووریاش، ژمارەیەكی زۆر خەڵك لە سووریا و 
پارێزگا سوننەنشینەكانی عێراق و هەروەها لە 
شنگال و دەوروبەریەوە ئاوارەی دهۆك بوون و 
ژمارەی ئاوارەكان لە 600 هەزار تێپەڕی كرد. 
لە ســاڵی 2018 ژمارەی كەمپەكانی دهۆك 
گەیشــتنە 27 كەمــپ، بــەڵام دوای نەمانــی 
داعــش ژمارەیەكی زۆر لە ئاوارەكان گەڕانەوە، 
سەرباری ئەوەش هێشتا 17 كەمپ لە سنووری 
پارێــزگای دهۆك مــاون. زۆربەی ئاوارەكان لە 
رێگەی بۆردێك كــە لەلایەن پارێزگاری دهۆك 

پێكهێنراوە، هاوكاری دەكرێن.
فەرهــاد ئەتروشــی پارێــزگاری دهــۆك لە 
هەڤپەیڤینێكدا لەگــەڵ )رووداو( رایگەیاند كە 
ئەوانەی زانیاری دەدەنە دەســتەی دەستپاكی 
لەبــارەی پــارەی ئــاوارەكان زانیارییەكانیان 
هەڵەیــە، چونكــە ئێمــە هیــچ پارەیەكمــان 
راســتەوخۆ لە هیچ رێكخراوێــك وەرنەگرتووە 
هەتاوەكــو گەندەڵــی تێدا بكرێت، ســەرجەم 
ئــەو پارەیە بــە رێــگای رێكخراوەكانی ناوخۆ 
و دەرەوە هاتــوون، ئێمە تەنیا رێخۆشــكەر و 
هاوكار بووین، بۆ دابەشــكردنی یارمەتییەكان 

بەسەر ئاوارەكاندا".
ئــاگاداری  كــە  ســەرچاوەیەك  بــەڵام 
ئــەوەی  "دوای  دەڵێــت:  دۆســییەكەیە، 
لێكۆڵینەوە لە دۆســیەكە دەســتی پێكردووە، 
ئێستا زۆر كەس لە خۆیان دەترسن، ئەوەندەی 
من ئــاگادارم ژمارەیەك كــەس تێوەگلاون كە 

بەرپرسی باڵاشیان تێدایە". 
ئــەو ســەرچاوەیە كــە نەیویســت نــاوی 
بڵاوبكرێتەوە، گوتیشی: "لەو كەمپانە لە كاتی 
دابەشــكردنی یارمەتییەكان، خزمخزمێنەیەكی 
رێگــەی  لــە  زۆر  پارەیەكــی  هەبــووە،  زۆر 
رێكخراوەكانــەوە بۆ ئــاوارەكان هاتووە، بەڵام 

دیار نییە چۆن خەرج كراوە".

جەمال ئەحمەد جەمیل
رووداو - سلێمانی

11 رۆژ بەســەر دەســتگیركردنی ســەرۆكی 
تێدەپــەڕێ،  نوێــدا  نــەوەی  جوڵانــەوەی 
پارێزەرەكانی دەڵێت رۆژانە داواكاری پێشكەش 
بــە دادگا دەكــەن بــۆ ئــەوەی بــە كەفالــەت 
ئازاد بكــرێ، بەڵام داواكانیــان رەتدەكرێتەوە. 
ئەندامێكی كۆمیســیۆنی مافەكانی مرۆڤیش كە 
ســەردانی شاسوار و گیراوەكانی دیكەی نەوەی 
نوێی كردووە، دەڵێت شاسوار مانی لە خواردن 
نەگرتــووە و لەســەر داوای خۆیشــی چووەتە 

ژووری تاكەكەسی.
لێكۆڵینــەوەی  دادگای   2019/5/14 رۆژی 
ئاسایشــی گشــتی فەرمانی دەستگیركردنی بۆ 
ســەرۆكی جوڵانەوەی نەوەی نوێ دەركرد، دوو 
رۆژ دواتر شاســوار عەبدولواحید چووە بەردەم 

دادوەر و یەكسەر دەستگیر كرا.
عوسمان سدیق، پارێزەری دەستگیركراوانی 
نــەوەی نــوێ بــە )رووداو(ی راگەیانــد، چەند 
جارێــك داوای بینینــی دەســتگیركراوەكانیان 
كــردووە، بەڵام هیچ لــە پارێــزەرەكان تاوەكو 

ئێستا نەیانتوانیوە بیانبینن. 
عوســمان ســدیق گوتیشــی: "رۆژانە داوای 
ئازادكردنیــان دەكەین بەكەفالەت، بەڵام هەموو 
جارەكان لەلایەن دادگاوە داواكە رەتكراوەتەوە، 
رۆژی وا هەبووە هەرخۆم چوار داوام پێشكەش 

كردووە".
بەگوتــەی پارێزەرەكــەی دەســتگیركراوانی 
نەوەی نوێ، شاســوار عەبدولواحید تا ئێســتا 
ســێ جار براوەتە بــەردەم دادوەر، رووبەڕووی 

ئەو كەسانەش كراوەتەوە كە ئیعترافیان لەسەر 
كــردووە "بــەڵام شاســوار نكوڵــی لــە هەموو 
دەســتگیركراوەكانیش  كــردووە،  تۆمەتــەكان 
هەمان ئەو قســانەی لە میدیاكان بڵاوكرایەوە، 
شاســواریان  رووبــەڕووی  دادوەردا  لەبــەردەم 

كردووەتەوە".
پارێزەرێكــی دیكەی شاســوار عەبدولواحید 
كــە نەیویســت ناوی ئاشــكرا بكرێــت، گوتی: 
"هەوڵمــداوە ئــەو دۆســیەیە لــەلای ئاســایش 
نەمێنێتەوە و ببرێتە لای پۆلیس، بەڵام داواكەم 

رەتكراوەتەوە". 
شاســوار بەپێــی مادە دووی یاســای خراپ 
بەكارهێنانی ئامێرەكانی پەیوەندی، لە ئاسایشی 
گشتیی ســلێمانی دەستبەسەر كراوە، هەندێك 
لە یاساناســان دەڵێن دەبووایە دۆســیەكەی لە 

پۆلیس بێ، نەك ئاسایش.
بــەڵام حاكــم عومــەر ئەحمــەد، گوتەبێژی 

گــوت:  )رووداو(ی  بــە  ســلێمانی  دادگای 
"بەپێی یاســای ئەنجوومەنی ئاسایشی هەرێمی 
كوردســتان، هەروەها یاسای دەزگای ئاسایشی 
هەرێمی كوردســتان، ئەو تاوانانەی كە بەرنامە 
بــۆ داڕێــژراون و كۆمەڵە كەســانێك لە پشــت 
ئەو تاوانەن، ئــەوە لە تایبەتمەندی دەزگاكانی 

ئاسایشە لێكۆڵینەوەی تێدا بكەن".
دۆسیەكەی شاســوار كراوەتە دوو بەشەوە، 
بەشــێكی هەڕەشــەكردنە لە رێگــەی مۆبایل و 

تەشهیركردن لە پەیجەكانەوە، بەشێكی دیكەی 
هەڕەشــەكردنە لە شــادی نەوزاد و ئەو فلاشە 
ســوورەی كە ســكرتێرەكەی باســی دەكات و 
دەڵێت وێنە و ڤیدیۆی پەرلەمانتارەكانی نەوەی 

نوێی تێدا بووە.
لــە  شاســوار  پەیجەكانــەوە،  لەبــارەی 
ئیفادەكەیدا گوتوویەتی، ئەو ڤیزاكارتی داوە بە 
سكرتێرەكانی بۆ ئەوەی سپۆنسەری پۆستەكانی 
نــەوەی نوێی پــێ بكەن لە فەیســبووك، نەك 

بچن جنێو بدەن، رەتیكردووەتەوە ئاگاداری ئەو 
جنێوانە بێت كە لەو پەیجانەوە دراون.

لــە  لێكۆڵینــەوە  زانیویەتــی  )رووداو( 
دۆســیەی ســەرۆكی جوڵانەوەی نەوەی نوێ و 
دەســتگیركراوەكانی دیكە لە دەزگای ئاسایش، 
لــە ژێر سەرپەرشــتی دكتــۆر خەســرەو گوڵ 

محەممەد بەڕێوەدەچێ.
رۆژی 2019/5/22 نــەوەی نوێ رایگەیاند، 
ســێ رۆژە كــەس شاســوار عەبدولواحیــدی 
نەبینیــوە و مانی لە خــواردن گرتووە و باری 
تەندروســتی ناجێگیرە. بەڵام كەسوكارەكەی 
و ســەرۆكی فراكســیۆنی نــەوەی نــوێ كــە 
مانگرتنیــان  باســی  بینیــوە،  شاســواریان 
نەكردووە، سەرچاوەیەكی ئاسایش بە )رووداو(
ی راگەیانــد، ئەوەی ئەوان بڵاویدەكەنەوە هیچ 
كاریگەری نابێت لەسەر رەوتی لێكۆڵینەوەكان 
"چونكە ئەوەی ئاسایش دەیكات تەواو یاساییە 

و لەڕووی مافی مرۆڤیش تەواوی مافەكانیان بۆ 
دەستەبەر كراوە".

دكتۆر بەســمە محەممــەد، كۆمیســیار لە 
كۆمیسیۆنی مافی مرۆڤ لە عێراق لە سەرەتای 
ئــەم هەفتەیە ســەردانی گیراوەكانی كردووە. 
ناوبــراو كە بە جیــا شاســوار عەبدولواحید و 
دوو ســكرتێرەكەی بینیوە، دەڵێت :"شاسوار 
عەبدولواحیــد پێیگوتم بارودۆخــی لە زیندان 
باشــە و مانیشــی لــە خــواردن نەگرتــووە، 
ســەرەتا ویســتبووی مان بگرێت، بەڵام دواتر 
پەشــیمان بووەتەوە. هەورەها گوتی: لەســەر 
داوای خــۆم لــە زیندانی تاكەكەســی دانراوم، 
چونكە پێمخۆش نییە تێكەڵ بە زیندانیەكانی 
دیكــە بكرێم". ســەبارەت بە ئیفادەكانیشــی 
گوتوویەتی: "ئەو ئیفادانەی داومن لە ژێر هیچ 

گوشارێكی دەروونی و جەستەییدا نەبووە".
بــە گوتــەی دكتــۆرە بەســمە، شاســوار 
عەبدولواحید رازی نەبووە لەلایەن ئاسایشەوە 
لێكۆڵینەوەی لەگەڵ بكرێ، لەســەر پێداگیری 
خۆی لە دادگا ئیفادەی لێوەرگیراوە. گوتیشی: 
"وێنەشــمان پێكەوە گرت، بەڵام لەسەر داوای 

شاسوار بڵاوم نەكردەوە".
وەك كۆمیسیارەكەی مافی مرۆڤ دەڵێ، تا 
ئێســتا سێ جار هاوژینەكەی و دووجار دایكی 
و یەكجــار خوشــكەكەی لە زیندان ســەردانی 

شاسواریان كردووە.
دكتۆرە بەسمە محەممەد دوو سكرتێرەكەی 
جوڵانەوەی نەوەی نوێشــی بینیــوە و دەڵێت 
"وەزعیــان باش بوو، بــەڕۆژوو بوون و داوایان 
لێكــردم راگەیاندنــەكان هەواڵی نادروســتیان 

لەسەر بڵاونەكەنەوە".

خۆی داوای ژووری تاكەكەسی كردووە

شاسوار عەبدولواحید 
رووبەڕووی دوو سكرتێرەكەی كراوەتەوە

پارێزەرێكی شاسوار

رۆژانە داوا 
دەكەین شاسوار 
عەبدولواحید بە 
كەفالەت ئازاد 
بكەن

شاسوار مانی لە 
خواردن نەگرتووە و 
لەسەر داوای خۆیشی 
چووەتە ژووری 
تاكەكەسی
ئەندامێكی كۆمیسیۆنی مافەكانی مرۆڤ

شكار ئەحمەد
رووداو - هەولێر

ژمارەیــەك پەرلەمانتــار و بەرپرســی حكومــی 
و حیزبــی لــە دوو زانكــۆی قوبــرس بۆ ماســتەر و 
دكتۆرا دەخوێنن، بەڵام دەوام ناكەن، بەرپرســێكی 
وەزارەتی خوێندنی باڵا دەڵێ ئەمە فێڵ و بازرگانییە 
بــە بڕوانامەوە دەكرێت. مامۆســتایەكی یەكێك لەو 
زانكۆیانــەش خوێندنی ئەو بەرپرســانە بە "كلاوات" 

ناودەبات.
بەپێی ئەو زانیاریانەی دەست )رووداو( كەوتوون، 
بەدەیان پەرلەمانتار و بەرپرســی حكومی و حیزبی 
لــە هەردوو زانكۆی Near East و MEU لە قوبرس 
بۆ ماســتەر و دكتۆرا دەخوێنن. كاروان عیزەت، كە 
لە زانكۆی نەورۆزە لە دهۆك، نزیكەی حەوت مانگە 
لــە زانكۆی Near East یــش وانە بە خوێندكارانی 
كورد دەڵێتەوە، ئەو دەڵێت "زۆربەی مامۆســتاكانی 
زانكۆكە كوردن، 98%ی خوێندكارەكانی بەشی یاسا 
و پەیوەندییە نێودەوڵەتییەكانیش كوردی باشووری 
كوردســتانن كە ژمارەیان نزیكــەی 140 قوتابییە". 
خوێنــدن لــەو زانكۆیە بــە زمانی عەرەبییــە، بەڵام 
كاروان عیــزەت دەڵێت: "زۆربەی قوتابییەكان زمانی 

عەرەبی نازانن". 
ســەبارەت بە هۆكاری چوونی ئــەو ژمارە زۆرەی 
مامۆســتای زانكــۆ و خوێنــدكارە كوردەكانیــش بۆ 
خوێندن لە زانكۆكانی قوبرس، كاروان عیزەت دەڵێ: 
"وەزارەتــی خوێندنــی باڵا زۆر ئاســتەنگ و مەرجی 
قورسی بۆ خوێندنی ماستەر و دكتۆرا لە كوردستان 
داناوە، بۆیە خوێندكارەكان بەناچاری دەچنە دەرەوە 

بۆ خوێندن".
بە گوتەی ئەو مامۆستایەی زانكۆ، نزیكەی 2000 
قوتابیی كورد لە زانكۆكانی قوبرس دەخوێنن "كرێی 
ســاڵانەی خوێندنی ئەو قوتابیانە نزیكەی 6 ملیۆن 
یــۆرۆ دەبێ. لــە كاتێكــدا زۆربەی ئەو بەشــانە لە 

كوردستان هەن".
ژمارەیــەك پەرلەمانتــار، بەڕێوەبــەری گشــتی، 
ئەفسەری ئاســایش و پۆلیس، كارگێڕی لقی پارتی 
و جێگری مەڵبەندی یەكێتی لە بەشــی یاســای دوو 
زانكۆكە دەخوێنــن و دەگوترێت دەوام ناكەن، بەڵام 
كاروان عیــزەت دەڵێت: "ئەوە راســت نییە، هەموو 
رێنماییەكانــی ئــەو زانكۆیــە جێبەجــێ دەكرێت و 

دەوامیش دەكەن".
 Near بــەڵام مامۆســتایەكی دیكــەی زانكــۆی
East خوێندنــی هەندێك لەو قوتابیانە بە "كلاوات" 
ناودەبات. د.محەممەد ئیحســان، مامۆستای بەشی 
پەیوەندیە نێودەوڵەتییەكان لە زانكۆكە بە )رووداو(
ی گــوت: "ئەوانــەی لــە پەیوەنــدی نێودەوڵەتــی 

دەخوێنن پابەندن بە دەوامكردنەوە، چونكە من هەر 
خوێندكارێك دەوام نەكات دەریناچێنم، پەرلەمانتار 
و بەرپرســە حكومی و حیزبییەكان لە بەشــی یاسا 
دەخوێنــن كە بەلای منەوە بەشــی كلاواتە، چونكە 

دەوام ناكەن".
وەزارەتی خوێندنی باڵا خوێندن لەو دوو زانكۆیە 
بە فێڵ و بازرگانی بە بڕوانامە دەزانێت، بەرپرسێكی 

وەزارەتەكــە كــە نەیویســت نــاوی بڵاوبكرێتەوە، 
دەڵێــت: "ئەمــە جۆرێكە لــە فێــڵ و بازرگانی بە 
بڕوانامەی ماجستێر و دكتۆرا، كە لە قوبرس پۆلی 
تایبەت بە خوێندكارانی كورد بكرێتەوە و بە زمانی 
عەرەبی بخوێنن، لەكاتێكدا سیستەمی خوێندن لە 
قوبرس بە زمانی ئینگلیزییە نەك عەرەبی. زانكۆكە 

كــە مامۆســتای نییە، دێن مامۆســتای كــورد بۆ 
وانەگوتنەوە دەبەن بۆ قوبرس".

بەرپرســەكەی وەزارەری خوێندنی باڵا ئاماژەی 
بــەوەش كرد كــە وەزیری خوێندنی بــاڵا دەیەوێت 
بڕیارێــك دەربكات، هیچ مامۆســتایەكی زانكۆكانی 

هەرێمی كوردستان بۆی نەبێت بچێتە قوبرس.
بەرپرسەكەی وەزارەتی خوێندنی باڵا پشتڕاستی 
كردەوە كە بەشــێك لــەو قوتابیانەی لەو زانكۆیانە 
دەخوێنــن دەوام ناكەن، بەڵكــو تەنیا پارە دەدەن 
بۆ بەدەســتهێنانی بڕوانامەی ماجســتێر و دكتۆرا، 
كــە زۆربەیــان پەرلەمانتار، بەڕێوەبەری گشــتی و 
بەرپرسی حكومی و حیزبین و ساڵانە پارەیەكی زۆر 
لەو ڕێگەیەوە دەبەنە دەرەوەی هەرێمی كوردستان.

بەپێی قســەی بەرپرســێكی دیكــەی وەزارەتی 
خوێندنی باڵا، پێشــتر وەزارەت دانی بە بڕوانامەی 
هەندێك زانكــۆی وڵاتاندا نەناوە "بەڵام بەهۆی ئەو 
گوشــارەی لەلایەن بەرپرسانەوە لەســەریان بووە، 
ناچاربــوون دان بە بڕوانامەی هەندێك زانكۆدا بنێن 
"تەنیا لەبەر ئەوەی چەند كەســێك بڕوانامەیان لەو 

زانكۆیە وەرگرتووە".
د.ســەعید ســلیڤانەیی، بەرپرســی پێشــووی 
دیراســاتی خوێندنی بــاڵا لە وەزارەتــی خوێندنی 
بــاڵا دەڵێت: "هەندێك كەس هەن خۆیان ناونووس 
دەكەن لە زانكۆكانی دەرەوە بۆ ماســتەر و دكتۆرا، 
بەڵام دەوام ناكــەن و بڕوانامەش دەهێننەوە، ئەوە 
بیدعــە و تەعەدایــە بۆ ســەر بڕوانامە و زانســت، 
بۆیە هیچ مانایــەك نەماوە بۆ بڕوانامەی ئەكادیمی 
و پێویســتە وەزارەتــی خوێندنی بــاڵا ئەم حاڵەتە 

كۆنترۆڵ بكات.

ژمارەیەك پەرلەمانتار و 
بەرپرس لە قوبرس دەخوێنن 

و دەوامیش ناكەن

د.محەممەد ئیحسان

خوێندن لە بەشی 
یاسای زانكۆی 
Near East كلاواتە و 
كەس دەوام ناكات

پارێزگاری دهۆك

پارەی كاشمان بۆ 
نەهاتووە تاوەكو 
گەندەڵی تێدا 
بكرێت

لێكۆڵینەوە 
لە خەرجكردنی پارەی 

ئاوارەكانی دهۆكدا دەكرێ

ئەم هەفتەیە 
دادوەر بڕیار 
لەبارەی دۆسیەكە 
دەدات
بەرپرسێكی دەستەی دەستپاكی لە دهۆك

لە دەستەی دەستپاكی سكاڵا تۆمار كراوە

رووداو: بــا لــە حكومەتــەوە دەســتپێبكەین، 
مەبەســتم بەشــداریكردنە لە حكومەتدا. ئایا تەواو 
ئیدی بڕیارتان دا كە بەشداری نەكەن لەم كابینەیەی 

حكومەتی هەرێمی كوردستاندا؟ 
عەلی باپیر: بە نیســبەت بەشداری لە كابینەی 
نوێی حكومەتی هەرێمی كوردستان، ئێمە هەتا ئەم 
لەحزەیەش كە تێیداین بە فەرمی راماننەگەیاندووە 
بەشــدار دەبین یان بەشدار نابین. لەبەرچی؟ لەبەر 
ئەوەی هەڵوێست وەرگرتن لەبەرامبەر شتێكدا دەبێ 
كە دەبێ هەبێ، ئێستا نە سەرۆكی هەرێم دانراوە و 
نە سەرۆكی هەرێمیش كەسی راسپاردووە كابینەی 
نۆیەم پێكبهێنێ. بە بۆچوونی من هەر هەڵوێســت 
وەرگرتنێك لە بەرامبەر شــتێكی مەفقوود، شتێكی 
نالۆژیكییە. دەبێ شتەكە هەبێ ئەوجا تۆ هەڵوێستی 
لێوەردەگری، جا بە ئەرێنی بێ یان نەرێنی. من چەند 
هەفتەیــەك لەمەوبەر لێدوانێكــم دا، كە تێیدا گوتم 
پێموایە ئەو حكومەتەی پێكدەهێنرێ، شایســتەی 
ئەوە نابێ ئێمە تێیدا بەشدار بین، بەڵام هەر ئەوكات 
گوتم هەڵوێستی فەرمیی كۆمەڵی ئیسلامی كاتێك 
رادەگەیەنــرێ كە لایەنی بەرامبــەر بێ و لەگەڵمان 
بكەوێتە دانوســتاندن و پێمــان بڵێ حكومەتەكەی 
چۆنــە، بەرنامەكەی چۆنە و داواكردنەكەی بۆ ئێمە 
چۆنە، ئەو كاتە هەڵوێســتی فەرمی رادەگەیەنرێ، 
لێــرەدا مەبەســتم ئــەوە نییــە كە ئێمــە چاوەڕێی 
كەسین، لەڕاستیدا چاوەڕێی كەس نین، بەڵام وەكو 
شتی لۆژیكی و یاسایی و وەك عورفی نێودەوڵەتی 
بەو شــێوەیەیە، واتە حكومەتەكە دەبێ راسپێردرێ 
و بێن لەگەڵ لایەنەكاندا قسە بكەن، ئەو كاتە ئەوان 

هەڵوێستی خۆیان دەبێ.
كــردووە،  گفتوگۆیــان  لایەنــەكان  رووداو: 
رێككەوتنیــان واژۆ كــردووە. كاتــی خــۆی گوتتان 
ئەگەر پارتی ســاوێكمان لێبــكات ئێمەش وەڵامی 
دەدەینــەوە. بەڵام پارتی ئەو ســاوەی نەكرد، بەو 

مانایەی كە گفتوگۆ بێ بۆ پێكهێنانی حكومەت.

عەلی باپیر: پارتی چەند جارێك وەك سەردانی 
حیزبــی هاتوون. بە بۆچوونی مــن ئەوانە كە وەك 
حیزب هەموو شــتێكیان بڕیوەتەوە، پێش وەزعەكە 
كەوتــوون. دەبووایە ســەرۆكی هەرێم هەڵبژێردرێ، 
سەرۆكی هەرێم گەورەترین كوتلە راسپێرێ، پاشان 
ئــەوەی بــۆ پێكهێانی حكومەت راســپێردراوە بێت 
لەگەڵ لایەنەكان دانیشێ، ئەوكاتە گفتوگۆی جیدی 
بكرێ، بەرنامەی حكومەت پیشان بدرێ، واتە ئەوەی 
كــە ئەو كابینەیە دەیەوێ چۆن حكومەتداری بكات 
و لایەنــەكان تێبینییــان چی دەبێ لەســەری. من 
پێموایە دەبوو ئاوها بێ. ئێســتا كە هەندێك كەس 

وەك حزب هەموو شــتێكی هەڵبڕیوە، بە بۆچوونی 
مــن ئەوە پێچەوانــەی ئەوەیە كە لە دونیــادا باوە. 
مرۆڤ هەندێكجار شــتانێك دەڵێ وەك رەوشتێكی 
كۆمەڵایەتی یان تایبەتی، بەڵام تەفسیرێكی دیكەی 
لەسەر دەكرێ. من ئەوكات لەبارەی ئەوەوە پرسیارم 
لێكــرا كە كاك فازڵ میرانــی گوتوویەتی دەچین و 
ســاو یان ســاوی گەرمیــان لێدەكەیــن، ئێمەش 
كەسێك ســاوی گەرممان لێبكات، گەرمتر وەڵامی 
دەدەینەوە. بەڵام مەبەست لەوە ئەوە نییە كە ئێمە 
نانمان لەســەر سێڵێ ســووتاوە و چاوەڕێین داخوا 
كەی پارتی دێ و لەدەرگامان دەدات و ئەوجار دەڵێ 
فەرمــوون. ئەوە وانییە. ئێمە هەتا بەشــدار بین لە 

حكومەت، كۆمەڵێك مەرجمان هەیە.
رووداو: پرسیارەكە ئەوەیە ئاخۆ چاوەڕێ دەكەن 

لەدوای راســپاردنی كوتلــەی زۆرینە، لەگەڵ ئێوەدا 
گفتوگــۆ بكەن؟ هیچ زانیارییەكتان هەیە كە لەدوای 
ئــەوە گفتوگۆتــان لەگــەڵ دەكەن، بۆیــە بڕیارتان 

نەداوە؟
عەلــی باپیر: نا هۆكاری ئەوەی بڕیارمان نەداوە 
ئەوەیە كە شــتە لۆژیكییەكە ئەوەیە ئەو كەســەی 
حكومەت پێكدەهێنێ راســپێردرێ و بێت بڵێ ئەوە 
بەرنامەی حكومەتەكەی منە، لەبارەی هەڵوێســتی 
لایەنە سیاسییەكان پرسیاریان لێبكات، ئینجا بڵێ 
فڵانە لایەنی سیاسی من دەمەوێ ئێوە ئاوها بەشدار 
بــن، تێبینیتان چییــە، مەرج و بەرنامــەت چییە. 
ئێمە لەســەر ئەوە رامانگرتووە، نەك لەسەر ئەوەی 
قسەیەكمان بە ئەرێنی یان بە نەرێنی بیستبێتەوە. 
رووداو: نەهاتنی پارتی بۆ لای ئێوە بەمەبەستی 
پێكهێنانی حكومەت، نەك مەبەستی حزبی كە خۆت 
ئاماژەت پێدا. هەست دەكەن نەهاتنیان كاردانەوەی 

پارتی بێ بۆ كۆمەڵ؟ 
عەلی باپیر: ئەوە دەگەڕێتەوە بۆ پارتی كە چۆنی 
بیری كردووەتەوە، بەڵام ئێمە بە شــتێكی ئاســایی 
دەبینین. ئێمــە پێمانوایە پارتی مافی خۆیەتی بێ 
داوامــان لێبــكات یــان داوامان لێنــەكات، داوای لە 
یەكێتــی و فڵان كردووە یان نەیكردووە. ئەوە مافی 
خۆیەتی. ئێمە بەپێی ئیســتیحقاقی هەڵبژاردن بە 
مافی خۆمانی دەزانین دەورمان هەبێ لە بەڕێوەبردنی 
ئەم وڵاتەدا، بەڵام كە بە مافی خۆمانی دەزانین بەو 
مانایە نییە كە ئێمە بە هەموو شــێوەیەك چاوەڕێ 

بین كە بەشدار بین.
بارزانــی  مەســروور  مانگــەدا  لــەم  رووداو: 
رادەســپێردرێ بۆ پێكهێنانی حكومــەت، پێتانوایە 
لەگــەڵ ئێوە گفتوگۆ بكات بۆ ئەوەی بەشــداری لە 

حكومەتدا بكەن؟
عەلی باپیر: دیارە ئەوەیان دەگەڕێتەوە بۆ لایەنی 
بەرامبــەر، بەڵام بــە قەناعەتی خۆم ئــەو دەرفەتە 
زۆر كــەم بــووە، ئەوەیــان قەناعەتــی شەخســیی 
خۆمــە. بەڵام بڕیاری فەرمی كۆمەڵی ئیســامی لە 
ســەركردایەتییەوە دەدرێ. دوای ئــەوەی دێــت و 
دەكەوێتە وتوێژ و گفتوگۆوە. من هیچ بەلامەوە گرنگ 
نییە ئەو حكومەتە ئێمەی تێدا بین یان تێدا نەبین. 
مــن پێموانییە ئەو وڵاتەی ئێمە ئەوەندە هەڵبگرێ، 
دەڵێــن لە هەندێــك وڵاتی وەك ســوید پێكهێنانی 

حكومەت نۆ مانگ دەخایەنێ، بەڵام ئەو وڵاتەی ئێمە 
ئەو هەموو هەڕەشەیەی لەسەرە، هەر ناوچەكە خۆی 
لەناو گۆڕانكارییەكاندا دەكوڵێ، پێكهێنانی حكومەت 
نەدەبــوو ئەوەندە دوابخرێ، ئەوە هۆكاری یەكەمە. 
ئەگەر دواكەوتنەكە لەســەر ئەوە بووایە سێ لایەنە 
ســەرەكییەكەی كە دەیانەوێ حكومەت پێكبهێنن 
كامیان دەیــەوێ كۆتایی بە گەندەڵی و قۆرخكاری 
دەســەڵات و هتد بهێنێ، ئەگەر لەسەر ئەوە بووایە 
كەس قسەی نەدەكرد، بەڵام لەسەر چییە؟ لەسەر 

پۆستی شەخسی و حزبییە. 

رووداو: ئەگــەر ئێــوە لــە كابینــەی نۆیەمــدا 
بەشداریش نەبن، كۆمەڵ هەر هەوڵدەدات حكومەت 

سەركەوتوو بێ؟
عەلی باپیر: بەڵێ، من ئەوە بە ئەرك و واجبێكی 
شــەرعی خۆم و هەموو تاكێكی موسوڵمان دەزانم. 
حكومەت لەڕاســتیدا دەبــێ خزمەتی هەموو لایەك 
بكات، بۆیە من بە واجبێكی شەرعی دەزانم كە ئەو 
حكومەتە تێیدا بین یان تێیدا نەبین، كە زیاتر لەوە 
دەچێ تێیــدا نەبین، هەوڵبدەین بۆ ســەركەوتنی، 
رەخنــەی بنیاتنەری لێدەگرین، هەڵەی بۆ راســت 
دەكەینەوە. جاران دەیانگوت تۆ نازانی ئۆپۆزیسیۆن 
بــی، دەمگــوت بۆچی، دەیانگوت ئەگــەر وەزیرێك 
شتێكی باشی كرد چۆن دەبێ دەستخۆشی لێبكرێ، 
منیــش دەمگــوت خــۆ ئۆپۆزیســیۆن و حكومەت 
دوژمنــی یەكدی نیــن، بەڵكو ئۆپۆزیســیۆن دەبێ 
رەخنەی بنیاتنەر بگرێ و دڵســۆز بێ و ئەگەر ئەو 
حكومەتە لایدا راستی بكاتەوە، نەك ناشیرینی بكات 

و بیڕوخێنــێ. حكومەتیش نابێ بە چــاوی دوژمن 
تەماشای ئۆپۆزیســیۆن بكات، بەڵكو حكومەتیش 

دەبێ بڵێ ئۆپۆزیسیۆن دڵسۆزی منە.
ئۆپۆزیســیۆنبوونی  كــە  یەكگرتــوو  رووداو: 
هەڵبــژاردووە دەڵێ ئۆپۆزیســیۆنی "یەكگرتووانە" 
بــێ،  ئۆپۆزیســیۆن  كۆمــەڵ  ئەگــەر  دەبیــن. 

ئۆپۆزیسیۆنێكی چۆن دەبێ؟ 
عەلی باپیر: ئێمە هەوڵدەدەین ئۆپۆزیسیۆنێكی 
شــەرعیانە و دڵســۆز بین، واتە فیعلــەن هۆكارێك 
بین بۆ راســتكردنەوەی حكومــەت، ئەگەر لار بوو، 

دەستخۆشی لێكردنیان ئەگەر چاك بوون.
لەگــەڵ  ئۆپۆزیســیۆن  ببنــە  ئەگــەر  رووداو: 
یەكگرتوو دەچنە یەك بەرەوە یان دوو ئۆپۆزیسیۆنی 

جیا دەبن؟
عەلــی باپیر: ئێمە لەگەڵ یەكگرتوو هەســت بە 
جیایــی ناكەین، ئێمە لەگەڵ برا و خوشــكانمان لە 

یەكگرتووی ئیسلامی خۆمان بە نزیك دەزانین، لەڕووی 
فیكــری و ئایدیۆلۆژی و ئــاكار و ئامانجەكانمانەوە. 
هەڵبــەت دیارە هەر كەســێك بە نەفەســی خۆی و 
بە شێوازی خۆی كاری خۆی دەكات. بێگومان ئەو 
كاتە ئێمە دەكەوینە بەرەیەكەوە، بتەوێ و نەتەوێ 
هەموومان دەبینە ئۆپۆزیســیۆن، بە نەوەی نوێ و 

هەر كەسێكی دیكەشەوە كە بەشدار نەبێ.
رووداو: ئێستا سێ لایەن بۆ پێكهێنانی حكومەت 
رێككەوتوون، ئێوەش رێككەوتنێك دەكەن بۆ ئەوەی 

ئۆپۆزیسیۆنێكی یەكگرتوو بن؟ 
عەلی باپیر: من پێموایە پێویســتە ئەوە بكرێ، 
بەڵام ئەوە دەبێ زەمینەی بۆ خۆشــبكرێ و متمانە 
دروستبكرێ. بە نیسبەت ئێمە و یەكگرتوو ئەو شتە 

هەیە. 
رووداو: كاتی خۆی نامەیەكت لەلایەن شاســوار 
عەبدولواحیــدەوە بــۆ هات بــۆ ئــەوەی بەرەیەكی 
ئۆپۆزیسیۆن دروستبكەن و جەنابت ببی بە سەرۆكی 
بەرەكە. لە وەڵامدا گوتبووت پێویستە متمانە هەبێ. 

مەبەستت لەو قسەیە چی بوو؟ 
عەلی باپیر: مەبەســتم ئەوە بوو كە لەم وڵاتەدا 
دەبــێ واقیعەكە راســت بخوێنینەوە، لە ئاســتێكی 
بــەرزی رەوشــت و ئــاكاردا مامەڵە لەگــەڵ یەكدی 
بكەیــن. دوو كەس كە پێكەوە بە رێگایەكدا دەڕۆن 
دەبێ بەلایەنی كەم متمانە و لێكتێگەیشتنیان هەبێ، 
ئەوەش زۆر شــت دەگرێتەوە. لەو ماوانەی پێشــوو 
شــاندێكی نەوەی نوێ هاتن، من هەر ئەو قســانەم 
دووبــارە كردەوە. ئێمە هەندێك تێبینیمان لەســەر 
هەندێك شــت و لێدوانی نەوەی نوێ هەبووە. ئێمە 

بەردەوام دەبێ چاو بە خۆماندا بخشێنینەوە. 
رووداو: چــۆن دەڕواننــە رێككەوتنــی پارتــی و 
یەكێتی و گۆڕان بۆ پێكهێنانی حكومەت، لە كاتێكدا 
ئێوە پێشتر لەگەڵ گۆڕان هەندێك نزیكیتان هەبووە؟
عەلــی باپیر: ئێمە ئێســتاش خۆمــان لە گۆڕان 
بــەدوور نازانیــن، ئەوانیش خۆیان لــە ئێمە بەدوور 
نازانــن. ئینجا خۆ ئێمە لەگــەڵ پارتی و یەكێتیش 
دوژمنایەتیمان نییە، ئەوانیش دوو هێزن لەو وڵاتەدا 
و خاوەن خەڵك و جەماوەری خۆیانن. گرنگ ئەوەیە 
رێككەوتنەكەیــان لە پێنــاو بەرژەوەندی گشــتیدا 
بــێ، نەك هــەر پلە و پایەی شەخســی و حیزبی. 
گرنگ ئەوەیە وەزیرەكانیان دەستكراوە بن و لە ژێر 
هەیمەنەی حیزبەكانیاندا نەبن و دەستبەستراو نەبن، 
بە یەك چاو ســەیری هەمــوو خەڵك بكەن، ئەگەر 
رێككەوتنەكەیان ئاوا بێ، ئەوە ئیشەڵڵا بەرەكەتدارە. 
رووداو: بڕیارە رۆژی سێشەممە سەرۆكی هەرێمی 
كوردســتان لە پەرلەمان دەنگی لەسەر بدرێ. ئێوە 
نزیكایەتی و دۆستایەتییەكتان لەگەڵ كاك نێچیرڤان 

بارزانیدا هەیە. دەنگی پێدەدەن یان نا؟
عەلی باپیر: فراكســیۆنەكەمان پرۆژە یاسایەكی 
پێشــكەش كرد، بــەڵام پارتــی و لایەنەكانی دیكە 
وەریاننەگرت. ئێمە كۆمەڵێك تێبینیمان لەسەر ئەو 
یاسایە هەبوو كە پەرلەمان پەسەندی كرد. زەقترین 
تێبینیمان ئەوەیە كە بەداخەوە ئەو سەرۆكی هەرێمە 
لە بەرامبەر هیچ كەســێكدا بەرپرســیار نییە. ئێمە 
لەبەر ئەوەی تێبینیمان هەبوو لەســەر یاساكە بۆیە 
فراكســیۆنەكەمان بــە راوێــژ لەگــەڵ ئەنجوومەنی 
سیاسی، پرسەكەمان تاوتوێ كرد و گوتمان شتێكی 
دژیەكــە لەلایەكــەوە رەخنەمان لە یاســاكە هەبێ، 

لەلایەكی دیكە دەنگ بە كەســێك بدەین كە بەپێی 
ئەو یاســایە ســەرۆكایەتی هەرێــم دەكات. ئەگەرنا 
وەكو جەنابیشت ئاماژەت پێدا، ئێمە كاك نێچیرڤان 
دەناســین كە كەســایەتییەكی كاریگەر بــووە لەو 
وڵاتەدا. هیچ كێشەیەكی شەخسیمان لەگەڵی نییە. 
بەڵام كێشەمان لەگەڵ یاساكە هەیە، ئەویش بەپێی 
ئەو یاسایە سەرۆكایەتی هەرێم دەكات. لەبەر ئەوە 
ئێمە نە كاندیدمان هەبوو، نە دەنگیش بە سەرۆكی 

هەرێم دەدەین.
رووداو: هەندێك لە خۆبەخشــانی نەوەی نوێ و 
سەرۆكی جوڵانەوەكەش دەستگیركراون. ئێوە چۆن 

دەڕواننە ئەو پرۆسەیە، هەڵوێستتان چییە؟
عەلــی باپیر: من پێموایە لــەم وڵاتەدا ئەگەر بە 
راستی دادگا هەبێ و یاسا سەروەر بێ، هەر كەسێك 
تۆمەتێكی لەســەر بێ و لە دادگا ساغ دەكرێتەوە، 
بە حوكمی دادگا مامەڵەی لەگەڵدا بكرێ. جا ئەگەر 
خۆبەخشــەكانن، ئەگەر كاك شاســوارە. بۆ ئەوەی 
ئێمــە ئەو وڵاتەی خۆمان نەخەینە ژێر پرســیار. با 
یاســا بابەتەكان یەكلایی بكاتەوە، نەك هەڵكوتانە 
ســەر خەڵك. ئێمە تێبینیمان لەســەر ئەو شێوازە 

هەیە.
رووداو: لەم ماوەیە ژمارەیەك كادیری كۆمەڵ بە 
تایبەتی لە هەولێر وازهێنانی خۆیان راگەیاند، چۆن 

بوو نەتانتوانی رێگریان لێ بكەن؟
عەلی باپیر: ئەوە خــۆی بڕیارێكی ئیداری بوو، 
چەنــد كادیرێكــی ئێمــە پێــوەی پابەنــد نەبوون. 
دوای ئــەوەی ئەنجوومەنی بانگــەواز و بەڕێوەبردن 
لەلایەن ســەركردایەتییەوە سەرپشك كرابوو، لەبەر 
ئــەوەی بەرپرســی مەڵبەندی هەولێر ســاڵێك بوو 
بەرپرســایەتی نەدەكــرد، مۆڵەت بــوو و خەریكی 
خوێندنــی دكتــۆرا بوو. هەندێك گرفتیشــی هەبوو 
بــۆی چارەســەر نەكــرا. ئەنجوومەنی بانگــەواز و 
بەڕێوەبــردن دوای راوێژ بــە كارگێڕ مەڵبەندەكان و 
ئەندامانی سەركردایەتی لە هەولێر، برایەكیان دانا بە 
بەرپرسی مەڵبەند بە وەكالەت. ئەوانیش بەو بڕیارە 
ناڕازی بوون. لە نێو كۆمەڵ عادەت نەبووە بڕیارێك 
لە ســەرەوە بێ، لە خــوارەوە هەڵگەڕانەوەی لە دژ 

بكرێ. من خۆم تەدەخولم كرد و چەند جارێك بانگم 
كــردن. لەگەڵیــان دانیشــتم و داوام لێكردن، بەڵام 
ئەوان هەر لەسەر قسەی خۆیان سوور بوون، دوایی 
وەك شتێكی چاوەڕواننەكراو هەریەك لە كاك سەلیم 
كۆیی، كاك ســەعید هەركی و كاك ئیســماعیلیش 
بەرپرسی پێشووی مەڵبەندی هەولێر رایانگەیاند كە 
وازیان لە كۆمەڵی ئیسلامی هێناوە. لە كاتێكدا چەند 
رۆژێك پێشتر كاك سەلیممان لەگەڵ خۆمان بردبوو 

بۆ بەغدا. 
رووداو: ئەمــە هۆكاری ناوخۆیی یان دەرەكی لە 

پشت بوو؟
عەلی باپیر: تا ئێستا هیچ بەڵگەیەكمان نییە كە 
شــتێكی دەرەكی بێ، پێمانوایە قەناعەتی خۆیانە. 
جا ئەو قەناعەتە ئێســتا دروست بووە، یان پێشتر 
جۆرێــك لە ســەر پێكەوەنان هەبــووە. بەڵام ئێمە 

ئێستاش ئەوان هەر بە برای خۆمان دەزانین. 
رووداو: ئەمــەی لــە هەولێــر روویــدا، تا چەند 
پەیوەنــدی بــە دانانــی راوێژكارەكــەی كۆمــەڵ لە 

سەرۆكایەتی كۆماری عێراق هەی؟
عەلی باپیر: هیچ پەیوەندی بەوەوە نییە، چونكە 

ئەو كێشەیە چوار پێنج مانگ پێشتر بووە.
رووداو: هیــچ رێككەوتنێكتان هەیە لەگەڵ بەغدا 
بۆ دانانی راوێژكار بۆ ســەرۆكایەتی كۆمار و دانانی 

باڵیۆز لە دەرەوە؟
عەلــی باپیر: نەخێــر ئێمە هیــچ رێككەوتنمان 
نییــە. وەكــو ئیســتیحقاقی هەڵبــژاردن كۆمەڵــی 
ئیسلامی لە خولەكانی پێشــوو زۆر مەزڵووم بووە. 
كاك د.بەرهەمیــش پێیزانیوە كە ئێمە مەزڵوومین، 
ویستوویەتی تۆزێكمان بۆ قەرەبوو بكاتەوە. تا زیاتر 
قەرەبوومان بكاتەوە بۆ خۆی و بۆ ئێمەش باشترە. 
رووداو: راوێژكارەكەتــان لێدوانێكی داوە لەســەر 
گشتپرســی و ریفراندۆم، دەڵێت "ئاشبەتاڵ و بەڵا" 
بووە. ئێوە لەگەڵ ئەو قسەیەن لە كاتێكدا جەنابتان 

لە گشتپرسیدا دەنگتان داوە؟
عەلــی باپیــر: ئێمە قســەی خۆمــان دەكەین و 
خەڵكیش قســەی خــۆی دەكات. هەفتەیەك پێش 
ریفرانــدۆم لــەم ژوورەدا لەگــەڵ جەنابت باســمان 
لــەوە كــرد كــە زەمینــەی نێوخۆیــی و دەرەكی و 
هەرێمــی خۆش نەكراوە بۆ ریفرانــدۆم، بۆیە لەوانە 
نییــە بەرهەمێكی باشــی هەبێ. كــە فیعلەن واش 
بــوو، هەرێمەكەمــان بــوو بــە نیوە. بــەڵام بۆچی 
دەنگمان دا؟ ئێســتاش هەر كەسێك بڵێ دەوڵەتی 
سەربەخۆت دەوێ، دەڵێم بەڵێ. ئێمە گوتمان بەڵێ 
بۆ سەربەخۆیی، بەڵام نەك بۆ ریفراندۆمێكی سەقەت 
كە هەرێمەكەمان بكات بە نیوە. ریفراندۆمێك كە بە 
بڕیارێكی حیزبی درا، زەمینەی بۆ خۆش نەكرابوو. 

من قسەی خۆم دەكەم. راوێژكاری سەرۆك كۆماریش 
با لە كۆمەڵی ئیسلامی بێ، قسەی خۆی دەكات.

رووداو: لەو رۆژانەدا چوار ســاڵ بەسەر بەستنی 
كۆنگــرەی كۆمەڵ تێدەپــەڕێ، بەمنزیكانە كۆنگرە 

دەبەستن؟
عەلی باپیر: بەپێی مەوعیدی خۆی بێ، دەبێ لە 
5/31 كۆنگرە ببەستین. ئەو رۆژەش دەكەوێتە نێو 
رەمــەزان، كۆنگرە دوادەخەین بۆ دوای رەمەزان. بە 
دڵنیاییەوە ئەمساڵ كۆنگرە دەبەستین، بەڵام دوای 
ئەوەی زەمینەســازییەكی باشــی بۆ دەكەین. ئێمە 
دەمانەوێ هەندێك وەرچەرخان و گۆڕانكاری بكەین. 
رووداو: مەسەلەی تەعریب دەستی پێكردووەتەوە، 

پێتانوایە ئەم كێشەیە چۆن چارەسەر دەكرێ؟
عەلــی باپیــر: یەكــەم بــە تەبایــی نێوخۆمان، 
بەهێزترین كارتی ئێمە تەبایی نێوخۆمانە.تەباییش 
تەنیا لەسەر بناغەی دادگەری بنیات دەنرێ. دووەم: 
بەغــداش دەبێ بەخۆیدا بچێتــەوە، چیدی ماددەی 
140 نەخەوێنــدرێ. كابینەی نوێش دەبێ زۆر كار 
بكات كێشەی ناوچە دابڕێنراوەكان چارەسەر بكات. 
چیدی ئێمە نەچین لەگەڵ بەغدا شەڕ لەسەر پۆستی 

حیزبی و شەخسی بكەین.
رووداو: هەمــوو دونیــا باســی ناكۆكــی ئێران و 
ئەمریــكا دەكات، بــە بڕوای ئێوە ئەو بابەتە ســەر 

دەكێشێ بۆ هێرشكردنە سەر ئێران؟
عەلــی باپیر: ئەگەری هەیە پێكــدادان لە نێوان 
ئەمریكا و ئێران رووبدات. ئێستا ئاگاداری پێكدادانی 
ئەمنی و ئابووری و سیاسی هەیە. بەڵام خوانەخواستە 
سەر بكێشێ بۆ شەڕ، پێموایە ناوچەكە گڕ دەگرێ، 
پێموایە هەرێمی كوردستانیش سەلامەت نابێ. ترسم 
هەیە ئێرە ببێتە شــەڕگە. بۆیــە دەبێ رۆڵ ببینین 

ئاگری شەڕ لە خۆمان دووربخەینەوە.

عەلــی باپیر، ئەمیری كۆمەڵی ئیســامی، لــە هەڤپەیڤینێكدا لەگەڵ تــۆڕی میدیایی 

رووداو كە ئەمشــەو 27/5/2019 لە كەناڵی )رووداو( پەخش دەكرێ، دەڵێت هێشــتا بە 

فەرمــی رایاننەگەیاندووە بەشــداری كابینــەی داهاتوو دەكەن یان نا، بــەڵام قەناعەتی 

وایە كە كۆمەڵی ئیســامی لایەنێك نییە لە كابینەی داهاتوو، لەگەڵ ئەوەشــدا دەڵێت 

بەپێــی ئیســتیحقاقی هەڵبژاردن مافــی خۆیانە لــە كابینەی داهاتوو بەشــداری بكەن. 

ســەبارەت بە دەنگدانیش بە سەرۆكی هەرێمی كوردســتان، دەڵێت فراكسیۆنەكەیان 

لە پەرلەمان تێبینی لەســەر ئەو یاسایە هەبووە كە سەرۆكی هەرێمی كوردستانی پێ 

هەڵدەبژێردرێ، بەڵام گوێ بە تێبینییەكانیان نەدراوە، بۆیە دەنگ بە كاندیدی ســەرۆكی 

هەرێمی كوردستان نادەن.

هەڤپەیڤین: هیوا جەمال

رووداو - هەولێر

عەلی باپیر، ئەمیری كۆمەڵی ئیسلامی كوردستان بۆ )رووداو(:

دەرفەتی بەشداریی كۆمەڵ لە حكومەت 
زۆر كەم بووە

تا ئێستا بە فەرمی 
راماننەگەیاندووە 
بەشداری حكومەت 
دەبین یان نا

كێشەمان لەگەڵ 
یاسای سەرۆكایەتی 
هەرێمی كوردستان 
هەیە

پێویستە بەرەیەكی 
ئۆپۆزسیۆن دروست 
بكرێ

بە دڵنیاییەوە 
ئەمساڵ كۆنگرە 
دەبەستین

بەلامەوە گرنگ 
نییە لە حكومەتدا 
دەبین یان نا

كاك نێچیرڤان 
كەسایەتییەكی 
كاریگەر بووە لەم 
وڵاتەدا

دەنگ بە كاندیدی 
سەرۆكی هەرێمی 
كوردستان نادەین

دەستی دەرەكی 
لە پشت وازهێنانی 
ئەندامانمان نییە

هەرێمی كوردستان 
لە شەڕی نێوان 
ئەمریكا و ئێراندا 
سەلامەت نابێ

د.بەرهەم تۆزێك لە 
مەزڵومییەتی ئێمەی 
قەرەبوو كردەوە

لەگەڵ 
ریفراندۆمێكی 
سەقەتدا نەبووین

بەپێی ئیستیحقاقی 
هەڵبژاردن مافی 
خۆمانە رۆڵمان لە 
بەڕێوەبردنی وڵاتدا 
هەبێ

رووداو – سلێمانی

پەرلەمانــی كوردســتان ســبەی )سێشــەممە 
28ی ئایــار( كۆدەبێتــەوە و وا چــاوەڕوان دەكــرێ 
ئەجنــدای كۆبوونەوەكــەش هەڵبژاردنی ســەرۆكی 
هەرێمی كوردســتان بێت كە تاكە پاڵێوراوی بەهێز 
نێچیرڤــان بارزانییــە. بەمــەش دوای نزیكــەی 18 
ســاڵ لە سەرۆكایەتی حكومەت لە چەند قۆناغێكی 
جیــاوازدا، ســەردەمێكی نوێ لە ژیانی سیاســیی 
ئەو دەســتپێدەكات. هەرچەندە بارودۆخی سیاسی 
نێوخۆیــی و پەیوەنــدی حیزبــە بەشــداربووەكانی 
حكومەت و پرۆسەی سیاسی تاڕاددەیەك جیاوازە، 
بەڵام كەشوهەوای دەستبەكاربوونی هێشتا بڕێك 
تــام و بۆنــی ئــاداری 2006 دەدات، كاتێــك 
لــە مەراســیمێكدا، وەك یەكەمین ســەرۆكی 
كابینــەی یەكگرتــووی حكومەتــی هەرێمی 

كوردستان سوێندی خوارد.
ئەوانــەی لە نزیكــەوە كاریــان لەگەڵ 
كردووە، پێیانوایە ئەزموونی راستەقینەی 
لــە  بارزانــی،  نێچیرڤــان  ســەرۆكایەتی 
كابینەی پێنجەمەوە دەستپێدەكات، كاتێك 
تیمەكەی پێكهاتبوو لەو وەزیرانەی هێشــتا 
فریا نەكەوتبوون جلوبەرگەكانیان لە تەپوتۆزی 

شەڕی ناوخۆ بتەكێنن.
نێچیرڤــان بارزانــی، دەبێتە ســەرۆكی هەرێمی 
كوردســتان. هەرێمێك، خۆی لە هەر كەس باشتر 
دەزانــێ، هێشــتا ناكۆكــی و پێكەوەهەڵنەكــردن، 
دەتوانــێ لە هەر ســاتێكدا دۆخەكە بباتەوە پێش 
پێكهێنانــی كابینەی پێنجەم، بــەڵام وەك دكتۆر 
دەخیل ســەعید، وەزیر لە كابینەی پێنجەم باسی 
دەكات: "نێیچیرڤــان بارزانــی، لــەو جیناتــەی لە 
ئیدریــس بارزانی باوكییەوە بۆی گواســتراوەتەوە، 
دەرەقەتــی دوورخســتنەوەی ئــەو ترســانە دێت، 
هەر بۆیە دەكرێ گەشــبین بین بەوەی بەسەر ئەو 
كۆسپانەدا زاڵ دەبێ". بەڵام كاوە محەممەد، وەزیری 
پێشــووی رۆشــنبیری، هەرچەنــدە لە كەســایەتی 
نێچیرڤان دڵنیایە و حیزبەكەشــی ئێستا بڕیاریداوە 
وەك ئۆپۆزیســیۆن مامەڵە بــكات، پێیوایە ناكرێ 
هەموو چاكە و خراپەیەك ببەســترێتەوە بە ئەوەوە 
"دەبێ حیزبەكان لە تێكنەدانی زەمینەكەدا هاوكاری 
بن، چونكە ئەو هەرێمێك بەڕێوەدەبات كە كۆمەڵێك 

حیزب پرۆسە سیاسییەكەی بەڕێوەدەبەن".

هێزێكی نەرم لە بەردەم 
تاوێرە بەردەكاندا

نێچیرڤان بارزانی، ساڵی 1996 بە جێگری 
سەرۆكی حكومەت دەستیپێكرد، سێ 
ساڵ دواتر وەك سەرۆكی حكومەتی 
هەرێمی كوردســتان )زۆنــی زەرد( 

دەســتبەكار بوو، بەهۆی ئەوەی سەرۆكایەتی چەند 
كابینەیەكی حكومەتی كردووە، كەم حیزب هەیە لە 
ڕێگای وەزیرە بەشــداربووەكانیەوە بە كەسایەتییە 
سیاســی و ئیدارییەكــەی نێچیرڤان بارزانی ئاشــنا 
نەبــێ. هەربۆیە تەنانــەت بەرهەڵستكارەكانیشــی 
نایشارنەوە ئەو "هێزێكی نەرمە بۆ رووبەڕووبوونەوەی 
رۆژە سەختەكان". هەرئەوەش وایكردووە كە زۆربەی 
ئەوانەی كاریان لەگەڵ كردووە، لەنێو رای گشــتیدا، 
دەربــاز نەبــوون لــەو تۆمەتەی كە گوایــە بوونەتە 

پارتی. 
چنار سەعد عەبدوڵڵا، كە لە كابینەی پێنجەمدا 
لەسەر پشكی پارتی دیموكراتی كوردستان وەزیری 

شەهیدان بووە، نایشارێتەوە مامەڵەی سەرۆكوەزیران 
ئەوانی خســتووەتە دۆخی ئیرەیــی بردنەوە "ئێمە 
وەك وەزیــرە پارتییــەكان، ئیرەییمــان بــە وەزیرە 
یەكێتییەكان دەبرد. دەچووین بۆ لای كاك نێچیرڤان 
گلەییمان لێدەكرد، چونكە زۆرتر بایەخی بەوان دەدا. 
ئەوەشی بۆ ئەوە دەكرد كە سیمای حیزبایەتی لەنێو 

ئەنجوومەنی وەزیراندا نەهێڵێ".
چنــار ســەعد، پێیوایــە نێچیرڤــان بارزانــی، 

ســەركردایەتی و رووبەڕووبوونەوەی تەحەدییەكان، 
لەئەزموونی دوورودرێژی خۆی لەنێو رووداوەكانەوە 
فێــر بووە :"زۆر حەزی لەوەیە بەڕاســتی حكومەت 
دامەزراوە بێت و پرۆفیشــناڵانە كاری خۆی بكات و 

لەسەر راستەڕێی ئیشكردنی خۆی بێت".
چنــار وای دەبینێ كــە "نەرمبڕی" سرووشــتی 
نێچیرڤان بارزانییە و هەر بەو نەرمبڕییە بەرەنگاری 
رووداوە ناخۆشەكانیش دەبێتەوە، تەنانەت لە رۆژانی 
بڕینی بودجەی كوردســتان و شــەڕی داعشــدا كە 
زۆربوون ئەوانەی گرەویان لەسەر رووخانی حكومەت 
دەكرد، ئەو ورەی بەرنەدا و كاری خۆی كرد و بەری 

بە ناهەموارییەكان گرت.
چنار ســەعد كــە بچووكترین وەزیــری كابینەی 
پێنجــەم بــووە، دان بــەوەدا دەنــێ كــە لــە رۆژی 
ســوێندخواردنی كابینەكەیــان نائــارام و هەندێــك 
ترســی هەبووە لەوەی ئەركەكەی بەسەركەوتوویی 
ڕانەپەڕێنــێ: "كاك نێچیرڤــان هاتــە تەنیشــتم و 
پێیگوتم مەترســە، دەزانم بیر لەچــی دەكەیتەوە، 

ئێمە پشتیوان و هاوكارت دەبین". 

"بە شڵەژاوی نەمبینیوە"

ســكرتێری ئەنجوومەنــی وەزیران، ئــەو هەواڵە 
شــۆكهێنەرانە وەبیــر دێنێتەوە كە بەهۆی شــەڕی 
داعــش و بڕینــی بودجــەی هەرێمی كوردســتان و 
لێكەوتەكانــی گشتپرســییەوە، یەك لــەدوای یەك 
بەبــێ لــەدەرگادان خۆیان دەكرد بە ئۆفیســەكەی 
ســەرۆكوەزیراندا "هەتا ئێســتا نێچیرڤــان بارزانیم 
بە شــڵەژاوی نەبینیوە، بەڕاســتی ئەو ناشــڵەژێ. 

تایبەتمەندییەكانی سەركردایەتیكردنیش ئەوەیە".
ئامانــج رەحیــم كــە لەســەر پشــكی یەكێتــی 
نیشتمانی كوردستان ماوەی دوو كابینەیە سكرتێری 
ئەنجوومەنی وەزیرانە، بە پیاوی "قۆناغە سەختەكان" 
نــاوی دەبــات و دەڵێ لە گوێگرتنیــش بێزار نابێت 
"مــن مامەڵەی راســتەوخۆم لەگەڵی هەیە، دۆخێك 
دروستدەكات نە تۆ بیری ئەوەت هەیە یەكێتیت و نە 
ئەویش وا مامەڵە دەكات پارتی بێت. پرۆفیشناڵانە 
لەگەڵ وەزیفەكەی مامەڵە دەكات و بڕوای بەكاری بە 
كۆمەڵ هەیە و بڕیاری بەكۆمەڵیش پەسەند دەكات، 
بیرمە چەندینجار بۆ پرســە هەستیارەكان، تیمێكی 
دروســتكردووە بۆ هەڵســەنگاندن و بیركردنەوە لە 

كارەكە پێش بڕیاردان".
ئامانج رەحیم، باسی چەند پرۆژەیەك دەكات كە 
بۆخۆی وەك راوێژكارێكی یاسایی كاری تێدا كردوون، 
لەلایــەن ســەرۆكوەزیرانەوە دەســتی كــراوە بووە. 
هەروەها دەڵێ تەنانەت كاتێك بۆ ئاساییكردنەوەی 
پەیوەندی لەگەڵ بەغدا كە نێچیرڤان بارزانی كۆششی 
زۆری كرد، بۆ ئەوەی بەغدا دەســت شــل بكات لە 
سزاكانی سەر هەرێمی كوردستان، ئەوی راسپاردووە 
بە پرۆژە و تێبینییەكان، كار بكات "بەهۆی ئەوەی 
كە گوێ لەقســە دەگرێت، جاری وا هەبووە بڕیاری 
داوە و واژۆی كــردووە، بــەڵام كــە قســەی لەگەڵ 

دەكەیــت و بۆی رووندەكەیتەوە گرفتەكە لەچیدایە، 
هەڵیدەوەشێنێتەوە".

بــەڵام لەنێو شــەقام و رای گشــتیدا، كابینەی 
هەشــتەم و خودی نێچیرڤان بارزانی رەخنەی زۆری 
رووبــەڕوو بووەوە. بڕیــاری كەمكردنەوەی مووچەی 
فەرمانبــەران بــۆ نیــوە و كەمتریــش، یەكێك بوو 
لــەو بڕیــارە ناچارییانەی نزیك بوو لەوەی ســەری 
بەشــێك لە دەستكەوتەكانیشی بخوات. یان ناردنە 
ماڵــەوەی وەزیرەكانی گۆڕان لە ناوەڕاســتی ڕێگای 
حكومەتەكەیــدا، كــە خــۆی دەســتەواژەی "خراپ 
و خراپتــر"ی بــۆ بەكارهێنا و گوتــی خراپەكەمان 

هەڵبژارد.
ئامانــج رەحیــم، دەڵێ ئــەو ســەرۆكوەزیرانە و 
ئەوانەی كاریان لەگەڵ كردووە باشتر لێی تێدەگەن: 
"ئەگەر خاڵی نەرێنیشی هەبێت، خاڵە ئەرێنییەكانی 

زۆرتــرن و دەیــەوێ حیــزب كاری خــۆی بــكات و 
حكومەتیش كاری خۆی بكات، لە دەرەوە حیزبەكان 
ئەو هەموو كێشەیان هەبوو پێكەوە، بەڵام هەمیشە 
كۆبوونەوەكانی ئەنجوومەنی وەزیران ئاسایی بوون و 

هەستت نەدەكرد كەس كێشەی هەبێت".

نوكتــە.. بەشــە ســلێمانییەكەی 
نێچیرڤان بارزانی

ئــەو بە كەســێكی كراوە بەنێوبانگە و بەشــێك 
لەوانەی لەبارەیەوە نووسیویانە، پێیانوایە كرانەوەكەی 
زۆرتر بۆ بەشە سلێمانییەكەی دەگەڕێتەوە، چونكە 
خاڵوانــی ســلێمانین، وەزیرەكانیشــی هــەروا بــە 

قسەخۆش و مەیلداریی نوكتە ناوی دەبەن.
وشــیار ســیوەیلی، وەزیر بووە لە دوو كابینەدا 
كە دوایینیان وەزیری كارەبا بوو. باســی یەكێك لە 
كۆبوونەوەكانی ئەنجوومەنی وەزیران دەكات و دەڵێ: 
"مــن لەو كۆبوونەوەیە قســەم دەكرد، پێیگوتم ئەم 
وەزیرە كارەبای نییە ئەوەندە قســە دەكات، ئەگەر 

كارەبای هەبووایە چی دەكرد؟".
ســیوەیلی، پێیوایە بەكارهێنانی دەســتەواژەی 
دەوڵەتمەدار، بۆ نێچیرڤان بارزانی دروستە و دەڵێ 
"بــەردەوام هانت دەدات ئیشــی زیاتر بكەی، بەبێ 

ئەوەی پاڵەپەستۆ بخاتە سەرت".
نەمروود بیتۆ، وەزیری گەشــتوگوزاری كابینەی 
پێنجــەم دەڵێــت نێچیرڤــان بارزانی بــەردەوام لە 
كۆبوونەوەكانــدا داوای لە حەیدەر فەیلی دەكرد كە 
لەســەر پشكی شــیوعی وەزیری گواســتنەوە بوو، 

نوكتە بگێڕێتەوە.

چنار سەعد عەبدوڵڵا

نێچیرڤان بارزانی 
زیاتر پشتگیری 
وەزیرەكانی 
یەكێتی دەكرد

ئامانج رەحیم

نێچیرڤان بارزانی 
پیاوی قۆناغە 
سەختەكانە و لە 
گوێگرتن بێزار نابێ

نەمرود بیتۆ

لە كۆبوونەوەكاندا 
داوای گێڕانەوەی 
نوكتەی لە حەیدەر 
فەیلی دەكرد

نێچیرڤان بارزانی... 
هێزێكی نەرم لەبەردەم تاوێرە بەردەكاندا

حسێن عومەر
رووداو - هەولێر

لە كتێبــی بیرەوەرییەكانیــدا )وانەكانی 
نیســانی  11ی  رۆژی  كــە  دەســەڵات( 
هۆلانــد،  فرانســوا  بڵاوكرایــەوە،  رابــردوو 
ســەرۆككۆماری پێشــووی فەرەنسا، فەزڵی 
و  داعــش  بەســەر  ســەركەوتن  ســەرەكی 
تۆقێنــەرە  رێكخــراوە  ئــەو  تێكشــكاندنی 
هاوپەیمانــە  و  كــورد  جەنگاوەرانــی  بــۆ 
عەرەبەكانــی ناوچەكــە دەگەڕێنێتــەوە كە 

لەلایــەن هاوپەیمانێتییەكــی نێودەوڵەتییەوە 
پشــتیوانی دەكران، بــەڵام رەخنەی توندیش 
وڵاتانــی  دیپلۆماســی  ئــەدای  ئاراســتەی 
رۆژئاوایی دەكات كە هاوشــان و هاوئاســتی 
نەبــووە،  ســەربازییەكەیان  دەســتكەوتە 
بەوەش بەریان بۆ رووسیا شل كرد، بە تەنیا 

هەر خۆی بەروبوومەكەی بچنێتەوە.
لــە  یەكــێ  بــە  كــە  هۆلانــد  فرانســوا 
دیارتریــن ســەركردەكانی جیهــان دادەنــرێ 
لــەڕووی گرنگیدانــی بــە دۆزی گەلــی كورد 
بەتیــن  پەیوەندییەكــی  دامەزراندنــی  و 
لەگەڵ ســەركردە سیاســییەكانی، سەبارەت 
بــە دۆســیەی ســووریا رەخنــەی تونــد لــە 
رۆڵ و هەڵوێســتی رووســی دەگــرێ بەهۆی 
رێككەوتنی ژێربەژێــری لەگەڵ توركیا "ئەوە 
رووســیا بوو كە چاوپۆشــی كــرد و رێی بە 

توركیا دا كورد تێكبشكێنێ لەكاتێكدا ئەوان 
پاڵەوانی ســەركەوتن بوون بەســەر داعشدا" 

)لا 80(. 
لەمــاوەی  كــە  ســەرۆكە  تاكــە  هۆلانــد 
ســەرۆكایەتی خۆیــدا دوو جــار ســەردانی 
هەرێمــی كوردســتانی كــردووە )یەكەمیــان 
لــە 12ی ســێپتەمبەری 2014 و دووەمیــان 
لــە 2ی كانوونــی دووەمــی 2017( و پــاش 
بەجێهێشــتنی كۆشــكی ئەلیزێش، بۆ جاری 
ســێیەم و بە سیفەتی شەخسی بۆ بەشداری 
لــە رێوڕەســمی بەخشــینی خەڵاتی شــەهید 
شــیفا گــەردی، لە 25ی شــوباتی ئەمســاڵ 
)2019(، ســەردانی هەولێــری كردەوە. هەر 
لەماوەی ســەرۆكایەتی كۆماری فەرەنســادا، 
دوو جار لە كۆشــكی ئەلیزێ )10ی شوباتی 
2015 و 7ی ئەیلوولــی 2016( بەشــێوەی 

فەرمــی پێشــوازی لــە مەســعود بارزانی 
ســەرۆكی پێشــووی هەرێمــی كوردســتان 

كــردووە، ئەوە جگــە لە پێشــوازیكردنی لە 
شــاندی رۆژئاوای كوردستان لە 8ی شوباتی 

.2015
لەم كتێبەی بیرەوەرییەكانیدا، راشكاوانە 
لــە  دەكات  خــۆی  ناڕەزایــی  لــە  بــاس 
دەســتێوەردانی توركیا لە كاروباری سووریا 
بەنیــازی پەلاماردانــی كــورد "مــن ناتوانــم 
بێدەنگ بم لە بەرامبەر هەوڵەكانی ســەرۆكی 
توركیــا بۆ چوونــە نێو ســووریا و لێدان لە 
كــورد، لەكاتێكــدا ئەوانــە هاوپەیمانی ئێمە 

بوون لە جەنگی دژی داعشــدا" )لا 80(.
دەشــڵێت كە ئــەو بۆیە بەم ڕاشــكاوییە 
دەنووســێ، چونكە ئــازادە "وەختێك مرۆڤ 
لە دەســەڵاتدایە، دیپلۆماسیەت بۆی دەبێتە 

بنەمــا و دەبــێ رێــزی لێ بگــرێ.. من لەوە 
ئازاد بووم و دەتوانم راشــكاوانە قسە بكەم" 

)لا 80(.
ســەرۆك هۆلاند لە هەموو دیدارەكانیشیدا 
لەگــەڵ ســەركردەكانی كــورد، جەختــی لە 
دۆزی  بــۆ  دەكــردەوە  خــۆی  پشــتیوانیی 
مافەكانــی  بەدەســتهێنانی  و  كــورد  رەوای 
لــە چوارچێــوەی ئــەو دەوڵەتانــەی تێیــدا 
دەژین. لە ســەردەمی ســەرۆكایەتیی ئەودا، 

پەیوەندییەكانی پاریس و ئەنقەرە هیچ كاتێك 
پەیوەندیــی گەرموگــوڕ نەبــوون.. تەنانەت 
رەجــەب تەیــب ئەردۆغان، ســەرۆككۆماری 
توركیا جارێك داوای لە ســەرۆك هۆلاند كرد 
كــە روونكردنەوە بدات دەربارەی پەیوەندیی 
خــۆی لەگەڵ كــوردە چالاكوانــە نەیارەكانی 

توركیا لەسەر خاكەكەی.
قســەكانی ئەردۆغان پــاش چەند رۆژێكی 
كەم لــە تیرۆری هەرســێ ژنە سیاســەتوان 

ســەكینە جانســز، فیدان دۆغان و لەیلا 
ســۆیلەمەز هات كــە ســەرەتای كانوونی 
دووەمــی 2013 لــە نزیــك ئینســتتیوتی 

كــوردی لە پاریس بە دەمانچە تیرۆركران.
هۆلانــد گوتبووی كە دیــداری بەردەوامی 
لەگــەڵ یەكێ لــە قوربانییــەكان هەبووە بێ 
ئــەوەی نــاوی بهێنــێ. گومانــەكان بۆ ئەوە 
دەچــن كــە ئــەو یەكــە ســەكینە جانســز، 
یەكــێ لــە دامەزرێنەرانی پارتــی كرێكارانی 

كوردستان بووبێ.
لــە  قســانە،  ئــەو  پــاش  ئەردۆغــان 
كــرد  هۆلانــد  لــە  داوای  ئیســتەنبوڵەوە 
دەســتبەجێ ئەوە روون بكاتــەوە كە بۆچی 
رێكخراوێكــی  "ئەندامانــی  لەگــەڵ  دیــداری 

تیرۆریستی" هەبووە.
ئەردۆغــان روو لە ســەرۆك هۆلاند گوتی 
چاوپێكەوتنــی  و  دیــدار  دەتوانــی  "چــۆن 
رێكخراوێــك  ئەندامانــی  لەگــەڵ  رۆتینیــت 
هەبێ كە یەكێتیی ئەوروپا بە تیرۆریســتیان 

دەزانێ.. ئەمە چ سیاسەتێكە؟". 
ئــەم كتێبــەی بیرەوەرییــەكان نۆیەمیــن 
بــە  كتێبێكــە  هۆلانــدە.  فرانســوا  كتێبــی 
پڕكێشــییەكی زۆر و روونی و ڕاشــكاوییەكی 
وەها نووســراوە، تەنیا سەرۆكێكی وەكو ئەو 
دەتوانــێ خۆی لە قەرەی بدات كە لە یەكەم 
رۆژییەوە كاتێك گەیشــتە كۆشــكی ئەلیزێ، 

بڕیاری دابوو سەرۆكێكی جیاواز بێت. 

كورد لە بیرەوەرییەكانی سەرۆككۆماری 
پێشووی فەرەنسادا

فرانسوا هۆلاند: 

كورد پاڵەوانی سەركەوتن بوون 

بەسەر داعشدا

پرۆفایلی نێچیرڤان ئیدریس بارزانی

- لە 21ی ئەیلوولی 1966 لە بارزان لەدایكبووە

- لە 1975 لەگەڵ بنەماڵەكەیدا ئاوارەی ئێران بوون

- خوێندكاری بەشی زانستە سیاسییەكان بووە لە زانكۆی تاران

- لە 1989 بووەتە ئەندامی مەكتەبی سیاسیی پارتی

- لە 1996 بووەتە جێگری سەرۆكوەزیرانی هەرێمی كوردستان

- لە 1999 بووەتە سەرۆكوەزیران )كابینەی چوارەم(

- 2006 بووەتە سەرۆكوەزیران )كابینەی یەكگرتنەوە(

- لە 2011 بۆ 2013 جارێكی دیكە بووەتەوە سەرۆكوەزیران

- لە 2013 جارێكی دیكە پۆستی سەرۆكوەزیرانی وەرگرتەوە تاوەكو 2018

- لە كۆنگرەی 13ی پارتیدا بووەتە جێگری سەرۆكی پارتیی دیموكراتی كوردستان

- 3/12/2018 كرایە بەربژێری پارتی دیموكراتی كوردستان بۆ پۆستی سەرۆكی 

هەرێمی كوردستان

- خێزاندارە و باوكی پێنج منداڵە.



5 ژمارە ) 556 ( - دووشەممە 2019/5/27
هەڤپەیڤین

ئیســامیی  كۆمــاری  گشــتیی  سەركونســوڵگەری  عەبــادی،  مورتــەزا 

هــەردوو  رێگــەی  لــە  رابــردوو  ســاڵی  دەكات،  ئاشــكرای  هەولێــر  لــە  ئێــران 

داوەتــە  گەشــتكردنیان  ڤیــزەی  ســلێمانی،  و  هەولێــر  لــە  كونســوڵخانەكەیان 

نیــو ملیــۆن هاووڵاتــی هەرێمــی كوردســتان، بەهــۆی هەڵگرتنــی پــارەی ڤیــزەی 

كــەس.  هــەزار   800 بدەنــە  ڤیــزە  ئەمســاڵ  دەكات  پێشــبینی  گەشــتكردنیش، 

ئیمەیڵــەوە  رێگــەی  لــە  كــە  )رووداو(  لەگــەڵ  هەڤپەیڤینــەدا  لــەم  عەبــادی 

وەڵامــی پرســیارەكانی داوەتــەوە، ئاشــكرای دەكات كە ســاڵی رابــردوو قەبارەی 

ئاڵوگــۆڕی بازرگانــی لە نێــوان هەرێمــی كوردســتان و كۆمــاری ئیســامیی ئێران 

چــوار ملیــار دۆلار بــووە، بــۆ ئەمســاڵیش پێشــبینی دەكات بگاتــە 5 ملیــار دۆلار.

رووداو - هەولێر

ئەدەبیاتە 
ئیكسپایەرەكەی 
ئەمریكا كاریگەری 
لەسەر پەیوەندی 
ئێران و هەرێمی 
كوردستان نابێ

پێشبینی 
دەكەین قەبارەی 
ئاڵوگۆڕی بازرگانیی 
ئێران و هەرێمی 
كوردستان بگاتە 5 
ملیار دۆلار

حەوت ساڵە 
هەوڵدەدەین 
پارەی ڤیزە لە 
نێوان عێراق و ئێران 
نەمێنێ

ساڵی رابردوو 
قەبارەی ئاڵوگۆڕی 
بازرگانیی ئێران و 
هەرێمی كوردستان 
چوار ملیار دۆلار بووە

هەناردەی نەوت 
بچووكترین بەشی 
پەیوەندییەكانمانە 
لەگەڵ عێراق و 
هەرێمی كوردستان

پێشبینی 
دەكەین ئەمساڵ 
800 هەزار ڤیزە 
بدەینە هاووڵاتیانی 
هەرێمی كوردستان

رۆژانە 2500 
ڤیزە دەدەینە 
هاووڵاتیانی 
هەرێمی كوردستان

ئەوانەی بە 
ئۆتۆمبێلی خۆیان 
دەچن بۆ ئێران پارەی 
زیادیان لێوەردەگیرێ

رووداو: قەبــارەی ئاڵوگــۆڕی بازرگانیــی 
نێــوان ئێران و هەرێمی كوردســتان چەندە؟ 
چەند لەو ئاڵوگۆڕە هەناردەی هەرێم بۆ ئێران 
لــە خۆدەگرێ و پێشــبینیتان بــۆ ئاڵوگۆڕە 

بازرگانییەكان لە ساڵی داهاتوودا چییە؟
مورتەزا عەبادی: بەردی بناغەی بازرگانیی 
نێوان هەرێمی كوردســتانی عێراق و كۆماری 
ئیســامیی ئێران لە ســاڵی 1991وە دانراوە، 
لەو كاتەشەوە رووی لە گەشەسەندن كردووە. 
لەسەر ئەو بنەمایەش بازرگانانی هەردوولا لە 
ساڵانی رابردوودا هەم توانای یەكدییان ناسیوە 
و مامەڵەی بنیاتنەریان لەگەڵ یەكدی هەبووە، 
هەم ئەزموون و متمانەش لە نێوانیاندا دروست 
بووە. بەپێی ئەو ئاشناییەی هەردوو لا لەبارەی 
یەكدییــەوە هەیانــە و بــە لەبەرچاوگرتنــی 
بەرژەوەندییە هاوبەشەكان، قەبارەی ئاڵوگۆڕی 
بازرگانیی لە ســاڵی رابردوودا گەیشــتە چوار 
ملیــار دۆلار، بە دووریشــی نازانین ئەمســاڵ 
بگاتە پێنج ملیار دۆلار. هەڵبەت پشكی كەمی 
هەرێمــی كوردســتان لە هەنــاردەی بۆ ئێران 
یەكێــك لــە كەموكوڕییەكانی ئــەو ئاڵوگۆڕە 
بازرگانییەیــە. دەبێ بە چارەســەركردنی ئەو 
كەموكوڕییانــە ســوود لە هەمــوو تواناكانی 

سنووری ئاشتی و برایەتی نێوانمان وەربگرین. 
هەرێمــی كوردســتان بەپێــی هەڵكەوتــە 
لــە  بەشــێك  دەتوانــێ  جوگرافیاییەكــەی 
و  رۆژئــاوا  پارێزگاكانــی  پێویســتییەكانی 
باكــووری رۆژئاوای ئێران لــە رێگەی وڵاتانی 
دیكــەوە بگرێتــە ئەســتۆ، لەو حاڵەتەشــدا 
تێچووی هەندێك لە كاڵاكان لەسەر بەكارهێن 
كــەم دەبێتــەوە و قازانجی لایەنە بەشــداری 

بازرگانییەكەش زیاد دەبێ. 
رووداو: ئەمریــكا چەند جارێك هۆشــداری 
داوەتــە بەرپرســانی هەرێمی كوردســتان كە 
ئاڵوگۆڕی بازرگانی لەگەڵ كۆماری ئیســامی 
رابگــرن، وەك ئێــوە ئاگاداربــن بەرپرســانی 
هەرێمی كوردســتان گوێیان بەو هۆشداریانە 

داوە؟
مورتەزا عەبادی: پەیوەندیی نێوان گەل و 
بەرپرسانی هەرێمی كوردستانی عێراق لەگەڵ 
كۆماری ئیســامیی ئێران بۆ ئەو ســەردەمە 
سەخت و دژوارە دەگەڕێتەوە كە ئەمریكییەكان 
لە پشت سەدام بوون و پشتیوان و سەیركەری 
ئەنفــال و كیمیابارانــی خەڵــك بــوون، ئەو 
پەیوەندییانە لەســەر بنەمای رێزی دوولایەنە 
و برایەتــی و بەرژەوەندیــی هاوبەش شــكڵی 
گرتــووە. ئەم ئەدەبیاتە ماوە بەســەرچووەی 
ئەمریــكا كاریگەری لەســەر پەیوەندییەكانی 
ئێمە دانانێ. جگە لەوەش بەرپرسانی هەرێمی 
كوردســتان جەختیان لــەوە كردووەتەوە كە 
"قەبووڵی ناكــەن لایەنی ســێیەم كاریگەری 
لەسەر رێكخســتنی پەیوەندییەكانیان لەگەڵ 
دراوســێكان هەبێ". بەداخەوە ئەمریكییەكان 
هەتا ئێســتاش بــە هــەوای بیرەوەرییەكانی 
ئەوروپا لەســەردەمی موســتەعمەرەكان بیر 
دەكەنــەوە و دركیان بــەوە نەكردووە كە ئەو 
سەردەمە گوزەشت و سەردەمی ئیستیعمار و 

موستەعمەرات بەسەرچووە.
رووداو: هەرێمــی كوردســتان سیاســەتی 
عێراق جێبەجێ دەكات لە مامەڵەی دەرەكیدا، 
ئێوە تا ئێســتا لە سیاســەتی عێــراق رازین 

بەرامبەر ئێران؟ 
مورتەزا عەبادی: هاوكاریی تایبەتی كۆماری 
ئیســامی لەگەڵ حكومەت و گەلی عێراق لە 
تەنیشــت ســوپا و هێــزە جەماوەرییەكان و 
پێشــمەرگە لەكاتی شــەڕی تاقمی تەكفیری 
داعــش، ریزەكانی نێوان هەردوو لایەنی زیاتر 
لەهــەر كاتێكی دیكــە بەیەكەوە بەســتەوە. 
ئاساییە كە پەیوەندییەكانی حكومەت و گەلی 
ئێران لەگەڵ حكومەت و گەلی عێراق لەســەر 
بنەمــای رێــزی دوولایەنــە و لەبەرچاوگرتنی 
دراوسێیەتی چاك و بەرژەوەندییە هاوبەشەكان 
بێ، بڕیارەكانی هەردوو لایەنیش هەر لەســەر 
ئەو بنەمایەن. پەیوەندییەكانی دوو لایەن، لە 
نێوانیشــیاندا پەیوەندییــەكان لەگەڵ هەرێم، 
لەســەر بنەمای بەرژەوەندییە باڵاكان پێناسە 
دەكرێــن، كە هەناردەكردنی نەوت بەشــێكی 

بچووكی پێكدەهێنێ.
ســەر  بــۆ  ئەمریــكا  گەمــارۆی  رووداو: 
ئێران، تاوەكو چ رادەیەك كاریگەری لەســەر 
ئاڵوگۆڕی بازرگانی هەرێمی كوردستان و ئێران 

دروستكردووە؟
مورتەزا عەبادی: سزای زاڵمانە و كەڵەگایی 
ئەمریكا لەدژی كۆماری ئیســامیی ئێران كە 
هەر لەسەرەتاوە هێرشێكی میدیاییشی لەگەڵ 
بــوو، نیگەرانــی لای هەندێك لــەو بازرگانانە 
دروســتكرد كە ناسینێكی قووڵیان بۆ توانای 
كۆماری ئیســامیی ئێــران لــە ئیدارەكردنی 
رووداوەكانــدا نەبــوو. لەلایەكی دیكەشــەوە 
ئاستی داوای سەر هەندێك لە كاڵاكان لە لایەن 
خێزانە ئێرانییەكان بووە هۆی ئەوەی كێشــە 
بــۆ هەنــاردەی هەندێك لە كاڵاكان دروســت 
ببــێ، ئــەوەش وایكرد هەندێك لــە نرخەكان 
لە هەرێمــی كوردســتان گۆڕانیان بەســەردا 
بــێ. بەڵام دواجــار پاش ماوەیەكــی كەم بە 
كۆنترۆڵكردنــی دۆخەكە، ئێســتا پەیوەندییە 
ئابوورییــەكان لەگــەڵ دراوســێكان رەوتــی 
ئاســایی خــۆی وەرگرتــووە. ئەمریكییەكان 
تەنانەت سزایان لەســەر هەناردەی دەرمان و 
گواســتنەوەی پارەی هاریكاریی ئێرانییەكانی 

بەركەوتووانــی لافــاوی  بــۆ  دەرەوەی وڵات 
ئێرانیــش دانــا، لە هەنــگاوی دواتریشــیاندا 
هەوڵیان دا بە شــەڕی دەروونی بازرگانەكانی 
هەردوولا لە مامەڵەكردن لەگەڵ یەكدی سارد 
بكەنــەوە. بەڵام پەیوەســتبوونی دوولایەنە و 
ناسینی هەردوولا بۆ تواناكان و بەرژەوەندییە 
هێرشــەكانی  كاریگــەری  هاوبەشــەكان 
كەمكردەوە. بێگومان چۆنایەتی، چەندایەتی، 
نرخ و ئاسانی بەدەستهێنانی كاڵا ئێرانییەكان 
لە پاڵ قازانج و زیانەكان لەكاتی كێبڕكێی كاڵا 
ئێرانییەكان لەگەڵ كاڵاكانی دیكە كەڵكەڵەی 
مێشكی بازرگانەكانە، شەڕی دەروونی ئەمریكا 
ناتوانــێ پێوەرەكانــی پەیوەندیــی بازرگانی 

بگۆڕێ.
رووداو: هەرێمی كوردستان حەوت دەروازەی 
فەرمــی و نافەرمی لەگەڵ كۆماری ئیســامی 
ئێــران هەیە، ئایا هەوڵەكانی بە فەرمیكردنی 

دەروازە نافەرمییەكان گەیشتووەتە كوێ؟
مورتــەزا عەبادی: بوونی حــەوت بازاڕچە 
و دەروازەی ســنووریی فەرمــی و نافەرمی لە 
سنوورە هاوبەشــەكان سەرمایەیەكی بەهێزە 
بــۆ خەڵكانی ســەر ســنوور. هــەردوو لایەن 
لــە هەوڵــدان توانــای دەروازەكان و بازاڕچە 
ســنوورییەكان بەرز بكەنەوە. هەر لەسەر ئەو 
بنەمایەش بەرزكردنەوەی پێگەی بازاڕچەكان 
یەكێك لەو پرســە گرنگانە بــووە كە لەكاتی 
گەشتەكەی دكتۆر روحانی، سەرۆكی بەڕێزی 
كۆماری ئیســامیی ئێران، بۆ عێراق جەختی 
لەســەر كراوەتــەوە. دواتریــش شــاندێك لە 

بەغداوە بۆ بەسەركردنەوە و لێكدانەوەی توانای 
دەروازەكان رەوانــەی ناوچە ســنوورییەكانی 
پارێزگای ســلێمانی كران، ئێمە هیوادارین لە 
داهاتوویەكــی نزیكدا ئەنجامــی ئەرێنیمان لە 
بەسەركردنەوەی شاندە عێراقییەكە بەدەست 

بگات.
رووداو: هەرێمــی كوردســتان چەندین جار 
ئامادەیی نیشــانداوە، بازاڕچە هاوبەشەكانی 
نێــوان ئێــران و هەرێمی كوردســتان بكرێنە 
24 كاژێــری، بەڵام بەڕێزت لە هەڤپەیڤینێكدا 
دەڵێــی: "بەداخــەوە نەك هەر پێشــوازی لە 
پێشنیازەكەی هەرێم نەكرا، بەڵكو كۆمەڵێك 
كاری نامونــەزەم لــە خاڵــە ســنوورییەكان 
وایكرد لایەنی عێراقی ناڕازی بێ و بازرگانانی 
هــەردوولا زۆر زیانیان بەربكەوێت". ئەو كارە 
نامونەزەمانە چی بوون و كێ‌ لە پشــتیانەوە 

بوو؟
مورتــەزا عەبــادی: كارگێڕیــی لۆكاڵی لە 
دەروازە فەرمــی و نافەرمییــەكان یەكێك لە 
كەموكوڕییەكانــە. هەر ئەوەیــە كە دەبینین 
بەڕێوەبەرێك لە سنوور یان شارێكی سنووری 
بۆ مــاوەی دوو هەفتە ئاڵوگۆڕی بازرگانی لە 
بازاڕچەی كێلێ رادەگــرێ. یان بەڕێوەبەرێك 
لــە حاجی ئۆمــەران بە پێچەوانــەی رێنمایی 
هەرێمــی  دارایــی  و  ئابــووری  وەزارەتــی 
كوردستان، ئەو گەشــتیارانەی كە دەیانەوێ 
بە ئۆتۆمبێلی خۆیان ســەردانی ئێران بكەن، 
ناچار دەكات 250 دۆلار بدەن. ئەوە لەكاتێكدا 
كــە خزمەتگوزاریــی كابۆتــاژ )واتــە بردنی 
ئۆتۆمبێل( لــەدوای وەرگرتنــی دەفتەرچەی 
گەشــت لە بەڕێوەبەرایەتی گشــتیی گومركی 
هەرێمی كوردستان كە ئەویش تێچووی هەیە، 
بە یەك لەسەر سێی ئەو پارەیەی سەرەوە لە 
دیوی سنووری ئێران دەدرێ. سنوورداركردنی 
ژمارەی ئامرازە عێراقییەكانی گواســتنەوەی 
كاڵا لــە حاجــی ئۆمەرانــەوە بــۆ هەولێر یان 
كەڵكوەرگرتن لە دوو هێڵی چوون و گەڕانەوە 
لــە ســنوورەكانی باشــماغ و پەروێزخــان لە 
بێنەزمییەكانی دیكەیە. بەهەرحاڵ، هەوڵێكی 
زۆر بــۆ چاككردنــی ئەو دۆخــە دراوە و راوێژ 
بە بەرپرســانی هــەردوولا كــراوە، كۆمەڵێك 
رێككەوتنیش كراوە. پێشبینی دەكەین ئەگەر 
میدیاكان رۆڵــی پۆزەتیڤ بگێڕن، ئەو دۆخە 

چاك ببێ.
بــە داخەوە پشــووی ناپێویســت و پەیتا 
پەیتــا یــان كۆتاییهاتنــی زووی چالاكیــی 
بازاڕچــەكان لــە رۆژدا بەهــۆی بڕیارەكانــی 
بەڕێوەبــەرە لۆكاڵییەكانــی ئێمــەوەن، بەڵام 
لــە هەوڵداین ئــەو نیگەرانییانــە )بۆ لایەنی 
پەیوەندیــدار( بگوازینــەوە، كۆبوونەوەش لە 
نێوان بەڕێوەبــەران و پارێزگارەكانی پارێزگا 
ســنوورییەكان رێكبخەیــن و پێكــەوە ئــەو 

كەموكوڕییانە چارەسەر بكەین. 
رووداو: دروستكردنی بازاڕی ئازاد یەكێك لە 
بابەتە سەرەكییەكانی زۆربەی كۆبوونەوەكانی 
بەرپرســانی هەرێم و كۆماری ئیسلامی بووە، 
بۆچی هەتا ئێستا هەوڵێك لەمبارەوە نەدراوە؟
مورتــەزا عەبــادی: نەبوونــی پێناســەی 
هاوبەش بۆ بازاڕی ئازاد، دەستنیشاننەكردنی 
شــوێن و وردەكارییەكانی و بەربەســتی وەك 
شەڕی داعش و كێشە داراییەكان كۆمەڵێك لەو 
هۆكارانــەن كە رێگر بوون لەوەی ئەو بڕیارانە 
جێبەجێ بكرێن. كۆماری ئیسلامی زیاتر مەیلی 
لەوەیە شــارۆچكەیەكی پیشەسازیی هاوبەش 
لــە هێڵی ســنووری دروســت بــكات. بەپێی 
باشتربوونی دۆخی دارایی هەرێم و پێكهێنانی 
كابینەی نوێ لە داهاتوویەكی نزیكدا، پێدەچێ 

ئەم بابەتە بخرێتە ناو بەرنامەوە.
رووداو: بەرپرســانی كۆمــاری ئیســامی 
بــەردەوام جەخــت لە هاوبەشــییە مێژووی و 
كولتورییەكانی هەرێمی كوردستان و كۆماری 
ئیســامی دەكەن، بەڵام ئەم هاوبەشییانە لە 
بــواری ئابووریدا بەرجەســتە نەبــووە. هەتا 
ئێستاش قەبارەی ئاڵوگۆڕی بازرگانیی نێوان 
هەرێمی كوردســتان و توركیــا زیاترە لەوەی 

لەگەڵ ئێران هەیە، هۆكاری ئەمە چییە؟
بــەو  بایەخدانتــان  عەبــادی:  مورتــەزا 
بابەتە جێی ستایشــە. شــتێكی سروشتییە 
و دەبــێ كاریگەریــی هاوبەشــییە مێژوویی و 
كولتوورییەكان لەسەر بوارەكانی دیكە بەرچاو 

بێ، هەر بۆیە ئێمە رەخنەمان لەو بارودۆخەی 
ئێســتا هەیــە، چونكــە ئاســتی پەیوەندییە 
ئابوورییــەكان بەراورد بــە پەیوەندییە قووڵە 
مێژوویــی و كولتوورییــەكان هیچ پاســاوێك 
پەیوەندییەكانــی  هەرچەنــدە  هەڵناگــرێ. 
ئێستامان بەرهەمی هەوڵی بەرپرسانە، بەڵام 
باشــتركردنی ئەو پەیوەندییانە پێویستی بە 
هەوڵی زیاتری بەرپرسانی هەردوو لایەن هەیە.
دەروازی ئیبراهیم خەلیــل تاكە دەروازەی 
توركیایە بۆ عێراق، بۆیە ناوچەكانی دەرەوەی 
هەرێمــی كوردســتان ئامانجی بەشــی زۆری 
كاڵا هاوردەكراوەكانــی توركیایــە، لە كاتێكدا 
ئامانجــی ســەرەكی كاڵا هارودەكراوەكانــی 
ئێران لــە دەروازە هاوبەشــەكانەوە، هەرێمی 
كوردســتانە، ئەگەرچی بەشــێك لەو كاڵایانە 
بــۆ پارێزگاكانی دراوســێ، وەكــو نەینەوا و 
كەركووكیش دەنێردرێن. بەشێكی دیكەشی بۆ 
ئاســانكارییەكان دەگەڕێتەوە كە ئێستا پێیدا 

تێدەپەڕین.
بەبۆچوونی من كۆماری ئیسلامیی ئێران و 
هەرێمی كوردســتانی عێراق لەو قۆناغەدا كە 
خەریكی بازرگانین و بەس، لە پاڵ بەهێزكردنی 

بازرگانیی دوولایەنە كە هەردووكیان پابەندن 
بەوەی بەشــێك لە پێویســتییەكانی یەكدی 
دابیــن بكــەن، دەبــێ فۆكەس بخرێتە ســەر 
وەبەرهێنان و بەرهەمهێنانی هاوبەش، چونكە 
ئــەو رەوتــە گەشەســەندووەی پەیوەندییــە 
ئابوورییەكان بەرەو ئەو جۆرە هەوڵانە دەچێ، 
لــەو حاڵەتــەدا دەتوانین ئومێــدەوار بین كە 
پەیوەندییە ئابوورییەكان هاوشانی پەیوەندیی 

مێژوویی و كولتوورییەكان بن. 
رووداو: بازرگانانــی هەرێمــی كوردســتان 
هەمیشــە گلەیی لــە كوالیتــی كاڵای ئێرانی 
دەكــەن و دەڵێــن ئەوە هۆكارێكی ســەرەكی 
كەمیــی بازرگانییە لەگەڵ ئێران بــە بەراورد 
پەیامەتــان  ئــەو  ئێــوە  توركیــا.  لەگــەڵ 

گەیاندووەتە كۆمپانیاكانی ئێران؟
مورتەزا عەبادی: وەك لە پرسیاری پێشوودا 
ئامــاژەی بۆ كرا، قەبارەی گەورەی هەناردەی 
توركیا )بۆ هەرێمی كوردســتان( پەیوەندیی 
بە هەموو عێراقەوە هەیە. ئاساییە كە شوێنی 
مەبەســتی هەندێــك لــەو كاڵایانــە هەرێمی 
كوردســتانە و بەشێكیشــی لــە ناوچەكــەدا 
دەمێنێتەوە. ئاڵوگۆڕی بازرگانیی بە قەبارەی 
چوار ملیار دۆلار شایەتیدەرە لەسەر كواڵێتی 
و نرخــی گونجاوی كاڵا ئێرانییەكان. هەڵبەت 
ئــەوە بەو مانایە نییە كە رەنگە هەندێك جار 
كاڵای بێ كواڵیتی لە شوێنێك یان لە رێگەی 
كەناڵێكی وردەوە بازرگانی پێوە نەكرێ، بەڵكو 
باســەكە ئەوەیە كە بازرگانە سەرەكییەكان و 
بەرهەمهێنەرەكان بە وردی مامەڵە دەكەن بۆ 
ئــەوەی بازرگانیی بەردەوام بێ، جگە لەوەش 
پێویستە ناوەندەكانی كۆنتڕۆڵی هەردوو لایەن 
رێگــە لە مامەڵەكردن بە كاڵای كواڵیتیی نزم 

بگرن. 

رووداو: هەمــوو ســاڵێك ژمارەیەكی زۆری 
هاووڵاتیانی هەرێمی كوردســتان گەشــت بۆ 
ئێــران دەكەن. بــەم دواییە ئێــران رایگەیاند 
كــە پــارەی ڤیــزا لــە هاووڵاتیانــی هەرێــم 
وەرناگرێ، ئەم بڕیارە چ كاریگەرییەكی لەسەر 
بەرزبوونــەوەی ژمارەی گەشــتیاران بۆ ئێران 

هەبووە؟
مورتــەزا عەبــادی: هــۆكاری ســەرەكیی 
گەشتی ژمارەیەكی زۆری هاووڵاتیانی هەرێمی 
كوردســتانی عێــراق بۆ كۆماری ئیســامیی 
ئێران بریتین لە خاڵی هاوبەشی زۆر ، شوێنە 
سروشتییە جوانەكان، میراتی كولتووری، توانا 
بازرگانــی و دەرمانییەكانی ئێــران، هەروەها 
زیندووبوونــەوەی یادەوەری لای ئەو خەڵكەی 
ســەردەمانێك وەك پەنابەر لە ئێران دەژیان. 
كۆمــاری ئیســامیی ئێران لە حەوت ســاڵی 
رابــردوودا هەوڵیــدا پارەی گەشــت لە نێوان 
ئێــران و كۆماری عێراق لابــدات، بەڵام عێراق 
پێیوابوو بناغە و ژێرخانی پێویســت بۆ ئەوە 
لەبەردەســت نییە، بۆیەش مەیلێكی ئەوتۆی 
نیشان نەدا. بەڵام لەو قۆناغەی ئێستا قایل بوو 
بەوەی پارەی گەشت لابدات، ئەوەش لەلایەن 
هاووڵاتیانی هەرێمەوە پێشوازی لێكرا. شایانی 
باســە ســاڵی رابردوو لە كۆنســووڵخانەكانی 
وڵاتەكــەم لە هەولێر و ســلێمانی نیو ملیۆن 
ڤیزامــان بە هاووڵاتیانی هەرێمی كوردســتان 
ئاســانكارییە  ئــەو  بەهــۆی  ئێســتا  داوە. 
نوێیەكانەوە، دانی ڤیزە بۆ زیاتر لە 2500 ڤیزا 
لە رۆژێكدا بەرزبووەتەوە، بۆیەش پێشــبینی 
دەكــرێ ژمارەی ئــەو هاووڵاتیانەی هەرێم كە 
ئەمســاڵ بۆ ئێران گەشت دەكەن 800 هەزار 

كەسیش تێپەڕێنێ.

ساڵی رابردوو نیو ملیۆن ڤیزەمان داوەتە 
هاووڵاتیانی هەرێمی كوردستان

مورتەزا عەبادی، سەركونسولگەری گشتیی كۆماری ئیسلامی ئێران لە هەولێر بۆ )رووداو(:

راپۆرت

)AFP :فۆتۆ( 

ئۆجەلان داوای كۆتاییهێنان بە مانگرتن دەكات 
رووداو - ئیستەنبووڵ

لە ئیستانبووڵ كۆنفرانسی رۆژنامەڤانیی پارێزەرانی عەبدوڵڵا ئۆجەلان، رێبەری زیندانیكراوی پارتی كرێكارانی كوردستان بەڕێوەچوو. لە كۆنفرانسەكەدا 
پەیامی ئۆجەلان خوێندرایەوە كە تێیدا داوای كۆتاییهێنان بە مانگرتن دەكات. پارێزەرانی ئۆجەلان رایانگەیاند: "بەڕێز ئۆجەلان سوپاسی مانگرتووانی كردووە 

و هەڵوێســتەكانیانی بە گرنگ زانیوە و داوادەكات مانگرتووان كۆتایی بە مانگرتن بێنن". ئۆجەلان لە پەیامەكەیدا دەڵێت "ســەرەتا بۆ ئەو هاوڕێیانەی مان و 
رۆژووی مردنیان گرتووە، لەبەر رۆشــنایی ئەو پەیامەی كە لەلایەن دوو لە پارێزەرەكانمەوە ئاشــكرا دەكرێت، چاوەڕێدەكەم یەكســەر كۆتایی بە چالاكییەكەتان 

بهێنن، بە ئاسوودەیی دەڵێم ئەو ئامانجەی لەبارەی منەوە هەتانبوو بەدیهاتووە و رێز و خۆشەویستی خۆمتان پێشكەش دەكەم.

ناسر عەلی
رووداو – دهۆك

دایــك و باوكــی ماریــا بــە تاســەوە چاوەڕێــی 
رزگاربوونی كچەكەیــان دەكرد، بە بینینەوەی ماریا 
گەشــانەوە، بەڵام كاتێك زانییــان منداڵێكی هەیە، 

نێوچەوانیان گرژ بوو.
ماریــا زۆر لەبەر باوكی پاڕایەوە كە لە هەســتی 
دایكایەتــی ئــەو تێبگات، بــەڵام باوكی بڕیــاری دا 
منداڵەكە بدرێتە دەســت ماڵی بابەشــێخ، ئەوانیش 

ناردیان بۆ خانەی بێسەرپەرشتان لە دهۆك.
دوای ئــەوەی داعــش لــە ئابــی 2014 پەلاماری 
شــنگالی دا و بە هەزاران ئافرەتی رفاند و دواتریش 
لــە بازاڕەكانــی كڕیــن و فرۆشــتندا وەكــو كۆیلەی 
سێكس مامەڵەی لەگەڵ كردن، ئیدی باس و خواسی 
چۆنیەتی مامەڵەكردن لەگەڵ ئافرەتە رفێندراوەكان 

لە نێو كۆمەڵگەی ئێزدی گەرم بوو.
بۆ ئەو پرسە ئێزدییەكان پەنایان بۆ ئەنجوومەنی 
باڵای رووحانیی ئێزدی برد كە گەورەترین ئەنجوومەنی 
ئاینیــی ئێزدییەكانە. ئەنجوومەنەكــە بڕیاری دا ئەو 
ئافرەتانــە قبوڵ بكرێنــەوە كە داعــش رفاندوونی، 
تەنانەت ئەگەر دەستدرێژیشیان كرابێتە سەر، بەڵام 
هیچ منداڵێك وەرناگرنەوە كە بەرهەمی دەستدرێژی 
بێت بۆ سەر ئافرەتانی ئێزدی. ئەنجوومەنی رووحانی 
بڕیارەكــەی لەســەر ئەو بنەمایــە داوە كە لە ئاینی 
ئێزدیــدا بــە كەســێك دەگوترێ ئێزدی لــە دایك و 

باوكێكی ئێزدی لەدایك بووبێ.
بەپێی بەدواداچوونی )رووداو(، ئێستا 16 منداڵ 
لــە خانەی بێسەرپەرشــتانی دهۆكن كە كۆمەڵگەی 
ئێزدی قبوڵیان ناكەنەوە، چونكە باوكیان ئێزدی نین 

و چەكداری داعش بوونە. 
هەندێــك لــەو ئافرەتــە ئێزدیانــەی منداڵیان لە 

چەكدارانــی داعش هەیــە، نایانەوێ دەســتبەرداری 
منداڵەكانیــان ببــن، بۆیــە لــە تێكەڵبوونــەوە بــە 

كۆمەڵگەی ئێزدی خۆیان بەدوور دەگرن.

نەیویست منداڵی داعش بەخێو 
بكات

)ی.م( كاتێــك لــە ئابــی 2014 كەوتە دەســت 
چەكدارانــی داعــش تەمەنی 11 ســاڵان بوو، لەگەڵ 
دایكی و ســێ خوشــكی و دوو برا و باوكی پێكەوە 
گیــران، دوو براكــەی و باوكــی هەر لەنێو شــنگالدا 
كوژران، ســێ خوشكەكەشــی لەو جیاكرانەوە. ئەو 
ســاڵێك لەگەڵ دایكی بوو، دواتر چەكدارێكی داعش 

لەگەڵ خۆی بردی بۆ مووسڵ.
)ی( شەش مانگ لەو ماڵەدا مایەوە، چەكدارەكە 
كە ناوی ئەبوو ئوســامە بووە، دەستدرێژی كردبووە 

سەری، پاشان بەهۆی بۆردومانەوە كوژرا. 
)ی.م( كــە لە بــارەگای رێكخراوێكــی ئافرەتان 
دانیشــتبوو، چیرۆكی خۆی بــۆ )رووداو( گێڕایەوە 
و گوتــی كەســوكاری ئەبوو ئوســامە دوای كوژرانی 
كوڕەكەیان پەیوەندییان بە داعشەوە كردبوو بۆئەوەی 
چارەنووســی ئەم یەكلایی بكەنەوە. )ی.م( دەڵێت 
لە دوای ئەبوو ئوســامە، نۆ جار كڕین و فرۆشــتنی 
پێوەكــراوە. دوایین جار خۆی لەلای ئەبوو موهەنەد 
بینیوەتــەوە لــە رەققــە، )ی( لە ئەبــوو موهەنەد 
دووگیــان بووە، بــەڵام بەرلــەوەی منداڵەكەی ببێ، 

ئەبوو موهەند دەكوژرێ و )ی( رزگاری دەبێ.
كەســوكارەكەی،  لای  گەیشــتەوە  كــە  )ی( 
یەكەمجار لەلای ئامۆژنی باســی كــرد كە دووگیانە. 
ئەو ویســتبووی منداڵەكە لەبار ببات، بەڵام ئامۆژنی 
رازی نەبووبوو. پاشان مامیشی بە مەسەلەكەی زانی 
و هۆشداری دایە )ی( كە بەهیچ شێوەیەك نابێ ئەو 
منداڵــە بەخێو بكات. بۆیە كە منداڵەكە لەدایكبوو، 
یەكسەر تەســلیمی خانەی بێسەرپەرشــتان كرا لە 

دهۆك.

 )ی( پەشــیمان نییــە لــەوەی دەســتبەرداری 
منداڵەكــەی بووە و دەڵێ: "چۆن ئەو منداڵە بەخێو 

بكەم؟.. نامەوێ جارێكی دیكە بیبینمەوە".

دەستبەرداری منداڵەكانی نابێ

ســاهیرە بــە پێچەوانــەی )ی( ئامــادە نییــە 
دەســتبەرداری دوو منداڵەكــەی ببــێ كە یەكێكیان 
هێشــتا لەدایكیش نەبووە. ســاهیرە كــە ناوەكەی 
خــوازراوە، دەڵێــت: "منداڵێكــی دوو ســاڵیم لــە 
چەكدارێكــی داعش هەیە، منداڵەكەی ناو سكیشــم 
تەمەنــی 7 مانگە". ئەو دەڵێت منداڵەكانی تاوانیان 
نییە و جەرگی ئەون، بۆیە ناتوانێ دەســتبەرداریان 

ببێ "تەنیا مەرگ دەتوانێ من لەوان جیابكاتەوە".
ســاهیرە ئێســتا لە كەمپی هۆلە لە حەســەكە، 
لــە ترســی كاردانــەوەی ئێزدییــەكان و بڕیارەكەی 
ئەنجوومەنی باڵای رووحانی ئێزدی، ناوێرێ بگەڕێتەوە 

نێو كەسوكارەكەی.

نەیتوانی منداڵەكەی جێبهێڵێ

قاچاخچییەك كە بەدرێژایی پێنج ســاڵی رابردوو 
رفێنراوانــی ئێــزدی دەرباز كردووە، باســی یەكێك 
لــەو ژنانــە دەكات كە رزگاری كــردووە و منداڵی لە 

چەكدارێكی داعش هەبووە.
بە گوتەی ئەو قاچاخچییە، ماریا كە تەمەنی 17 
ســاڵ بووە، شــەش مانگ لەمەوبەر پەیوەندی پێوە 
كردووە بۆ ئەوەی رزگاری بكات. ئەویش شــوێنێكی 
بۆ دەستنیشان كردووە. دواتر لەگەڵ دایك و باوكی 

ژنەكە چوون بۆ ئەو شوێنە.
قاچاخچییەكە دەڵێت: "بەرلەوەی ژنەكە ببینین 
تەلەفۆنــی بۆ كردم و گوتی: منداڵێكم هەیە، منیش 

پێمگوت كەســوكارەكەت رازی نابن منداڵەكە لەگەڵ 
خۆت بهێنیتەوە، بەڵام ئەو سوور بوو لەسەر ئەوەی 

منداڵەكە لەگەڵ خۆی بهێنێ".
قاچاخچییەكــە و دایــك و باوكــی ژنەكە چوون 
بۆ ئەو ناونیشــانەی لەنێوانیاندا بوو. قاچاخچییەكە 
دەڵێــت: " لەوێ لەنێو ئۆتۆمبێلێك چاوەڕێی ئێمەی 
دەكــرد، دوای ئەوەی دایك و باوكی بینی باوەشــی 
لێدان و تێر ماچی كردن، بە باوكی گوت منداڵەكەم 
لەنێــو ئۆتۆمبێلەكەیە لەگەڵ خــۆم دەیهێنم، بەڵام 
باوكــی رازی نەبــوو. پاشــان چــوو خواحافیزی لە 
منداڵەكــەی بكات، توند لە باوەشــی گرت و گریا و 
هاواری كرد، توخوا باوكە بهێڵە لەگەڵ خۆمی بهێنم". 
باوكــی دڵی نەرم بوو، بەڵام بــە مەرجی ئەوەی 
منداڵەكــە تەســلیمی ماڵــی بابــە شــێخ بكــەن، 
ماڵــی بابەشــێخیش منداڵەكەیــان برد بــۆ خانەی 
بێسەرپەرشــتان، ئێســتا باوكــی ماریــا رازی بووە 

كچەكەی ناو بەناو بچێ سەر لە منداڵەكەی بدات.
وردەكاریی چیرۆكی بەشێك لەو ژنانەی منداڵیان 
لە چەكدارانی داعش هەیە، لەلای چیمەن ئامێدییە كە 
بەرپرسی رێكخراوی ژیندایە بۆ داكۆكی لە قوربانیانی 
شەڕ. ئەو دەڵێت: "چیرۆكەكان هەموویان بە ئازارن، 
بەڵام هی ئەوانەی منداڵیان لە چەكداری داعش هەیە، 

ئازاری زۆرترە".
ئەو بەسەرهاتی یەكێكیان دەگێڕێتەوە و دەڵێت: 
"رۆژێكیان ئافرەتێك و پیاوێك هاتنە رێكخراوەكەمان 
منداڵێكیــان هێنا، منداڵەكە تەمەنــی 10 رۆژ بوو، 
باوكی چەكداری داعش بووە. ژنەكە پارچە پەڕۆیەكی 
لەســەری منداڵەكــە ئاڵاندبوو، كاتێــك منداڵەكەی 
تەســلیمی ئێمە كرد، پارچــە پەڕۆیەكەی گێڕایەوە، 
پاشان پارچە پەڕۆیەكەی بۆن كرد و گریا. كەسمان 
نەمانتوانــی بەرگەی ئەو دیمەنە بگرین و هەموومان 

گریاین".
بــە گوتەی چیمەن، هەندێك لــەو ئافرەتانە زۆر 
بە ئاســانی دەســتبەرداری ئەو منداڵانە دەبن كە لە 
چەكدارانی داعشــن، بە تایبەتــی ئەوانەی تەمەنیان 

لــە 20 ســاڵ كەمترە. هەندێكیشــیان لەبەر ئەوەی 
نایانــەوێ دەســتبەرداری منداڵەكانیــان بــن، دوای 
نەمانی داعشــیش نەگەڕاونەتەوە نێو كەسوكاریان. 
هەندێــك لەوانەشــی دەســتبەرداری منداڵەكانیــان 
بوون، ئێســتا پەشــیمانن و حەز دەكەن منداڵەكان 

بگەڕێننەوە لای خۆیان.
بەپێــی بەدواداچوونــی )رووداو( 350 منداڵــی 
لــەو جــۆرە هەن كە لە باوكێكــی داعش و دایكێكی 
ئێزدی لەدایك بوون. بەشــێك لەوانــە دایكەكانیان 
وازیــان لێهێناون، خەڵك بەخێویــان دەكات یان لە 
خانەكانی بێسەرپەرشــتانن. بەشــێكیان لە رێگەی 
رێكخراوەكانــەوە براونەتــە دەرەوە، هەندێكیشــیان 
لەگــەڵ دایكیانــن لــە ســووریا و عێــراق و توركیا، 
دایكەكانیــان چاوەڕێن ئەنجوومەنــی باڵای رووحانی 
ئێزدی بڕیارێكی نوێ لە بارەی چارەنووسیان بدات، 

بۆ ئەوەی بتوانن بە منداڵەوە بگەڕێنەوە.

300 منداڵی بێ دایك و باوك

لــە دهۆك ســێ خانەی بێسەرپەشــتان هەن كە 
دوویــان لە كۆمەڵگەی خانكێ و باعەدرێن، ئەو دوو 
خانەیــە كــە 300 منداڵیان تێدایە و ســەرجەمیان 
ئێزدین، لەلایەن رێكخراوە بیانییەكان و سەرمایەدارانی 
ئێــزدی كۆمــەك دەكرێــن. منداڵانــی نێــو خانەكە 
كەسوكاریان لەلایەن داعشەوە رفێنراوە، هەندێكیان 
بــاوك، هەندێكیــان دایــك، هەندێكیشــیان دایك و 
باوكیان لە ژیاندا نەماون. خانەی بێسەرپەرشــتانی 
دهۆك كە ســەر بە بەڕێوەبەرایەتی گشتی چاودێری 
و گەشــەپێدانی كۆمەڵایەتییە، 250 منداڵی تێدایە. 
شێرزاد هروری، بەڕێوەبەری ئەو خانەیە بە )رووداو( 
گوت: "لەدوای شەڕی داعشەوە منداڵانی بێسەرپەشت 
لە خانەكەمان زیاد بوون، ئێســتا 16 لەو منداڵانەی 
لە خانەكەمانن دایكیان ئێزدییە و باوكیان چەكداری 

داعش بووە".
گەورەترین گرفتی ئەو منداڵانە ناسنامەیە، چونكە 
باوكیــان دیار نییە، جگە لەوەش كۆمەڵگەی ئێزدی 
حاشــایان لێدەكەن. هروری دەڵێت: "ئێمە كەیســی 
ئەو منداڵانە رەوانەی دادگا دەكەین، كە ئاشكرا بوو 
باوكــی دیار نییە، ناوەكــەی دەدەین بە فەرمانگەی 
باری كەســی بۆ ئەوەی ناســنامەیان بــۆ دەربێنن، 
لــەوێ ناوێكی وەهمی بۆ دایك و باوكیان دادەنێن و 

ناسنامەیان دەدەنێ". 

منداڵە بێ باوكەكان دەبرێنە 
ئەوروپا

قســەی كەســایەتییەكی ئێــزدی لــە ســوێد بۆ 
میدیاكانی ئەو وڵاتە، لەبارەی ئەو منداڵە ئێزدیانەی 
باوكیان داعشە، چالاكڤانانی مافەكانی مرۆڤی تووڕە 
كرد. ئــەو گوتبووی: "ناكرێت منداڵی پیاوێك قبوڵ 
بكرێت كە دەســتی بە خوێنی دەیان مرۆڤی ئێزدی 

سوورە". 
ئەمە بەشــێك لــە چالاكڤانانی كورد و ســوێدی 
هان دا، وێڕای سازدانی هەڵمەتێك دژ بەو بیرە، كار 
لەســەر پڕۆژەیەك بۆ بردنی ئەو منداڵانە بۆ ئەوروپا 
و بــە پلــەی یەكەم بۆ ســوێد بكەن، بەمەبەســتی 

رزگاركردنیان.
ســومەیە كــە چالاكڤانێكــی كوردە لە ســوێد و 
خاوەنی بیرۆكەی پرۆژەكەیــە، بە )رووداو(ی گوت: 
"سوێد و چەند وڵاتێكی دیكەی ئەوروپی ئامادەییەكی 
جدییان هەیە بۆ لەخۆگرتنی ئەو منداڵانە و ئێســتا 
كار لەســەر كەیســی 16 منداڵ دەكەن". گوتیشی: 
"لــە داهاتوویەكی نزیكدا بنكەیەكی نیمچە نهێنی بۆ 
بەدواداچوونی ئەو كەیســە لە باشــووری كوردستان 

دەكەینەوە".
ســومەییە دژی بڕیارەكەی ئەنجوومەنی رووحانی 
ئێزدییــە و دەڵێــت: "بەڕاســتی ســەیرە بەلامەوە، 
لەوپــەڕی چەپ بۆ ئەوپــەڕی ناوەندەكانــی بڕیاری 
كۆمەڵگەی ئێزدی، هەموو كۆكن لەسەر دژایەتیكردنی 
ئــەو منداڵانــە كە لــە بنەڕەتــدا قوربانیی دەســتی 

جەنگن".
 سومەییە پێیوایە، ئەنجوومەنەكە لە ژێر گوشاردا 
ئەو بڕیارەی داوە: "ســەرەتا ئیرادەیەكی باش لەنێو 
پیــران و خودی جڤات بــۆ لەخۆگرتنی ئەو منداڵانە 
هەبوو، بــەڵام جوڵانەوەیەكی توندڕەوی بیرتەســك 
لە نێو ئێزدییەكان هەیە كە بە دەربڕینی هەڵوێست 
و رەفتــاری دیكە هەڕەشــەیان لە جڤــات كردووە و 

ناچاریان كردووە ئەو بڕیارە بدات".
ســومەییە دەڵێت ئاگاداری كەیسی هەندێك لەو 
ژنانەیە كە نایانەوێ دەستبەرداری منداڵەكانیان ببن 
و دەڵێــت: "ژیانــی منداڵەكان تــا رادەی لەنێوبردن 
لــە مەترســیدایە، هەڕەشــە لەو ژنانەش كــراوە كە 
ئامادە نین تەسلیم بەو بڕیارە ببن، بۆیە بەشێكیان 
تەنانەت كە رزگاریان بووە، خۆیان شــاردووەتەوە و 
داوایان كردووە تەسلیم بە خێزانەكانیان نەكرێنەوە". 
لەبەر رەوشی ئەمنیی كەیسەكان و پلانی داهاتووی 
پرۆژەكــە ئــەو نەیتوانی زانیاری زیاتر بــدات، بەڵام 
)رووداو( زانیویەتــی ئــەوان كار لەســەر 26 كەیس 

دەكەن.

كرۆكی كێشەكە

یاســای باری كەســێتی عێراقــی، پاپەندبوونی 
منداڵــی بە پاشــخانی ئاینیــی باوكەوە گرێــداوە و 
كردوویەتــی بــە نەریت. ئەمــەش پاســاوی داوەتە 
ئێزدییەكان كە ئەو منداڵانە قبوڵ نەكەنەوە، چونكە 

بەپێی یاسا منداڵەكە بە موسوڵمان تۆمار دەكرێ.
 بەیــان ســەدرەدین كــە یاساناســە، دەڵێــت: 
"یاساكانی عێراق، وابەستەبوونی منداڵیان بە ئاینی 
باوانیــان كردووەتــە ئیجبــاری و رێگەیەكیشــی بۆ 

گۆڕینی ئاین نەهێشتووەتەوە". 
وســام جەوهــەر كــە چالاكڤانێكــی ئێزدییە، لە 
هەڤپەیڤینێكــدا لەگەڵ میدیایەكی ســوێدی دەڵێت: 
"ناكرێــت منداڵێك لە كۆمەڵگــەدا جێ بكرێتەوە كە 
دەیــان كەس لەلایەن باوكی ئــەو منداڵەوە كوژراون 

و سەربڕدراون".
وسام پشتگیری بڕیارەكەی ئەنجوومەنی رووحانی 
دەكات و دەڵێــت: "كۆمەڵگــەی ئێــزدی توانــای 
لەخۆگرتنــی ئــەو منداڵانــەی نییــە. چونكە خۆی 
كۆمەڵگەیەكی بریندارە". بەڵام پشتگیریی پرۆژەكەی 
ســومەییەش دەكات و دەڵێت "باشترە ئەو منداڵانە 
لــە كۆمەڵگەی ئێــزدی دوور بخرێنەوە و لە وڵاتێكی 

ئەوروپا شوێنێكیان بۆ بكرێتەوە".

سوێد ترسی هەیە

جگە لــە كەســایەتی خۆبەخــش و چالاكڤانان، 
حكومەتی ســوێد و چەند وڵاتێكــی دیكەی ئەوروپا 
و هەندێك دامەزراوە و ئاژانســی گــەورەی ئەوروپی 
لەســەر هێڵن بۆ پشتگیری لە پرۆژەكەی سومەییە، 

بەڵام ترسیشیان هەیە.
پاڵپشــتی ســوێد لە پڕۆژەیەكی لەم شێوەیە لە 
كاتێكدایە كە خۆی كێشــەی دیكەی هەیە و ئێســتا 
دەســتی بە بردنەوەی منداڵانی چەكدارە داعشەكان 
كردووە و ئەندامانیشــیان وەردەگرێتەوە. دوو هەفتە 
لەمەوبەر حەوت منداڵی وەرگرتەوە و لە رێگەی نەنك 
و باپیرانەوە بردیاننەوە ســوێد، ئەوان ئێســتا لەژێر 
چاودێریی پرۆسەی شیاندن و پەروەردەكردنەوەدان.

لەگــەڵ ئــەوەی لەلایەن هەندێك لــە كۆمۆنەكان 
بڕیاری ئەوە دراوە هاوكاری پێشكەشی ئەو كەسانە 
نەكرێــت كە داعش بــوون و گەڕاونەتــەوە، هەروها 
پۆلیسیش ترسی لێیان هەیە و چاودێرییان دەكات، 
بــەڵام بەپێی ئەو ئامارانــەی لای )رووداو( هەیە، تا 
ئێســتا زیاتر لە 150 كەس گەیشتوونەتەوە سوێد. 
لەدوای گەڕانەوەشــیان وازیان لــە كاری توندوتیژی 

نەهێناوە.
بەپێی ئامارەكان لەو 150 كەسەی گەڕاونەتەوە، 
45 كەسیان تاوانی وەك كوشتن، دزی و فێڵكردنیان 

كردووە.

16 منداڵی دایك ئێزدی و باوك داعش لە دهۆكن

ئەو منداڵانەی ئێزدییەكان
قبوڵیان ناكەنەوە دەبردرێن بۆ ئەوروپا

350 منداڵی لەو 
جۆرە هەن كە لە 
باوكێكی داعش و 
دایكێكی ئێزدی 
لەدایك بوون

هەندێك لەو ژنە 
ئێزدیانەی منداڵیان 
لە داعش هەیە 
ناگەڕێنەوە نێو 
كەسوكاریان

دوو خانەی 
بێسەرپەرشتان لە 
خانكێ و باعەدرێ 
300 منداڵیان تێدایە 
كە كەسوكاریان 
لەلایەن داعشەوە 
رفێنراون 

چالاكڤانێكی ئێزدی

ناكرێت منداڵێك 
قبوڵ بكرێتەوە كە 
باوكەكەی دەستی 
سوور بووە بە 
خوێنی ئێزدییەكان

سەرۆكی رێكخراوێك

توندڕەوانی 
ئێزدی هانی 
ئەنجوومەنی 
روحانییان دا كە ئەو 
بڕیارە بدات

ئافرەتێكی ئێزدی

منداڵەكەم لە 
كوردستان لە 
دایك بوو، بەڵام 
نەیانهێشت 
بەخێوی بكەم

هەندێک لەو ئافرەتە ئێزدییانەی منداڵیان لە چەکداری داعش بووە، نایانەوێ دەستبەرداری منداڵەکانیان ببن

لە ریسالە 
یاساكانی 
داعش جێبەجێ 
نەدەكران

لە كاتی 
راكردنمان لە 
ریسالە حەبی 
خەومان دایە 
منداڵەكان 

چەكدارە 
داعشەكانی 
ریسالە بەشە 
خۆراكی خۆیانیان 
دەداینێ

خۆزگە ماڵە داعشەكەی 
بەعاج لە شنگال 

دراوسێمان بوونایە

نەوزاد مەحموود
رووداو – دهۆك

وای دابنــێ خودا دەســەڵاتی ئــەوە دەدات بە 
ئەمیــرە، ژیان بۆ دواوە بگێڕێتەوە، ئەو شــتەكان 
چۆن رێكدەخاتەوە؟ دەنگی بەرزی گریانی منداڵێك 
كە پێدەچێت بیەوێ دایكی دەستە كەفاوییەكانی 

لە نێو تەشتی پڕ جلوبەرگ دەربهێنێ و دڵی ئەو 
بداتــەوە، لێناگەڕێ ئەمیرە بە ئارامی بیر بكاتەوە 
بۆ بژارە نایاب و لە پێشینەكانی لە كاتی دووبارە 
بنیاتنانــەوەی ژیانــدا "هیــوام دەخواســت ماڵــە 
داعشەكەی بەعاج لە شنگال ببوونایە دراوسێم!".. 
ئایا تۆ لەژێر باری چاكەیەكی هێندە گەورەدایت؟.. 
"دواتــر دەزانی بۆ وا دەڵێــم".. رازی دەبم بەوەی 
رێــگا بدەم چیرۆكەكە بە كاوەخۆ تێمبگەیێنێ كە 
ئایا داعشــی میهرەبان و دڵكراوە و مرۆڤدۆستیش 

هەن.
دایكــی ئەمیــرە، دەڵــێ كاتێــك دێیتــە نێو 
كامپەكەمانــەوە، دەبینی هەمــوو ماڵەكان لەیەك 
دەچــن، وایە؟ ئەوە راســتە "بەڵام بزانــە، لە ژێر 
هەر خێمەیەكدا و لە هەر ماڵێكدا چیرۆكێك هەیە 
لــەوی دیكە ناچێ. هەموو بەدەســتی داعشــەوە 
بوون، كەچی بەسەرهاتی هەر یەكێك لەوەی دیكە 
جیاوازە. گوێم لە مەینەتیی زۆر كەس بووە لێرە، 
بۆیە من وا دەزانم لە نێو داعشدا كەمترین زەحمەتم 

بینیوە".
ئێرە یەكێكە لەو خێوەتە دەگمەنانەی، نائومێدی 
و ناســۆری زۆری تێــدا نابینم. روخســارەكانیش 
رووشــان و جێدەســتی زبری رۆژگاریان پێوە دیار 
نییــە. تــەواوی خێزانەكە پێكەوە دانیشــتوون و 
عەسرە چایەك كۆی كردوونەتەوە: "تەلەفۆنەكەی 
خالد، خێر و خۆشــی بەدواوە بــوو، كاتێك ئەوم 
بە كەیفخۆشــی بینی لەگەڵ مــەڕەكان دەهاتەوە، 
زانیــم ژیانی ئێمــە دەگــۆڕێ، ئەلحەمدولیللا هەر 
واشبوو". باوكی ئەمیرە كە بەشێكی سمێڵی لەنێو 
پیاڵە چایەكەی دەســتیدا تەڕ بووە و بەدەســتی 

رایدەماڵێ، وادەڵێ.
لە گوندی وەردێ لە ناوچەی شــاریعیەی نزیك 
شــنگال، ئــەوان ژیانێكــی زۆر ســادەیان هەبوو، 
خۆیــان قەتاعەتیــان بەو ژیانە هەبــوو، بەڵام ئەو 
رۆژەی داعش دەگاتە دەوروبەری گوندەكە، ئەمیرە 
زۆر بەلایەوە ســەیر بووە كە چۆن ئەو خەڵكە بەو 
ئاســانییە دەكەوتنە دەســتیان و ئاڵای ســپییان 

بــەرز دەكردەوە "گوێم لێبــوو خێزانەكەم بانگیان 
دەكردم و دەیانگوت راكە، خێزانەكەم و ماڵی مام 
و پوورزاكانم راماندەكرد بەرەو چیای شــنگال. لە 
گوندەكەی خۆمان دەرچووین و خۆمان بەدەستەوە 
نەدا". چەند رۆژێك دواتر ئەمیرە، بە وردی ئەوەی 
لە مێشكی خۆیدا لێكدەدایەوە، بۆچی ئەو خەڵكە 
هەمــوو بەجارێك دەیانویســت خۆیــان بگەیێننە 

چیاكە!

چیای شنگال 
دەشتەكییەكانی گۆڕی

 رووداو: كێ بە خەڵكی دەگوت بچنە چیا؟
ئەمیرە: هیچ كەسێك ئەوەی بەكەس نەگوتبوو. 

خەڵك هەر لە خۆیانەوە ئەوێیان هەڵبژارد.
رووداو: هەر ئەوەندە؟

ئەمیرە: پێشتر ئێمەی ئێزدی لەنێو خۆماندا زۆر 
باســی عەرەبی دەشــتەكیمان دەكرد و دەمانگوت 
جیاوازیی ئێمــە و ئەوان چیایە. ئەوانەی لەو ناوە 
ببوونە داعش، عەرەبی دەشتەكی بوون و پێمانوابوو 
دەشــتەكییەكان ناتوانــن بە چیــادا هەڵبگەڕێن و 
هیچیان پێناكرێت. هەر ئەو تێگەیشــتنە بوو وای 

لە خەڵك كرد پەنا بۆ چیا ببەن. 
رووداو: بەڵام پێشبینییەكان وا دەرنەچوون؟

ئەمیرە: داعش نەیانتوانــی بەو هەموو هێزەی 
هەیانبوو بچنە ســەر چیاكە، بەڵام چیای شنگال 
بڕێــك ئەوانی گــۆڕی و خۆیان لەگەڵ شــەڕكردن 

لەگەڵ چیا و گەمارۆدانی راهێنا.
تێگەیشــتنی ئەوان لەو كاتــەدا بۆ داعش ئەوە 
بــوو، خەڵكانێكی پیس و پۆخڵ و دەشــتەكی و 
دڵــڕەق و پیاوكوژن و شــارەزای چیــا نین، بەڵام 
ئەمیــرە دەڵێت: "پێــش ئەوەی بگەینــە دامێنی 
چیاكە، گەیشتنەوە پێمان و دەستگیریان كردین".

ئۆتۆمبیلــە  لەنێــو  تۆقیوانــە  ئــەوان، 
سەرداپۆشراوەكەدا بە درێژایی ئەو دوو سەعاتەی 
رێگاكە، گریمانەی جۆراوجۆریان بۆ چارەنووســی 
خۆیان دەكرد "هەبوون دەیانگوت ئێمە دەبەن وەك 
ئەنفالكــراوەكان لە نزیك چاڵــەكان داماندەنێن و 
گوللەبارانمان دەكەن. هەشبوون وایان لێكدەدایەوە 
كە دەمانبەن لە شــوێنێك ئازادمان دەكەن، بەڵام 

پیاوەكانمان دەكەنە چەكدار".
 ئۆتۆمبیلەكان وەســتان و گەیشتینە گوندێك 
بــوو، گوتیان ئێرە گوندی ریســالەیە، ئێمەیان لە 

نێو ماڵێك دانا".
هێشــتا چەند كاژێرێك بەســەر گەیشــتنیاندا 
تێنەپەڕیبــوو، چەنــد پیاوێكــی ئاواییەكە هاتن و 
لەگەڵ پیاوەكانیان دانیشــتن. دواتر چەند ژنێكی 
گوندەكەش هەروا هاتن بۆ لای ژنەكان: "پێیانگوتین 

كە پێویستە وەك مسوڵمانێكی باش، خۆمان فێری 
هەڵسوكەوتی مسوڵمانانە بكەین. داوایان لێكردین، 
رۆژانە گوێیان لێبگرین بۆ ئەوەی فێری نوێژكردن 
ببین، بە چاوێكی سووك سەیریان نەكردین، بەڵام 
بە تەواویش ئەو هەستەیان بۆ دروستنەكردین كە 

ئازاد و خاوەن ماڵین".

ریسالە.. داعشێكی نەرمونیان

قــەزای بەعــاج یەكێكــە لە گرنگتریــن ناوچە 
كارگێڕییەكانــی پارێزگای نەینــەوا. لە خۆرئاواوە 
هاوســنوورە لەگەڵ ســووریا و لە باشووریشــەوە 
هاوســنوورە لەگــەڵ ناوچەی بیابانیــی باكووری 
ئەنبــار كە بە فوراتــی باڵا ناســراوە. ئەو ناوچە 
سنوورییەی نێوان عێراق و سووریا، وەك گۆڕەپانی 
شــەترەنج وایە كە بووەتە شوێنی ململانێی هێزە 
یاریكەرەكان بە مەبەستی سەپاندنی دەسەڵاتیان. 
قەزای بەعاج دەكەوێتە باشووری رۆژئاوای شنگال، 
دوایین شــوێن بوو لە ســنووری پارێزگای نەینەوا 
كە لــە 2017/6/4 لە دەســتی داعش دەرهێنرا، 
بەڵام تەنیا سەنتەری قەزاكە بە تەواوی رزگار كرا، 
جزیرەی نێوان بەعاج و رومادی هێشــتا شــوێنی 
تەراتێنــی چەكدارانی داعشــە. تەنانــەت گومان 

دەكرێ‌ ئەبوبەكر بەغدادی كە لە حوزەیرانی 2014 
خۆی بە "خەلیفە"ی دەوڵەتی ئیســامی ناساند، 
ماوەیەك لەو ناوچەیە خۆی حەشاردابێ. ریسالە، 

چەند كیلۆمەترێك لە بەعاجەوە دوورە.
ژنانــی  نەبــوون و كچــان و  ‌تاوەكــو رزگار 
رفێنراوی دیكەی ئێزدی نەبینی، ئەمیرە نەیدەزانی 
)ریســالە( چ باوەشــێكی ئارام بووە بــۆ ئەوان. 
ریســالە زۆر شــت جیای دەكردەوە لە ناوچەكانی 
دیكە، دانیشــتووانەكەی هەموو كەسوكاری یەك 
بــوون و چەكداری بیانی داعشــیان لەنێودا نەبوو 
"هەموو پیاوەكانیان چەكداری داعش بوون، بەڵام 
دەســتبەرداری نەریتە عەشایەرییەكانی خۆشیان 
نەبووبوون و چاوپۆشییان لە خەڵكی ئاواییەكەی 
خۆیان دەكرد لە كاتی جگەرەكێشان و سەرپێچی 
لە یاسا و رێساكانی خەلافەت.. كڕین و فرۆشتنی 

كەنیزەك لای ئەوان نەبوو".
 لەمــاوەی ئــەو حــەوت مانگــەی ئەمیــرە و 
خێزانەكــەی لــەو گونــدە بــوون، نەیبینیــوە و 
نەیبیســتووە لــەو گونــدەدا كڕین و فرۆشــتن بە 
كچێــك یان ژنێكــەوە بكرێت، هەر ئــەوەش وای 
لێكردووە بڵێ "واتێدەگەم تەنیا ئێمە ئێزدی بووین 

لەو گوندەدا".
لە ســەرەتاوە هەندێك كەســی نێــو گوندەكە 
دەیانویست رەوشی ئارامی ژیانی ئەوان بشێوێنن، 

دەیانگوت دەتانبەینە ســووریا، ئەگەر ئەوەشمان 
نەكــرد، دەتانبەینــە بــارەگا ســەربازییەكان لە 
بەرەكانی شــەڕ "بەڵام هەر قسە بوون و ئەوەیان 

نەكرد". 
ئەمیــرە لەگەڵ هاوژینەكــەی خۆی پێكەوە لە 
گوندەكــە رۆژانە دەپاڕانەوە، كەســێك بەڵایان بۆ 
نەســازێنێ و لێیان نەشێوێ . "رۆژێك یەكێك لە 
چەكدارەكانی ریســالە بە باپیرمی گوت سمێڵمان 
تەواو پێچەوانەیە. ئێمە سمێڵمان كورت دەكەینەوە 
و ریــش درێژ دەكەیــن، بەڵام ئێــوە ریش كورت 
دەكەنەوە و سمێڵ گەورە دەكەن، ئەم سمێڵەتان 

بۆ چییە؟".
لــە رێــگای گفتوگــۆی لابــەلای خەڵكــی نێو 
ئاواییەكەوە، ئەمیرە بیســتبووی لــە ناوچەكانی 
دیكە چ ئاگرێك كچ و ژنانی ئێزدی دەســووتێنێ. 
هەروا بیستبووی كە دەبێت سوپاسی خودا بكات 
لەسەر ئەوەی بە تەنیشت هاوژینەكەیەوە دەژی و 

نەكراوەتە كۆیلەی سێكس.

داعش لە ریسالە رازی نەبوو

"بەڕاستی هەستم بە مسوڵمانێتی و راستگۆییان 
دەكرد بۆ ئاینەكەیان، هەرچەندە چەكداری داعش 

بــوون". پەیوەســتبوونی دوولایەنــەی خەڵكــی 
گوندەكە، هەم بۆ داعش و هەم بۆ هێشــتنەوەی 
دابونەریتە كۆمەڵایەتییەكانی خۆیان، دەنگوباسی 
چاوپۆشــی و ساردوســڕی لــە جێبەجێكردنــی 
فرمانەكانــی داعــش، گەیشــتبووەوە بــە والی و 
ئەمیرەكانــی داعش، بۆیە ئەوان لە ریســالە رازی 
نەبوون و دەشــیانزانی ئاسان نییە لەو كاتەدا كە 
لەگەڵ پێشــمەرگە و ســوپای عێراق و سووریاش 

لەشەڕدان، لەگەڵ خەڵكی ئەوێش تێكیبدەن.
كەسێك لەنێو گوندەكەدا ناوی )ئەبوو حەمزە( 
بووە، ئەو دەمڕاست و دڵسۆزی داعش بوو. باسی 
ئــەوە دەكرا ئەگــەر ئەبوو حەمزە لەبەر شــێخی 
گوندەكە نەبووایە، دەیویســت وەك داعشــەكانی 

رەققە و موسڵ و بەعاج رەفتاریان لەگەڵ بكات.
 عەبدال، بەسەرهاتی كچێكی ئێزدی دەگێڕێتەوە 
و دەڵــی، ئــەو كچــە دوای ئــەوەی چەند جارێك 
دەستاودەســتی پێدەكرێــت لەنێــوان چەكدارانی 
داعشــدا، رۆژێــك دەرفەتــی بــۆ هەڵدەكەوێت و 
هەڵدێت لەدەست ئەو چەكدارەی كە دوای داركاری، 
ئاوی گەرمیشی بە لەشیدا كردبوو. هەرچۆن بێت 
كچەكــە خۆی دەداتە دەســت رێگایەكی نادیار و 
دوای ماوەیەكی زۆر لە ریسالە خۆی دەبینێتەوە: 
"دەچێتە ماڵی شــێخەكە و دەڵێ لەدەست داعش 
هەڵاتــووم و داوا دەكات پەنــای بدەن. شــێخەكە 

هەرچەنــدە دڵنیای دەكاتەوە كە پارێزراو دەبێت، 
بەڵام دواتر دەیدەنە دەســت چەكدارێكی داعشــی 
دەرەوەی گوندەكە و ئەویش دەیبات بۆ سووریا".

دراوسێیەكی باش

لە یادەوەریی ئەمیرەدا، داعشی لە بیرنەكراویش 
هــەن كــە هێشــتا سوپاســگوزارە بەرامبەریــان 
"خۆزگەم دەخواســت ئەوانە لە شــنگال دراوسێم 
بوونایــە، بەڕاســتی چاكــە و میهرەبانــی ئەوان 

لەبیرناكرێت".

رووداو: ئەوانە لایەنگری داعشیش بوون؟
ئەمیرە: بەڵێ. بەڵام زۆر باش بوون لەگەڵمان. 
بــەردەوام بۆ هەلێك دەگــەڕان چایەكمان لەگەڵ 
بخۆنەوە. كوڕەكانیشیان داعش بوون، بەڵام زۆربەی 
رۆژەكان لەو بەشە خۆراكەی وەریاندەگرت، نیوەی 
بەشەكەی خۆیان دەهێنا بۆ ئێمە و دەیانگوت ئێوە 
زۆرن و بەشە خۆراكی خۆتان بەشتان ناكات. خۆ 
ئێمە لە شنگال دراوسێی ئاواشمان نەبوو. تەنانەت 

لەو چێشتەی لێیان دەنا، بەشی ئێمەیان دەدا.

رووداو: كێشەی خواردن هەبوو؟
ئەمیرە: بەڵێ. دووجار گەمارۆ هەبوو. جارێك 
داعش بۆ خــۆی دۆخی ئابووری و خواردنی باش 
نەبــوو، ئــەو خواردنــەی دەینــارد كەمیكردبوو، 
جارێكــی دیكــەش وەك گوتم: داعــش كەیفی بە 
ریســالە نەدەهــات و لــەو كەمەش كــە دەینارد، 
كەمتــری كردبــووەوە . ماوەیەكــی زۆر تەنیــا 
پەتاتەمــان دەخوارد، ئەویش لە شــەو و رۆژێكدا 

تەنیا یەك ژەم نانمان دەخوار.

رووداو: بــەڵام بۆچــی گوندەكە ئاوای بەســەر 
هاتبوو، مەگەر گوندنشین بۆخۆیان نەیاندەتوانی 

شتێك بەرهەم بهێنن؟
ئەمیرە: لە ریسالە، كشتوكاڵ كەم بوو. ئەوەی 
من دەمبینــی خەڵكەكە بــە كاری ئاژەڵدارییەوە 
ســەرقاڵ بــوون. پیاوەكانیش زۆربەیــان چەكدار 
بوون. هەر بۆیە ناچاربوون چاوەڕوانی ئەو بەشــە 
خۆراكــە بكەن، لەلایەن داعشــەوە بۆیــان دیاری 

كرابوو.

منداڵەكان دەرمانخوارد دەكەین

یەكێــك لــە كــوڕە مامەكانی ئەمیــرە، پێش 
داعــش هاتبــووە گونــدی ریســالە و ناوچەكە بە 
باشی شــارەزا بوو. دوای حەوت مانگ مانەوەیان 
لەوێ، مۆبایلێكیان دایە دەستی و پێیانگوت بڕواتە 

شــوێنێكی ئــارام و تەلەفۆنێك بــكات بۆ ئەوەی 
پلانێك بــۆ دەربازبوون دابنێ. ســەر لــە ئێوارە 
گەڕایــەوە "هەمووتان كۆببنــەوە و گوێم لێبگرن، 
چارەســەرم دۆزیوەتــەوە و ئەمشــەو هەموومان 
بەڕێدەكەویــن، بــەڵام كێشــەیەكمان هەیە، چۆن 
منداڵەكان بۆ ماوەی زیاتر لە چوار سەعات بێدەنگ 
بكەیــن؟ چونكــە خۆتان دەزانــن منداڵی بچووك 

بێدەنگ ناكرێ".
وردەكاریــی  كــرا.  ئامادەكارییــەك  هەمــوو 

پلانەكــە لای دوو كــەس بــوو، بەڵام ئــەوەی بە 
ئــەوان گوترابوو، ســەعات دووی بەرەبەیان بەپێ 
بەڕێدەكــەون تاوەكو جێگایەكی دیاریكراو و لەوێ 
چوار ئۆتۆمبیل چاوەڕێیان دەكەن "هیچ رێگایەكی 
دیكەمــان نەبوو، بە ناچــاری حەبی خەومان دایە 
منداڵەكان و دوو پیاوی پیریشــمان لەگەڵ بوون، 
ئەوان كوڕەكان لە كۆڵیان كردن. بەڕێكەوتین بەرەو 
گوندێكی سەرســنووری نێوان عێراق و سووریا بە 

ناوی )هۆل(، لەوێ ئۆتۆمبیلەكان ئامادەبوون". 
ئەمیرە، لــەو بڕوایەدایە دانیشــتووانی گوندی 
ریســالە ئاگاداری كەیــن و بەینی هەڵاتنیان بوون 
و توانای ئەوەشــیان هەبووە راپێچی گوندەكەیان 
بكەنــەوە "بــەڵام پێموایــە نەیانویســت لێمانــی 
تێكبدەن، هەرچۆن بێت قسەیان نەكرد و لێگەڕان 
بڕۆیــن". ئــەو كەســەی ئۆتۆمبیلەكانــی ئامادە 
كردبوو، لە بازرگانانی رۆژگاری شەڕ بوو. ئەوانەی، 
لە قوڕگی شــێردا بۆ پارووەنان دەگەڕێن. كارامە 
بوو لە خەڵەتاندنی بازگەكان و رێناس و بزۆز بوو. 
رێگاكەی بۆ 12 كاژێر درێژ كردەوە بۆ ئەوەی تەنیا 

لە یەك بازگەی چەكدارانی داعش بدات.
نێــو شــار و شــارۆچكە  بــردەوە  "ئێمــەی 
عەرەبییەكانی ســووریا، لە نێــو ئۆتۆمبیلەكە بە 
تەواوی شــەكەت ببووین، بیرمە یەكێك لە پیاوە 
پیرەكان بە دەنگێكی نووساو و هێواش گوتی، وا 

ئێمە گەیشتینە خاكی ئەمان".
ئەمیــرە و ئەوانــی دیكە لە ســەرەتای مانگی 
ئــاداری 2016 گەیشــتنە نێو ئــەم كەمپەی لێی 
دانیشــتوون. بــەڵام بــەر لەوەی جێیــی بهێڵین 
دەیــەوێ جارێكــی دیكە پەســنی دانیشــتووانی 
گوندی ریســالە بدات و دەڵێت: "خەڵكی ریسالە، 
لەگــەڵ ئێمە كەســانی باش و میهرەبــان بوون، 
ئەوان بوون نەیانهێشت داعش كڕین و فرۆشتنمان 
پێوە بكات. من كاتێك گوێم لە ئازار و مەینەتی 
ئەو كچانە دەبێ كە بردراون بۆ رەققە و مووسڵ، 
تا ماوم سوپاســی دانیشــتووانی گوندی ریسالە 

دەكەم".

كەنیزەكەكانی خەلافەت..

لە ریسالە كڕین و فرۆشتنی 
كەنیزەك نەبوو

چیرۆكی بیستەم

دانیشتووانی 
ریسالە تەنیا 
بەناو لایەنگری 
داعش بوون

راپۆرت

بازرگانانی كوردستان بەدوای جێگرەوەی ئێراندا دەگەڕێن
رووداو - هەولێر

بەڕێوەبــەری گشــتیی وەزارەتــی بازرگانیی حكومەتی هەرێمی كوردســتان رایگەیاند ئەمســاڵ قەبــارەی بازرگانیی نێوان هەولێر و تــاران بەرێژەیەكی 
بەرچــاو كەمــدەكات. نــەوزاد ئەدهەم بە)رووداو(ی راگەیاند "هەرچەندە تاوەكو ئێســتا ئامار و زانیارییەكانمان لەبارەی قەبــارەی ئاڵوگۆڕی نێوان هەولێر و 

تاران كۆ نەكردووەتەوە، بەڵام ئەمســاڵ قەبارەی بازرگانیی نێوان هەردوولا بەشــێوەیەكی بەرچاو كەمدەكات، چونكە ئێران رێگری لە هەناردەكردنی بەرهەمە 
خۆراكییەكانی دەكات، هاوردەكردنی ئۆتۆمبێلیش لەلایەن حكومەتی هەرێمی كوردستانەوە سنووردار كراوە". نەوزاد ئەدهەم ئاماژەی بەوە كرد، ئێستا بازرگانانی 

هەرێمی كوردستان بۆ هاوردەكردنی خۆراك، بەدوای جێگرەوەی ئێراندا دەگەڕێن.

ئابووری

هەڵمەتی ساڵانەی 
پاككردنەوەی 
دارستانەكان 
پێویستی بە 1.5 
ملیار دینارە

زۆرترین پاوان و 
دارستان لە

 سەردەمی قەیرانی 
دارایی سووتاوە كە 
511 هەزار دۆنم
 بووە

 )فۆتۆ: رووداو(

چوار ساڵە بودجەی هەڵمەتی پاككردنەوەی دارستانەكان خەرج نەكراوە

ئاگر هەڕەشە لە دارستان و پاوانەكانی 
كوردستان دەكات

رەوا عەبدوڵڵا
رووداو - هەولێر

بۆ پاراســتن و گەشەپێدان بە بەرهەمی ناوخۆ، 
لە سەرەتای مانگی داهاتووەوە هاوردنی ئایسكرێم، 
خواردنــەوە گازی و ناگازییەكان بۆ عێراق قەدەغە 
دەكرێــن، بــەڵام ئــەو بازرگانانەی ســاردەمەنی و 
خواردنــەوە هــاوردە دەكــەن، داوا دەكەن هەرێمی 

كوردستان پابەند نەبێ بە بڕیارەكە.
بڕیارەكــە لەســەر داوای وەزارەتی پیشەســازی 
و كانزاكانی عێراق دەرچووە. رۆژی 23ی نیســانی 
2019 ئەمیندارێتی گشــتیی ئەنجوومەنی وەزیرانی 
عێراق بڕیــاری داوە لــە رۆژی 2019/6/1 بەدواوە 
رێگــە بە هاوردنی شــەربەت، خواردنــەوە گازی و 
ناگازییەكان و ئایسكرێم بەهەموو جۆرەكانییەوە بۆ 
عێــراق نەدرێ، لە جیاتی ئەوە پشــت بە بەرهەمی 

ناوخۆ ببەستن.
و  هونــەری  بەڕێوەبــەری  زوبێــر،  مســتەفا 
سەرپەرشتیاری كارگەكان لە بەڕێوەبەرایەتی گشتی 
گەشــەپێدانی پیشەســازی دەڵێت بۆ گەشەپێدان 
و پاراســتنی بەرهەمی كارگەكانی ناوخۆ پاڵپشتی 
بڕیارەكەی وەزارەتی بازرگانیی عێراق دەكەن، بەڵام 
پێیوایە بڕیارەكە زۆر گشــتگیرە و پەلەكردنی پێوە 

دیارە.
مســتەفا زوبێــر گوتــی: "كاتێــك بڕیارێك بۆ 
زیادكردنــی رەســمی گومرگی یــان قەدەغەكردنی 
هــاوردەی كاڵایــەك دەدرێــت، دەبێت هاوســەنگی 
لەنێــوان بەرژەوەندی بەكاربەر و خــاوەن كارگە و 
بازرگان بكرێت، بەڵام لەم بڕیارەدا تەنیا بەرژەوەندی 
خاوەن كارگەكان لەبەرچاو گیراوە، بۆیە تێبینیمان 
لەســەر بڕیارەكە هەیە، تێبینییەكانیش دەدەین بە 

بەغدا".
بەپێی یاســا كارپێكراوەكانــی عێراق و هەرێمی 

كوردستان، بۆ پاراستنی بەرهەمی ناوخۆ دەتوانرێت 
رەسمی گومرگی لەسەر كاڵا هاوردەكراوەكان تاوەكو 
رێــژەی 100 % زیــاد بكرێت، بــەڵام ئەم زیادكردنە 
فریــای بازاڕی كارگەكانی ناوخــۆ نەكەوتووە، بۆیە 
ئەم بڕیارە لەسەر داوای خاوەن كارگەكان دەرچووە.
مســتەفا زوبێــر دەڵێــت: "هەرچەندە رەســمی 
گومرگــی لەســەر ئایســكرێم زیــاد بكــرێ، بەڵام 
كارگەكانــی ناوخــۆ ناتوانــن لــە نرخــدا كێبڕكێی 
بەرهەمــی ئێرانــی بكــەن، چونكە لــەوێ تێچووی 
بەرهەمهێنــان زۆر كەمــە. بۆیــە حكومەتی عێراق 

پەنای بۆ قەدەغەكردنی بردووە".

ئەگەرچــی بەڵێننامــە لــە خــاوەن كارگــەكان 
وەرگیــراوە كــە نــرخ گــران نەكــەن و كواڵێتــی 
بەرهەمەكانیــان دانەبەزێنن، بەڵام مســتەفا زوبێر 
پێیوایە بە نەمانی ئایسكرێمی ئێرانی لە بازاڕ، رەنگە 

نرخی ئایسكرێم بەرز ببێتەوە.
و  پــان  بەڕێوەبەرایەتــی  ئامــاری  بەپێــی   
بەدواداچوون لە وەزارەتی بازرگانی و پیشەســازی، 
9 كارگەی بەرهەمهێنانی خواردنەوە گازییەكان هەن 
كە ساڵانە توانای بەرهەمهێنانی نزیكەی 300 ملیۆن 
لیتــر خواردنەوە گازییەكانیان هەیــە، هەروەها 20 
كارگەی بەرهەمهێنانی ئایســكرێم هەن كە ســاڵانە 

توانــای بەرهەمهێنانــی نزیكەی 27 هــەزار و 655 
تۆن ئایسكرێمیان هەیە، دوو كارگەی بەرهەمهێنانی 

شەربەتی میوەش هەن .
رزگار جەمال كەریم، بەڕێوەبەری كارگەی پیتی 
نایس بۆ بەرهەمهێنانی ئایسكرێم لە شاری هەولێر 
كە ئــاگاداری بڕیارەكەی بەغدایــە، دەڵێت: "دوای 
ئــەوەی بەهۆی دابەزینی نرخــی تمەن، كارگەكانی 
ئێــران بەرهەمەكانیان بە كەمتر لــە نیوەی نرخی 
پێشــتر خســتە بازاڕ، توانییان لەماوەیەكی كەمدا 
كۆنترۆڵــی بازاڕەكانــی عێراق بكەن، بــەو هۆیەوە 
فرۆشــی كارگەكانــی ناوخــۆ بەڕێژەیەكــی بەرچاو 

دابــەزی و هەنــدێ كارگەش داخــران، بۆیە خاوەن 
كارگــەكان داوای راگرتنــی هاوردنــی ئایســكرێمی 

ئێرانییان كرد". 
خــاوەن  لەلایــەن  داواكارییەكــە  ســەرەتا 
كارگەكانی بەســراوە بەرز كرایــەوە، دواتر لەلایەن 
خــاوەن كارگەكانی هەمــوو پارێزگاكان بە هەرێمی 
وەزارەتــی  كــرا.  پاڵپشــتی  كوردستانیشــەوە 
پیشەسازیی عێراقیش داواكاریی خاوەن كارگەكانی 
پەســەند كرد، بۆیە ئەنجوومەنــی وەزیرانی عێراق 
بڕیــاری دا لــە 2019/6/1 هاوردنــی شــەربەت، 
ئایسكرێم، خواردنەوە گازی و ناگازییەكان قەدەغە 

بكات.
رزگار جەمــال دەڵێت: "بەپێی ئەو رێككەوتنەی 
لە نێوان هەولێر و بەغدا كراوە، هەرێمی كوردستان 

ناتوانێ پابەندی بڕیارەكە نەبێ".
بــە گوتــەی ئــەو خــاوەن كارگەیــە، رۆژانە لە 
ئێرانەوە 20 بارهەڵگری پڕ لە ئایسكرێم دەهێنرێنە 
هەولێــر، بۆیە كارگەكان تەنیا بــە 30 %ی وزەیان 
كاردەكەن، بەڵام بە جێبەجێكرنی بڕیارەكە، ئەگەر 
ئایســكرێمی ئێرانی بە قاچاخ نەیەت، ئەوە فرۆشی 

كارگەكانی ناوخۆ تا 70 % بەرز دەبێتەوە.
رزگار جەمــال گوتــی: "ئێســتا ئایســكرێمێك 
بــە 75 دینار بــە بازرگان و كۆگاكان دەفرۆشــین، 
ئەوانیش بە 150 دینار بە ماركێت و دووكاندارەكانی 
دەفرۆشنەوە، ئەوانیش بە 250 دینار دەیفرۆشنەوە، 
بۆیــە هەموو لایەك دڵنیــا دەكەینەوە كە نرخ بەرز 

نابێتەوە".
گشــتیی  بەڕێوەبەرایەتــی  داتاكانــی  بەپێــی 
بازرگانیــی هەرێمــی كوردســتان، 80 كۆمپانیــای 
بازرگانی تایبەت بە هاوردنی شــەربەت، خواردنەوە 
گازی و ناگازییەكان و ئایسكرێم هەن. ساڵانە بەپێی 

خواستی بازاڕ ئەم بەرهەمانە هاوردە دەكەن. 
چەند رۆژێك لەمەوبەر خاوەنی هەشت كۆمپانیا 

بــە نوێنەرایەتی ســەرجەم كۆمپانیاكانــی هەولێر، 
دهۆك و ســلێمانی ســەردانی وەزیــری بازرگانی و 
پیشەســازیی هەرێمی كوردســتان بــە وەكالەتیان 
كــرد و داوایــان كرد بڕیارەكەی عێــراق لە هەرێمی 

كوردستان جێبەجێ نەكرێ.
نەوزاد ئەدهــەم، بەڕێوەبەری گشــتی بازرگانی 
هەرێمی كوردســتان، دەڵێت: "جێبەجێكردنی ئەم 
بڕیــارە زیانــی گەورەی مــاددی بــە كۆمپانیاكانی 
تایبەت بە هاوردەكردنی ئەو خواردن و خواردنەوانە 
دەگەیێنــێ، چونكــە هەندێكیان بریــكاری فەرمی 
گرێبەســتی  و  دەرەوەن  كارگەكانــی  بەرهەمــی 

ساڵانەیان بۆ فرۆشتنی بەرهەمەكان هەیە". 
بۆ چارەســەری ئەو كێشــەیە، نــەوزاد ئەدهەم 
گوتی: "بڕیارمانداوە نووسراوێكی فەرمی ئاراستەی 
وەزارەتەكانــی دارایــی، پیشەســازی و بازرگانیــی 
عێــراق بكەین كە بە بڕیارەكەیاندا بچنەوە، چونكە 
بەپێی یاســای ژمارە 10ی ساڵی 2010 ی تایبەت 
بە پاراستنی بەرهەمی ناوخۆ و رێككەوتننامەكانی 
رێكخــراوی بازرگانــی جیهانی كە لەســەر بنەمای 
بەنــاوی  شــتێك  دامــەزراوە،  ئــازاد  بازرگانیــی 
قەدەغەكردنــی یەكجاریی هاوردنــی بەرهەم نییە، 

تەنیا دەتوانن رەسمی گومرگی زیاد بكەن".
و  گومرگــی  تەعریفــەی  یەكخســتنی  دوای 
جێبەجێكردنی لە ســەرجەم خاڵە ســنوورییەكانی 
عێــراق و هەرێمــی كوردســتان، دەبێــت هەرێمی 
كوردستان پابەند بێت بەهەموو ئەو بڕیارانەی بەغدا 
لە بارەی زیادكردن و كەمكردنی رەسمی گومرگی و 

قەدەغەكردنی هاوردنی كاڵا دەریدەكات.
ســاماڵ عەبدولڕەحمــان، بەڕێوەبــەری گشــتی 
گومرگی هەرێمی كوردستان دەڵێت: "ئەم بڕیارە لە 
بەغدا دەرچووە، بەڵام تا ئێستا بەفەرمی بەدەست 
ئێمە نەگەیشتووە، بۆیە قسە لەسەر جێبەجێكردن 

یان نەكردنی ناكەین".

رەوا عەبدوڵڵا
رووداو - هەولێر

بەرپرســێكی وەزارەتی كشــتوكاڵ هۆشداری لە 
ســووتانی دارستان و پاوانەكانی كوردستان دەدات 
و دەڵێت بەهۆی زۆریی بارانی ئەمساڵ گژوگیایەكی 
زۆر لــە نێو دارســتانەكان رواوە، تائێســتاش هیچ 
بودجەیەكیــان بــۆ دروســتكردنی هێڵــی ئاگربڕ و 
پاككردنەوەی گژوگیای نێو دارســتانەكان بۆ خەرج 

نەكراوە.
و  كشــتوكاڵ  وەزارەتــی  ئامــاری  بەپێــی 
ســەرچاوەكانی ئاو، لە نۆ ســاڵی رابــردوودا 994 
هەزار و 322 دۆنم دارســتان و پاوانی كوردســتان 
ســووتاون، زۆربەشی لە چوار ساڵی رابردوودا بووە 
كە 511 هەزار و 102 دۆنم بووە و دەكاتە نزیكەی 
51 %ی تێكــڕای ڕووبــەری ســووتاو لــە 9 ســاڵی 
رابــردوودا، ئەویــش بەهــۆی ئەوە بووە لــەو چوار 

ساڵەدا بودجەیان بۆ خەرج نەكراوە.
دڵدار عەبدوڵڵا مەلازادە، بەڕێوەبەری دارســتان 
لــە وەزارەتــی كشــتوكاڵ و ســەرچاوەكانی ئــاو 
دەڵێــت: "تا ئێســتا وەزارەتی دارایــی بودجەی بۆ 
دروستكردنی هێڵی ئاگربڕ و پاككردنەوەی گژوگیای 
نێو دارستانەكان بۆ خەرج نەكردووین، ئەمساڵیش 
گژوگیایەكــی زۆر لەنێو دارســتانەكان رواوە، بۆیە 
لــە حاڵەتی هەر ئاگركەوتنەوەیەك، مەترســی هیە 

رووبەرێكی زۆری دارستان و پاوان بسووتێن".
ســاڵانە وەزارەتــی كشــتوكاڵ لە مانگــی ئادار 
تاوەكو كۆتایی مانگی ئەیلوول هەڵمەتی گشــتگیر 
بۆ هەڵپاچینی دارستانەكان و دروستكردنی ئاگربڕ 
و پاككردنەوەی گژوگیای ناو دارستانەكان دەكات. 
هەڵمەتەكەش پێویستی بە ملیارێك تاوەكو ملیارێك 
و 500 ملیــۆن دینــارە، بەڵام پێنج ســاڵە بەهۆی 
قەیرانی دارایییەوە خەرجكردنی ئەو پارەیە گرفتی 

تێكەوتووە.
دڵــدار عەبدوڵــا دەڵێــت كەمیــی بودجــە و 
شــێوازە  ئــەو  خۆیــدا،  لەكاتــی  دابیننەكردنــی 
كلاسیكییەی بۆ كۆنترۆڵكردنی ئاگركەوتنەوە پەیڕەو 
دەكرێ، فراوانیی رووبەری دارســتانەكان، نەبوونی 

رێگاوبان بۆ شــوێنی ئاگركەوتنــەوەكان ، هەروەها 
بوونــی مین لە بەشــێك لــە دارســتانەكان، زیانی 

ئاگركەوتنەوەكانی زۆر كردووە.
بەپێــی داتــاكان، زۆرترین رووبەری ســووتانی 
دارستانەكان لەساڵی 2015 و 2016 بووە كە 479 
هــەزار و 480 دۆنم دارســتان و پــاوان بووە، بەڵام 
ســاڵی رابردوو كەمترین رووبەر سووتاوە كە تەنیا 

26 هەزار و 344 دۆنم بووە.
دڵــدار عەبدوڵڵا دەڵێت: "بەهۆی ســەرهەڵدانی 
 2016 و   2015 ســاڵی  لــە  دارایــی  قەیرانــی 
وەزارەتــی دارایــی نەیتوانی هیــچ بوجەیەكمان بۆ 
تەرخــان بــكات، بۆیە لــەو دوو ســاڵە نەمانتوانی 
هیچ چالاكییەكی هەڵپاچین و دروســتكردنی هێڵی 
ئاگربڕ و پاككردنەوەی گژوگیا لەنێو دارســتانەكان 
بكەیــن، بۆیە زۆرتریــن رووداوی ئاگركەوتنەوە لەو 
دوو ســاڵەدا بــوو، بــەڵام ســاڵی رابــردوو بەهۆی 
هاوكاریــی پارێزگاكان و رێكخراوی GIZی ئەڵمانی 
و ئــەو بودجە كەمەی بۆمان تەرخان كرا، توانیمان 
تاڕادەیەكی باش كۆنتڕۆڵی ئاگركەوتنەوە بكەین". 

بەگوێرەی ئامارەكەی وەزارەتی كشتوكاڵ، لە نۆ 
ســاڵی رابردوودا زۆرترین حاڵەتی ئاگركەوتنەوە لە 
دارســتان و پاوان لە ســنووری پارێزگای سلێمانی 
بووە، كە 496 هەزار و 528 دۆنم ســووتاوە، دوای 
ئەویــش پارێزگای هەولێر دێت كە 279 هەزار دۆنم 

دارستان و پاوان سووتاوە. لە دهۆك 109 هەزار و 
341 دۆنم ســووتاوە، لە گەرمیان 71 هەزار و 503 
دۆنم سووتاوە، لە هەڵەبجەش كە رووبەرێكی كەمی 
دارســتان و پاوانــی هەیە، 37 هــەزار و 870 دۆنم 

دارستان و پاوان سووتاوە.
پارێزگای سلێمانی خاوەنی زیاتر لە یەك ملیۆن 
و 670 هەزار دۆنم دارســتانی سروشتی، 16 هەزار 
دۆنم دارستانی دەستكرد و زیاتر لە سێ ملیۆن دۆنم 

پاوانی سرووشتییە.

عەبدوڵڵا ئەحمەد، بەڕێوەبەری دارستان و پاوانی 
پارێزگای سلێمانی دەڵێت: "ئەمساڵ زیاتر لە 1300 
مللیمەتــر باران لە ســنووری پارێزگای ســلێمانی 
باریــوە. گژوگیایەكی یەكجار زۆر لەنێو دارســتانە 
دەســتكرد و سروشــتییەكان رواوە، مەترسییەكی 
گەورەی ئاگركەوتنەوە لەسەر دارستانەكانمان هەیە، 
بۆیە چیتر نەمانتوانی چاوەڕێی بودجەی پاڵپشتی 
كشــتوكاڵی بكەین، لەسەر راســپاردەی پارێزگای 
ســلێمانی لێژنەیەكمان بەناوی لێژنەی فریاگوزاریی 

خێرا پێكهێنا و لێژنەكە دەستبەكار بووە". 
عەبدوڵــا ئەحمەد ئاماژەی بــەوەدا كە بەهۆی 
ئەوەی دارستانە دەستكردەكان لە نزیك ئاواییەكانن 
و خەڵك و گەشتیاری زۆر رووی تێدەكەن، مەترسی 
زیاتری ئاگركەوتنەوەیان لەســەرە، بۆیە لەناوچەی 
بانی مەقان و چەمچەماڵ ئاگربڕیان دروستكردووە، 
لە تاسلوجە و ئەزمەریش خەریكی كارن، بنكەیەكی 

ئاگركوژێنەوەشیان لە گۆیژە داناوە.
لە چوار ساڵی رابردوودا لە پارێزگای هەولێریش 

نزیكەی 202 هەزار دۆنم پاوان و دارستان سووتاوە، 
ئەمساڵیش یەكەم ئاگركەوتنەوە لە سنووری هەولێر 
تۆمــار كــرا كە بەهۆی شــۆرتی كارەبــاوە 5 دۆنم 

دارستانی دەستكرد لە نزیك دیبەگە سووتان.
عەبدوڵــا حەســەن، بەڕێوەبــەری دارســتان و 
پاوانی پارێزگای هەولێر، دەڵێت: "هەفتەی رابردوو 
كۆبوونەوەیەكمــان لەگــەڵ پارێــزگاری هەولێــر و 
لایەنە پەیوەندیدارەكان كرد، خۆشبەختانە پارێزگا 
10 میلــۆن دینــاری بــۆ تەرخانكردیــن. ســەرەتا 
لــە ناوچــەی كەســنەزان و خەبات دەســتمان بە 
هەڵمەتی پاككردنەوە كرد، دواتریش چیای سەفین 
و ناوچەكانــی هیران و نازەنین پاك دەكەینەوە كە 

زۆرترین مەترسیی ئاگركەوتنەوەیان لەسەرە".
عەبدوڵــا حەســەن ئامــاژە بــە هەڵمەتەكانی 
داهاتوویان دەدات و دەڵێت: "لە هەوڵی پاككردنەوەی 
رێگاكانی كەركوك - هەولێر و موسل – هەولێرین، 
بۆ ئەم مەبەستە ئامێری گیابڕینەوەمان بۆ كڕیون، 
هەروەها رێكخراوی GIZی ئەڵمانی بەلێنی پێداوین 
كرێكارمان بۆ دابین بكات بۆ ئەوەی لە ســەرەتای 
مانگــی داهاتوو دەســت بــە بەهەڵمەتێكی دیكەی 
دروســتكردنی ئاگربــڕو پاككردنــەوەی گژوگیــای 

دارستانەكان بكەین".

هاوردنی ئایسكرێم و خواردنەوەكان بۆ 
كوردستان قەدەغە دەكرێن

بڕیارەكە لە یەكی حوزەیرانەوە جێبەجێ دەكرێت

لە كوردستان 20 كارگەی بەرهەمهێنانی ئایسكرێم هەن

لە 9 ساڵی رابردوودا نزیكەی یەك ملیۆن پاوان و دارستانی هەرێمی كوردستان سووتاون

د.قەیوان سیوەیلی*

 ئێران لە گەیشتن بە چەکی ئەتۆمی نزیکە؟

تویتەکانی ســەرۆک ترامپ و ڕۆژانە هەواڵەکانی 
پەرەســەندنی گرژیی نێوان ئەمریکا و ئێران لەسەر 
بەرنامەی ئەتۆمیی ئــەو وڵاتە زۆربەمانی بەخۆیەوە 
ســەرقاڵ کردووە. چونکە پەرەســەندنی گرژییەکان 
ڕاســتەوخۆ هۆکاری گۆڕانکاریــی ڕادیکاڵی دەبن لە 
ناوچەکەماندا، بۆیە بەباشــم زانی کۆمەڵە زانیاریەک 
لەسەر ئەم بابەتە بخەمە بەردەست خوێنەری کورد. 
لــە کۆتاییەکانــی جەنگــی دووەمــی جیهانیــدا 
بۆمبی ئەتۆمی لەســەر شــارەکانی هیرۆشیما، )کە 
لــە جــۆری یۆرانیۆم بوو( و پاشــان ناکازاکی، )کە 
لــە جۆری پلۆتۆنیــۆم بوو( لە ژاپــۆن تاقیکرانەوە. 
ئــەم ڕووداوە دڵتەزێنە ناوازەیە ڕێڕەوی شــەڕەکەی 
بــە ســوودی ئەمریکا گــۆڕی و کۆتایــی بە جەنگی 
جیهانی هێنا و ئیمپراتۆری ژاپۆن خۆی بەدەستەوە 
دا. لــەوە بەدواوە چەکی ئەتۆمی لە هیچ شــەڕێکی 
دیکــەدا بەکار نەهاتووە، بــەڵام وزەی ئەتۆمی وەکو 
سەرچاوەیەکی تری سروشتی کەوتە نێو هاوکێشەی 
وزەگۆڕکێی جیهانەوە، بەتایبەتی لە بواری وەرگێڕانی 
وزەی کارەبا و پزیشکیدا. هەرچەندە لە مێژەوە بوو 
کە لێکۆڵینەوە لە بواری وزەی ناوەکی گەیشــتبووە 
قۆناغەکانــی کۆتایــی، بــەڵام لــە پــڕۆژەی نهێنی 
 )Manhaten-Project 1945( سەربازیی مانهاتندا
زانا ناودارە فیزیاییەکانی ئەمریکا لەژێر سەرپەرشتی 
ئۆپنهایمەر )J. Robert. Oppenheimer( توانییان 
چەکــی ئەتۆمــی دروســت بکەن کــە بەرهەمی ئەو 
پڕۆژەیە بۆمبەکانی هیرۆشیما و ناکازاکی بوو. لەمەدا 
ئەڵمانــەکان دواکەوتن، ئەگەرنا ئێســتا جوگرافیای 
سیاســیی جیهان بە شــێوەیەکی تر دەبوو، پاشان 
لــە درێژەی لێکۆڵینەوەکانــدا چەکی هایدرۆجینیش 
تاقیکرایەوە کە گەلێک مەترسیدارتر و وێرانکەرترە بە 
بەروارد لەگەڵ چەکی ئەتۆمی، ئێستا زۆربەی وڵاتە 
زلهێزەکان خاوەنی هەردوو جۆری چەکی وێرانکەرن. 
وا نزیکەی حەفتا ســاڵ بەســەر ئــەم ڕووداوەدا 
تێدەپەڕێت و زانیاریی ناوەکی بەشێوەیەکی بەربڵاو 
لە زۆربەی زانکۆ ناودارەکانی جیهاندا دەخوێنرێت و 
گەیشتن بە تەکنۆلۆجیای ناوەکی کارێکی وەها دژوار 
نییە، تەنیا ئەدرەسی کۆمەڵە زانایەکی وزە و فیزیای 
وەکو قادرخانی پاکستانی بزانیت، ئیتر لەو بەدواوە 
لە ئامانجەکەت نزیک دەبیتــەوە. تەنانەت بەندەش 
وەکو کوردێک چەند جارێک لە کاتی خوێندی باڵامدا 
بۆ شــارەزایی لە چۆنێتی کارکــردن و بەڕێوەبردنی 
وێســتگەی ئەتۆمی لە ئەڵمانیا سەردانی وێستگەی 

ئەتۆمی بۆ وەرگێڕانی وزەی کارەبام کردووە. 
 زۆر بە ئاســانی، بۆ گەیشتن بە بۆمبی ئەتۆمی 

پێویستت بەم کەرەسانەی خوارەوە هەیە: 
 )Pu239( 1. شەست تا حەفتا کیلۆ پلۆتۆنیۆم

ی پوختەی پاڵێوراو. 

ئــەم توخمە لــەو وڵاتانە وەچنــگ دەکەوێت کە 
خاوەنــی وێســتگەی ئەتۆمین بــۆ وەرگێڕانی وزەی 
کارەبا، واتە لەنێو ڕیاکتۆری وێســتگەکەدا یۆرانیۆم 
)U235( لە تەقینەوەی زنجیرەییدا پاش وەرگرتنی 
چەند نیترۆنێک )Netron( وەردەگێڕدرێت بۆ توخمی 
ئیزۆتۆپی پلۆتۆنیۆم .)Pu239( باشترین ناونیشان 
 )Pu239( بــۆ گەیشــتن بــە توخمــی پلۆتۆنیــۆم

وڵاتەکانی ئەوروپای ڕۆژئاوا یاخود رووســیای کۆن. 
یاخــود ئــەو وڵاتانەی کــە پاشــماوەی ئەتۆمی نێو 

وێستگەکان دووبارە پوختە و جیادەکەنەوە. 
ئەگەر پلۆتۆنیۆمیشت وەگیر نەهات، ئەوا دەتوانی 
لــە ئامێــری ســەنتریفیوجەکاندا بۆ کاتێکــی زۆرتر 
یۆرانیۆمــی )U235( پوختــە لە کەرەســەی خاوی 
یۆرانیۆم بپاڵێوی تاکو پوختەکەی دەکاتە سەرووی 
90% کــە ئەمەش تەنیا کاتێکی زۆر و بڕێکی زۆری 
یۆرانیۆمی خاوی دەوێت. بۆ گەیشــتن بە یۆرانیۆمی 
خاویش، وڵاتەکانی ڕووسیا، ئۆزبەکستان، کازاخستان 
و وڵاتــە ئەفریقاییەکانــی وەکو ئەفریقای باشــوور، 

نامیبیا، گابۆن خاوەنی بڕێکی زۆری یۆرانیۆمی خاون 
و زۆریش دوورەدەست نین. 

ئامێری سەنتریفیوج ئەو ئامێرەیە کە یۆرانیۆمی 
)U235( لە یۆرانیۆمی خاو بەهۆی جیاوازیی فیزیای 

کێشیانەوە پوختە و جیادەکاتەوە. 
1.  لوولــە ئاســنێکی بــاش کــە بتوانیــن بڕی 

کۆکراوەی پلۆتۆنیۆمەکەی تێدا جێ بکەینەوە.

2.  نزیکەی 100 تا150 کیلۆگرام تی ئێن تی. 
3.  ئامێرێکــی کۆنترۆڵ کە لــە دوورەوە بتوانین 

کەرەسەی تی ئێن تییەکە بتەقێنینەوە. 
توخمــی  تەقینەوەکــەوە  فشــاری  بەهــۆی 
پلۆتۆنیۆمەکــە وەهــا دەگوشــرێت و گــەرم دەبێت 
کــە دەگاتە ئەوەی تەقینــەوەی زنجیرەیی لە نێویدا 

ڕووبدات. 
 هەروەکو لەوەپێش ئاماژەمان بۆ کرد، گەیشــتن 
بــە زانیاری ئەتۆمی پاش ســاڵانێکی زۆر توێژینەوە 
کارێکــی ئاســان و ســاکارە، بۆیــە گەیشــتن بــە 
خاوەندارێتی وزە و چەکی ئەتۆمیش ئەوەندە سەخت 

و دژوار نییە. 
هێڵی مەترسیداری سوودوەگرتن لە وزەی ئەتۆمی 
بــوارە ســەربازییەکەیەتی، کە بەداخــەوە ڕێچکەی 
ســوودوەرگرتن لە بواری مەدەنــی )وەرگێڕانی وزە، 
بــواری تەندروســتی( و بــواری ســەربازی ئەوەندە 
لێکنزیکن، جیاکردنەوەیان ئاسان نییە و پێویستی بە 
چاودێرییەکی چڕوپڕی زانستی و پڕۆفێشناڵ هەیە، 
 )U235( چونکــە هەمان ئەو ئامێرانــەی یۆرانیۆمی
لە یۆرانیۆمی خاو بۆ مەرامی ئاشتی پوختە دەکەن 
)دەپاڵێــون، واتــا ســەنتریفیوجەکان( ئەگــەر بۆ 
ماوەیەکی زیاتر لەکاردابن، ئەوا هەمان بڕی پێویستی 
یۆرانیوم )U235( بۆ بۆمبی ئەتۆمی پوختە دەکەن 
و دەپاڵێون، بۆمبی ئەتۆمی پێویســتی بە یۆرانیۆم 
بــە چڕیی 90% تا 95% هەیــە، بەڵام بۆ وەرگێڕانی 

وزە، وێســتگەی ئەتۆمی پێویســتی بە یۆرانیۆم بە 
چڕیــی 4% تــا 5% هەیە بــۆ کاری مەدەنــی. واتە 
بیرۆکە و ڕێچکەی توێژینەوە یەکێکە و ئامێرەکانیش 
گشتیان یەک کۆمەڵە ئامێرن. بەهەمان شێوەش لە 
کاتــی وەرگێڕانــی وزەی ئەتۆمیدا لەنێو وێســتگە و 
 )Pu239( ڕیاکتۆرەکان دەتوانرێت مادەی پلۆتۆنیۆم
بەرهــەم بهێنرێت کە ئەویش هەروەکو لە ســەرەوە 

ئاماژەمــان بــۆ کرد، کەرەســەی ســەرەکیی بۆمبی 
ئەتۆمییە. زۆربەی وڵاتەکانی هیندستان، پاکستان، 
کۆریای باکوور و ئیســرائیل سەرەتا گوایە بۆ بواری 
ســیڤیل و ئاشــتی دەســتیان بە کاری تۆیژینەوەی 
وزەی ناوەکــی کرد، بەڵام لای گشــتمان ئاشــکرایە 
کە ئێســتا گشــتیان خاوەنی بۆمبی ئەتۆمین، واتە 
دەرگای چوونە ژوورەوەی بواری ئاشــتی و سیڤیلی 
وزەی ناوەکــی لەگەڵ چوونــەژوورەوە بۆ نێو بواری 

سەربازی هیچ جیاوازیەکیان نییە. 
کوردییەکانــدا  میدیــا  گشــت  لــە  بەداخــەوە 
بەبێ جیــاوازی، بەهەڵە باســی قۆناغــی پیتاندنی 
یۆرانیۆمی ئێران دەکەن، ئەوانیش بە هەڵە لە میدیا 
عەرەبیەکانیــان وەرگرتووە، کە ئەمە هەڵەیەکی زۆر 
زەقی زانســتییە، چونکە ئێســتا ئێــران لە قۆناغی 
پاڵاوتــن و پوختەکردنی یۆرانیــۆم )U235( دایە لە 
دەرەوەی وێســتگەکانی وزە، هــەر کاتێک گەیشــتە 
قۆناغــی پیتانــدن ئــەوا ئیتــر کار لەکار تــرازاوە و 

گەیشتوونەتە ئامانجی خۆیان. 
بەپێی لێکتێگەیشــتنی وڵاتانــی )5+1( و ئێران 
لە ســاڵی 2015، ئێرانییەکان بۆیــان هەبوو بڕێکی 
دیاریکراوی 300کیلۆگرام یۆرانیۆم تا پلەی 3،67 % 
پوختــە بکەن و لەنێــو وڵات بیهێڵنــەوە و لەو بڕە 
زیاتــر، یان دەبێت بیفرۆشــن، یاخود لە وڵاتێکی تر 
دایبنێن، بەڵام ئێســتا هەڕەشــەی ئــەوە دەکەن کە 
ڕێــژەی پوختەی یۆرانیۆم )U235( بۆ چەند هێندە 

زیــاد بکەن تــا دەگاتە )20 %(، ئەگــەر تا کۆتایی 
مانگی داهاتوو )حوزەیران( ئابڵوقەی ئابووری لانەبرا 
و وڵاتانی )5 + 1( بەندەکانی گرێبەستی ساڵی 2015 
یان جێبەجێ نەکرد، ئەوا ئێران بەبێ هیچ سنوورێک 
یۆرانیۆم پوختە دەکات و دەپاڵێوێ، لەگەڵ ئەوەشدا 
ئێران خۆی خاوەنی بڕێک ســەرچاوەی سروشــتیی 
یۆرانیۆمــی خــاوە. هەروەکو ئاماژەشــمان بۆ کرد، 
 )U235( بۆمبی ئەتۆمی پێویســتی بــە یۆرانیۆمی

پوختەی پاڵێوراو بە چڕیی)90%( هەیە، واتە تەنیا 
شتێک کە ئێران پێوستی پێیە کاتێکی چەند مانگەیە 

و هیچی تر. 
بــەڵام لەنێو ڕیاکتۆری وێســتگە ئەتۆمیەکانیاندا 

کــە وزەی کارەبــا بەرهەمدەهێنن وەکو وێســتگەی 
بووشــەهر، ڕۆژانــە کاری پیتاندنــی یۆرانیــۆم بــۆ 
وەچنگخســتنی وزەی گەرمــی و پاشــان بــۆ وزەی 

کارەبا ڕوودەدات. 
لێــرەدا دەتوانیــن بگەینــە ئــەو ئەنجامــە کــە 
ئێرانییەکان زۆر لە دروســتکردنی بۆمبی ئەتۆمیەوە 
نزیکــن و لەبــەر ڕۆشــنایی ئاســتی پەرەســەندنی 
بەرنامەی مووشــەکە دوورهاوێژەکەشــیان کە چەند 

جارێــک بــە ئاشــکرا تاقیکراونەتــەوە، هیچ گرفتی 
گواستنەوەی بۆمبەکەیان بۆ ئامانجە دووردەستەکان 

نەماوە. 
*شارەزا لە بواری وزە

رووداو - هەولێر

رێكخــراوی ئۆپێــك و هاوبەشــەكانی بیــر لە 
دوو بــژارە دەكەنــەوە بــۆ ئــەوەی رێككەوتنــی 
كەمكردنــەوەی بەرهەمهێنانــی نەوت لــە 2019 
بەردەوام بێت، لە كاتێكدا رووسیا لە رێككەوتنەكە 
ســاردە و ژمارەیەك وڵاتیش دەیانەوێ بە هەموو 
توانای خۆیان نەوت بەرهەمبهێنن. لەگەڵ ئەوەش 
شارەزایان پێیانوایە ئاستی خستنەڕووی نەوت لە 

ساڵی 2019 لە ئاستی داوا كەمتر دەبێ.
بەگوێرەی راپۆرتێكی رۆژنامەی )وۆڵ ستریت 
جورناڵ(ی ئەمریكی، یەكێك لە بژارەكان ئەوەیە 
داوا لە هەموو بەشــداربووانی رێككەوتنەكە بكرێ 
٪100 پابەندی رێككەوتنەكەی كانوونی یەكەمی 
2018 بن كە تێیدا داوا دەكرێ ئاســتی بەرهەمی 
رۆژانــەی نــەوت بــە بــڕی 1.2 ملیــۆن بەرمیل 
كەمبكرێتــەوە. بــژارەی دووەم ئەوەیــە رێگە بە 
بەشــداربووان بدرێت بەپێی بەرهەمی مانگانەیان 
ئاستی بەرهەم لە چاو مانگی ئەیلوول، بۆ كانوونی 

یەكەمی 2018 كەم بكەنەوە. 
بــۆ رۆژنامــە  ئــەو ســەرچاوانەی قســەیان 
ئەمریكییەكــە كــردووە، بــە ئەســتەمی دەزانن 
ئۆپێك و هاوپەیمانەكانی )ئۆپێك پڵەس( بتوانن 
بژارەی یەكەمیــان جێبەجێ بكەن، لەبەر ئەوەی 
مۆســكۆ هەر ئێستاش لە رێككەوتنەكە ساردە و 
عێراقیش دەیەوێ بــە هەموو توانای خۆی نەوت 

بەرهەمبهێنێ.
هەفتەی رابردوو ئالێكساندەر نۆڤاك، وەزیری 
وزەی رووســیا بە كەناڵــی )CNBC(ی ئەمریكی 
رایگەیانــد: "ئێمــە پشــتگیری لــە بەردەوامیــی 
هاوئاهەنگی لەگــەڵ هاوكارانمان لە وڵاتانی دیكە 
دەكەین"، بەڵام گوتیشی: "بەردەوامیمان )لەسەر 

رێككەوتنەكە( بەســتراوەتەوە بــە زۆر رەهەندی 
جیاجیاوە". لەوانەش ئاستی خستنەڕووی نەوت و 
داوا لە مانگی حوزەیران كە بڕیارە ئۆپێك پڵەس 
تێیدا بڕیار لەسەر درێژكردنەوە یان كۆتاییهێنان بە 

رێككەوتنەكە بدات.
دانیەڵ جۆنز، لە ســەنتەری سیكینگ ئاڵفای 
ئیســرائیلی، پێیوایە ســێ فاكتــەر كاریگەرییان 
لەســەر پیشەســازیی و بازاڕەكانی نەوت دەبێ: 
ئاســتی داوای جیهانــی، بەرهەمهێنانــی نەوتــی 

ئەمریكا و بەرهەمهێنانی نەوتی ئۆپێك. 
بەگوێرەی دواییــن راپۆرتی ئۆپێك، بەرهەمی 
رۆژانەی ئەو رێكخراوە لە مانگی نیســان 30.031 
ملیۆن بەرمیل بووە، كە 3000 بەرمیل لە بەرهەمی 
مانگــی ئادار كەمترە و بــە بەراورد لەگەڵ مانگی 
شــوبات بە بــڕی 520 هەزار بەرمیــل دابەزیوە. 
بەرهەمهێنانی نەوتی ئێران لە مانگی نیسان 164 
هەزار بەرمیل دابەزیوە، سعودیە بە بڕی 45 هەزار 
بەرمیــل لە بەرهەمی رۆژانــەی كەمكردووەتەوە و 
عێراق 113 هەزار بەرمیلی دیكەی زیاد كردووەتە 

سەر بەرهەمی مانگی ئاداری.
هەرچەنــد ژمارەیــەك لــە وڵاتانی ئەنــدام لە 
ئۆپێــك بەرهەمهێنانیــان بەرزكردووەتەوە، بەڵام 

راپۆرتی ناوەندە ئیسرائیلییەكە پێیوایە بازاڕەكانی 
جیهــان یان ئەوەتا ئێســتا تووشــی كورتهێنانی 
نــەوت بوون یان بەرەو كورتهێنان هەنگاو دەنێن، 

بۆیەش باڵانسەكە گەشبینانەیە. 
بەپێی راپۆرتەكەی ســیكینگ ئاڵفا، خواست 
لەســەر نەوت لە ســاڵی 2019 نزیكــەی 99.94 
ملیۆن بەرمیل دەبێ لە رۆژێكدا، لەكاتێكدا ئاستی 
خستنەڕووی رۆژانەی نەوت 99.49 ملیۆن بەرمیل 
دەبێ. بەو پێیەش ئاستی كورتهێنانی خستنەڕوو 
لەچــاو خواســت نزیكەی 450 هــەزار بەرمیل لە 
رۆژێكــدا دەبــێ. لەلایەكی دیكــەوە كورتهێنانی 
ساڵانەی نەوت لە 2019 نزیكەی 164.25 ملیۆن 

بەرمیل دەبێت.
جۆنز جەخت دەكاتەوە لەوەی ئەگەر گەشــە 
و چالاكیی ئابووریی جیهان لەوەی ئێســتا خاوتر 
ببێتــەوە، ئۆپێــك و هاوبەشــەكانی كۆتایــی بە 
رێككەوتنەكــە بهێنــن و بەرهەمهێنانــی نەوتــی 
ئەمریكا خێراتر لەوەی پێشــبینی دەكرا گەشــە 
بكات، ئەوە باڵانســی نێوان خســتنەڕووی نەوت 
و خواســت تێكدەچێ، بــەڵام "ئەگەر یەكێك لەو 
فاكتەرانــە روونەدەن، ئەوە پێشــبینی وێنەیەكی 

گەشبینانە بۆ بازاڕەكانی نەوت دەكرێ".

هەفتــەی رابردوو نرخی نەوت بــە رێژەی %1 
دابەزی، دوای ئــەوەی فەرمانگەی زانیاری وزەی 
ئەمریكا )EIA( رایگەیاند كە ئاستی ئەمبارەكانی 
نەوتی ئەمریكا بەرزبووەتەوە، هۆكاری ئەوەشــی 
بــۆ كەمبوونەوەی داوای پاڵاوگــەكان گەڕاندەوە. 
بەپێی داتاكانی فەرمانگە ئەمریكییەكە، ئاســتی 
نەوتــی ئەمبارەكانی ئەمریــكا بەبڕی 4.7 ملیۆن 
بەرمیــل بەرزبووەتــەوە و گەیشــتووەتە 478.8 

ملیۆن بەرمیل. 
ئێســتا ئەمریكا زیاتر لە 12.2 ملیۆن بەرمیل 
نــەوت لە رۆژێكدا بەرهــەم دەهێنێ، بەو پێیەش 
گەورەترین بەرهەمهێنەری نەوتی جیهانە. چاوەڕێ 
دەكرێ بەدرێژایی ئەمســاڵ ئاستی بەرهەمهێنانی 

نەوتی ئەمریكا بە رێژەی 16% بەرز ببێتەوە. 
بەڵام پەرەسەندنە سیاسییەكان لە ژمارەیەك 
لە وڵاتانی ئەندامی ئۆپێك ئاســتی بەرهەمهێنان 
بەشێوەیەكی بەرچاو دەهێننە خوارەوە، لەوانەش 
ســزاكانی ئەمریــكا لەســەر ئێــران و ڤەنزوێــا. 
بەگوێــرەی راپۆرتێكــی ئاژانســی )رۆیتــەرز(، 
ئاســتی هەناردەی نەوتی ئێران لــە مانگی ئادار 
گەیشتووەتە 500 هەزار بەرمیل لە رۆژێكدا. ئێران 
رایگەیانــدووە رێگــەی دیكە بۆ هەنــاردەی نەوت 

دەگرنەبەر.
بڕیــارە لە نیــوەی دووەمی مانگــی حوزەیران 
ئەندامانی ئۆپێك و هاوبەشــەكانی بــۆ بڕیاردان 
لەسەر درێژكردنەوە یان نەكردنەوەی رێككەوتنەكە 
كۆببنــەوە. هەفتــەی رابــردوو وەزارەتــی نەوتی 
ســعودیە رایگەیانــد كــە پێشــنیاریان كــردووە 
"بەهێواشی" ئاســتی نەوتی ئەمبارەكانی جیهان 
كەم بكرێتــەوە، بەو پێیەش ســعودیە لایەنگری 
درێژكردنــەوەی رێككەوتنەكەیــە هەتــا كۆتایــی 

.2019

ئۆپێك بیر لە درێژكردنەوەی رێككەوتنی 
دابەزاندنی بەرهەمهێنان دەكاتەوە

لە گشت میدیا کوردییەکاندا بەهەڵە 
باسی قۆناغی پیتاندنی یۆرانیۆمی 
ئێران دەکەن، ئەوانیش بە هەڵە لە میدیا 
عەرەبیەکانیان وەرگرتووە

ئێستا ئێران لە قۆناغی پاڵاوتن و 
پوختەکردنی یۆرانیۆم )U235( دایە لە 
دەرەوەی وێستگەکانی وزە، هەر کاتێک 
گەیشتە قۆناغی پیتاندن ئەوا ئیتر کار 
لەکار ترازاوە

سەرۆکی پێشووی ئێران ئەحمەدی نەژاد لەنێو ئامێرەکانی سەنتریفیوج

یەکەمین بۆمبی ئەتۆمی لە ساڵی 1945

تەنیا شتێک کە 
ئێران پێوستی پێیە 
بۆ گەیشتن بە چەکی 
ئەتۆم کاتێکی چەند 
مانگەیە و هیچی تر

ئەمساڵ خستنەبازاڕی نەوت 
لە داوا كەمتر دەبێ

ناوەندێكی ئیسرائیلی:

هونەری

هونەرمەند نەجمەی غوڵامی بۆ )رووداو(:

 گۆرانیبێژ هاوار بازرگان بۆ )رووداو(:

سەرقاڵی تۆماركردنی گۆرانییەكم بۆ كۆڵبەران

رووداو: رەوشــی گۆرانی و میوزیكی توركمانی 
لە هەولێر چۆنە؟

هــاوار: بە حوكمی ئەوەی لە ســاڵی 1994وە 
لە نێو هونەری توركمانیم، شارەزایەكی زۆرم لێی 
هەیە. هونەری گۆرانیی توركمانی زۆر زەنگینە. رۆژ 
دوای رۆژیش بەرەو پێش دەچێت، ئێستا گەنجانی 
زۆر هەن، كە گرنگی بە گۆرانیی توركمانی دەدەن 
و دەیانەوێت زیندووی بكەنەوە و نوێگەریشی تێدا 

بكەن.
رووداو: قۆریــات مێژوویەكی دووردرێژی هەیە، 
ئەو قۆریات خوێنانە كێن كە لە هەولێر ناوداربوون؟
هــاوار: قۆریــات هونەرێكــی مەزنــە. هەمــوو 
كەســێك ناتوانێــت قۆریــات بڵێتــەوە، چونكــە 
ئــەدا و دەنگێكــی تایبەتــی دەوێت، لــە هەولێر 
قۆریات خوێنی زۆرباشــمان هەیە، خوالێخۆشبوو 
مشــكۆ یەكێك لە هونەرمەنــدە مەزنەكان بوو كە 
بەشێوەیەكی زۆر نایاب قۆریاتی دەگوتەوە، دواتر 
یەشــار مشــكۆ، كوڕی هونەرمەند مشــكۆ توانی 
ببێتــە میراتگــری باوكی لە گوتنــەوەی قۆریات، 
دواتر مامۆستا سالم فەتاح، دواتر چەندین گەنجی 
دیكە رێچكەی ئەم هونەرمەندە مەزنانەیان گرت و 
توانیان قۆریات زیندوو رابگرن، قۆریات هونەرێكە 
تایبەتــە بــە هەولێر و كەركووك، لــە نێو توركدا 

قۆریات بەم شێوەیەی هەولێر و كەركووك نییە.
رووداو: هونــەری قۆریات هیچ گۆرانكارییەكی 

تێدا كراوە، یان هەروەكو رابردووە.
هاوار: بێگومان ئێســتا قۆریات لە رووی میوزیك 
و ئەداكردنەوە گۆڕانكاری باشــی بەخۆیەوە بینیوە، 
كۆمەڵێك لە میوزیكژەنــان و گۆرانیبێژان توانیویانە 
نوێگــەری و داهێنان لە قۆریاتــدا بكەن، بەڵام تام و 

چێژی كۆنی خۆی لە دەستنەداوە.
رووداو: لە نێو هونەری توركماندا ئەكلەنجە هەیە، 

ئەكلەنجە چییە؟
هاوار: تاوەكو ئێستاش خەڵكانێكی زۆر بەهەڵە لە 
ئەكلەنجە تێگەیشتوون، دەڵێن مەقامی ئەكلەنجەكم 
بۆ بڵێ، خۆی ئەكلەنجە مەقام نییە. بەڵكو ئەكلەنجە 
زۆرتــر بۆ ئاهەنگــی بووكگواســتنەوەی توركمانانە، 
پیاوەكان بە جیا و ژنەكانیش بە جیا دادەنیشــتن و 
ئاهەنگیان دەگێڕا و سەمایان دەكرد، بەمە دەگوترێ 
ئەكلەنجە كە جۆش و خرۆشــێكی زۆری هەیەو دڵی 
مرۆڤــەكان خۆش دەكات، بۆیە لە هونەری توركماندا 
گرنگییەكی زۆری پێدەدرێت و بەردەوامیش گۆڕانكاری 

لە رووی گوتنەوەو میوزیكدا تێدا دەكرێت.
رووداو: بە چەند زمان گۆرانی دەڵێی؟

هاوار: لە ئاهەنگ و كۆنســێرتەكان بە چوار زمان 
گۆرانــی دەڵێــم، وەكو زمانــی كــوردی، توركمانی، 
عەرەبــی و توركی، هەوڵمداوە بە زمانەكانی دیكەش 
گۆرانــی بڵێــم، چونكــە بــۆ هونەرمەنــد زۆر گرنگە 
بــە زمانەكانــی دیكــەش گۆرانی بڵێت، بــۆ ئەوەی 
هونەرەكــەی خۆی پێ دەوڵەمەند بكات، ســوود لە 
پێشــكەوتن و داهێنانەكانــی نەتەوەكانــی دیكــەش 

وەریگرێ.
كەمتــر  میدیــاكان  لــە  هــاوار  بۆچــی  رووداو: 

دەردەكەوێت؟
هاوار: من لە ساڵی 1989وە گۆرانی دەڵێم، بەڵام 
زیاتــر لە ئاهەنگە خێزانییــەكان دەردەكەوم، كەمتر 
كاتــم هەبــووە بۆ دەركەوتــن لە میدیــاكان، لەگەڵ 
ئەوەشدا هەفتانە لە شەوە ئاهەنگەكان دەردەكەوم و 
گۆرانی دەڵێم، بەڵام بڕیارمداوە لەمەو بەدوا زیاتر لە 

میدیاكان بەكاری نوێ و جوان دەربكەوم.
رووداو: گۆرانی توركمانی دەڵێیت، بەڵام خۆت لە 

توركمان نیت؟
هــاوار: تاوەكو ئێســتا زۆر كــەس وادەزانێت من 
توركمانم، بەڵێ من كوردم و خەڵكی هەولێرم، بەڵام 
شانازی بە گۆرانی توركمانی دەكەم، چونكە زۆر شت 

لە هونــەری توركمانی فێربووم. لە ســاڵی 1994وە 
من گۆرانی توركمانی دەڵێم و تاوەكو لە ژیان بمێنم 
گۆرانی بە توركمانی و زمانەكانی دیكە دەڵێمەوە، بۆ 
من جیاوازی نییە لەنێوان توركمانی و كورد، نازناوی 

بازرگانیش هەر لەلای ئەوان بۆم دانراوە.
رووداو: دوایین پڕۆژەی هونەریت چییە؟

هاوار: پاش ئەوەی چەند گۆرانییەكی ســلۆم بڵاو 
كــردەوە، ئەمجــارە بڕیارمــداوە گۆرانییەكی شــاد و 
هەڵپەڕكــێ لەگەڵ میوزیكژەنی گەنــج ئەحمەد ئازاد 
بكەم كە ئێستا كاری لەسەر دەكەین و لە ماوەیەكی 

نزیكدا بڵاوی دەكەینەوە.

پەیكەری دڵ لە سینەماكانی كوردستان نمایشدەكرێت
رووداو – هەولێر

كارەكانی فیلمی ســینەمایی پەیكەری دڵ، لە دەرهێنانی شــوان عەتوف كۆتاییهاتووە، ســتافی فیلمەكە ســەرقاڵی ئامادەكارین و بڕیارە لە شارەكانی 
هەولێر و ســلێمانی رۆژی 2 و 3ی حوزەیران نمایشــبكرێ. پەیكەری دڵ فیلمێكی گۆرانی ئامێزی رۆمانســیی كۆمێدییە، هەریەك لە هونەرمەندان هەڵوێســت 

محەممەد، نزار ســەلامی، نارین ئالان و رێشــان حەمۆ رۆڵی ســەرەكی تێدا دەبینن. هەڵوێســت محەممەد، ئەكتەری فیلمەكە بە )رووداو(ی راگەیاند: "یەكەم 
رۆژی جەژن فیلمەكەمان لە سینەماكانی كوردستان نمایشدەكرێت. دڵنیام وەك چۆن ئێمە پێوەی ماندووبووین بینەرانی فیلمەكە چێژی لێ وەردەگرن". فیلمی 

پەیكەری دڵ، بەرهەمی كۆمپانیای میترۆنۆم و كام پرۆدەكشنە، )رووداو( سپۆنسەری میدیایی دەكات.

شــەوی نــەورۆزی ســاڵی 1958 لە گەڕەكی گوڵشــەن لە شــاری ســنە 

لەدایكبــووە. باوكی دوو كوڕە بــە ناوەكانی )هێرش و هێژا(. دوای شۆڕشــی 

ســاڵی 1979ی ئێران، چەند ســروودێك تۆمار دەكات، ئیدی ناچار دەبێ ســنە 

جێبهێڵێ و روو لە شــاخ بــكات. نەجمەی غوڵامی پێشــمەرگەی كۆمەڵە بوو، 

بــەڵام دەڵێت ئێســتا پەیوەنــدی بە هیچ حیــزب و رێكخراوێكــی رۆژهەڵاتی 

كوردستانەوە نەماوە. لەم هەڤپەیڤینەدا كە رادیۆی )رووداو( لەگەڵیان كردووە، 

باس لە دوایین كار و پرۆژەكانی خۆی دەكات.

هەڤپەیڤین: كاوان سەلامی

رووداو - هەولێر 

لێــرەوە داوا لــە میدیــاكان دەكــەم خزمەتی 
هونەری راستەقینە بكەن، چونكە داگیركەرانی 
كولتوورەكەمــان  خەریكــە  كوردســتان 
دەشــێوێنن. بە داخەوە هەندێك لە میدیاكان 
شتی بێگانە بڵاودەكەنەوە. هەوڵ بدەن شتی 

خۆمان پێشكەش بكەن. 
رووداو: لەگەڵ وەرزش چۆنی؟

نەجمەی غوڵامی: زۆر باشم، لە هەفتەیەكدا 
پێنج رۆژ و رۆژانە سێ سەعات وەرزش دەكەم.
رووداو: چ كارێكی هونەریت بە دەستەوەیە؟
نەجمەی غوڵامی: كارێكم بۆ رامین حوسێن 
پەناهــی كــردووە، هێشــتا بڵاونەبووەتــەوە، 
ماوەی پێشتر كارێكم بۆ هەڵەبجە كرد كە لە 
ســاڵیادی كیمیابارانی هەڵەبجە بڵاوكرایەوە. 
كارێكی زۆر گرنگ كە پێوەی سەرقاڵم، كارێكە 
بۆ كۆڵبــەران. خۆت دەزانــی كۆڵبەران لە چ 
مەینەتییەكــدا دەژین. هەڵبەســتەكەش خۆم 

نووسیومە. ئاوازەكەشی هەر خۆم دامناوە. 
رووداو: چــی وای كــردووە گۆرانیی من و 

سنە وا بە نەمری بمێنێتەوە.
نەجمــەی غوڵامی: لــەو گۆرانییەدا هەموو 
هەســتم بەكارهێنــاوە، زۆر بێتاقەت بووم بۆ 
ســنە، بیرم لە كۆڵانەكانی دەكــردەوە، بیری 
هاوڕێكانم دەكرد. دیارە ئەو گۆرانیانەی پڕ بە 
پڕی هەســتم گوتوومن، ئاوا گوڵیان كردووە. 
ئێســتاش دەچمە هــەر شــوێنێك داوای ئەو 
گۆرانییەم لێدەكەن. گۆرانییەكە لە هەڵبەست 

و ئاوازی خۆمە.

تاڕاددەیەكیــش توانیومــە هەندێك هەڵبەســت بۆ 
گۆرانییەكانم بنووسم. 

رووداو: كاتێــك بێ تاقەتی حەز دەكەی گوێ لە 
دەنگی كام گۆرانیبێژ بگری؟

نەجمــەی غوڵامی: لەگــەڵ رێزم بــۆ گۆرانبێژە 
تــازەكان كە بەرهەمی جوانیان هەیــە، بەڵام زۆر و 
بۆریــش هەیە، بەڵام زۆرتر هونەرمەندانی كلاســیك 

ئارامیم پێدەبەخشن. 
رووداو: لــە هونەرمەندانــی گەنج كــێ هەیە كە 

پێتوایە دواڕۆژێكی باشی دەبێ؟ 
نەجمەی غوڵامی: زۆرن، ئێستا لە خەیاڵمدا نییە 
كامیان. بەڵام پێویســتە ئەوان سوود لە ئەزموونی 

رابــردووی ئێمە وەربگرن. هەرچەنــدە داگیركەرانی 
كوردســتان ئێســتا هەوڵ دەدەن كولتوور و گۆرانی 
ئێمە بشــێوێنن. لە باشــووری كوردستان هەندێك 
شــوێن وەكو كافتریا و چایخانە بەناوی كەســانێك 
كــراون كــە خزمەتــی داگیركەرانی كوردســتانیان 
كردووە. بەردەوامیش گۆرانییەكانی ئەوان لێدەدەن. 

هیوادارم ئەو دیاردە ناشیرینە نەمێنێ. 
رووداو: جگە لە گۆرانی كوردی، گوێ لە گۆرانیی 

توركی، عەرەبی و فارسی ناگری؟
نەجمەی غوڵامی: گوێ لە گۆرانیی توركی ناگرم، 
بەڵام گوێ لە گۆرانیی فارسی، ئینگلیزی و عەرەبی 
دەگــرم. تورك ئەوەندە زوڵمیان لــە كورد كردووە، 
دڵــم بەرایی نادات گوێ لــە گۆرانیی توركی بگرم. 

نەجمــەی غوڵامی: لەگــەڵ هاوژینەكەم كە كچی 
خاڵی خۆمە، لە تەمەنی 18 ســاڵیدا پەیوەندی لە 
نێوانمان دروست بوو، دوای ئەوە خێزانمان پێكهێنا. 
دوو كوڕمــان هەیــە، هێرش لە ســنە لەدایك بوو. 

هێژاش لە شاری سلێمانی. 
رووداو: كاری هونەری گرفتی خێزانی بۆ دروست 

نەكردووی؟
نەجمەی غوڵامی: ئەوەی لەگەڵ هونەرمەند دەژی 
دەبــێ دڵی زۆر فراوان بێ. بە خۆشــحاڵییەوە هەتا 
ئێســتا هاوژینەكــەم و منداڵەكانم پاڵپشــتم بوون. 
جــاری وا هەبــووە بە دوو مانگ لێیــان دوور بووم، 
بە خۆشــحاڵییەوە هیچ كێشــەیەكیان بۆ دروســت 

نەكردووم، بە پێچەوانەوە پشتگیریشیان كردووم.
رووداو: وەك ئاماژەت پێدا بەهۆی ســروودێكەوە 
رۆژهەڵاتــی كوردســتانت جێهێشــت و هاتیــت بۆ 
باشووری كوردستان، دواتر چوویت بۆ تاراوگە، چۆن 

بوو ژیانی تاراوگەت هەڵبژارد؟
نەجمەی غوڵامی: من بە خواستی خۆم هەندەرانم 
هەڵنەبــژارد، هاوژینەكــەم نەخۆشــیی دڵی هەبوو. 
دكتۆرەكان بڕیاریاندا بچێتە دەرەوە بۆ چارەســەر، 
ئەگینــا گیانی دەكەوێتە مەترســییەوە. لە ئەوروپا 
نەشــتەرگەریی دڵیــان بۆ كــرد. بۆیە بــە ناچاری 
هەندەرانم هەڵبژارد، ئێستاش دڵم هەر لەلای وڵاتە. 
رووداو: جگــە لە هونەری گۆرانی، بە چ بوارێكی 

دیكە سەرسامی؟
نەجمــەی غوڵامی: حــەزم لە دونیای شــیعرە، 
بۆیە بۆ گۆرانییەكانم شــیعری بەپێــز هەڵدەبژێرم. 

رووداو: تــۆ بەهۆی پێشــمەرگایەتی رۆژهەڵاتی 
كوردستانت جێهێشت، هونەر چۆن هاتە نێو ژیانی 

تۆوە؟
نەجمــەی غوڵامــی: مــن هــەر لــە ســەرەتای 
منداڵیمــەوە بەهۆی ئەوەی باوكــم و مامم دەنگیان 
خۆش بوو، لە میوانییەكانی ماڵی خۆمان دادەنیشتن 
و گۆرانییــان دەگوت. لەوێــوە خولیای گۆرانیگوتن 
بــووم. گۆڕەپانێكی وەرزشــی لە تەنیشــت ماڵمان 
بــوو، دارچنارێكــی بــەرزی لێبوو، دەچوومە ســەر 
دارچنارەكــە و گۆرانیــم دەگــوت، ئیــدی هەمــوو 
خەڵكەكــە گوێیــان لێدەبوو. لە تەمەنــی 14 - 15 
ساڵی چووم بۆ رادیۆ و تەلەفزیۆنی سنە، لەو كاتەوە 
ئیدی تاوەكو ئێســتا بەردەوامم. كاتێكیش شۆڕشی 
گەلانــی ئێران هەڵگیرســا، كاســێتێكی ســروودم 
بڵاوكردەوە. ئیدی ئەو بەرهەمە وایكرد كە نەتوانم لە 
شاری سنە بمێنمەوە و رووم لە شاخ كرد و چوومە 
ریزەكانی كۆمەڵە. بەڕاستی ئەوە ئەزموونێكی باش 
بــوو، هەرچەندە ئێســتا من لەگەڵ هیــچ حیزب و 

رێكخراوێك نیم.
رووداو: یەكــەم كارت چی بــوو كە بڵاوبووەوە و 

پێی ناسرای؟
نەجمــەی غوڵامی: یەكەم بەرهەمم لە كۆشــكی 
لاوان لە سنە تۆمار كرد، ئەویش گۆرانیی )نەخۆش 
و مەستی دوو چاوی كاڵم( كە لە ئاوازی خۆم بوو. 

رووداو: خێزانت چۆن پێكهێنا؟

گۆرانییەكم بۆ رامین 
حسێن پەناهی تۆمار 
كردووە

لەگەڵ هیچ حیزب و 
رێكخراوێكی
 رۆژهەڵاتدا نیم

چوونم بۆ ئەوروپا 
ناچاری بوو

لەبەر زوڵمی توركان 
گوێ لە گۆرانیی 
توركی ناگرم

توركمانەكانی هەولێر
ناسناوی بازرگانیان پێداوم

قۆریات و مەقامە توركمانییەكان زۆر بە جوانی ئەدا دەكات، ئەگەر كەســە نزیكەكانی نەبن، 
یان خۆی باســی نەكات، هەمــووان وا دەزانن توركمانــی هەولێرە، بەڵام توركمــان نییە و تەنیا 
سەرسامە بە قۆریات و مەقامی توركمانی. هەوادارانی هاوار بازرگان رۆژ بە رۆژ لە هەڵكشاندان، 
بە تایبەتی لەنێو توركمانەكانی هەولێر و كەركووك. هەر لەلایەن توركمانەكانیشــەوە ناسناوی 
"بــازرگان"ی پێدراوە. لەم هەڤپەیڤینەدا لەگەڵ )رووداو(، هاوار بازرگان باس لە قۆریات و مەقامی 

هەڤپەیڤین: هیوا سەڵاحتوركمانی دەكات.
رووداو- هەولێر

‘‘ توركمان نیم ‘‘
بەڵام قۆریات بە 
باشی دەڵێمەوە

‘‘ ‘‘
قۆریات تایبەتە بە 
هەولێر و كەركووك

‘‘ هەندێك كەس ‘‘
ئەكلەنجە 
بە گۆرانی 

تێگەیشتوون و 
داوای دەكەن

‘‘ هونەری ‘‘
توركمانی 

هونەرێكی زۆر 
زەنگینە

 )فۆتۆ: رووداو(

ئەڵمانەكان كورد بە قوربانی توركیا دەزاننتاراوگە
رووداوـ هەولێر

وەزارەتــی ناوخــۆی ئەڵمانیــا لە راپۆرتێكدا ئاماژە بۆ ئەوە دەكات لە ئەڵمانیا ژمارەی ئەو خەڵكەی كورد بە قوربانی توركیا دەزانن رووی لە زیادبوون 
ناوە. بە گوێرەی راپۆرتەكە رێژەی تاوانەكانی پەیوەندیدار بە سیاسەت و ئایدیۆلۆژیا نزیكەی 54 % زیادیكردووە، هۆكاری ئەو زیادبوونەشی بۆ گرژی نێوان 

كۆمەڵگای كورد و توركی ئەڵمانیا گەڕاندووەتەوە. 
حكومەتی ئەڵمانیا یەكێك لە هۆكارەكانی گرژی و شــەڕی نێوان هەردوو كۆمەڵگاكەی بۆ هێرشــەكانی توركیا بۆ ســەر عەفرین گەڕاندووەتەوە كە لە ئاداری 

ساڵی رابردووەوە كەوتووەتە دەست هێزەكانی توركیا و میلیشیاكانی.

ناسر عەلی
رووداو – دهۆك

گەیاندنــی بەرهەمی كوردســتان بــە ئەوروپا لە 
خواستی تاكە كەس دەرچووە و ئێستا بازرگانی بۆ 
پەیدا بــووە. بازرگانێك كە بەرهەمی كوردی دەباتە 
ئەوروپــا، دەڵێــت ئەگــەر حكومەت كارئاســانییان 
بــۆ بــكات، دەتوانــن بەرهەمی خۆماڵــی بگەیەننە 
زۆربــەی وڵاتانــی ئەوروپــا، خاوەنــی ماركێتێكــی 
كوردیش لە سوێد دەڵێت، ئێستا بەشێك لە كڕیاری 

بەرهەمەكانیان سوێدی و نەرویجین.
نەشــوان رەشــاڤەیی، 15 ســاڵە لــە نەرویــج 
نیشتەجێیە، ئەو شەیدای خواردن و كاڵای كوردییە، 
بەڵام لە نەرویج زۆر بە كەمی دەستی دەكەوێ، بۆیە 
ناچــارە ناوبەناو بچێتە ســوێد بۆ كڕینــی خواردنی 

كوردی.
نەشــوان دەڵێت: "نزیكەی پێنج ســاڵە هەر دوو 
مانــگ جارێك یــان مانگــی جارێك لــە نەرویجەوە 
دەچم بۆ بازاڕێكی سوێد بۆ كڕینی خۆراكی كوردی. 
بازاڕەكە بۆنی كوردستانی لێدێ، چونكە پڕیەتی لە 

خۆراكی كوردی".
ئــەو بازاڕەی نەشــوان و كــوردی دیكە خۆراكی 
لێدەكڕن، لە شــاری سترۆمستادی نزیك یۆتۆبۆرییە 
لە ســنووری نەرویج و بازاڕێكی گەورەیە. بەشــێكی 
زۆر لە نەرویجییەكان بەهۆی ئەوەی خۆراك و كاڵا لە 

وڵاتەكەیان گرانە، روو لەو بازاڕە دەكەن.
لە بازاڕە گەورەكەی سترۆمستاد چەند ماركێتێك 
هەن ناوی كوردییان بەسەرەوەیە، ناویشیان پڕیەتی 
لە خۆراكی كــوردی، لەوانەش ماركێتی كەركووك و 
ماركێتی ســلێمانی كە ئەوەی یەكەمیان ســاڵانێكی 

زۆرە كراوەتەوە.
ســیزار كــە بــە ســوێدی و نەرویجــی وەڵامــی 

موشتەرییەكانی دەدایەوە، كاتێك زانی ئێمە كوردین، 
بە كوردی قســەی كرد. ســیزار گوتی: "زیاتر لە 10 
ســاڵە ئەو ماركێتەمان لێرە داناوە. چوار ســاڵە لە 
رێگــەی بازرگانانەوە خــۆراك و كاڵای كوردیمان بۆ 
دێت، رۆژ لە دوای رۆژیش خواســت لەسەر خۆراكی 
كــوردی بە تایبەتــی لە لایەن بیانییەكانــەوە زیاتر 

دەبێ".
لە نێو ماركێتەكەی سیزاردا زیاتر لە 10 خۆراكی 
كوردی هەن، وەك تەحین، ترش )سماق(، هەنگوین، 
برنــج، دۆشــاو و.... كــە ســیزار دەڵێــت "%100 
خۆماڵین". سەبارەت بە موشتەرییەكانیشی دەڵێت: 
"كورد، عەرەب و فارس كڕیاری بەردەوامن. هەروەها 

كڕیاری سوێدی و نەرویجیشــمان هەن، بەڵام ئەوان 
زۆرتر حەزیان لە تەحین و سماقە".

 سیزار ئاماژەی بەوەدا كە بەرهەمی زیاتر لە 40 
وڵات لــە نێو ماركێتەكەی ئەودا هەن، بەڵام هیچیان 

بە قەد بەرهەمە كوردییەكان خۆشــحاڵی ناكەن. بە 
تایبەتی كاتێك كەســێك لە بەرهەمــە كوردییەكان 
دەپرســێ. ســیزار دەڵێــت: "هەرچەنــدە بەرهەمی 
كــوردی لە نێو ماركێتەكــەم زۆر كەمە، بەڵام ئەگەر 

كەمیــش بێ بۆ ئێمەی كورد كە لە غوربەت دەژین، 
كەیفمان زۆر پێی دێت، بەتایبەتی كاتێك بیانییەك 

داوای دەكات".
ئەنتــوان ئەلبێرت، دانیشــتووی نەرویجــە، زوو 

لە سوێد بازاڕی تەحین و سماقی كوردی گەرمە

10 جۆر بەرهەمی كوردستان دەگاتە 
بازاڕەكانی ئەوروپا

زوو لەگەڵ خێزانەكەی بۆ بازاڕكردن دەچنە ســوێد. 
زۆربــەی جاریش دەچــن بۆ ماركێتــە كوردییەكان. 
ئەلبێرت كە لە ماركێتەكەی ســیزار خەریكی كڕینی 
خــۆراك بوو، گوتــی :"چوار مانگ لەمەوبەر هاتم بۆ 
ئــەو ماركێتە، لێرە تەحینم كــڕی، كە پێیاندەگوت 
تەحینی كوردی، دوای ئەوەی تێســتم كرد، تامێكی 
زۆر خۆشی هەبوو. بۆیە هەر كاتێك بێم بۆ ئەو بازاڕە 

تەحینی كوردی دەكڕم".
كــوردی تاراوگــە كاتێك دێنەوە كوردســتان، لە 
گەڕانەوەیانــدا جانتاكانیــان پڕ دەكــەن لە خۆراكی 
كــوردەواری، بەڵام بەهۆی كردنەوەی چەند بازاڕێكی 
كوردی، رەنگە چیدی پێویســتیان بەوە نەبێ، باری 
خۆیان بە خۆراكی كوردی قورس بكەن. ئێستا چەند 

بازرگانێك خۆراكی كوردی بۆ ئەوروپا دەگوازنەوە.
سیروان سیامەند، بازرگانێكی كوردی دانیشتووی 
شــاری هەولێرە، مــاوەی چەند ســاڵێكە خۆراك و 
كاڵای كــوردی هەنــاردەی وڵاتانــی ئەوروپا دەكات. 
ســیروان دەڵێت "نەك تەنیا بەرهەمی كوردســتان، 
بەڵكو بەرهەمی وڵاتانی دیكەش كە دێتە كوردستان 
ئێمــە هەناردەی ئەوروپا دەكەین، بەتایبەتی نۆك و 
برنج و فاسۆلیا، بەلام بەشێك لەو بەرهەمانەی ئێمە 

هەناردەی دەكەین بەرهەمی كوردین".
بە گوتەی ســیروان لە دەرەوە خواســت لەســەر 
بەرهەمی كوردی باشە، بەڵام گرفتی زۆربەی بەرهەمە 
كوردییــەكان ئەوەیە كە وەرزین و هەڵناگیرێن، بۆیە 

بەردەوام لە بازاڕەكاندا نین. 
ئەو گلەیی لە حكومەت هەیە كە لە مەسەلەی باج 
و گومرگ هاوكاریان ناكات و گوتی "ئەگەر حكومەت 
كەمێك كارئاســانیمان بۆ بــكات و باج و گومرگمان 
لەســەر كەم بكاتــەوە، دەتوانیــن بەرهەمی كوردی 

بگەیەنینە زۆربەی وڵاتانی ئەوروپا".
بازرگانێك

 ئەگەر حكومەت 
هاوكاریمان بكات 
دەتوانین بەرهەمی 
كوردستان 
بگەیەنینە زۆربەی 
وڵاتانی ئەوروبا

هاووڵاتییەكی نەرویجی

چوار مانگە 
تەحینی كوردی 
دەخۆم

گوڵبەهار ئاڵتاش
رووداو - هەولێر

لە هەڵبژاردنەكانی 2017دا بەربژێر بوو بۆ 
ئــەوەی ببێتە ئەندامــی پەرلەمانی بەریتانیا، 
كەچی دەنگی پێویســتی نەهێنا، بەڵام كۆڵی 
نــەدا و ئەمجارەیــان خۆی بۆ ســەرۆكایەتی 
شــارەوانیی شــاری لامبێس پاڵاوت و دەنگی 

پێویستی هێنا. 
ئیبراهیــم دۆغــوش، تەمەن 38 ســاڵ كە 
بەڕەچەڵــەك كــوردە و خەڵكی شــارۆچكەی 
ئەلبیســتانی ســەر بە پارێــزگای مەرەش-ی 
باكــووری كوردســتانە، لــە هەڵبژاردنەكانی 
ئایــاری 2018ی شــارەوانییەكانی بەریتانیــا 
بە ســەرۆكی شــارەوانیی شــاری لامبێس ) 
Lambeth( ی ســەر بــە لەندەنــی پایتەخت 
هەڵبژێــردرا. ئــەو دەڵێــت چەنــد جارێــك 
ســەردانی باشووری كوردســتانی كردووە، لە 
چەنــد مانگی داهاتــوودا دووبارە ســەردانی 

كوردستان دەكاتەوە. 
دۆغــوش لە هەڤپەیڤینێكدا لەگەڵ بەشــی 
توركی پۆرتاڵی )رووداو( دەڵێت، هاوژینەكەی 
رایفــە ئایتــەك كە خەڵی شــارۆچكەی لجێی 

ئامەدە، لەپشت سەركەوتنەكانی بووە.
ئینگلتــەرا  لــە  ســاڵە   30 دۆغــوش 
18 ســاڵییەوە  تەمەنــی  لــە  نیشــتەجێیە. 
تێكەڵــی سیاســەت بووە و بووەتــە ئەندامی 
پارتی كرێكارانی ئینگلتەرا، كەسێكی چالاكی 
نێــو پارتەكــەی بــووە، بۆیە ســاڵی 2017 
یەكێــك لــە بەربژێرەكانــی پارتەكەی بوو بۆ 
پەرلەمانــی بەریتانیــا لــە بازنــەی لەندەن و 
وێستمینیستەر، توانی %9.25ی دەنگەكانی 
پارتەكــەی لەو بازنەیــە بهێنێ، بەڵام دەنگی 

پێویستی بۆ گەیشتن بە پەرلەمان نەهێنا.
ئیبراهیــم دۆغوش، مــاوەی مانگێكە وەك 
ســەرۆكی شــارەوانیی لامبێس دەســتبەكار 
بــووە. ئــەو دەڵێــت: "ســاڵانێكی زۆرە لــە 
بەریتانیا سیاســەت دەكــەم و لەم نێوەندەدا 
كاری  مــاوەی  لــە  هەبــووە.  كاریگەریــم 
بەردەوامــی مانگێكــدا، توانیــم ســەركەوتوو 
بــم و بــە ســەرۆكی شــارەوانیی لامبێــس 

هەڵبژێردرێم"، بەڵام دەڵێت ئەو پۆستە جگە 
لە ســەرقاڵی زۆر و زیادبوونی بەرپرسیارێتی 
و ئەركی سەرشــانی گۆڕانكارییەكی ئەوتۆی 

لە ژیانی ئەودا نەكردووە. 
شــێوازی بانگەشــەكردن و كۆكردنــەوەی 
دەنگ و گوتارەكانی، سەرنجی سیاسەتڤانان 
و خەڵكــی شــاری لامبێســی بــۆ لای خــۆی 
راكێشــا و ناوبانگێكی باشــی بەدەســتهێنا. 
كــوردی هــەر چــوار پارچەی كوردســتان لە 
بانگەشــەی هەڵبژاردنــدا پشــتیوانی بــوون، 
بەڵام ئــەو دەڵێت بۆ خزمەتكــردن جیاوازی 
لە نێــوان هیچ پێكهاتەیەكی شــارۆچكەكەی 

ناكات.
دۆغوش دەڵێت: "وەك سەرۆك شارەوانیی 
شاری لامبێس، خزمەتی هەموو پێكهاتەكانی 
كۆمەڵگــەی ئــەم شــارە دەكــەم و هەمــوو 

تواناكانــم دەخەمەگــەڕ بۆ ئەوەی باشــترین 
خزمەتگوزارییان پێشكەش بكرێ".

ئیبراهیم دۆغوش، 24 ساڵە خواردنگەیەكی 
خۆی بەڕێوەدەبات. ســەرۆك و دامەزرێنەری 
ناوەنــدی لێكۆڵینەوە و توێژینــەوەی توركیا 

CEFTUS بوو كە ســاڵی 2011 دایمەزراند. 
لــە رێگــەی پانێــل و ســەمینار و كــۆڕ و 
كۆبوونەوەكانی ناوەندەكەیــەوە توانیویەتی، 
ژمارەیەكــی بەرچاو لێكۆڵەر و سیاســەتڤانی 

تورك و ئینگلیز كۆبكاتەوە.
هێرشــە  كاتــی  لــە   2017 ســاڵی 
دەرگای  لەنــدەن  ســەر  تیرۆریســتییەكەی 
خواردنگەكــەی بــۆ 500 پۆلیس كــردەوە و 
رۆژانە خواردن و خواردنەوەی بێ بەرامبەری 
پێشكەش دەكردن. بەمەش دەوڵەت بەفەرمی 
سوپاســی كــرد و كۆمەڵگــەی لەندەنیش بە 
بایەخەوە باســیان كرد، ئەمــەش بووە هۆی 
ئــەوەی وەك كەســایەتییەكی خۆشەویســت 

بناسرێت. 
لــەم چەنــد ســاڵەی رابــردوودا چەندیــن 
خەڵاتــی جۆراوجــۆری بەدەســتهێنا بەهۆی 
ئەوەی خاوەنی خۆشــترین و باشترین كەبابە 
و ناوبانگێكــی زۆری لــە ئینگلتــەرا هەیــە، 
چەندین بەرنامە و راپۆرتیان لەگەڵ ساز كرد 

و لە تۆڕە كۆمەڵایەتییەكانیش باس دەكرا.
ئیبراهیــم دۆغوش پێشــتریش ســەردانی 
هەرێمــی كوردســتانی كــردووە، لــە وەڵامی 
ئەوەی كە ئایا دوای وەرگرتنی ئەو پۆســتە، 
لە پلانیدا هەیە سەردانی هەرێمی كوردستان 
بكاتــەوە؟ دۆغــوش دەڵێــت: "بەدڵنیایــەوە 
بەڵــێ، لــە بەرنامەمدایــە لــە چەنــد مانگی 
داهاتوودا سەردانی هەرێمی كوردستان بكەم. 
ئەگــەر پێشــهاتێكی چاوەڕواننەكــراو نەیەتە 

پێش بەدڵنیاییەوە سەردانەكەم دەكەم".
هەرێمــی  بــۆ  سەردانەكەشــی  ئامانجــی 
دەڵێــت:  و  رووندەكاتــەوە  كوردســتان 
"نیــازم هەیــە پەیوەندیــی دۆســتانە لەگەڵ 

شارەوانییەكانی كوردستان بەهێز بكەم".
ئیبراهیم دۆغوش لە تەمەنی 8 ســاڵییەوە 
لــە بەریتانیا نیشــتەجێیە و تــەواو تێكەڵی 
كۆمەڵگەی بەریتانی بــووە، بۆیە ئامۆژگاری 
ئــەو كەســانە دەكات كــە روو لــە ئەوروپــا 
دەكــەن و دەڵێــت: "پێویســتە تاكــی كورد 
لــە تــەواوی وڵاتانــی ئەوروپا بەشــداربن لە 
كایــە و چالاكییــە كۆمەڵایەتی، رۆشــنبیری، 
هونەری، ئابووری و سیاســییەكان. هەروەها 
وەك هاووڵاتییەكــی ئەوروپــی هەمــوو ئەرك 
و بەرپرســیارێتییەكانیان بەشــێوەیەكی كارا 
بەجــێ بگەیێنن و خۆیان ماندوو بكەن و زۆر 

كار بكەن".
دۆغــوش خێزانــدارە و باوكی دوو منداڵە، 
هاوژینەكــەی )رایفە ئایتەك( خەڵكی لیجەی 
ســەر بــە شــاری ئامــادە. ئەو زۆر پەســنی 
هاوژینەكــەی دەدات و دەڵێــت: "گرنگتریــن 
مرۆڤــە لای مــن". ئیبراهیــم پێیوایە ئایتەك 

نهێنی سەركەوتنەكانیەتی لە ژیان.
 سەبارەت بە پلان و پرۆژەی داهاتوویان، 
ئیبراهیــم دۆغــوش دەڵێــت: "هەوڵەكانم چڕ 
دەكەمەوە بۆ گەیاندنی باشترین خزمەتگوزاری 
لەهەمــوو روویــەك بۆ هاوشــارانم. بەردەوام 

دەبم لە خزمەتكردنیان".

ئیبراهیم دۆغوش، سەرۆكی شارەوانیی شارۆچكەی لامبێسی سەر بە لەندەن بۆ )رووداو(:

بەم نزیكانە سەردانی هەرێمی كوردستان دەكەم

پۆستەكەم هیچی لە ژیانم نەگۆڕیوە

هاوژینەكەم 
لە پشت 

سەركەوتنەكانمە

 سوێدی و نەرویجی حەزیان لە تەحین و سماقی کوردییە

لە قەڵادزێ دوو ژن سووتانژنان
رووداو - قەڵادزێ 

لەماوەی كەمتر لە 24 سەعاتدا، لە دوو رووداوی جیاوازدا كچێك و ژنێك لە سنووری قەڵادزێ سووتان، یەكێكیان مرد و ئەوی دیكەش 80 %ی جەستەی سووتاوە.
بەڕێوەبەرایەتیی پۆلیســی راپەڕین رۆژی 2019/5/25 رایگەیاند "ژنێك بەناوی )س.ع. م.(، دایكی ســێ منداڵ، پیشــەی مامۆســتا، دانیشتووی گەڕەكی راپەڕین لە 

قەڵادزێ، ســووتا. بەڵام هۆكاری ســووتانەكەی نادیارە". لە راگەیەندراوەكەدا هاتووە "لەســەر ســكاڵای كەسوكاری مامۆستاكە، دادوەر بڕیاریدا بە راگرتنی هاوژینەكەی. لە 
رووداوێكی دیكە كچێك بەناوی )ب.م.ر( دانیشتووی گوندی گرتكی سەر بە ناحیەی سەنگەسەر، بەهۆی گڕگرتنی بوتڵی غاز سووتاوە". كچەكە، بەهۆی سەختی برینەكەی 

مردووە.

رووداو - حاجیاوا

رێنــاس هەشــت رۆژ لەســەر قەرەوێڵــەی 
نەخۆشخانە بوو، كەسوكارەكەی چاوەڕێ بوون 
شــتێك بڵێ و بزانن بۆچی خۆی سووتاندووە؟ 
كێشەی لەگەڵ كێ هەبووە؟ كێ دڵی شكاندووە؟ 
بەڵام لەو ماوەیە بە یەك رستە هەمووانی شۆك 
كرد كاتێك گوتی "بێزار بووم و حەزم لە مردن 

بوو، بۆیە خۆم سووتاند".
كچێكــی   2019/4/29 رۆژی  بەرەبەیانــی 
)رێنــاس.خ.م(  بەنــاوی  ســاڵ   29 تەمــەن 
لەنێــو  حاجیــاوا،  شــارۆچكەی  دانیشــتووی 
ماڵەكەیــدا بەنزینــی بەخۆیدا كــرد و ئاگری لە 
خــۆی بەردا، كەســوكارەكەی بــە پەلە بردیان 
بۆ نەخۆشــخانەی گشــتیی رانیە، بــەڵام لەبەر 
زۆریــی رێژەی ســووتانەكەی گواســترایەوە بۆ 
نەخۆشخانەی فریاكەوتنی سلێمانی. هەشت رۆژ 

لەوێ مایەوە و مرد.
شــۆڕش ئیســماعیل، گوتەبێژی پۆلیســی 
راپەڕیــن بــە )رووداو(ی گــوت: "ئــەو كچــە 
دەرچــووی زانكــۆ بــوو، دانیشــتووی گەڕەكی 
تێكۆشــەر بووە لە ناحیــەی حاجیاوا، بەنزینی 
بەخۆیدا كردووە و ئاگری لە خۆی بەرداوە، هەر 

دوای رووداوەكە پۆلیس دۆسیەی بۆ كردەوە".
بەگوێــرەی ئــەو لێكۆڵینەوەیــەی پۆلیــس 
كردوویەتی، ئەو كچە راپۆرتی پزیشكی هەبووە 
كــە تووشــی نەخۆشــیی دەروونی بــووە، هەر 
ئەوەش هۆكاری ســەرەكی خۆســووتاندنەكەی 

بووە. لە نەخۆشخانەش سەرەڕای ئەوەی باری 
تەندروســتی جێگیــر نەبووە، چونكــە 75 %ی 
جەستەی سووتابوو، بەڵام گوتی خۆی ئاگری لە 
خۆی بەرداوە، سكاڵاشی لەسەر كەس نەبووە، 
بۆیە كەس لەسەر رووداوەكە دەستگیر نەكراوە.
ئەگەرچی كەسوكارەكەی دەڵێن رێناس هەر 
لە منداڵییەوە تووشی نەخۆشیی دەروونی بووە، 
بەڵام توانیبووی بە ســەركەوتوویی زانكۆ تەواو 

بكات.
)م.خ( باوكی رێناس، باسی ژیانی كچەكەی 
دەكات و دەڵێت: "كچەكەم چەند ســاڵێك بوو 
بە دەســت نەخۆشــیی گورچیلــەوە دەیناڵاند، 
نەشــتەرگەریمان بۆ كرد و چاك بووەوە، بەڵام 
هەر لە منداڵییەوە نەخۆشیی خەمۆكی هەبوو، 

بەردەوام دەمانبرد بۆ لای پزیشك".
وەك باوكــی ئامــاژەی بۆ كرد، رۆژێك پێش 
ئەوەی رێناس خۆی بسووتێنێ، بردوویانەتەوە 
ســلێمانی،  لــە  تایبەتەكــەی  پزیشــكە  لای 
پزیشــكەكەی دەرمانــی تازەی بۆ نووســیبوو، 

بەڵام رۆژی دواتر ئاگری لە خۆی بەردا.
باوكی رێناس باســی ســاتی خۆسووتاندنی 
كچەكــەی دەكات و دەڵێــت: "بەیانی زوو بوو، 
هێشــتا هەموومــان لەخــەو هەڵنەســتابووین، 
رێناس بەنزینی بە جەستەی خۆیدا كردبوو، لە 

گەرماوەكە ئاگری لە خۆی بەردابوو".
باوكی رێناس بە قوڕگی پڕ لە گریانەوە باسی 
لەوە كرد كە هەشت رۆژ لە نەخۆشخانە بەدیار 
سەری كچەكەیەوە وەستاون، چاوەڕێی دەستی 

پزیشكەكانیان كردووە، بەڵكو بتوانن هەواڵێكی 
دڵخۆشــكەریان بدەنــێ، بەڵام رێنــاس بەهۆی 
زۆریی رێژەی سووتانەكەی لە رۆژی 2019/5/7 

ماڵئاوایی لە دنیا كرد.
ئەو ماوەیەی رێناس لە نەخۆشــخانە بووە، 
كەســوكارەكەی چەند جارێك لێیان پرســیوە: 
بۆچی خۆت ســووتاند؟ هەموو جارێك وەڵامی 
ئەوە بووە كە: "بێزار بووم لەو ژیانە، حەزم لە 

مردن بوو، بۆیە خۆم سووتاند".
باوكــی رێنــاس پەنجەی تۆمــەت بۆ كەس 
درێــژ ناكات و دەڵێت: "كەس بەرپرس نییە لە 
خۆسووتاندنی كچەكەم، ئەو نەخۆشیی دەروونی 

هەبوو، هەر لەبەر ئەوەش خۆی سووتاند".
دەشــڵێت: "كچەكەم زانكۆی تەواو كردبوو، 
زۆر حەزی دەكرد دابمەزرێ و لە بوارەكەی خۆی 
خزمەت بكات، بــەڵام دانەمەزرا، كاتێكیش بێ 
ئومێد بوو لەوە، حەزی دەكرد هەموومان سەری 
خۆمان هەڵبگرین و بچینە دەرەوەی وڵات، بەڵام 
رێــی تێنەدەچوو، بۆیە وازی لــەو بیرۆكەیەش 

هێنا".
باوكی رێناس دەڵێــت دەیانزانی كچەكەیان 
نەخۆشــە، بەڵام قەت لــەو بــاوەڕەدا نەبوون، 
نەخۆشــییەكەی سەربكێشــێ بــۆ بیركردنەوە 
لە خۆســووتاندن. رێناســیش بــە درێژایی ئەو 
ماوەیــەی نەخــۆش بــووە و چەندینجــار باری 
تەندروستی تێكچووە، بەڵام باسی خۆلەناوبردنی 

نەكردووە.

تارا عەزیز - كەركووك

ژنێكــی بێدەنگــە، دایكــی ســێ منداڵە. 
ســەختیی ژیــان پیــری كــردووە، ئەگینا لە 
هەڕەتی گەنجیدایە. ئازارێكی قووڵ لە پشتی 
روخســارە هێمنەكەیەوە خۆی حەشــارداوە، 
ئەگەر باســی نەكات هیچ كەســێك هەستی 
پێناكات، ســەرباری دڵڕەقیی زەمانە، هێشتا 
ئومێد‌ لەناو ئازارەكانیدا دەبینی و ئامادە نییە 

كۆڵ بدات.
ژاڵــە، ناوی خوازراوی ئــەم ئافرەتەیە كە 
لە منداڵییەوە گیرۆدەی بڕیارە ســەپاوەكانی 
خێزانەكــەی بــووە و لەتەمەنێكــی كەمــدا، 
بەجۆرەها ئەشــكەنجە و ئازاری جەستەیی و 
دەروونیدا تێپەڕیوە! بەڵام ئێســتا خانمێكی 
پێگەیشتووە و باسی نەهامەتیی خۆیمان بۆ 

دەكات.
ژاڵــە لــە تەمەنــی 12 ســاڵیدا دراوەتــە 
پیاوێك كە 28 ســاڵ لەو گەورەتر بووە. ژاڵە 

گوتی "نەمدەزانی شــوو چییە! من پیاوەكەم 
نەبینیبوو، نەشمدەزانی بۆ كوێم دەبەن، تەنیا 
ئەوەندەم لەبیرە كە جلی سپییان لەبەركردم". 

ئیدی لێرەوە چیرۆكی ژاڵە دەستپێدەكات.
دوای ئــەوەی بــەزۆر دەدرێتــە پیاوێكــی 
هاوتەمەنــی باوكی، بۆ ژاڵە ســەخت دەبێت 
ژنــە  تێبــگات،  هاوســەرگیری  لەمانــای 
بەتەمەنەكانی نزیكی خێزانەكەی ئامۆژگارییان 
كردووە، هەر ئەوانیش هەڵســوكەوتە سادە و 
منداڵانەكانیان سەركۆنە كردووە و پێیانگوتووە 

"تۆ شووت كردووە، منداڵ نیت".
 ژاڵە ناچار دەبێت ژیانێك بژیت كە نازانێت 
چارەنووســی چییە. ئەو دەڵێت: "چوار ساڵ 
لەگــەڵ ئــەو پیــاوەدا ژیام، هەموو شــەوێك 
بە مەســتی دەهاتــەوە و لێیــدەدام، هەموو 
جــۆرە جنێوێكی پێدەدام. دایكم و خزمەكانم 
پەیوەنــدی  كــە  پێهێنابــووم  قەناعەتیــان 
هاوســەرگیری هــەر وایە و دەبێــت بەرگەی 
بگــرم! تەنیــا لەپێناو ئەوەی پێــم نەگوترێ 

تەڵاقدراوە، بەڵام تاوانی من چی بوو منداڵیم 
وابێت؟".

ژاڵە ئامۆژگارییەكانی لەمێشكدا ماوە، هەر 
بۆیە بێدەنگ دەبێت كاتێك دوو ژنی بەسەردا 
دەهێنرێــت. لــە تەمەنــی 13 ســاڵی یەكەم 
منداڵــی دەبێت، لە ماوەی چوار ســاڵ ژیان 
لەگەڵ مێردەكەی دەبێتە دایكی ســێ منداڵ. 
بەپێچەوانــەی ئــەوەی پێیگوترابــوو، منداڵ 
خســتنەوە پەیوەندییەكــەی باشــتر نەكرد، 
بەڵكــو وایكــرد ژاڵە بەتەنها بەرپرســیارێتی 
خێــزان هەڵگرێــت: "مێردەكــەم هیچــكات 
وەكو هاوســەری خۆی تەماشــای نەكردووم، 
ژمارەكەی منی دەدایــە هاوڕێكانی، دەیگوت 
ئەمە دۆستمە قسەی لەگەڵ بكەن! بەردەوام 
دەترسام رۆژێك خۆم و منداڵەكانم بفرۆشێت".

ژاڵە بە بینینی خوشــكەكانی و دایكی كە 
بارودۆخیان لەژاڵە باشــتر نییە، هەوڵدەدات 
بەرگەی سوكایەتییەكان بگرێت و بێدەنگ بێت 
لەو ئەشــكەنجە و ئازارە دەروونیەی ئەو دوو 

ژنەی بەسەریدا هێنرابوو، تا ئەو رۆژەی كوڕە 
تەمەن سێ ساڵانەكەی تووشی خوێنبەربوون 

دێت و پێویستی بە نەخۆشخانە دەبێت.
ژاڵــە هەناســەیەكی قــووڵ هەڵدەمــژێ و 
چاوەكانی دادەخات، وەك ئەوەی بیەوێ ئەو 
رۆژە بەتەواوی بێنێتەوە بەرچاوی: "پێیگوتم 
كێ دەڵێ ئەمە كوڕی منە، چ پێویست دەكات 
من بیبەم بۆ نەخۆشخانە! منیش ناچار بووم 
خــۆم بیبەم، دواتر كــە مێردەكەم زانی خۆم 
بردوومــە جنێوی پێدام و ویســتی لێم بدات، 
بۆ یەكەمجار هەســتمكرد پێــم قبووڵ ناكرێ 
و بەرگریــم لەخۆم كرد و بێدەنگیم شــكاند، 

لەسەر ئەو قسانەم تەڵاقیدام".
هەرچەندە كە مێردەكەی دواتر هەوڵیداوە 
دۆخەكە ئاسایی بكاتەوە، بەڵام ژاڵە پێیوابووە 
ناتوانێــت جارێكی دیكە هەمــان ژیان لەگەڵ 
ئەو بەڕێ بكاتەوە و ئەمەی بە دەرفەت زانی 
بــۆ رزگاربوون لــەو ژیانە. لەوێدا ســەرەڕای 
دژایەتییەكانی خێزانەكەی، ئەو سوور دەبێت 

لەسەر نەگەڕانەوەی. هەر بۆیە لە كۆتاییەكانی 
تەمەنی 16 ساڵیدا جیادەبێتەوە لە مێردەكەی 
و لەگەڵ ســێ منداڵەكەیدا دەگەڕێتەوە ماڵی 

باوكی.
دەســتپێكردنی  و  جیابوونــەوەی  دوای 
ژیانێكــی نوێــی پڕ ئــازار بەخەمــی ژیان و 
منداڵەكانیــەوە، بە دەنگێكی تێكشــكاوەوە 
گوتــی: "چــوار جــار بەجدی هەوڵمــدا خۆم 
بكوژم، ژیانی منداڵەكانم نەبووایە من ئێســتا 

مردبووم".
ماوەیەك تێدەپەڕێ بەسەر جیابوونەوەیدا 
لــە  بیــر  چیــدی‌  دەدات  بڕیــار  ژاڵــە  و 
بەســەر  زاڵبێــت  و  نەكاتــەوە  خۆكوشــتن 
هەمــوو زەحمەتییەكانی ژیانی و رووبەڕوویان 
ببێتەوە، بۆیە سەرەڕای ئەركە خێزانییەكەی، 
بەخوێنــدن،  دەســتبكاتەوە  دەدات  بڕیــار 
تاقیكردنەوەی دەرەكی دەكات و سەركەوتوو 
دەبێت. پاشــان لــە هەوڵی بەدەســتهێنانی 
كارێكدا دەبێت و گرنگی بە توانجی دەوروبەر 

و خێزانی نادات.
ئێســتا دوای 10 ســاڵ لەجیابوونــەوە، 
تەمەنــی بووە بە 26 ســاڵ، لە ڕێكخراوێكی 
دژ بە توندوتیژی وەكو داكۆكیكارێك لە مافی 
ئافــرەت كاردەكات و رۆژانــە كێشــەی ژنان 
چارەســەر دەكات. چەندین كەسی پەشیمان 
كردووەتەوە لە بڕیاری خۆكوشتن، منداڵەكانی 
لــە قوتابخانــەن و بــەردەوام لــە هەوڵــی 

دابینكردنی داهاتوویەكی جێگیرە بۆیان.
هەرچەنــدە هێشــتا تــەواو ئــازاد نییــە، 
بەڵام ســوورە لەســەر دەســتبەردار نەبوون 
لە كارەكــەی "بــەردەوام پێمدەڵێن ئافرەتی 
بێوەژن نابێ بچێتە دەرەوە! بەڵام من گرنگی 
بەم قســانە نادەم، چونكە ئافرەت بەهێزە و 

نابێ رێگا بدات تواناكانی لەبارببرێت".

ئەم راپۆرتە بە هاوكاری و پشتگیریی 
رێكخراوی internews ئامادەكراوە.

دیمەن بورهان
رووداو – هەولێر

شــیرین هەســتی بــە گۆڕانــی هەڵســوكەوتی 
مێردەكــەی كردبوو، دڵنیابوو لــەوەی كە بەبێ هۆ 
نییە، دواتر بە بەڵگەی ڤیدیۆیی بۆی ئاشكرا دەبێ 
كە مێردەكەی پەیوەنــدی لەگەڵ ژنە كارگوزارێكی 
فەرمانگەكەیــان هەیــە. هەر لە رێگــەی ئەو گرتە 
ڤیدیۆیــەوە دەســت بەســەر مــاڵ و ســەروەتی 

مێردەكەیدا دەگرێ.
شــیرین ناوی خوازراوی ئافرەتێكی 40 ساڵانە، 
ماوەی 13 ساڵە هاوسەرگیری لەگەڵ عادلی تەمەن 
43 ســاڵ كردووە و خاوەنی ســێ منداڵن. شیرین 
لەلایەن مێردەكەیەوە سكاڵای لەسەر تۆمار كرابوو، 

بە فەرمانی دادوەر بۆ بنكەی پۆلیس هێنرابوو.
شــیرین كە چاوەڕێ بوو ئیفادەی لێوەربگیرێ، 
بە )رووداو(ی گوت: "لەگەڵ عادل بە خۆشەویستی 
هاوســەرگیریمان كــرد. پێنــج ســاڵە شــوفێری 
فەرمانگەیەكــە. نزیكەی شــەش مانگە شــەوان بە 
بیانووی یاریــی پەبجی درەنگ دەخــەوت، زۆرجار 
لە كاتــی یاریدا هاواری دەكــرد، هەندێكجاریش بە 

هێواشی قسەی دەكرد".
ئەو كە هاوژینەكەی بە كەسێكی كەمدوو و تووڕە 
وەســف كرد، دەڵێت: "ئەو ماوەیە هەڵســوكەوتی 

تەواو گۆڕابوو، جاران ئەگەر شــەوێك نەهاتبامەوە، 
ماڵەكــەی لێ دەبوو بە دۆزەخ، بەڵام بەمدواییە زوو 
زوو دەیگــوت بۆ ســەردانی دایك و باوكت ناكەی؟ 

ئــەوان بە تەمەنن، ئەگەر شــەو لەلایان بمێنییەوە 
دڵیان پێی خۆش دەبێ".

ئەو قســانەی عادل گومانی زۆر لەلای شــیرین 

پەیدا دەكات، بۆیە شــەوێك ســەیری مۆبایلەكەی 
دەكات و پەیوەنــدی بە دوایین ژمارەوە دەكات كە 
عادل قسەی لەگەڵ كردووە، ژنێك وەڵام دەداتەوە و 

دەڵێت "دایخەوە ئێستا مەجالم نییە".
شــیرین لــەوە دڵنیــا دەبێتەوە كــە مێردەكەی 
خیانەتی لێ دەكات، بۆیە پلانی دووەمی بۆ دادەنێ. 
شەوێك مۆبایلێك دەخاتە ژێر تەختی خەوتنەكەی 
و بــە نهێنــی دەنگــی تۆمــار دەكات. دواتــر بۆی 
دەردەكــەوێ كە عادل پەیوەنــدی بە كارگوزارێكی 

فەرمانگەكەیانەوە هەیە.
شــیرین گوتی: "عادل پێی دەیگــوت دوای ئەو 
چایــە بۆنخۆشــەی وەك خۆت بۆنی خۆشــە، بێز 
لــە هەموو چایەك دەكەمــەوە، بەزۆر لە ماڵەوە چا 

دەخۆمەوە".
پلانی ســێیەمی شیرین ئەوە بووە كە سەرجەم 
كارمەندەكانــی فەرمانگەكــەی مێردەكەی دەعوەت 
بــكات، بــەڵام عــادل دەڵێــت ژمارەیــان زۆرە و 
شوێنمان نییە، بۆیە شــیرین مەنجەڵێكی گەورەی 
دۆڵمــە لێدەنێ و دەیبات بــۆ فەرمانگەكەی عادل، 
بەو شێوەیە جەمیلە دەبینێ. لە وەسفی جەمیلەدا 
دەڵێت: "پیرەژنێكی باڵا كورت بوو، تەمەنی شەست 

ساڵ دەبوو، قژی خەنە كردبوو". 
شــیرین پلانی ئەوە بووە كــە مێردەكەی بخاتە 
داوێكــەوە بە تەواوی دەســەڵاتی بەســەردا هەبێ، 
بۆیە پێیدەڵێت "خۆت دەزانی من نەخۆشــم، بۆ بە 
جەمیلە خان ناڵێی بێت ئەو فەرشانەمان بۆ بشوات. 
بۆ ئەوەی هەســت بە هیچیش نەكات من ئەو رۆژە 
لە ماڵ نابم، دواتریش چەندی پارە ویست بیدەرێ".
عادل بە پێشــنیازەكەی شیرین رازی دەبێ، بێ 
ئــاگا لەوەی ژنەكــەی چ پیلانێكی بۆ داڕشــتووە. 
شــیرین و دوو كچەكەی كاژێر دووی پاشــنیوەڕۆی 
رۆژی 2019/4/11 دەچنــە دەرەوە، بەڵام بە عەلی 
كوڕی دەڵێت لە ماڵەوە خۆت بشارەوە و چاودێری 

باوكت بكە و بە مۆبایل ڤیدیۆی بگرە.
شــیرین دەڵێــت: "كاتێــك ئــەوان خەریكــی 
شووشتنی فەرشەكان بوون، من بە نهێنی گەڕامەوە 
و چوومە ماڵی دراوسێیەكەمان چاوەڕێی تەلەفۆنی 
كوڕەكــەم بــووم. زۆری نەبــرد كوڕەكەم تەلەفۆنی 
كــرد و گوتی: فەرشــەكانیان شووشــت و نزیكەی 

پێنج خولەكە چوونەتە ژووری نووســتن و دەنگیان 
دێت. پێمگوت بەبێ دەنگــی كامێرای مۆبایلەكەت 
بكەوە و وێنەیان بگرە، منیش لەگەڵ دراوسێكەمان 
بــە مۆبایلەوە رۆیشــتم بــۆ ژوورەكەیــان، بینیمان 
هەردووكیان رووتن. وێنەمان گرتن و دراوسێكەشمان 
شــایەت بوو، بۆیە هیچیان پێنەكرا. جەمیلە خێرا 

جلەكانی لەبەر كردەوە و هەڵات".
عــادل دەكەوێتە پاڕانەوە، شــیرینیش ئەمە بە 
دەرفــەت دەزانێ، هەر لەوێ بەڵێنــی لێوەردەگرێ 
كە خانووەكەی و تاكسییەكەی بەناو بكات، ئەویش 
رازی دەبــێ. شــیرین بەمە ناوەســتێ، پێنج هەزار 
دۆلار و دوو تاك بازنی زێڕیش لە جەمیلە دەستێنێ.
شــیرین تەنــگ بە عــادل هەڵدەچنــێ و پارەی 
زیاتری لــێ داوا دەكات، بۆیە عادل ناچار دەبێ لە 
بنكەی پۆلیس ســكاڵای لەسەر تۆمار بكات. عادل 
ئامادە نەبوو هیچ قسەیەك بكات. جەمیلەش لەوێ 
دانیشتبوو، دەموچاوی خۆی داپۆشیبوو بۆ ئەوەی 

كەس نەیناسێ.
جەمیلە، تەمەن 58 ســاڵ، گوتــی "تەمەنم 14 
ســاڵان بوو باوكم منی دایە پیاوێك كە 23 ساڵ لە 
خۆم گەورەتر بوو. 44 ساڵە بە یەكەوەین، جارێك 
نەیگوت خۆشــمدەوێی. 15 ســاڵیش دەبێ لەگەڵم 

نەخەوتووە".
ســەبارەت بە پەیوەندی لەگــەڵ عادل، جەمیلە 
گوتــی: "بە زەبری پارە عادلم رازی كرد، لە ماوەی 
ئەو شەش مانگە زیاتر لە 20 هەزار دۆلارم داوەتێ".
عــادل پەشــیمان نەبــوو لــەوەی ئۆتۆمبێــل و 
خانووەكەی بەناوی شیرین كردووە، تەنیا داواكاری 
ئەوە بوو پۆلیس بەڵێننامەی لێوەربگرن ڤیدیۆكان 

بسڕێتەوە.
هۆگــر عەزیــز، گوتەبێــژی پۆلیســی هەولێــر، 
سەبارەت بەو كەیسە بە )رووداو(ی گوت: "ئەو ژنە 
بەهــۆی ڤیدیۆیەك پارەیەكی زۆری لەو ژن و پیاوە 
وەرگرتووە، مێردەكەشی رۆژی 2019/5/7 سكاڵای 
تۆمار كردووە، پەڕاوی لێكۆڵینەوەیان بۆ كراوەتەوە 

و چاوەڕێی بڕیاری دادوەرین".

لە حاجیاوا دەرچوویەكی زانكۆ خۆی سووتاند

ژاڵە.. لە بڕیاری خۆكوشتنەوە بۆ فریادڕەس

بە گرتە ڤیدیۆیەك، 
مێردەكەی دەڕووتێنێتەوە

مێردی شیرین پەیوەندی لەگەڵ کارگوزارێکی فەرمانگەکەی هەبوو

تۆمەتبارێك دەستگیر دەكرێ كە 12 فەرمانی گرتنی هەبووەکۆمەڵایەتی

رووداو - سلێمانی
هێزەكانی بنكەی پۆلیســی ســەرا لە شــاری ســلێمانی تۆمەتبارێكیان بەناوی )ئا.ن.ف( دەســتگیركرد كە 12 فەرمانی گرتنی هەیە. هێزەكانی بنكەی پۆلیســی ســەرا 

لێكۆڵینەوەكانیان لەسەر تۆمەتبارێكی هەڵاتوو دەستپێكردوو دوای كۆكردنەوەی زانیاری ورد توانرا رۆژی 22ی ئەم مانگە دەستگیربكرێت كە چەندین فەرمانی گرتنی هەبووە بەپێی 
ماددەكانی 452 ، 453 ، 456 لەیاسای سزادانی عیراقی بە جۆرێك كە: شەش فەرمانی گرتنی هەبووە لە شاری هەولێر و قەزای شەقڵاوە. پێنج فەرمانی گرتنی هەبووە لە چەند 

بنكەیەك لەشاری سلێمانی و یەك فەرمانی گرتنی هەبووە لە قەزای كۆیە.

شكار ئەحمەد
رووداو – هەولێر

لــە تەمەنــی 13 ســاڵی، بــە خواردنی حەب 
دەستیپێكرد تا گەیشتە كێشانی كریستاڵ، ئێستا 
)ح( لــە زیندانــە، بەڵام پێیوایە زینــدان چارەی 
دەردی ئەو ناكات. ئامادەشــە بڕە پارەیەكی زۆر 
بدات، بەو مەرجەی جەستەی لە ماددەی هۆشبەر 

پاك ببێتەوە.
)ح.ف( مێردمنداڵێكــی تەمــەن 17 ســاڵانە، 
نزیكەی شەش مانگە لەسەر بەكارهێنانی ماددەی 
هۆشــبەر لە گرتووخانەی چاكسازیی ئافرەتان و 
نەوجەوانانە. تا پۆلی حەوتی بنەڕەتی خوێندووە 
و وەك خــۆی دەڵێت دوای وازهێنانی لە خوێندن 

تێكەڵی برادەری خراپ بووە.

)ح( دوو بــرا و ســێ خوشــكی هەیە، باوكی 
شوفێری تاكسییە، هیچ كاتێك ئامادە نەبووە گوێ 
لە ئامۆژگارییەكانی باوكی بگرێ، هەر كاتێكیش 

باوكی لێیداوە بە هەفتە ماڵی بەجێهێشتووە.
ئــەو مێردمنداڵــە دەگەڕێتەوە بۆ چوار ســاڵ 
لەمەوبەر و باسی سەرەتای ئاشنابوونی بە مادەی 
هۆشــبەر دەكات و دەڵێــت: "لەگــەڵ هاوڕێیەكم 
لە كافتریایــەك دانیشــتبووم، حەبێكی دەرهێنا 
و خواردی. لێمپرســی ئەوە چییە؟ گوتی حەبی 
ترامادۆڵە و جەوت خۆش دەكات، منیش دانەیەكم 

لێوەرگرت و خوارم".
)ح( ماوەیــەك حەبی ترامادۆڵی بەكارهێناوە، 
تــا ئــەو كاتــەی دەزانــێ یەكێك لــە هاوڕێكانی 
مــاددەی كریســتاڵ بەكاردێنــێ. )ح( دەڵێــت: 
"یەكەمجــار لەگــەڵ هاوڕێیەكــم لــە كەلاوەیەكدا 

كریستاڵم بەكارهێنا. لە ماوەیەكی كەمدا هەستم 
كرت هەموو گیانم سڕ بوو، زۆر ئارام و دڵخۆشی 

كردم".
هاوڕێكەی تەنیا دوو جار كریســتاڵی پێدابوو، 
جاری سێیەم داوای لێكردبوو بیكڕێ. ئیدی )ح( 
ئەو پارەیەی كە لە شــاگردیی مریشكفرۆشییەك 

وەریدەگرت، بە كریستاڵی داوە. 
جەستەی )ح( ئاڵوودە بووە و بەردەوام داوای 
كریستاڵی كردووە. ئەو دەڵێت: "دوای 10 جار لە 
بەكارهێنانی كریستاڵ، هەستم كرد كریستاڵەكە 
لــە جیاتی ئــەوەی وزەم پێ ببەخشــێ، خەو و 
خواردنی نەهێشــتم، ئــەو شــەوەی بمخواردبایە 
تاوەكو بەیانی خەوم لێنەدەكەوت، جەستەم لاواز 
و بێهێز دەبوو، كێشم لە 65 كیلۆوە بووە نزیكەی 

47 كیلۆ".

پەنا دەباتە بەر دزی

)ح( بــە جۆرێك ئاڵوودە دەبــێ، كە تاقەتی 
كاركردنی نامێنێ، بۆیە پەنا بۆ دزی دەبات. )ح( 
دەڵێت: "شەوێك كەمێك كریستاڵم پێبوو كێشام 
و تــەواو بوو، جەســتەم داوای دەكرد، پارەشــم 
پێنەبوو، چوومــە دەرەوە، جامــی ئۆتۆمبێلێكم 
شكاند 4000 دۆلاری تێدابوو، دزیم. ئەو پارەیەی 
بــۆ كریســتاڵ دزیومە، زیاتر لە 20 هــەزار دۆلار 

دەبێت".
دزینــی ماتــۆڕ یەكێك بــووە لــەو رێگایانەی 
)ح( بۆ دەســتكەوتنی پارەی كریستاڵ پەنای بۆ 
بردووە. ئەو دەڵێت: "تاوەكو ئێستا زیاتر لە 100 
ماتــۆڕم دزیوە. بە نیوەی نرخــی خۆی دەمدایە 
هاوڕێیەكــم، ئەویش لەڕێگەی كەســێكی دیكەوە 
مەنەفێســتی ســاختەی بۆ ماتۆڕەكان دروســت 

دەكرد و لە كەركووك دەیفرۆشتنەوە".
)ح( كە دانیشتووی گەڕەكێكی هەولێرە، دەڵێ 
بەكارهێنەرانی كریستاڵ و ماددە هۆشبەرەكان رۆژ 
لــەدوای رۆژ زیاتر دەبن: "تەنیــا لە گەڕەكەكەی 
ئێمــە 7 مێردمنداڵ و گەنجــی ئاڵوودەی ماددەی 
هۆشــبەر هەن، شەشــیان هــاوڕێ و هاوتەمەنی 

خۆمن، یەكێكیشیان 13 ساڵانە".
 )ح( هێشتا تەمەنی نەبووەتە 18 ساڵ، سێ 
جار دەستگیركراوە، جارێك لەسەر دزینی ماتۆڕ، 
جارێكیــش لەلایــەن باوكییەوە لەســەر ماددەی 
هۆشبەر سكاڵای لەسەر تۆمار كراوە. دوای ئەوەی 
بەڵێنی بە باوكی داوە كە دووربكەوێتەوە لە ماددەی 
هۆشبەر، باوكی سكاڵاكەی كشاندووەتەوە، بەڵام 

دووبارە دەستیپێكردووەتەوە.
لێــی  شــوێنەی  ئــەو  كــە  پێیوایــە  )ح(   

دەستگیركراوە، ناتوانێت لە ئاڵوودەبوون رزگاری 
بكات: "ئەگەر شــوێنێك هەبێت بۆ چارەســەر و 
بتوانن وام لێبكەن وازی لێبێنم ئامادەم 10 هەزار 

دۆلاریش بدەم".
 تەنیا لەنێو چاكســازیی ژنــان و نەوجەوانان 
شــەش كوڕ كــە تەمەنیان لە 18 ســاڵ كەمترە 

لەسەر بەكارهێنانی ماددەی هۆشبەر گیراون.
لــە  دەدات  هۆشــداری  هەولێــر  پۆلیســی 
بڵاوبوونــەوەی هۆشــبەرەكان لەنێــو گەنجــان و 
مێردمنــداڵان. رائیــد هۆگــر عەزیــز گوتەبێــژی 
پۆلیســی هەولێــر دەڵێت: "بەكارهێنانــی ماددە 
هۆشبەرەكان بەتایبەت كریستاڵ لەنێو گەنجان و 
مێردمنــداڵان رۆژ لەدوای رۆژ زیاتر دەبێت". بۆیە 
داوا دەكات پەلە بكرێ لە كردنەوەی ســەنتەرێك 

بۆ چارەسەركردنی ئاڵوودەبووان.

شەش مێردمنداڵ بەهۆی بەكارهێنانی 
ماددەی هۆشبەر لە زیندانن

بۆ ماددەی هۆشبەر زیاتر لە 100 ماتۆڕی دزیوە

ناسر عەلی
رووداو - دهۆك

دوو كارمەندی پۆلیسی هاتوچۆ لە سنووری 
ناحیەی زاویتە، جانتایــەك دەدۆزنەوە كە 10 
هــەزار دۆلار و بڕێــك زێڕی تێدابووە، پاشــان 
بۆ خاوەنەكەی دەگێڕنەوە. گوتەبێژی پۆلیسی 
دهــۆك دەڵێــت لــە رەمەزانــی رابــردووەوە 
تاوەكــو ئێســتا 20 كــەس لــە دهــۆك زێڕ و 
پارەیــان دۆزیوەتــەوە و گەڕاندوویانەتەوە بۆ 
خاوەنەكانیان. توێژەرێكی كۆمەڵایەتی دەڵێت 
ئەوەی لە دهۆك هەیە سەبارەت بە گەڕاندنەوەی 
پارە و زێڕی دۆزراوە بۆ خاوەنەكانیان، لە هیچ 

شوێنێك وێنەی نییە.
رۆژی 16ی ئایــاری 2019 دوو كارمەنــدی 
پۆلیســی هاتوچۆ كە لە ئەركی خۆیاندا بوون، 
جانتایەك دەدۆزنەوە كە زێڕ و پارەی تێدابووە، 
ئــەوان جانتاكــە تەســلیمی بەڕێوەبەرایەتیی 
پۆلیســی دهۆك دەكەن. دوای ئەوەی پۆلیس 
لە رێگەی تۆڕە كۆمەڵایەتییەكانەوە بانگەوازیان 
بــۆ دۆزینەوەی جانتاكە كرد، ســێ رۆژ دواتر 
خاوەنەكەی سەردانی پۆلیسی كرد و جانتاكەی 

وەرگرتەوە.
خاوەنی جانتاكە كە ناوی مامۆستا بارزانە، 
دەڵێــت ئەو ســێ رۆژە لە ماڵی ئــەوان وەكو 
پرســە وابــووە، چونكە زۆر بــە زەحمەت ئەو 
پــارە و زێڕەیان كۆكردبووەوە: "كە هەواڵەكەم 
هیــوادارم  زۆر خۆشــبوو،  دڵــم  پێگەیشــت 
هاوشــێوەی ئەو دوو پۆلیســە لە وڵاتمان زۆر 

بن". 
لە دهۆك گەڕاندنــەوەی كەلوپەلی دۆزراوە 
بــۆ خاوەنەكانیان، بــە تایبەتی زێــڕ و پارە، 

خەریكە دەبێتە دیاردە. بەپێی ئاماری پۆلیس، 
لە رەمەزانی پارەوە تاوەكو رەمەزانی ئەمساڵ 
20 كــەس زێــڕ و پارەیــان دۆزیوەتــەوە و بۆ 

خاوەنەكانیان گەڕاندووەتەوە. 
هێمن ســلێمان، گوتەبێژی پۆلیسی دهۆك 
دەڵێــت، دیــاردەی گەڕاندنەوەی پــارە و زێرە 
لــە دهۆك جێگای دڵخوشــییە و كارئاســانی 
زۆر بــۆ ئــەوان دەكات، چونكە ئەوانەی شــت 
ون دەكەن، یەكەم شــوێن كە پەیوەندی پێوە 

دەكەن پۆلیسە.
هێمن گوتی: "زۆرجار ئەو كەسانەی شتیان 
ون كردووە، لەلای پۆلیس سكاڵا تۆمار دەكەن، 
كەســێك تۆمەتبار دەكەن كە رەنگە شــتەكە 
لەلای ئەو نەبێ، كاتێك كەســێك پارەكە یان 
زێڕەكــە دەدۆزێتــەوە، ئیدی ئیشــی ئێمەش 
ئاسان دەبێ و لە كۆڵ لێكۆڵینەوە دەبینەوە".

سەبارەت بەو كەسانەی شتومەكی دۆزراوە 
بــۆ خاوەنەكانیان دەگێڕنەوە، هێمن ســلێمان 
هەیانــە  جۆراوجــۆرن،  "خەڵكــی  دەڵێــت: 
هەژاریشــە و زۆر پێویســتی بە پارەیە، بەڵام 
ویژدانــی رێگەی نادات پارەیەك بخوات كە هی 

خۆی نەبێ".

گوتەبێژی پۆلیســی دهۆك ئاماژەی بە بڕی 
ئەو پارانە دا كە دۆزراونەتەوە و پۆلیسیان لێ 
ئــاگادار كراوەتەوە: "لە یــەك ملیۆن دینارەوە 

هەبووە، تاوەكو 50 هەزار دۆلار". 
گوتیشی: "یەكێكیان كرێچی بوو، 30 هەزار 
دۆلاری دۆزیبووەوە و كەسیش پێی نەزانیبوو، 

بەڵام بۆ خاوەنەكەی گەڕاندەوە".
ئەوانەی پــارە دەدۆزنەوە و پۆلیس ئاگادار 
دەكەنــەوە، دوای گەڕاندنــەوەی پارەكــە بــۆ 
و  لێدەگــرێ  رێزیــان  پۆلیــس  خاوەنەكــەی 
زۆرجار لەســەر داواكاری خۆیان ناو و وێنەیان 
بڵاودەكەنەوە و لەلای خۆشیان وەكو كەسانی 
دەستپاك ناویان تۆمار دەكەن. هێمن دەڵێت: 
"ئامانج لەمە ئەوەیە كە خەڵكی دیكەش ئەگەر 

شتێكیان دۆزییەوە چاو لەو كەسانە بكەن".
عەبدولجەبــار عەبدولڕەحمــان كە توێژەری 
كۆمەڵایەتییە، دەڵێت گەڕاندنەوەی شتومەكی 
دۆزراوە بــۆ خاوەنەكەی لە زۆر شــوێن هەیە، 
بەڵام پێیوایە لە وڵاتانی دیكە زۆرتر لە ترسی 
پۆلیــس و كامێرای چاودێرییە و ئەوەی دهۆك 
شــتێكی خۆڕســكە "پێموایە ئەوەی لە دهۆك 
هەیە لە هیچ شوێنێكی دیكە هاوشێوەی نییە".

تریسكە شێرزاد
رووداو - هەولێر 

ئیبراهیم بەڵێنی بە )ئە( دابوو كە رۆژی 
20ی ئــەم مانگــە دەســتبەرداری پارچە 
زەوییەكی كشــتوكاڵی ببــێ بۆ ئەو، بەڵام 
)ئە( دەڵێت ئیبراهیم پەشــیمان بووەوە، 

بۆیە كوشتی. 
 رۆژی 2019/5/15 پیاوێكی تەمەن 56 
ساڵ بەناوی ئیبراهیم ئەحمەد، باوكی چوار 
منــداڵ، دانیشــتووی گەڕەكی حەســار لە 
ناحیەی سەیدســادق، لەو كاتەی خەریكی 
ئاودانی باخەكەی بــوو لە گوندی دۆڵاش، 
لەلایــەن پیاوێكەوە بەنــاوی )ئە( تەقەی 

لێدەكرێ و دەكوژرێ.
رائیــد ســەركەوت ئەحمەد، بەرپرســی 
راگەیاندنی پۆلیسی سلێمانی بە )رووداو(
ی راگەیاند: "ئەو دوو كەسە لەسەر كێشەی 
پارچــە زەوییەكــی كشــتوكاڵی بووەتــە 
دەمەقاڵەیــان، یەكێكیان ئــەوەی دیكەی 
كوشــتووە. بەڵام پۆلیــس تۆمەتبارەكەی 

دەستگیر كردووە".
بە گوتەی رائید سەركەوت، تۆمەتبارەكە 
لە ئیفادەكەیدا گوتوویەتی، ئیبراهیم زەوی 
زۆر كەســی دیكــەی "داگیــر كردبــوو". 
بەوە نەوەســتابوو زەوییەكانی ئەوانیشــی 
داگیركردبوو، بەڵێنی دابوو پێش 20ی ئەم 
مانگە واز لە زەوییەكەی ئەو بهێنێ "بەڵام 

جێی نەهێشت، بۆیە كوشتم".
ئــازاد ئەحمەد كە برای ئیبراهیمە، دان 
بەوەدا دەنێت كە براكەی كشتوكاڵی لەسەر 
زەویــی )ئە( كردبوو. ئەو بــە )رووداو(ی 
گوت "براكەم چەند دار هەنارێكی لەســەر 
چاندبوو، ئــەو پیاوەش لێی تووڕە بووبوو 

پێیگوتبــوو: بۆچی لەســەر زەویی من دار 
دەچێنــی؟ برایەكەشــم پێیگوتبــوو بۆیە 
چاندوومە، چونكە جوانە و هیچ زەرەرێكی 

بۆ تۆ نییە".
)ئــە( چەند جارێــك داوای لە ئیبراهیم 
كردبــوو دەســتبەرداری زەوییەكــە ببێ و 
دارەكان لەسەر زەوییەكەی لا ببات، بەڵام 
ئیبراهیم بە پاســاوی ئــەوەی كە )ئە( لە 
گوندەكە نــاژی، گوتبووی زەوییەكە چۆڵ 

ناكات.
لەسەر ئەوە، )ئە( لە دادگا سكاڵا تۆمار 
دەكات. ئازاد دەڵێت براكەی چوو بۆ دادگا، 
بەڵام دادگا دۆسیەكەی یەكلایی نەكردەوە 

و دوایخست.
ئازاد گوتی: "كێشــەكە هێشتا لە دادگا 
یەكلایــی نەببــووەوە، ئیبراهیــم دەچێت 
بــۆ گوند. لــەوێ )ئە( دەبینــێ و دەبێتە 
دەمەقاڵەیان. كوڕەكانی ئیبراهیم لە )ئە( 

دەدەن و برینداری دەكەن".
دوای ئــەو رووداوە، بنەماڵەی ئیبراهیم 
چەند كەســێك دەنێرن بۆ ئەوەی ســوڵح 
بكەن. ئــازاد دەڵێــت: "رێككەوتین 20ی 
ئــەم مانگە ئیبراهیم زەوییەكە چۆڵ بكات 
و ئەوەی چاندوویەتی هەڵیبكێشــێ، بەڵام 
)ئە( پێش ئەو واددەیە براكەمی كوشت". 
ئازاد باسی رۆژی كوشتنی براكەی كرد و 
گوتی: " ئەو رۆژە براكەم بەتەنیا چوو بوو 
بۆ گوند، كاتێك خەریكی ئاودانی باخەكەی 
بوو )ئە( تەقەی لێكردبوو و كوشتبووی". 
ئازاد كوشــتنی براكەی بە غەدر دەزانێ و 
دەڵێت: "براكەم بووە قوربانی چەند مەترە 
زەوییــەك، تەنیا ئامانجیشــی لە چاندنی 
دارەكان جوانكردنی شــوێنەكە بوو، نەك 

داگیركردنی".

بــەڵام كەســوكاری )ئــە( رووداوەكــە 
بــە جۆرێكــی دیكە دەگێڕێنــەوە و دەڵێن 
ئیبراهیــم و براكانــی خەریك بوو دەســت 

بەسەر ئاواییەكەدا بگرن.
محەممەد ناجی كە برای تۆمەتبارەكەیە،‌ 
بە)رووداو(ی گوت: "ماڵی ئیبراهیم لەگەڵ 
براكانی دەستیان بەسەر چەند خانوویەك 
و پارچــە زەویەكدا گرتبوو كە هی خەڵكی 

ئاواییەكە بوو، بەڵام لەوێ دانانیشن".
ئەنجوومــەن  كــە  ناجــی  محەممــەد 
)موختــار(ی گوندەكەشــە، چەند جارێك 
هۆشــداری بە ئیبراهیم و براكانی داوە كە 
ئەگەر واز لە ماڵ و موڵكی خەڵك نەهێنن، 
سكاڵایان لەسەر تۆمار دەكات، بەڵام ئەوان 
نەك گوێیان بە هەڕەشەكان نەداوە، بەڵكو 
دواجار زەویی براكەشیان "داگیر كردووە".

محەممــەد گوتی: "ئەوان بەبێ پرســی 
براكــەم دار هەناریان لە نێــو زەوییەكەی 
ئەودا چاندبوو، ئەویش سكاڵای تۆمار كرد، 
بەڵام كێشــەكە هێشــتا لــە دادگا بوو كە 

ئیبراهیم كوژرا". 
محەممەد ئاماژەی بەوەدا كە بنەماڵەی 
ئیبراهیــم بەڵێنیان پێدابــوون پێش 20ی 
مانگ زەوییەكەیان بــۆ چۆڵ بكەن، بەڵام 
پێدەچــوو نیــازی چۆڵكردنیــان نەبــێ، 
چونكە دوای ئەوەی سوڵحیشیان كردووە، 
هــەر بــەردەوام بوون لە كاركــردن لە نێو 

زەوییەكە.
ســەبارەت بە كوشــتنی ئیبراهیمیش، 
محەممەد گوتی: "ئەو رۆژە براكەم چوو بوو 
قسە لەگەڵ ئیبراهیم بكات، ئەویش قسەی 
ناشرینی كردبوو، لەوێ براكەم ئیبراهیمی 

بە گوللەیەك كوشتبوو".

كرێچییەك 30 هەزار 
دۆلاری دۆزراوە بۆ 

خاوەنەكەی دەگێڕێتەوە

لە ماوەی ساڵێكدا 20 كەس زێڕ و پارەی 
دۆزراوەیان بۆ خاوەنەكانیان گەڕاندووەتەوە

گوتەبێژی پۆلیسی دهۆك:

لەسەر داگیركردنی پارچە 
زەوییەك كوژرا

پۆلیسێکی هاتوچۆ جانتایەکی دۆزراوە بۆ خاوەنەکەی دەگەڕێنێتەوە 

ئیبراهیم ئەحمەد لەکاتی ئاودانی باخەکەی کوژرا

له ‌وتاری پێشــوومدا پرســی هاوسه‌ركوژیم 
له‌نــاو كــوردی تاراوگه‌دا ورووژانــد. خه‌ریكی 
نووســینی دێڕه‌كانی ئه‌م به‌شــه‌ نوێیه‌ی ئه‌و 
بابه‌تــه‌ بــووم كــه‌ دیســان هه‌واڵــی كوژرانی 
ژنێكی كورد له‌ پایته‌ختی سوید،‌ بڵاوبووەوە. 
مــن له‌م وتاره‌دا ناپه‌رژێمه‌ ســه‌ر هۆكاره‌كانی 
هاوســه‌ركوژیی ‌ناو كــوردی هه‌نده‌ران، به‌ڵكو 
لــه‌ شــێوه‌ی وه‌ردانــه‌وه‌ی ئــه‌و پرســه‌ له‌ناو 
ده‌بمــه‌وه.  ورد  كۆمه‌ڵایه‌تییه‌كانــدا  تــۆڕه‌ 
تــۆڕه‌  نــاو  گفتوگــۆی  ســه‌رنجی  ئه‌وانــه‌ی 
كۆمه‌ڵایه‌تییه‌كانیــان دابــێ، هه‌ســتیان به‌وه‌ 
كــردووه‌ كه‌ دوای هه‌ر هه‌واڵێكی كاره‌ســاتبار 
سه‌باره‌ت به‌ ده‌ستدرێژی بۆ سه‌ر گیان و ژیانی 
ژنان له‌ وڵاتــی ئێمه‌دا، گفتوگۆیه‌كی گه‌رم له‌ 
تــۆڕه‌ كۆمه‌ڵایه‌تییه‌كاندا ده‌ورووژێ. بێگومان 
توێژینه‌وه‌ی بابه‌تیانــه‌ له‌بارەی گفتوگۆی ناو 
تــۆڕه‌ كۆمه‌ڵایه‌تییــه‌كان، مــه‌رج و ســنووری 
تایبه‌تی خۆی هه‌یه‌، كه‌ مخابن له‌ چوارچێوه‌ی 
وتارێكــی ئاوادا جێی هه‌مــووی نابێتەوە‌. له‌م 
نووسینه‌دا به‌گوێره‌ی به‌دواداچوونه‌كانی خۆم،‌ 
تیشــك ده‌خه‌مه‌ سه‌ر دوو وێژمان كه‌ پێموایه‌ 
له‌نــاو ڕه‌نگامه‌ی وێژمانه‌ باوه‌كانی ســه‌باره‌ت 
بــه‌ توندوتیژی دژی ژنانی كورد له‌ هه‌نده‌ران، 
‌خاوه‌نــی پێگه‌یه‌كــی هێژمۆنیكتــرن. له‌ڕێــی‌ 
وه‌ردانــه‌وه‌ی ڕه‌چه‌ڵه‌كی ئــه‌و دوو وێژمانه‌وه‌، 
هه‌وڵ ده‌ده‌م‌ نیشــان بده‌م كه‌ بۆچی شێوه‌ی 
هێنانه‌به‌رباســی پرسی هاوسه‌ركوژی له‌ تۆڕه‌ 
كۆمه‌ڵایه‌تییه‌كانــدا، زیاتر لــه‌وه‌ی خزمه‌ت به‌ 
گفتوگۆیه‌كــی بنیاتنــه‌ر‌ بــكا، ده‌بێتــه‌ هۆی 

له‌گرێژنه‌بردنی زیاتری پرسه‌كه‌. 

گفتوگۆ وه‌ك تهك‌نه‌لۆژیای 
جێنده‌ری

دكتــۆر ماریــان مایێــرس، كــه‌ یه‌كێكــه‌ 
لــه‌و توێژه‌رانــه‌ی لــه‌ شــێوه‌ی ‌نواند‌نــه‌وه‌ی 
توندوتیژیــی  هه‌واڵــی   )representation(
دژی ژنانــی له‌نــاو میدیاكانــدا كۆڵیوه‌تــه‌وه‌، 
لــه‌ توێژینه‌وه‌كانیــدا ئه‌وه‌ی نیشــانداوه‌ كه؛‌ 
له‌گه‌ڵ هه‌ر كوشتنی ژنێك، جۆرێك دووفاقه‌ی 
فریشــته‌- ســۆزانی )MWD(، بــاڵ به‌ســه‌ر 
كه‌شــی سۆشــیالمیدیادا ده‌كێشــێ. پێده‌چێ 
ئه‌مــه‌ دیارده‌یه‌كــی گشــتگیر بــێ، چونكــه‌ 
لــه‌ باســی توندوتیــژی دژی ژنانی كــورد له‌ 
هه‌نده‌رانیــش، به‌زه‌قی ئــه‌م دووفاقه‌یه‌ خۆی 
ده‌نوێنێتــه‌وه‌: لایــه‌ك باس لــه‌ قوربانییه‌كی 
فریشته‌ئاســای بێتــاوان ده‌كا‌، لایه‌كیش باس 
لــه‌ ژنێكــی نه‌حه‌واوه‌ كه‌ خــۆی بووەته‌ هۆی 
دروستبوونی گێچه‌ڵ و هه‌ڵچوونی پیاوه‌كه‌ی! 
لــه‌م ســۆنگه‌یه‌وه‌، پشتبه‌ســتن بــه‌ بیــروڕا 
ده‌ربڕاوه‌كانــی نــاو تــۆڕه‌ كۆمه‌ڵایه‌تییــه‌كان 
بایه‌خی تایبه‌تی هه‌یه،‌ چونكه‌‌ به‌هۆی ئه‌وه‌ی 
خه‌ڵك له‌ تۆڕه‌ كۆمه‌ڵایه‌تییه‌كاندا قسه‌ی دڵی 
خۆیان ڕاشــكاوانه‌تر ده‌رده‌بــڕن، وه‌ردانه‌وه‌ی 
ئــه‌و گفتوگۆیانه‌ ده‌بێته‌ هۆی په‌یبردنی زیاتر 
به‌ كه‌شی زاڵی ناو كۆمه‌ڵگه‌. تایبه‌تمه‌ندییه‌كی 
باڵكێشی گفتوگۆی ناو تۆڕه ‌كۆمه‌ڵایه‌تییه‌كان‌ 
ئه‌وه‌یه‌ كــه‌ فۆرمی جۆرێ لــه‌ ''ته‌كنه‌لۆژیای 
جێنــده‌ری'' به‌خۆیانــه‌وه‌ ده‌گرن. مه‌به‌ســت 
لــه‌ ته‌كنه‌لۆژیــای جێنده‌ری ئه‌وه‌یــه‌ كه‌ ئه‌و 
گفتوگۆیانه‌‌ ده‌بنــه‌‌ ئامرازی به‌رهه‌مهێنانه‌وه‌ی 
جۆرێكــی دیاریكراوی تێگه‌یشــتن له‌ جێنده‌ر 
یــان‌ ڕه‌گــه‌زی كۆمه‌ڵایه‌تــی. بــه‌ڵام گه‌لــۆ؛ 
بۆچــی و چۆن یه‌ك كاره‌ســاتی كۆمه‌ڵایه‌تیی 
دیاریكراو ده‌توانێ ببێته‌ هۆی دوو ‌نواند‌نه‌وه‌ی 
بــه‌ده‌م  یه‌كتــری؟  پێچه‌وانــه‌ی  جێنده‌ریــی 
وه‌ڵامدانــه‌وه‌ی ئه‌و پرســیاره‌وه‌ ده‌مه‌وێ ئه‌وه‌ 
نیشــان بده‌م كه‌ بۆچی كڵێشه‌سازیی ژنانه‌ و 
پیاوانه‌ ســه‌باره‌ت به‌ توندوتیــژی دژی ژنان، 
به‌ هه‌ردوو باره‌كه‌یدا، ده‌بێته‌ هۆی هه‌ڵگرتنی 
تیشكی ســه‌رنج له‌ســه‌ر توێتوێكانی تاوان و 
تاوانكاری و گواســتنه‌وه‌ی سه‌رنج بۆ شوێنی 

لاوه‌كی یان كه‌م بایه‌ختر.

توندوتیــژی له‌نێــوان تاكانــدن و 
گشتاندندا

وه‌ك یه‌كێ له‌ توێژه‌رانی بواری توندوتیژی، 
خاتــوو ســووڤی كێســكینێن، ئامــاژه‌ی بــۆ 
له‌ســه‌ر  هه‌یــه‌  كاریگــه‌ری  ''ڕه‌گــه‌ز  دەکات 
ئه‌وه‌ی چــۆن توندوتیژی ده‌هێنرێته‌ ‌به‌رباس، 
چۆن گفتوگۆی لەســەر ده‌كــرێ و چۆن ڕاڤه‌ 
ده‌كــرێ''. ئه‌م كاریگه‌رییه‌ به‌ر له‌ هه‌ر شــتێ 
له‌وێــدا خۆی نیشــان ده‌دا كه‌ ئاخــۆ بكه‌ر و 
بــه‌ركاری توندوتیژی كامیان ژن بێ و كامیان 
پیاو. باسكردن له‌ توندوتیژیی ژن تاڕاده‌یه‌كی 

زۆر بــه‌ تابوو ماوه‌تــه‌وه‌. ئه‌مه‌ش به‌و هۆیه‌ی 
كه‌ تێگه‌یشتنی گشــتی، به‌زۆری ڕه‌گه‌زی مێ 
وه‌ك بوونه‌وه‌رێكی نه‌رمونیانتر، له‌ســه‌رخۆتر 
و لێبورده‌تــر لــه‌ پیــاو ده‌ناســێنێ. بۆیــه‌ 
بڕواكردن بــه‌ توندوتیژبوونی ژن زه‌حمه‌تتره‌. 
لــه‌ باســی كه‌یســی دیاریكــراوی توندوتیژیی 
ژنێكــی تایبه‌تیشــدا، زۆرتــر مه‌یــل بــه‌لای 
ئه‌وه‌دا ده‌كشــێ كــه‌ وه‌ك حاڵه‌تێكی ڕیزپه‌ڕ 
و تایبــه‌ت لێــی بڕوانرێ نــه‌ك وه‌ك نوێنگه‌ی 
دیارده‌یه‌كی گشــتگیرتر. بگره‌ بێزاریی گشتی 
لــه‌ توندوتیژیی ژنان، زۆرتر له‌و ڕووه‌وه‌یه‌ كه‌ 
كرده‌وه‌یه‌ك ئه‌نجــام دراوه‌ پێچه‌وانه‌ی ''زاتی 
ژن''، وه‌ك تۆبڵێی شــتێكی چاوه‌ڕواننه‌كراوی 
نــاوازه‌ ڕوویدابــێ.‌ ئه‌وه‌ له‌كاتێكدا له‌ باســی 
توندوتیژیــی پیاواندا، مه‌یله‌كــه‌ زۆرتر به‌لای 

گشتاندنی باسه‌كه‌دا ده‌چێ. 
هه‌ڵبــه‌ت گشــتاندنی توندوتیژیــی پیاوانه‌ 
هۆكارێكــی كولتــووری- مێژوویــی هه‌یــه‌: له‌ 
پیاوانــه‌  كولتوورێكــی  زاڵبوونــی  لایه‌كــه‌وه‌ 
لــه‌ ئارادایــه‌ كه‌ ''خــراپ به‌كارهێنانــی هێز‌'' 
)به‌تایبه‌تی هێزی جه‌ســته‌یی( وه‌ك‌ به‌شــێك 
لــه‌ كاره‌كته‌ره‌كانــی پیاوه‌تــی ده‌نرخێنــێ و 
له‌لایه‌كــی تریشــه‌وه‌، وشــیارییه‌كی مێژوویی 
لــه‌ ئارادایــه‌ ســه‌باره‌ت بــه‌و ڕاســتییه‌ی كه 
لــه‌و  یه‌كــێ  توندوتیــژی،  بــه‌ر  په‌نابردنــه‌ 
مێــژوو  به‌درێژایــی  زاڵانه‌یــه‌،‌  خه‌ســڵه‌ته‌ 
ئاده‌میــزادی نێرینه‌ی پێ ناســراوه‌ته‌وه‌. ئه‌م 
تێڕوانینه‌ كولتووری- مێژووییه‌ بۆ توندوتیژیی 
وایــه‌:  دووده‌م  چه‌قۆیه‌كــی  وه‌ك  پیاوانــه‌، 
توندوتیژیــی پیاوانــه‌ كاتــێ‌ وه‌ك كرده‌یه‌كی 
''شیاوی تێگه‌یشــتن'' ده‌نرخێنرێ، به‌بارێكی 
ڕه‌خنه‌گرانه‌دا ده‌بێته‌ هۆی ئه‌وه‌ی ڕه‌هه‌ندێكی 
زاتگه‌رایانه‌ به‌ توندوتیژیی پیاوانه‌ بدرێ، واته‌ 
به‌رپرســیارێتیی تاكه‌كه‌ســی لــه‌ توندوتیژی 
بگشــتێنرێ بــۆ تێكــڕای پیــاوان. له‌لایه‌كــی 
تریشــه‌وه‌، به‌پێچه‌وانــه‌ی حاڵه‌تــی پێشــوو، 
ئه‌وانه‌ی هه‌ڵگری تێڕوانینێكی پیاوسالارانه‌ن، 
له‌م ''شــیاوی تێگه‌یشــتنبوونه‌ی توندوتیژیی 
پیاوانــه‌'' ئه‌و ئاكامــه‌ هه‌ڵده‌هێنجن كه‌؛ مادام 
''پیــاو كــه‌ هه‌ڵبچێ، خــۆی پــێ ڕاناگیرێ''، 
كه‌واته‌ ژنان ده‌بێ به‌رپرســیارێتی هه‌ڵبگرن و 
كارێك نه‌كه‌ن پیاو هه‌ڵبچێ، ئه‌گینا خۆیان له‌ 

ئه‌نجامه‌كه‌ی به‌رپرسیار ده‌بن! 
بــا بزانیــن ئــه‌م دوو ڕاڤــه‌ پێچه‌وانه‌یه‌ بۆ‌ 
توندوتیژیــی پیاوانــه‌، بــه‌ چ شــێوه‌یه‌ك لــه‌ 
گفتوگۆكانــی ســه‌باره‌ت بــه‌ توندوتیژی دژی 

ژنانی كۆچه‌ردا خۆی ده‌نوێنێته‌وه‌. 

حهك‌ایه‌تی ''پیاوه‌ دڕندهك‌ان''

حاشــا لــه‌وه‌ ناكــرێ كــه‌ هاوســه‌ركوژی، 
وه‌ك فۆڕمێكــی توندوتیژیــی ‌نــاو كۆچه‌رانی 
كورد، ڕه‌گه‌زێكــی تاڕاده‌یه‌كی زۆر جێنده‌ریی 
هه‌یــه. پیاوان بكه‌ری ســه‌ره‌كیی توندوتیژیی 
جه‌ســته‌یین، ته‌نانه‌ت له‌ هەندێ كه‌یســدا كه‌ 
كه‌ســی بكوژ ژن ‌بووه‌، هێشتاش ئه‌و ڕه‌گه‌زه‌ 
باكگراونــدی  لــه‌  توندوتیــژی‌  جێنده‌رییــه‌ی 
تاوانكارییه‌كاندا شــیاوی ناسینه‌وه‌یه‌! هه‌واڵی 
كوژرانی ژنانی كورد، هه‌موو جارێ كاردانه‌وه‌ی 
توندی ته‌یفێك له‌ ژنانی یه‌كسانیخوازی كوردی 
به‌دوادادێ، كه‌ زۆربه‌یان ئه‌و ژنانه‌ن‌ بۆ خۆیان 
نیشــته‌جێی وڵاتانی ڕۆژاوایین. ســێ ڕه‌گه‌زی 
كۆچه‌ربــوون،  و  فێمێنیســتبوون  ژنبــوون، 
واده‌كا كــه‌ ئه‌م ژنانه‌‌ له‌ هه‌ركه‌ســی تر زیاتر 
هاوســه‌ركوژی  قوربانیانــی  له‌گــه‌ڵ  بتوانــن 
هاوناســی )indentify( بكه‌ن. ئــه‌و وێژمانه‌ 
ئیدانه‌كارانه‌ی ئه‌م ته‌یفــه‌ نوێنه‌رایه‌تی ده‌كا، 
به‌قووڵــی  ڕه‌شــبینانه‌بوونه‌كه‌ی،  ســه‌رباری 
ئینســانی و له‌بــاری ئه‌خلاقیشــه‌وه‌ شــیاوی 

به‌رگری یان لانیكه‌م تێگه‌یشتنه‌. 
وێژمانــه  لــه‌م  گرفتێــك  به‌وه‌شــه‌وه‌، 
بــۆ  جێنده‌ریانــه‌ی  ڕاڤــه‌ی  و  ئیدانه‌كارانــه‌‌ 
توندوتیژیــدا‌ به‌دی ده‌كرێ‌، ئه‌ویش ئه‌وه‌ی كه‌ 
به‌خێرایی ده‌كه‌وێته ژێر ســێبه‌ری وێژمانێكی 
ئایدیۆلۆژیكی زاڵ و ڕێكارێكی قوربانیسه‌نته‌ری 
باو، بــه‌ڵام نابنیاتنه‌ر لــه‌ كۆمه‌ڵگه‌ ڕۆژاواییه 
خانه‌خوێكانــدا. مه‌به‌ســتی مــن لــه‌ ڕێكاری 
قوربانیسه‌نته‌ر، كۆمه‌ڵه‌ ڕێوشوێنێكی مه‌عریفی 
و مێتۆدیكــی دیاریكــراوه‌ بۆ مامه‌ڵــه‌ له‌گه‌ڵ 
توندوتیژی، كه‌ به‌ڕواڵه‌ت ماف و به‌رژه‌وه‌ندیی 
قوربانــی ده‌كاتــه‌ بنه‌مای هه‌موو هه‌ڵوێســت 
و هه‌نگاوێــك، به‌ڵام له ‌كــرده‌وه‌دا ئه‌وه‌نده‌ی 
ئانتاگۆنیســتی )نه‌یارسازانه‌(  به‌شــێوه‌یه‌كی 
قه‌یرانــی  قووڵتركردنــه‌وه‌ی  له‌ســه‌ر  ئیــش 
قوربانییه‌كانــی توندوتیــژی ده‌كا، به‌و ڕاده‌یه‌ 
خزمــه‌ت بــه‌ بیرازكردنێكــی بنچینه‌یی دۆخی 
توندوتیژی ناكا. من له‌ توێژینه‌وه‌یه‌كدا، پێنج 

گرفتی ئه‌م ڕێكاره‌م ده‌ستنیشان كردووه‌، كه‌ 
مخابن لێره‌دا ده‌رفه‌تی كردنه‌وه‌ی ئه‌و باســه‌م 

نییه‌. 
خاڵێك كه‌ لێره‌دا شیاوی له‌سه‌رڕاوه‌ستانه،‌ 
پێوه‌ندیــداره‌ بــه‌ ڕه‌هه‌نــدی سیاســیی ئــه‌م 
دیارده‌یه‌‌،‌ له‌ كۆمه‌ڵگه‌‌ ڕۆژاواییه‌كانی شــوێنی 
نیشته‌جێبوونی كۆچه‌راندا. له‌و كۆمه‌ڵگه‌یانه‌دا 
گشــتاندنی  بــۆ  هه‌یــه‌  باڵكێــش  مه‌یلێكــی 

پێشــڤه‌ڕۆی )پڕۆگرێســیڤ( توندوتیژیی ناو 
كۆچه‌ران: ســه‌ره‌تا توندوتیژیی ''تاكی پیاو'' 
ده‌گشتێنرێ بۆ كۆی ''پیاوانی كۆچه‌ر''، ئینجا 
لــه‌ پیاوانــی كۆچه‌ریشــه‌وه‌ بۆ كــۆی جڤاكی 
كۆچــه‌ران. توێژینــه‌وه‌كان له‌ زۆربــه‌ی وڵاته‌ 
كۆچه‌رنشینه‌كانی ئه‌وروپا و باكووری ئه‌مریكا 
بــاس له‌ مه‌یلێكــی به‌هێز ده‌كــه‌ن بۆ ئه‌وه‌ی 
له‌ ڕێی كولتووریزه‌كردنێكی پێشــداوه‌رانه‌وه‌، 
كــرده‌وه‌ی توندوتیژیی پیاوانــی كۆچه‌ر وه‌ك 
بیانوویــه‌ك بۆ ناشــیرینكردنی كــۆی جڤاكی 
دیارده‌یــه‌،  ئــه‌م  به‌كاربهێنــرێ.  كۆچــه‌ران 
به‌تایبه‌تی له‌م ساته‌وه‌خته‌ی هه‌ڕه‌تی هه‌ڵدانی 
هێــزه‌‌ ڕاســتڕەوە‌كان لــه‌ پانتایی سیاســیی 
ڕۆژاوادا، بووەتــه‌ ئاڕاســته‌یه‌كی ئامانجدار بۆ 
شــێواندنی زه‌ینی كۆمه‌ڵانی خه‌ڵك و بیروڕای 

گشتیی ئه‌و وڵاتانه. 
یه‌كێك له‌ تاكتیكه‌ به‌بڕشته‌كانی پێوه‌ندیدار 
بــه‌و وێژمانــه‌ی ســه‌ره‌وه‌‌، ئه‌و لافــه‌ مه‌یله‌و 
كڵۆنیالیستییه‌یه‌ كه‌‌ گۆیا كۆمه‌ڵگه‌ی ڕۆژاوایی 

''ژنانی كۆچه‌ر'' له‌ ''پیاوانی كۆچه‌ر'' و جڤاكه‌ 
پیاوسالاره‌كانیان ده‌پارێزێ. له‌ كۆتایی به‌شی 
پێشــووی ئه‌م وتاره‌دا ئامــاژه‌م به‌ نه‌ریتێكی 
ناحــه‌زی ڕۆژاوایی كرد، كــه‌ تاوانكارییه‌كانی 
كرده‌یه‌كــی  وه‌ك  ڕۆژاوایــی  تاكه‌كه‌ســی 
لادانــه‌  لــه‌  ســه‌رچاوه‌گرتوو  و  تاكه‌كه‌ســی 
ده‌روونی و كۆمه‌ڵایه‌تییه‌كانی ئه‌و تاكه‌كه‌ســه‌ 
له‌قه‌ڵــه‌م ده‌دا، كه‌چــی كــرده‌ی تاكه‌كه‌ســی 

كۆچه‌ر به‌ كولتووری كه‌ســه‌كه‌وه‌ گرێ ده‌ده‌ن 
و به‌و شــێوه‌یه‌ش، جگه‌ له‌ كولتووریزه‌كردنی 
هــۆی  ده‌بنــه‌  كۆمه‌ڵایه‌تییــه‌كان،  دیــارده‌ 
سووتاندنی ته‌ڕ و وشكی كۆچه‌ران به‌یه‌كه‌وه‌. 
''دوونوچكه‌ســازی''یه‌ی  ئــه‌م  ته‌نیشــت  لــه‌ 
بــه‌ زاناییــه‌وه‌ ده‌کــرێ، دیارده‌یه‌كــی تریش 
ده‌بینــرێ، ئه‌ویــش ســاده‌كردنه‌وه‌ی فۆڕمی 
جێنده‌ریی توندوتیژییه‌، به‌و مانایه‌ی كه‌ مادام 
گریمانه‌ی سه‌ره‌كی ئه‌وه‌یه‌ بكه‌ری توندوتیژی 
به‌گشــتی پیــاوه‌ و قوربانییه‌كه‌ی ژن، كه‌واته‌ 
ده‌كرێ به‌ ئاســانی باس له‌ دوو به‌ره‌ی گشتی 
بكه‌یــن: به‌ره‌ی )ژنانــه‌ی( قوربانی و به‌ره‌ی 

)پیاوانه‌ی( تاوانكار. 
به ‌تێگه‌یشــتنی مــن هۆكارێك كه‌ ده‌كرێ 
نــاوی بنێیــن ''ده‌روونیكردنی ڕووكه‌شــانه‌ی 
وێژمانــی فێمینیســتی''، یاخــود جــۆرێ له‌ 
''ئاسیمیلاســیۆنی مه‌عریفی'' )واته‌ توانه‌وه‌ 
له‌نــاو سیســتمی بیركردنــه‌وه‌ی ڕۆژاواییدا( 
و  ڕه‌خنه‌یــی  گوتــاری  كــه‌  كــردووه‌  وای 

تاڕاده‌یه‌كــی  یه‌كســانیخوازانه‌ی خۆشــمان، 
زۆر بكه‌وێتــه‌ ژێــر كاریگه‌ریی ئــه‌و ڕه‌وته‌ی 
ســه‌ره‌وه‌. ئــه‌وه‌ی كــه‌ پێمانوابــێ ''هه‌موو 
پیاوانی كورد ده‌بێ له‌به‌رامبه‌ر كوشتنی ژناندا 
وه‌ڵامده‌ربن!''، واته‌ له‌پای هه‌ر تاوانكارییه‌كی 
پیاوێكــی به‌ڕه‌چه‌ڵــه‌ك كورد، پیــاوی كورد 
له‌پانــه‌وه‌ بكرێنه‌ بابه‌تی نرخاندن، نه‌ك هه‌ر 
مــژاری ئاڵۆزی كه‌ســوكاركوژی له‌ هه‌نده‌ران 
له‌گرێژنــه ‌ده‌با، به‌ڵكو ئه‌و جــۆره‌ مامه‌ڵه‌یه‌ 
سه‌رنج له‌سه‌ر كه‌ســی تاوانكار ده‌گوازێته‌وه‌ 
بۆ شوێنی نه‌خوازراو. هه‌ڵبه‌ت، كاتێ پیاوان 
ده‌كرێنه‌‌ هاوسه‌نگه‌ری نه‌خوازراوی تاوانكار، 
شــتێكی خراپتریــش ده‌قه‌ومــێ؛ لــه‌ جێــی 
ئه‌وه‌ی‌ كه‌شی خۆڕه‌خنه‌كارانه‌ له‌ ناو پیاواندا 
پــه‌ره‌ بســتێنێ، لــه‌ جێــی ئــه‌وه‌ی پیاوان 
تووشــی ئازاری ویژدان ببن و هان بدرێن بۆ 
به‌خۆداچوونه‌وه‌ و پێداچوونه‌وه‌ به‌ كولتووری 
پیاوانــه‌دا، ده‌خزێنــه‌ دۆخــی به‌رگرییه‌كــی 

نه‌خوازراوه‌وه‌. 

حهك‌ایه‌تی ''ژنه‌ به‌ره‌ڵڵاكان''

بــه‌ڵام وه‌ك لــه‌ ســه‌ره‌تادا ئامــاژه‌م بــۆ 
كرد، لــه‌ گفتوگۆی تــۆڕه‌ كۆمه‌ڵایه‌تییه‌كاندا 
ســه‌باره‌ت بــه‌ توندوتیژیی هاوســه‌رانه‌ی ناو 
كۆچه‌ران، ئاراسته‌یه‌كی نواندنه‌وه‌ی ڕه‌گه‌زی‌ 
به‌ره‌و خه‌تابارنیشــاندانی قوربانی ده‌كشــێ. 
توندوتیــژی  خوێندنه‌وه‌یــه‌دا  تــه‌رزه‌  لــه‌م 
ڕاســته‌وخۆ په‌ســن نــادرێ، بگــره؛‌ كرده‌ی 
تاوانــكار به‌ شــتێكی تراژێدیــك و جێی داخ 
له‌قه‌ڵــه‌م ده‌درێ، بــه‌ڵام هــاوكات، ئــه‌وه‌ی 
به‌سه‌ر قوربانی هاتووه‌، به‌ شتێكی ''ئاسایی'' 
ده‌نرخێنرێ. ئاسایی، لێره‌دا به‌و مانایه‌یه‌ كه‌ 
ئــه‌وه‌ی به‌ســه‌ر قوربانیدا هاتــووه،‌ ئاكامی 
لۆژیكی و چاریناچاری كرده‌وه‌ی خۆی بووه‌. 
واته‌، مه‌شروعیه‌تبه‌خشــینه‌وه‌ به‌ توندوتیژی 
له‌م به‌ســتێنه‌دا، له‌ ڕه‌وتێكــی یه‌كدابه‌دووی 
هاودژانه‌ی مه‌حكوومكردن و پاكانه‌ بۆكردن، 
لۆمه‌كــردن و پاســاو بۆهێنانه‌وه‌،‌ دواجاریش 
ده‌ستخۆشــیپێگوتندا،  و  داخلێخــواردن 

دێته‌دی.
ئه‌وه‌ی لــه‌م پێوه‌ندییه‌دا جێی ســه‌رنجه،‌ 
ئــه‌و ته‌كنیكانه‌یــه‌ كه‌ بــۆ ڕه‌وایه‌تیــدان به‌ 
توندوتیژی وه‌گه‌ڕ ده‌خرێن. باوترین ته‌كنیك 
هه‌وڵدانه‌‌ بۆ نیوتراڵیزاسیۆن )به‌تاڵكردنه‌وه‌(

ی توندوتیــژی له‌ڕێــی گۆڕینــی ئاراســته‌ی 
ســه‌رنجه‌كان له‌سه‌ر كه‌ســی تاوانكاره‌وه‌ بۆ 
سه‌ر كه‌سی قوربانی. ئه‌م شێوه‌ ڕاڤه‌كردنه‌ی 
تــاوان، بازنــه‌ی به‌رپرســیارێتیی تاوانــكار 
ئه‌وه‌نــده‌ ته‌ســك ده‌كاته‌وه‌، كــه‌ بوارێك بۆ 
ڕاڤه‌ی كۆمه‌ڵناســانه‌ و وه‌ردانه‌وه‌ی ڕه‌هه‌نده‌ 
ناهێڵێتــه‌وه‌  تاوانــكاری  كۆمه‌ڵایه‌تییه‌كانــی 
و زۆر بــه‌ وریاییــه‌وه‌، ڕه‌وتــی باســه‌كه‌ بــه‌ 
ئاراســته‌یه‌كدا ده‌با كه‌ دواجار به‌شــی زۆری 
كه‌ســی  به‌ســه‌ر  به‌رپرســیارێتی،  جامــی 

قوربانیدا قڵپ بكاته‌وه‌. 
هه‌ڵبــه‌ت لــه‌ بنه‌ڕه‌تدا كۆی ئــه‌م گه‌مه‌ی 
ڕه‌وایه‌تیدانــه‌‌ پشــت بــه‌ ڕێســایه‌كی ڕوون 
ده‌به‌ســتێ، ئه‌ویــش ''نه‌زمــی ئه‌خلاقــی''ی 
بــاوی ژیانی هاوســه‌رینیی نــاو كولتوورێكی 
له‌ڕێــی  گه‌مه‌یــه‌  ئــه‌م  باوكســالاره‌‌. 
به‌چاودادانه‌وه‌ی ڕێسای ئه‌و نه‌زمه‌ ئه‌خلاقییه‌ 
مه‌شــروعیه‌تی  به‌ڵگه‌نه‌ویســتێك،  وه‌ك 
توندوتیژی، وه‌ك ســزای هه‌ر جۆره‌ لادانێك 
لێی، ده‌ســته‌به‌ر ده‌كاتــه‌وه‌. به‌گوێره‌ی ئه‌م 

نه‌زمه‌ ئه‌خلاقییه‌: 
1 - هیچ كێشه‌یه‌ك له‌ نێوان ژن و پیاودا 
ڕوونادات ئه‌گه‌ر ژن به‌و شێوه‌یه‌ هه‌ڵسوكه‌وت 

بكا كه‌ پیاوه‌كه‌ی مه‌یلی لێیه.
2 -  پیــاو خاوه‌ن و بڕیــارده‌ری خێزانه‌، 
بۆیــه‌ ته‌نیا ئــه‌و مافــی هه‌یه‌ بڕیار له‌ســه‌ر 
ڕاگرتن یان هه‌ڵوه‌شاندنه‌وه‌ی ئه‌و پێكهاته‌یه‌ 
بــدا كــه‌ لــه‌ خــۆی و خێــزان و منداڵه‌كانی 

پێكهاتوون. 
ئــه‌وه‌ی لــه‌ چوارچێــوه‌ی سیســته‌مێكی 
نێــوان  ''هاوســه‌نگیی  وه‌ك  باوكســالاردا 
هاوســه‌ران'' نــاوی ده‌هێنــرێ، هــه‌ر ئــه‌م 
هاوپێوه‌ندییــه‌ ناقه‌رینــه‌ و ناهاوســه‌نگه‌یه‌. 
باوكســالاری ســه‌نگی خۆی له‌ ڕاگرتنی ئه‌م 
ناهاوســه‌نگییه‌دا ده‌بینێتــه‌وه‌. له‌ ڕاســتیدا 
''هاوسه‌نگی له‌ ناهاوســه‌نگیدا'' ئه‌و دۆخه‌یه‌ 
كــه‌ - لــه‌ ڕه‌وتــی قه‌یرانی باوكســالاریدا – 
له‌لایه‌كه‌وه‌ ژێرپرســیار ده‌خــرێ و له‌لایه‌كی 
تریشــه‌وه‌ یه‌كبیــن به‌رهــه‌م ده‌هێنرێتــه‌وه‌. 
به‌دەربڕینێكــی تــر، لێره‌دا ده‌كــرێ باس له‌ 
پێوه‌ندییه‌كــی جێنــده‌ری بكه‌یــن كه‌ نه‌زمی 
ئه‌خلاقیی زاڵ به‌سه‌ر پێوه‌ندیی هاوسه‌رانه‌دا، 
له‌ڕێی دووپاتكردنه‌وه‌ی یه‌كبینه‌وه‌، به‌رهه‌می 

ده‌هێنێته‌وه‌.
هاوســه‌نگییه‌  ئــه‌و  وه‌رگرتنــی  به‌بنه‌مــا 
لاســه‌نگه‌ی ســه‌ره‌وه‌، زه‌مینــه‌ی جــۆرێ له‌ 
تێگه‌یاندنــی كولتــووری ده‌هێنێتــه‌ دی كــه‌ 
ده‌شــێ پاساوی توندوتیژیی لێ هه‌ڵبهێنجرێ 
و به‌وشــێوه‌یه‌ش به‌رده‌وامیدان له‌ســه‌ر دابی 
هه‌نووكه‌یــی نه‌زمی هاوســه‌رینی، وه‌ك تاكه‌ 
بژاره‌ی مه‌شــروع، ده‌هێنرێته‌وه‌ ناو ڕۆژه‌ڤ. 
ئــه‌وه‌ی له‌ پێوه‌نــدی له‌گه‌ڵ ئــه‌م وێژمانه‌ی 
ڕه‌وایه‌تیدانه‌وه‌ به‌ توندوتیژیدا جێی تێڕامانه‌، 
ئــه‌و ڕاســتییه‌یه‌ كــه‌ زۆربــه‌ی به‌شــدارانی 
لــه‌و  كۆمه‌ڵایه‌تییــه‌كان  تــۆڕه‌  گفتوگــۆی 
پێوه‌ندییه‌دا، كه‌ســانێكن كه‌ خۆیان یه‌كه‌م، 
نێرینه‌ن و دووه‌م، له‌ كوردستان ده‌ژین! واته‌، 
كه‌ســانێك باس له‌ ئه‌زموونی توندوتیژیی ناو 
كۆچــه‌ران ده‌كــه‌ن و باس لــه‌ ''به‌ڕه‌ڵابوونی 
ژنانی كورد له‌ خاریج'' ده‌كه‌ن، كه‌ خۆیان نه‌ 
ئه‌زموونی ژیانی ژنانه‌یان هه‌یه‌، نه‌ ئه‌زموونی 
ژیانــی كۆچه‌رانــه‌‌. له‌م جۆره‌ باســانه‌دا، له‌ 
باشترین حاڵه‌تیشــیدا فاكته‌رێكی بنچینه‌یی 
ونــه‌، ئه‌ویــش ئه‌زموونی كۆچ و تێگه‌یشــتن 
لــه‌ دینامیزمی جڤاكی كۆچه‌ران و ئه‌و ژینگه‌ 
سۆســیۆكولتوورییه‌ جیاوازه‌ی‌‌‌ تاراوگه‌ی پێ 

ده‌گوترێ.

وته‌ی كۆتایی

ئه‌وه‌ی له‌م نووسینه‌دا مه‌به‌ستی من بوو، 
نــه‌ك وه‌ردانــه‌وه‌ی واقعی هاوســه‌ركوژی له‌ 
هه‌نده‌ران، به‌ڵكو شــێوه‌ی به‌رهه‌مهێنانه‌وه‌ی 
ئــه‌و واقعــه‌ له‌ڕێــی گفتوگــۆی نــاو تــۆڕه‌ 
كۆمه‌ڵایه‌تییه‌كانه‌وه‌ بوو. من له‌م نووســینه‌دا 
دوو جــۆره‌ نواندنــه‌وه‌ی جێنده‌ریــم له‌وانــی 
دیكه‌ هه‌ڵاوارد. وه‌ك له‌ ســه‌ره‌تاوه‌ ئاماژه‌شم 
پێــدا، به‌ده‌وری ئــه‌و دوو وێژمانه‌‌وه‌، كه من 
به‌ ''وێژمانی هێژمۆنیك'' لێیان تێگه‌یشتووم، 
گه‌لێك ورده‌ وێژمانی دیكه‌ش به‌دی ده‌كرێن، 
كــه‌ هه‌مــوو ئه‌وانــه‌ پێكــه‌وه‌ ده‌لالــه‌ت لــه‌ 
فره‌ڕه‌نگیی بنكه‌ی كۆمه‌ڵایه‌تیی بەكاربه‌رانی 
تــۆڕه‌ كۆمه‌ڵایه‌تییــه‌كان ده‌كا. ئــه‌وه‌ی لــه‌ 
پێوه‌ندی له‌گه‌ڵ كه‌یسی كوژرانی ژنانی كورد 
له‌ هه‌نــده‌ران بایه‌خــی ســتراتیژیكی هه‌یه‌، 
تێگه‌یشــتنه‌ له‌ هه‌ڵوێســتی جڤاكی كوردیی 
هه‌نــده‌ران خۆی، كه‌ به‌داخــه‌وه‌ هاوێركردنی 
ئــه‌و ده‌نگانه‌، له‌ناو گفتوگــۆ تێكچڕژاوه‌كانی 
كارێكــی  كۆمه‌ڵایه‌تییه‌كانــدا  تــۆڕه‌  نــاو 
ئه‌ســته‌مه‌‌. هه‌رچــی بــێ، له‌م ســه‌رده‌مه‌دا 
چیــدی ناتوانیــن دیــارده‌ی توندوتیــژی له‌ 
ده‌ره‌وه‌ی ئه‌و دیسكورســه‌ كۆمه‌ڵایه‌تییانه‌دا 
هه‌ڵســه‌نگێنین، كه له‌سۆنگه‌ی ته‌كنه‌لۆژیای 
جێنده‌رییه‌وه‌‌،‌ هه‌ر یه‌ك به‌جۆرێك، به‌شداری 
لــه‌ چۆنیه‌تــی دابه‌شــینه‌وه‌ی ده‌ســه‌ڵات و 
به‌رهه‌مێنانه‌وه‌ی مه‌شروعیه‌تی دیسكورسیڤی 
ئه‌و ده‌ســه‌ڵاته‌، له‌ پانتایی ژیانی تاكه‌كه‌سی 

و گشتیی مرۆڤی كۆچه‌ری ئێمه‌دا ده‌كه‌ن.

پیاوه‌ دڕنده‌كان؛ ژنه‌ به‌ره‌ڵاكان!

ئه‌وه‌ی له‌م نووسینه‌دا مه‌به‌ستی منە، 
نه‌ك وه‌ردانه‌وه‌ی واقعی هاوسه‌ركوژی 
له‌ هه‌نده‌ران، به‌ڵكو شێوه‌ی 
به‌رهه‌مهێنانه‌وه‌ی ئه‌و واقعه‌ له‌ڕێی 
گفتوگۆی ناو تۆڕه‌ كۆمه‌ڵایه‌تییهك‌انه‌

رێبوار كەریمی
 rebwar.karimi@hotmail.com

رووداو - هەولێر

و  تەندروســتی  لــەڕووی  گۆشــت  خواردنــی 
ئەخلاقیشەوە بابەتێكی مشتومڕهەڵگرە. پزیشكەكان 
خواردنــی زۆری گۆشــت بە یەكێك لــە هۆكارەكانی 
تێكچوونــی باری تەندروســتی دەزانــن، لایەنگرانی 
ژینگە پێیانوایە خواردنی لەرادەبەدەری گۆشــت لە 
ژمەكانــی رۆژانەدا یەكێك لە هۆكارەكانی تێكچوونی 

هاوســەنگیی ژینگەیە. داتا جیهانییەكان مەترسییە 
ژینگەییەكانی گۆشتخواردن پشتڕاست دەكەنەوە.

ساڵانە چەندین ملیار ئاژەڵ 
سەردەبڕدرێن

بەگوێرەی راپۆرتێكی كۆڕبەندی ئابووریی جیهان 
)World Economic Forum( ، ژمــارەی ئاژەڵــە 
كێڵگەییەكانــی جیهــان زۆر لە ژمــارەی مرۆڤەكان 
زیاترە، بە جۆرێك لە هەموو ساتەوەختێكدا 19 ملیار 
مریشــك، 1.5 ملیار مانــگا، 1 ملیار مەڕ و 1 ملیار 
بەراز لە جیهاندا هەن. بەو پێیەش ژمارەی ئەو جۆرە 
ئاژەڵانە لە هەر ساتەوەختێكدا سێ هێندەی ژمارەی 

مرۆڤەكانی جیهانە.
بەڵام ئــەو ژمارانە لە چاو ژمارەی ئەو ئاژەڵانەی 
ساڵانە سەردەبڕدرێن زۆر كەمە. وەك لە راپۆرتەكەدا 
هاتووە، ساڵانە نزیكەی 50 ملیار مریشك لە هەموو 
جیهاندا سەردەبڕدرێن، ئەو ژمارەیە كەڵەشێر و ئەو 
مریشكانە لەخۆناگرێ كە بۆ هێلكە بەخێودەكرێن و 
لەناكاو رۆژێك ســەردەبڕدرێن. جیا لەمە ساڵانە نیو 
ملیــۆن مەڕ، زیاتــر لە 400 ملیۆن گیســك و بزن، 
نزیكــەی 300 ملیۆن مانگا رەوانەی كوشــتارگەكان 

دەكرێن.
بەپێی داتاكانی رێكخراوی خۆراك و كشــتوكاڵی 
نەتەوە یەكگرتووەكان )FAO(، لە ســاڵی 2016دا 
نزیكــەی 171 ملیۆن تۆن ماســی بەرهەمهاتووە كە 

٪47ی لــە شــوێنەكانی بەخێوكردنی ماســی بووە. 
بەهای فرۆشــی یەكەمی ماســیگرتن و ماسییەكانی 
حەوزەكان لەو ساڵەدا نزیكەی 362 ملیار دۆلار بووە.
لە پەنجا ســاڵی رابردوودا ژمارەی دانیشــتووانی 
جیهان بە رێژەی دوو بەرامبەر زیادی كردووە، بەڵام 
رێژەی خواردنی گۆشــت سێ هێندە زیادی كردووە. 
بەپێــی راپۆرتێكــی رێكخــراوی )FAO(لە ســاڵی 
1961 دا نزیكــەی 75 ملیــۆن تۆن گۆشــتی ئاژەڵە 
كێڵگەییەكان لە جیهان بەرهەم دەهێنرا، ئەو ژمارەیە 
لە 2013 بۆ ســەرووی 300 ملیۆن تۆن لە ساڵێكدا 
بەرزبووەتەوە. جیاوازییەكە بە جۆرێكە كۆی گۆشتی 
ئاژەڵــە كێڵگەییــەكان لە ســاڵی 1961 كەمترە لە 

گۆشتی مریشكی بەرهەمهاتوو لە 2013.
ژمارەی گۆشــتخۆرەكان لە ناوچــە جیاجیاكانی 
جیهــان پەیوەنــدی بە كولتــووری خــۆراك و باری 
ئابووریــی خەڵكــی ناوچەكەوە هەیــە. راپۆرتەكەی 
كۆڕبەندی ئابووریی جیهان ئاماژە بۆ ئەوە دەكات كە 
چین گەورەترین وڵاتی گۆشــتخۆری جیهانە و تێیدا 
ســاڵانە نزیكەی 90 ملیۆن تۆن گۆشــت دەخورێ. 
رێژەی گۆشتخواردنی ئەو وڵاتە لە 1990 بۆ دەیەی 
دووەمی سەدەی 21 بە رێژەی 300% زیادی كردووە.

گۆشــتخۆری لــە وڵاتانی ئەوروپی لە 30 ســاڵی 
رابــردوودا ئاســتێكی جێگیــری هەبــووە و بگرە لە 
هەندێــك كاتدا رووی لە كزبوونیش ناوە، بۆ نموونە 
ئەوروپییــەكان لــە 1990 نزیكــەی 65 ملیۆن تۆن 
گۆشــتیان خواردووە، بەڵام ئەو بــڕە لە نەوەدەكان 
و دەیــەی یەكەمــی ســەدەی 21 دا نزیكــەی 10 
ملیۆن تۆن كەم دەبێتەوە. هیندوستان كە لە رووی 
ژمارەی دانیشــتووانەوە دووەم قەرەباڵخترین وڵاتی 
جیهانە، بەشێكی زۆر كەم لە گۆشتخواردنی جیهانی 
بەردەكەوێ و رێژەی گۆشتخۆری لەو وڵاتەش لە چاو 
پەنجا ســاڵی رابردوو گۆڕانێكی زۆر كەمی بەسەردا 

هاتووە.

جیهان چ گۆشتێك زۆر دەخوات؟

گۆشــتی بەراز و پەلەوەرەكان بــە جیاوازییەكی 
بەرچاو لە پێش جۆرەكانی دیكەی گۆشــتی ئاژەڵە 
كێڵگەییەكانــەوەن. بــەڵام لــەو دوو جۆر گۆشــتە، 
گۆشتی مریشك لە 60 ساڵی رابردوودا بەرزبوونەوەی 
بەرچاوی بەخۆوە بینیوە. راپۆرتی كۆڕبەندی جیهانی 
)WEFORUM( ئــەوە دەخاتــەڕوو كــە لــە 1961 
دا گۆشــتی پەلــەوەرەكان تەنیــا 12 % ی گۆشــتی 
بەرهەمهاتــووی جیهانــی پێكدەهێنــا، لــە كاتێكدا 
ئێستا 33%ی گۆشتی بەرهەمهاتووی جیهان گۆشتی 

پەلەوەرە.

بەرهەمهێنانی گۆشت لەسەر 
زەوی قورس دەكەوێ

حەزی مرۆڤ بۆ گۆشتخواردن كاریگەریی یەكجار 
نەرێنی لەســەر ژینگە دادەنێ. بەگوێرەی راپۆرتەكە 
10% بــۆ 12%ی گازە ژەهراوییەكانــی جیهــان لــە 
كەرتــی كشــتوكاڵەوە دەردەچــێ، لــە كــۆی ئــەو 
رێژەیەش كێڵگەكانــی بەخێوكردنی ئاژەڵ، پەلەوەر 
و بەرهەمهێنانی شــیر نزیكەی ســێ لەسەر چواری 
پێكدەهێنن. بەو پێیەش گازی ژەهراوی كێڵگەكانی 
بەخێوكردنــی ئاژەڵــەكان زۆر زیاتــر لــە كێڵگــە 
كشتوكاڵییەكان گازی ژەهراوی بەرهەم دەهێنن، بە 

تایبەتیش كێڵگەكانی بەخێوكردنی مانگا و گۆلك.
تەنیا لە گازە ژەهراویەكانیدا كورت نابێتەوە، بەڵكو بەڵام زیانەكانی بەخێوكردنی ئاژەڵە كێڵگەییەكان 

رۆڵی گەورەی لە كەمبوونەوەی سەوزایی جیهانیشدا 
هەیــە. بەڕازیل خاوەنــی زۆرترین ژمــارەی مانگا و 
گۆلكە لە جیهاندا، ئەو وڵاتە لە ســاڵی 2014 زیاتر 
لە 212 ملیۆن مانگا و گولكی هەبووە، ژمارەی ئەو 
جۆرە ئاژەڵە لە 50 ســاڵی رابردوودا لەو وڵاتە چوار 
بەرامبــەر زیــادی كــردووە. لەلایەكی دیكــەوە یەك 
لەسەر سێی دانەوێڵەی جیهان بۆ بەخێوكردنی ئاژەڵە 

كێڵگەییەكان دەچێ.
بەرهەمهێنانی گۆشــت و بەروبوومە ئاژەڵییەكان 
ئاوێكی زۆریشی دەوێ، ئەوەش لە كاتێكدا كە ئاوی 
شــیرینی جیهان بــەراورد لەگەڵ گەشــەی ژمارەی 

دانیشتووان هەتا دێ روو لە كەمی دەنێ.
راپۆرتەكــەی )WEFORUM( ئامــاژە بــۆ ئەوە 
دەكات كە بەرهەمهێنانی یەك كیلۆ گۆشــی مانگا و 
گۆلــك زیاتر لە 15 هەزار لیتر، یەك كیلۆ گۆشــتی 
مەڕ و گیسك 8763 لیتر، یەك كیلۆ گۆشتی مریشك 
زیاتــر لە 4300 لیتر و یەك كیلۆ هێلكە 3236 لیتر 
ئاوی پێویستە. لە كاتێكدا بەرهەمهێنانی یەك كیلۆ 
میــوە 962 لیتر و یەك كیلۆ ســەوزەوات 332 لیتر 

ئاوی دەوێ.

گۆشتخواردنی زۆر باری 
تەندروستی تێكدەدات

گۆشت سەرچاوەیەكی ســەرەكی بەدەستهێنانی 
پڕۆتین، ڤیتامین و مادە كانزاییەكانە. بەڵام هەندێك 
لە گۆشــتەكان یەكجار چــەورن، جیا لەمە خواردنی 

زۆری گۆشتی سوور و گۆشتە پڕۆسێسكراوەكان بە 
هۆكارێكی سەرەكیی شێرپەنجەی ریخۆڵە لەقەڵەم 

دەدرێ.
بەگوێرەی راپۆرتەكەی كۆڕبەندی جیهانی، ئەگەر 
دانیشــتووانی جیهان خواردنی گۆشتی گۆلك كەم 
بكەنــەوە و لەبری ئەو فاســولیا یان نۆكی ســەوز 
بخــۆن، ئەوە مــردن لە جیهاندا بە رێــژەی 5% بۆ 
7% دادەبەزێ. ئێستا 40%ی پڕۆتینی دانیشتووانی 
جیهان لەڕێگەی گۆشت، شیرەمەنییەكان، ماسی و 

هێلكەوە دابین دەكرێ.

ساڵانە لە جیهاندا چەند ئاژەڵ سەردەبڕدرێن؟

ساڵانە لە چین 90 
ملیۆن تۆن گۆشت 
دەخورێ

ئەگەر لە جیاتی 
گۆشتی گۆلك 
فاسیۆلیا بخۆین 
رێژەی مردن 7% كەم 
دەبێتەوە

زۆرترین ئەو 
گۆشتەی لە جیهاندا 
دەخورێ گۆشتی 
بەراز و پەلەوەرە

بەرهەمهێنانی یەك كیلۆ گۆشتی مانگا پێویستی بە 15 هەزار لیتر ئاوە

12%ی گازە 
ژەهراوییەكانی 
جیهان لە رێگەی 
كشتوكاڵەوەیە

رووداو - سۆسایەتی ئۆگاینێكۆڵۆجی

منداڵبــوون لەنێــو ئــاودا یەكێكــە لــەو 
رێگەیانــەی كە ئێســتا لــە زۆر وڵاتان وەك 
پرۆسەیەكی ســەركەوتووی منداڵبوون سەیر 
دەكــرێ. توێژینەوەكانیش دەڵێن منداڵبوون 
لەنێــو ئاوێك كــە گەرمییەكــی مامناوەندی 
هەبێــت، هــەم بــۆ كۆرپەكــە و هەمیش بۆ 
دایكەكە ســوودی هەیە. دەستەی پزیشكانی 
خانمــان و منداڵبوون لە ئەمریكا لە ماڵپەڕی 
فەرمیی خۆیان سوود و زیانەكانی منداڵبوون 

لە نێو ئاویان خستووەتەڕوو.

سوودەكانی:
دایكەكــە  دەروونیــی  گوشــاری   -
ئارامبوونــی  هەســتی  و  كەمدەكاتــەوە 
پێدەبەخشێ و پەستانی خوێنی رێكدەخات.

پرۆســەی  دواتــری  قۆناغەكانــی  لــە   -
منداڵبــوون یارمەتیدەرە بۆ زیادبوونی وزەی 

جەستەیی دایكەكە.

- یارمەتیــدەرە بــۆ گرژبوونــی باشــتری 
منداڵــدان و چالاككردنــی ســووڕی خوێــن. 
ئەمــەش وادەكات منداڵــدان ئۆكســجینێكی 
باشــتری پێبــگات، بۆیــە ئــازاری خانمەكە 
كەمدەكاتــەوە و ئۆكســجینێكی باشــتر بــە 

كۆرپەكەش دەگات.
گوشــار  هۆڕمۆنەكانــی  دەردانــی   -
كەمدەكاتــەوە و یارمەتــی زیاتــر دەردانــی 
ئــازاری  بەمــەش  دەدات،  ئیندۆرفینــەكان 

منداڵبوون كەمتر دەبێتەوە.
- رێڕەوەكانــی كۆئەندامــی زاوزێی مێینە 
جیڕدەبن و زیانگەیشتن پێیان كەمتر دەبێت.
- بۆ منداڵەكەش كەشێكی هاوشێوەی نێو 
منداڵدانە و هەستی ئارامی پێ دەبەخشێت.

زیانەكانی:
زیانەكانــی منداڵبــوون لە نێو ئــاودا زۆر 
بە ئەســتەم روودەدەن، بەڵام بەشــێوەیەكی 

گشتی ئەمانەن:
- ناجێگیربوونــی پلــەی گەرمیی لەشــی 

كۆرپەكە.
- لەوانەیــە منداڵەكــە تووشــی گەشــكە 

ببێت.
- هەناسەدانی كۆرپە لەنێو ئاودا

كەی رێگە بە منداڵبوون 
لەنێو ئاو نادرێ؟

- ئەگــەر دایكەكــە تووشــی هەوكردنــی 
ڤایرۆســی هێرپس بووبێ، چونكە مەترسیی 

بڵاوبوونەوەی ڤایرۆسەكە زیاتر دەكات.
- لەكاتــی خوێنبەربوون و هەوكردنەكانی 

دیكەی كۆئەندامی زاوزێ.
- ئەگەر دایكەكە دووانەی لە ســكدا بوو، 
هەرچەنــدە ئەمەیان ئەگەر لەژێــر چاودێری 
پزیشــكەكەی بێت گرفتێكی ئەوتۆ دروســت 

ناكات.
- ئــەو دایكانــەی مەترســیی منداڵبوونی 

پێشوەختەیان هەیە.
- ئەگەر خانمەكە بەرزە پەستانی خوێنی 

هەبێ، باشترە بەو رێگەیە منداڵی نەبێ.

سوود و زیانەكانی 
منداڵبوون لەنێو ئاودا

رووداو - برایت ساید

پەیڕەوكردنی رێجیمێكی خۆراكیی 
دووگیانیــدا  لەمــاوەی  دروســت 
جگە لــەوەی بــۆ گەشــەی كۆرپە 
پێویســتە، لەهەمانكاتدا لێكەوتە 
مــاوەی  نەخوازراوەكانــی 
كەمدەكاتــەوە،  دووگیانیــش 
لەمــاوەی دووگیانیدا جەســتەی 
دایك پێویســتییەكی زیاتری بە 
گرنگەكانە  خۆراكییــە  رەگــەزە 
بەتایبــەت ڤیتامیــن، پڕۆتیــن و 
كانــزا گرنگــەكان، بۆیــە دەبێــت 
خانمەكە ئــەو خۆراكانــە هەڵبژێرێت 
كە بەهــای خۆراكییان بەرزە، بەتایبەت 
لە شــەش مانگــی كۆتایــی دووگیانیدا، 
چونكە جەســتەی دایك پێویستی بە 
وزەی زیاتــرە، ماڵپەڕی برایت ســاید 
ئەم خۆراكانــەی بۆ ماوەی دووگیانی 

دەستنیشان كردووە:

هەفتەی یەكەم 
بۆ سێیەم

هەفتــە  لــە 
سەرەتاییەكانی 
ا  نیــد گیا و و د
دەبێــت ئــەو خۆراكانــە 
بخورێــن كــە بــە فۆلیك 
دەوڵەمەنــدن،  ئەســید 
گەشــەی  بــۆ  ئەمــەش 
كۆرپەكــە پێویســتە و لە 
چەندیــن گرفتــی بۆماوەیی 
خۆراكانەش  ئــەو  دەیپارێزێ. 
بریتین لە: سەوزە گەڵاپانەكان، 

برۆكلی، هێلكە و پاقلەمەنییەكان.

هەفتەی چوارەم بۆ دوازدەم

لــە ناوەڕاســتی هەفتەی شەشــەمدا خڕۆكە 
ســوورەكانی كۆرپە دروســتدەبن و دڵی دەست 
بــە لێــدان دەكات، بۆیــە لەم ماوەیــەدا گرنگە 
ئەو خۆراكانەی بە ئاســن دەوڵەمەندن بخورێن. 
هەروەهــا خواردنی ئەو خۆراكانەی بە ڤیتامین 
ســی دەوڵەمەنــدن یارمەتی هەڵمژینی ئاســن 
دەدەن. خۆراكەكانیــش بریتیــن لە: گۆشــت، 
خۆراكە دەریاییەكان، نیسك، هێلكە و بەرهەمە 

شیرەمەنییەكان.

هەفتەی سێزدەم 
بۆ بیست و هەشتەم

لەم ماوەیــەدا كۆرپە زۆر بەخێرایی گەشــە 
دەكات، دەبێــت ئــەو خۆراكانــە بخورێــت كە 
دەوڵەمەنــدن بــە )بێتا كارۆتیــن( كە ئەمەش 
بۆ پاراســتنی چــاوەكان گرنگــە، هەروەها ئەو 
خۆراكانەی بە كالیسیۆم دەوڵەمەندن بۆ گەشەی 
ئێســكەكان و سەرچاوە دەوڵەمەندەكانی زینك 
بۆ پاراســتنی ناوكە ترشــی خانەكانی كۆرپە. 
خۆراكەكان ســپێناخ، بەرهەمە شیرمەنییەكان، 
گۆشتی سوور، گێزەر و دانەوێلە توێكڵدارەكانن.

هەفتەی بیست نۆیەم بۆ چل

ســەرچاوەكانی ڤیتامیــن كەی، كالیســیۆم 
و مەگنیســیۆم پێویســتە بخورێــن، هەروەهــا 
ئــەو خۆراكانــەی دەوڵەمەندن بە ســێلینیۆم، 
چونكە بۆ كاركردنی سییەكانی كۆرپەكە دوای 
لەدایكبوون گرنگە. ئەو خۆراكانەش بریتین لە: 
برنجی قاوەیی، ئاڤۆكادۆ، مۆز، كاڵەك، سپێناخ 

و قەڕنابیت. 

خۆراكی گونجاو 
بۆ ماوەی دووگیانی

گیسك و مەڕمریشك
مانگابزن

 ژمارەی ئەو ئاژەڵانەی ساڵانە لە كوشتارگەكان سەردەبڕدرێن:

رووداو - هەولێر

هەزاران لاپەڕە دۆكۆمێنتی دەستبەسەرداگیراو 
بەشــێوەیەكی  ســووریا  رژێمــی  دەریدەخــەن 
تــاك و مافــی كەمینــە  سیســتەماتیك مافــی 
كــردووە،  پێشــێل  ســووریای  نەتەوەییەكانــی 
لەوانەش مافی كــورد. دۆكۆمێنتەكان لەو ناوچانە 
كۆكراونەتەوە كە لە هەشــت ساڵی رابردوودا لەژێر 

كۆنترۆڵی حكومەتی سووریا دەرچوون.
ناوەندی دادپەروەری و لێپرســراوێتی ســووریا 
)SJAC(كــە بنكــەی ســەرەكی لە واشــنتنە، لە 
چەند ســاڵی رابــردوودا 5003 لاپەڕە بەڵگەنامەی 
نهێنیی دامەزراوە سەربازی و ئەمنییەكانی سووریای 
دەستخســتووە. مانگی رابردووش شرۆڤەیەكی 53 
لاپەڕەییــان بەنــاوی "دیــوارەكان گوێیــان هەیە: 
شــرۆڤەی دۆكۆمێنتەكانی كەرتی ئەمنیی سووریا" 

بڵاوكردەوە.
محەممــەد عەبدوڵــا، بەڕێوەبــەری ناوەندەكە 
دەڵێت: "ناوەڕۆكی دۆكۆمێنتەكان بۆ كەسێك كە لە 
سووریا گەورە بووبێ و ئاشنای سیستەمی ئەمنیی 
ســووریا بێت، شتێكی سەیر نییە. دۆكۆمێنتەكان 
بــە روونی دەریدەخــەن كە ئاژانســە ئەمنییەكان 

لەسەرووی یاساوە كار دەكەن". 
دۆكۆمێنتەكان پەیوەندییان بە حەوت ئاژانسی 
سەربازی و ئەمنیی ســووریاوە هەیە: فەرماندەیی 
گشتیی هێزە چەكدارەكان، هەواڵگریی سوپا، بەشی 
ئاسایشی سیاسی، ئۆفیسی ئاسایشی نیشتمانی، 
پۆلیــس، بەڕێوەبەرایەتــی هەواڵگریــی گشــتی و 

بەڕێوەبەرایەتی هەواڵگریی هێزی ئاسمانی.
بەشــێك لــە راپۆرتەكە بۆ ســەركوتی كورد و 
كەمینەكانی دیكە تەرخان كراوە. ناوەندەكە ئاماژە 
بۆ ئەوە دەكات كە بەلایەنی كەم 25 لاپەڕە دەكرێ 
وەك بەڵگەی راســتەوخۆی چەوســاندنەوەی كورد 
ســەیر بكرێ. ناوەندەكــە 349 لاپەڕەشــی بەدی 
كــردووە كە تێیاندا ئاماژە بۆ كورد كراوە "ئەوەش 
ئاماژەیە بۆ بەدگومانیی زۆری حكومەت" بەرامبەر 

بە كورد.
ناوەندە ســوورییەكە دەشــڵێت كە ژمارەیەكی 
كــەم لــە لاپــەڕەكان باســی كەمینــە ئەتنیكی و 
ئاینییەكانی دیكە دەكەن، زۆر ناوهێنانی كوردیش 
لــە بەڵگەكاندا بەلای ناوەندەكەوە دوو هۆی هەیە: 
یەكەمیــان ئەوەیــە زۆربەی ئــەو دۆكۆمێنتانە لەو 
ناوچانــە كۆكراونەتەوە كە تێیاندا ژمارەی كورد لە 
كەمینەكانــی دیكە زیاترە. هــۆكاری دووەمیش بۆ 
ئەوە دەگەڕێتەوە كە چالاكییە سیاسییەكانی كورد 
لــە ســووریا رێكخراوتر و درێژماوەتــر بووە لە هی 

گروپەكانی دیكە.
كۆبوونەوە  ئازادیی  پێشێلكردنی 

و رادەربڕین
لــە ژمارەیەكــی زۆری دۆكۆمێنتەكاندا فەرمانی 
تێكدانی پلانی خۆپیشــاندان دەبینــرێ، لەوانەش 
وەك  كــە   2010 نــەورۆزی  خۆپیشــاندانەكەی 
ناڕەزاییــەك بەرامبــەر كوژرانــی كچێكــی كــورد 
رێكخرابوو، خۆپیشاندانی رۆژی جیهانیی كرێكاران 
لە 2010، هەوڵی خۆپیشاندان لە ناوچە كوردییەكان 
دوای رووداوەكانی بەهاری عەرەبی لە وڵاتانی دیكە.

 لە هەندێك لە لاپەڕەكاندا باســی كۆبوونەوەی 
خەڵكــی كــورد، لێدانــی موزیكــی كــوردی لــە 
ئۆتۆمبێلەكاندا، سزادانی خۆپیشاندەران، فەرمانی 
جەولەی ئەمنی بۆ رێگری لە گردبوونەوەی خەڵكی 
كورد و هەڕەشە لە سەركردەكانی كورد دەكرێ بۆ 

ئەوەی لە خۆپیشاندانەكاندا بەشدار نەبن.
پێشێلكردنی مافە كولتوورییەكان

دوو لاپەڕە لە بەڵگەنامەكان ترس لە دەربڕینی 
زمان و كولتووری كوردی دەردەخەن و بە هەڕەشە 
بۆ ســەر یەكێتیی خاكی سووریای دەزانن، یەكێك 
لە لاپەڕەكانیش گوزارشــتكردن لە كولتووری كورد 
بە "خیانەت" لە سووریا لەقەڵەم دەدات، یەكێك لە 
لاپەڕەكانیش باســی كاردانەوە بەرامبەر زۆربوونی 
چالاكییە سیاسییەكانی كورد دەكات و تێیدا باس 
لــە پلانی حكومەت بۆ بە تاوان ناســاندنی هەموو 

جۆرە چالاكییەكی نەتەوەیی كوردی دەكرێ.
حكومەتــی ســووریا تەنیا نیگەرانــی چالاكییە 
كولتــووری و سیاســییەكانی كورد نەبــووە، باری 
ئابووریی خەڵكی كوردیش مایەی نیگەرانیی دەزگا 
ئەمنییەكانی رژێمی دیمەشــق بــووە. هەندێك لە 
دۆكۆمێنتەكان باس لە ترســێك دەكەن كە دەزگا 
ئەمنییەكان بەهۆی دەستڕاگەیشتنی كورد بە زەوی 

و سامان هەستیان پێكردووە.
بەپێی شرۆڤەكە، هەندێك لە لاپەڕەكان پێشنیار 
دەكەن شــارەوانییەكان بــە وریاییەكــی زیاترەوە 
مامەڵــە بكــەن كاتێــك "كــورد زەوی دەكڕن یان 
دەفرۆشن، واتە حكومەت دەبێ داوای مۆڵەت بكات 
پێش ئەوەی كورد زەوی بكڕن و بفرۆشــن و هێزە 
ئەمنییەكان بە وردی چاودێریی كڕین و فرۆشــتنی 
موڵك لەلایەن كوردەوە بكەن، هەر كوردێكیش بێ 

مۆڵەت مامەڵە بە موڵكەوە بكات سزا بدرێ".
لــە یەكێــك لــە بەڵگەنامەكانــدا داوا دەكــرێ 
"ئاژانسە پەیوەندیدارەكانی حكومەت دەست بەسەر 
ژمارەیەكــی زۆری زەویــوزاردا بگــرن و بیانكــەن 
بەهــی حكومــەت و كرێــكاری عەرەبیان لەســەر 
دابنرێ، دواتریش خانوو بۆ خۆیان و خێزانەكانیان 
دروســتبكرێ، چاودێری ئــەو زەویوزارانەش بكرێ 
كــە كورد خاوەنیانە و رێگــری بكرێ لەوەی ئەوان 
بتوانن شوێنی نیشتەجێبوونیان لێ دروستبكەن كە 
دەكرێ لە داهاتوودا ببن بەشوێنی نیشتەجێبوونی 

)دیفاكتۆ(".

یەكێك لە لاپەڕەكان خەم لە بڕیارێكی حكومەت 
دەخــوات كە رێگەی بە كــورد داوە لە هەلی كاری 
حكومەتدا بەشیان هەبێ، لەكاتێكدا بەڵگەنامەیەكی 
دیكە پێشــنیار دەكات حكومــەت هەنگاو بنێ بۆ 
ئەوەی ركابەری لەگەڵ بزنســمانانی كورد بكات و 

لە قازانجیان كەم بكاتەوە.
دەســتكاری پێكهاتــەی كــوردی 

ناوچە كوردییەكان

بەپێی بەڵگەنامەكان حكومەتی سووریا هەوڵی 
گۆڕینــی دیموگرافیی ناوچە كوردییەكانی داوە، بۆ 
ئەوەش پشتی بە هۆزە عەرەبەكان بەستووە. وەك 
لە دۆكۆمێنتەكاندا دیارە، حكومەت بە ترسەوە لە 
كوردی روانیوە. یەكێك لە لاپەڕەكان فەرمانێكە كە 
تێیدا داوا دەكات گوشــار لەسەر هۆزە عەرەبەكان 
دروســت بكرێ تاوەكو بۆ پارێزگای حەسەكە كۆچ 
بكەن، بەگوێرەی )SJAC(ئەو هەنگاوە لەوە دەچێ 
بــۆ "لاوازكردنــی زۆرینەی دانیشــتووانی كورد" لە 

ناوچە كوردییەكان بێ.
لاپەڕەیەكی دیكە لە بەڵگەنامەكان بە تایبەتی 
پێشــنیار دەكات رێگــە بــە كورد نــەدرێ لە هیچ 
ناوچەیەك زۆرینە بن، بۆ ئەوەی "باشتر كۆنترۆڵی 

چالاكییە سیاسییەكانیان بكرێ".
هەوڵی قایلكردن و تۆقاندن

ئامانجێكی دیكەی رژێمی سووریا نزیكبوونەوە 
یان ســەركوت و تۆقاندنی سەركردە كوردەكانی 
رۆژئاڤــای كوردســتان بووە، بــۆ جێبەجێكردنی 

شەڕ، وتووێژ یان تەسلیمبوون؟ 

ئەمریکا 
"ئێران خاتوون"ی دەوێت!

نابێ كورد 
لە هیچ ناوچەیەكـی سـووریا زۆرینە بن

رووداو - هەولێر

لــە دوو هەفتــەی رابــردوودا گرژییەكانی 
نێــوان تاران و واشــنتن بــە خێراییەكی بێ 
وێنــە پەرەیــان ســەند، ئێــران لە بەشــێك 
كشــایەوە،  ئەتۆمییەكــە  رێككەوتنــە  لــە 
ئەمریــكا كەشــتی فڕۆكەهەڵگــر و فڕۆكەی 
جەنگــی رەوانــەی كەنــداو كــرد، دواتریش 
كەشــتیی نەوتهەڵگــر و پێگــە نەوتییەكانی 
وڵاتانــی عەرەبیــی كەنــداو كرانــە ئامانجی 
ئەمریكــی  ســتراتفۆری  ناوەنــدی  هێــرش. 
پێیوایە ســتراتیژی نوێی ئەمریــكا بەرامبەر 
ئێــران لەســەر كۆمەڵێــك گریمانــەی هەڵە 
دامەزراوە كە دواجار دەكرێ دەســتی زلهێزە 
جیهانییەكانی دیكە لە ناوچەكە بەهێز بكات.
لە ماوەی دوو ســاڵی رابــردوودا ئیدارەی 
دۆناڵد ترەمپ، ســەرۆكی ئەمریكا، پەیڕەوی 
بەرامبــەر  راشــكاوانە  سیاســەتێكی  لــە 
ئێران كردووە كە كشــانەوە لــە رێككەوتنی 
ئەتۆمی و ســەپاندنەوەی سزا ئەتۆمییەكان 
و كۆمەڵێــك ســزای دیكــە پێكهێنەرێكــی 
ســەرەكی بووە، ئامانجی خــوازراوی هەموو 
ئەوانەش پەلكێشكردنی ئێران بۆ سەر مێزی 

دانوستاندن بووە.
ناوەندی )ستراتفۆر( پێیوایە هێرشەكانی 
نەوتییەكانــی  دامــەزراوە  و  تانكــەر  ســەر 
وڵاتانــی كەنــداو "پەیامێكی بەهێز" بووە كە 
دەڵــێ "باجی هەر چەشــنە جەنگێك لەگەڵ 
ئێــران بریتییــە لــەوەی ترافیكی كەشــتییە 

نەوتییەكان كێشەی بۆ دروستدەبێ".
تاوەكــو ئێســتا پشتڕاســت نەبووەتــەوە 
ئێــران فەرمانی ئەو هێرشــانەی دابێ، بەڵام 
ئەگــەر ئەوە بســەلمێ دەكرێ بــۆ هەندێك 

لــە ئەندامانی كۆشــكی ســپی بــەس بێ بۆ 
ئــەوەی وەك هانــدەری هێرشــی ســەربازی 
بەكاریبهێنــن. هەرچەند ئەگەری هەنگاوێكی 
لەو جۆرە بەهــۆی زۆر ئەولەوییەتی دیكەوە 

ئێران لە كێشە و ملمـلانێی زلهێزەكانی جیهاندا

كورد لە بەڵگەنامە تۆقێنەرەكانی رژێمی سووریادا

هەمــوو جیهــان تامەزرۆیــە بزانێــت گرژییەکانــی نێــوان 
ئەمریــکا و ئێران بــە کوێ دەگات و ئایا شــەڕ لە نێوانیاندا 

هەڵدەگیرسێت یان نا؟
سەرەڕای ئەوەی کە ئێران و ئەمریکا لە ماوەی چل ساڵی 
ڕابردوودا لە پێنج قۆناغدا کەوتوونەتە وتووێژ و دانوستاندن، 
بــەڵام لەڕاســتیدا شــەڕی ئێــران و ئەمریــکا چــوار دەیەیە 

بەردەوامە.
بەر لە شۆڕشــی گەلانی ئێران و هاتنەســەرکاری کۆماری 
ئیسلامی، ئێران هاوپەیمانی سەرەکی ئەمریکا بوو لە ناوچەی 
ڕۆژهەڵاتــی ناوەڕاســت و ئــەم هاوپەیمانییە خاڵــی بەهێزی 
ئەمریــکا بــوو لە جیهاندا، بــەڵام دوای هاتنەئارای کێشــەی 
نــەوت لــە نێوان ئێــران و وڵاتانــی ڕۆژئاوایی لەســەر نرخی 
نــەوت و وزە، ڕۆژئاواییەکان لە پشــتیوانیکردنی ڕژێمی شــا 
ســاردبوونەوە و ســەرئەنجام وای لێهات کە ڕژێمی پاشایەتی 
لــە ئێران ڕووخا. هەڵبەت ئەوە بەو مانایە نییە کە بێمەیلیی 
ڕۆژئاوا بۆ پشــتیوانی لە ئێران تاکە هۆکاری ڕووخانی ڕژێمی 
پاشــایەتی بوو، بەڵکوو کۆمەڵێک فاکتی ناوخۆییش لەئارادا 
بوون. لە ســەردەمی پاشــایەتیدا بەهۆی ترس لە کۆمۆنیزم، 
دژایەتی زۆری چەپەکان کرا لە ئێراندا و هەموو هەوڵی دەزگا 
ئەمنییەکانی ڕژێم لەناوبردن و پەرتەوازەکردنی ئۆپۆزیسیۆنی 
بــە  ئیسلامیســتەکان  کەشــوهەوایەدا  لــەو  بــوو،  چــەپ 
سەرکردایەتی خومەینی ســەرنجی وڵاتانی ڕۆژئاواییان بەرەو 
خۆیــان ڕاکێشــا و بەوەش بوونــە ئاڵتەرناتیڤ و جێگرەوەی 
ڕژێمــی شــا لــە ئێراندا و دارودەســتەی خومەینیــش ڕژێمی 
کۆماری ئیسلامییان پاش پاکتاوکردنی هەموو ئازادیخوازان لە 
ئێراندا چەســپاند. هەر زۆر زوو نێوانی کاربەدەستانی ڕژێمی 
تازە بەدەســەڵات گەیشــتوو لە تاران لەگەڵ ڕۆژئاواییەکان و 
بە تایبەتی ئەمریکا تێکچوو. هێرش کرایە سەر باڵیۆزخانەی 
ئەمریــکا و دیپلۆماتــە ئەمریکاییەکانیــان بــە بارمتــە گرت. 
ئێرانێک کە تــا دوێنێ هاوپەیمانی ئەمریکا بوو، لە ئەنجامی 
سیاســەتی دژە ئەمریکایــی خومەینــی و ئیسلامیســتەکان، 
کەوتە باوەش و بازنەی هاوپەیمانێتی ڕووســیاوە. ڕووســیای 
ڕکابەری ئەمریکا لە ســەردەمی دووجەمسەریبوونی جیهان و 

پاش ڕووخانی یەکێتی سۆڤیەتیش.

هەڵکەوتەی جوگرافیایی ئێران و ســامانە ســەرزەمینی و 
ژێرزەمینییەکانــی ئێران، وای کردووە هەموو کات ســەرنج و 
حــەزی وڵاتانی جیهــان بەرەو لای ئێران بێــت و هەمووان و 
لەســەروو هەموویانەوە زلهێزەکانــی جیهان لە هەوڵی ئەوەدا 

بوون ئەو وڵاتە بهاوێژنە ناو بازنەی هاوپەیمانیی خۆیان.
ئەوەی ئاشکرا بوو، ئێرانی ژێر دەسەڵاتی کۆماری ئیسلامی 
لە بازنەی هاوپەیمانانی ئەمریکا چووە دەرێ و بە ئۆردوگای 
بەرامبەرەوە پەیوەســت بوو. بە پشــتیوانی ســەردەمدارانی 
ئــۆردوگای رکابەر خەونی ئیمپریالیزمی و زێدەخوازی ئێرانی 
ئیســامی گەشایەوە و دەســتی کرد بە پەلوپۆهاویشتن. بە 
پارە و داهاتی خەڵکی ئێران وەک ئۆختاپووس دەســتیان بۆ 
هەمــوو ناوچەکــە و تەنانەت جیهانیش درێــژ کرد. بیرۆکەی 
هەناردەکردنی شۆڕشــی ئیســامییان گەڵاڵە کرد و خستیانە 
لەناوبردنــی وڵاتــی  بــواری جێبەجێکردنــەوە. هەڕەشــەی 
ئیســرائیلیان کرد و مەرگ بۆ ئەمریکا و ئیســرائیلیان کردە 
کۆڵەکــەی سیاســەتی دەرەوەی خۆیان و لــەو پێناوەدا یان 
دامەزرێنەری گرووپە جیهادی و شــەڕکەرەکان بوون لە دژی 

ئەمریکا و ئیسرائیل، یان پشتیوانییان کردن. 

وڵاتــە یەکگرتووەکانــی ئەمریــکا لــە هەمــوو هــەوراز و 
نشــێوەکانی پێوەندیــی وڵاتەکەیــان لەگــەڵ ئێــران یــەک 
ئەجێندایان هەبووە، ئەویش دەرهاویشــتنی ئێران لە بازنەی 
هاوپەیمانی ڕەقیب و کردنی بە دۆست و هاوپەیمانی خۆیان. 
ڕۆژێک بە هەڕەشە، ڕۆژێک بە وتووێژ، ڕۆژێک گەمارۆ، ڕۆژێک 
موســامەحە و هەڵکردن و هەر ڕۆژە و هەر ســەردەمە و بە 
ئاراســتەیەک، بەڵام تا ئێســتا نیزامی سیاســی زاڵ بەســەر 

ئێراندا، لەمپەر بووە لەبەردەم ئەم خواستەی ئەمریکا.

 ئێســتا گرژییەکانی ئێران و ئەمریکا گەیشتووەتە لوتکە. 
ئایــا شــەڕ لــە نێــوان ئێــران و ئەمریــکا ڕوودەدات؟ وتووێژ 
دەکــەن؟ ئایا ئێــران12 مەرجەکەی ئەمریکا بــۆ گەڕانەوە بۆ 
پشت مێزی گفتوگۆ قبووڵ دەکات؟ ئێستا کە دوو جەمسەری 
دەمارگرژی ناو بازنەی دەســەڵاتی هەردوو وڵات هەڕەشــە لە 
یەکدی دەکەن، بۆ یەکلاکردنەوەی کێشــەکانی نێوانیان، چی 

دەکەن؟
 لایەنی سەرەکی لە هەردوو وڵات، واتە ترامپ و خامنەیی 
بــاس لەوە دەکەن کە شــەڕ ڕوونادات، بــەو جیاوازییەوە کە 
ئەمریکا دوو بژارەی هەیە: شــەڕ یان وتووێژ، بەو مەرجانەی 
کــە ڕایگەیانــدووە، بــەڵام لە بەرامبــەردا خامنەیــی هەردوو 
بژارەکە ڕەتدەکاتەوە و پێیوایە نە شەڕ ڕوودەدات و نە وتووێژ 

دەکرێت و تاکە بژارەی ئەو بریتییە لە "خۆڕاگری!".

نابێ كورد بێ 
ئاگاداری و مۆڵەتی 
حكومەت زەوی 
بكڕن یان بفرۆشن

ئەردەڵان فەرەجی

ئەمریــکا بــۆ ســەلماندنی هەژموونی خۆی لەســەر هەموو 
دانیشــتووانی گــۆی زەوی پێویســتی بــە ئێرانە. لــە ماوەی 
پێنــج بازنەی پێشــووی فەرمانڕەوای جیهان کــە بە "بازنەی 
درێــژ” ناوزەد کــراوە، یەکەم جار پورتــوگال، دواتر هۆڵەند، 
ئینجا بەریتانیا و چوارەم جاریش دیســان بەریتانیا و دواجار 
و لــە پێنجــەم خولــدا ئەمریکا بــووە زلهێزی جیهان، ئێســتا 
ئاراســتەی ڕووداوەکانی جیهان بەرەو بەریەککەوتنێک دەچێت 

بۆ دیاریکردنی فەرمانڕەوای خولی شەشەمی جیهان.

لە گەرمەی دوو جەمسەریبوونەوەی جیهاندا واتە ئەمریکا و 
یەکێتی سۆڤیەت، ئەمریکا بۆ کۆنترۆڵ و شکستی ئۆردووگای 
بەرامبەر، پەنای بردە بەر چین، یان بە واتایەکی تر چینی لە 
بەرامبەر یەکێتی سۆڤیەتی جاران بەرجەستە کردەوە و تێشیدا 
ســەرکەوتوو بوو. ئێستا چین وەک بڵێی دێوەکەی عەلائەدین 
لە چراکەی هاتبێتە دەر، ناچێتەوە ناو چراکە و بووەتە رکابەر 
و ڕەقیبی ئەمریکا لە بواری ســەربازی و ئابووری. ئەمریکا بە 
ســەرۆکایەتی ترامپ و بە ڕێنمایی هێنری کیســێنجەر وەزیری 
دەرەوەی پێشــوو و ستراتیژیســتی بەناوبانگــی ئەمریــکا بۆ 
شکســتدانی چین، لە ڕووســیا نزیک بووەتەوە. دانیشتنەکەی 
ســاڵی پاری ترامپ و پوتین لە هێلســینکی لەو ئاراســتەیەدا 
بوو. هەندێک ڕێککەوتن و دانوستاندن کرا لە نێوانیاندا، لەوانە 
ڕازیبوونی ئەمریکا بەوەی کە ڕووســیا لە ســوریە بمێنێتەوە، 
بەخشــینی نیمچــە دوورگــەی کریمیا بە ڕووســیا و ڕێککەتن 
لەســەر فرۆشــی گاز بە ئۆرووپا بە هاوبەشــی، لە بەرامبەردا 

ڕووسیا پشتی ئێران بەردات. بەڵام بە چ ئامانجێک؟!

چیــن یەکێک لەو دەگمەن وڵاتانــەی جیهانە کە ئەزموونی 
گەشــەی ئابووریی دوو ڕەقەمی کردووە! واتە خێرایی گەشەی 
ئابوورییەکــەی گەیشــووەتە ســەرووی 10%، لە مــاوەی ئەم 
ساڵانەدا بوو بە جەمسەرێکی گەورەی وەبەرهێنان لە جیهاندا 
و بەهــۆی ژمــارەی زۆری حەشــیمەتی و هەرزانیی هێزی کار، 
بوو بە رکابەری ســەرەکی ئەمریــکا و لە ئەگەری بەردەوامیی 
ئــەو گەشــە ئابوورییــە بێ وێنەیــەی، چــاوەڕوان دەکرێت تا 
ســاڵی 2030 پێش ئەمریــکا بکەوێت. ئەمریکا لە دوو ڕێگەی 
سەرەکییەوە هەوڵی وەستاندنی ئەم گەشە خێرایەی ئابووریی 
چیــن دەدات؛ یەکــەم بە شــەڕێکی نەرم لەڕێــی رەواجدان بە 
خۆشــگوزەرانی بــۆ چینییەکان و هاندانیان بــەرەو کولتووری 
داتاشــینی  ســەرئەنجام  و  مەســرەفگەرایی  و  بەکاربــەری 
خەرجــی بۆ کۆمەڵگای چینی و بردنە ســەرەوەی خواســت و 
داواکارییەکانیان کە چیدی بە حەقدەســتی کەم، هێزی کاری 
خۆیــان نەفرۆشــن و دووەم، بەرزکردنــەوەی نرخــی تێچووی 
دەســکەوتنی وزە. ســەرچاوەکانی وزە بــۆ چیــن بریتین لە؛ 

ئێران و ڤەنزوێلا.

ئەمریــکا پێیوایە بە دەستبەســەرداگرتنی ســەرچاوەکانی 
نــەوت و گازی ئێــران و ڤەنزوێــا و دیاریکردنــی نرخی بەرز 
بــۆ نــەوت و گاز، دەتوانێت خێرایی گەشــەی ئابووریی چین 
کــەم بکاتــەوە و لــەم ڕێگەیەوە بەردەوام بێت لە پاراســتنی 
پێگەی خۆی لە ئاســتی سیاســی و ئابووری و ســەربازی لە 
جیهاندا. لە کاتێکدا خۆی خاوەنی نەوتێکی زۆرە و پێویستی 

بە هاوردەکردنی نەوت نییە.

پاش هەوراز و نشێوێکی زۆر لە ماوەی ئەم چەند مانگەی 
دوایــی لــە نێوان ڕووســیا و ئەمریکا، ســەرئەنجام ڕووســیا 
لــە ڕێگــەی وتــە بەناوبانگەکەی پوتین هاوپشــتیی خۆی بۆ 
ئەمریــکا دەربــڕی کــە گوتی: "ڕووســیا ئاگرکوژێنــەوە نییە 
لــە هەر شــوێنێک قەیــران و ئاگر بوو، چارەســەری بکات و 

بیکوژێنێتەوە".
ئــەوە پەیامێکــی ڕوون بوو بۆ ئێران کــە ئەگەر خەیاڵتان 
هەیە بە پشتیوانیی ڕووسیا بەردەوام بن لە دژایەتی ئەمریکا، 

بزانن کە ڕووسیەتان لە پشت نییە!

ئەمریــکا هەروەهــا بەریتانیــا و بــە هەندێــک تێبینییەوە 
یەکێتی ئەوروپاشی لەگەڵ خواست و ئامانجەکەی خۆی هاوڕا 
و هاوهەڵوێست کردووە. لە بەرامبەردا چین بە ئاشکرا بەڵێنی 
بــە ئێرانییەکان داوە کە بەبــێ گوێدانە گەمارۆکانی ئەمریکا، 

بەردەوام دەبێت لە کڕینی نەوت لێیان.
بە خســتنەپاڵ یەکــی پازڵەکان، وێنــە گەورەکە خەریکە 
دەردەکەوێــت. ئەمریکا لەو شــەڕ و ململانێیەی کە چاوەڕوان 
دەکرێت ڕووبدات، پێویستی بە ئێران و ڕۆژهەڵاتی ناوەڕاستە، 
بەو مانایە کە هەرکام لە چین یان ئەمریکا ئێرانیان لەدەست 
بێــت، وەک ئەوە وایــە نیوەی گۆی زەوی هی ئەو بێت. بۆیە 
ئەمریــکا هاتووەتــە بەر دەرکــی کۆماری ئیســامی و داوای 

دەکات و دەڵێت: "من ئێران خاتوون”ـم دەوێت.

لەشکرکێشــیی ئەمریــکا بــۆ ناوچەکــە و بناگوێــی ئێران 
بۆ نیشــاندانی هێــزە بەرامبەر بــە ئێران، ئامانجــی ئەمریکا 
تەسلیمبوونی ڕژێمی کۆماری ئیسلامییە جا چ بە وتووێژ بێت 
یــان بە شــەڕ. ئەگەرچی لەو نێوانەدا ئێــران زۆرتر حەزی بە 
شــەڕە و ڕەنگە بیەوێت شانســی خۆی بۆ ڕووبەڕووبوونەوەی 
سەربازی لەگەڵ ئەمریکا تاقی بکاتەوە وەک نموونەی ڤێتنام. 
هێرش بۆ سەر کەشتییە بازرگانیەکانی عەرەبستان و ئیمارات 
و نۆروێــژ یــان تەقاندنەوەی لوولە نەوتییەکانی عەرەبســتان 
لەلایەن دەســتوپێوەندەکانی، یاخود مووشــەک هاویشتن بۆ 
ناوچەی سەوزی بەغدا، مەیلی ئەم ڕژێمە بۆ شەڕ دەردەخەن، 
بــەڵام ئەمریــکا مەیلی کەمتری بۆ شــەڕ هەیــە و پێیوایە لە 
ڕێگــەی ئــەم گوشــارانەوە بۆ ســەر کۆمــاری ئیســامی بە 

خواستەکەی دەگات. 

نابێ كورد 
لە هیچ ناوچەیەكـی سـووریا زۆرینە بن

ئێران لە كێشە و ملمـلانێی زلهێزەكانی جیهاندا

 داعش داوا لە چەكدارانی دەكات خۆیان لە رووبەڕووبوونەوەی راستەوخۆ لەگەڵ "دوژمن" بەدوور بگرن

رووداو – هەولێر

رۆژنامــەی ئەلیكترۆنیی )النبــأ( كە داعش 
دەریــدەكات، لە دوایین ژمارەی خۆیدا باســی 
هەنگاوەكانــی داهاتــووی رێكخراوەكــە دەكات 
كە تێیدا شەڕی پارتیزانی سەرەكیترین بەشی 
پلانەكەیە. رۆژنامەكە وردەكاری جێبەجێكردنی 
ئەو پلانە بۆ چەكدارانی گروپەكە دەخاتەڕوو.

لــە چەنــد هەفتــەی رابــردوودا رۆژنامەكە 
زنجیرەیەكــی چــوار بەشــی لــە رێنمایــی بۆ 
چەكدارانی ئــەو رێكخراوە بڵاوكردووەتەوە، كە 
تێیــدا داوا لە چەكدارانــی رێكخراوەكە دەكات 
خۆیان لە رووبەڕووبوونەوەی راستەوخۆ لەگەڵ 
"دوژمن" دووربگرن. لە ساڵانی رابردوودا داعش 
داوای لــە چەكدارەكانی دەكرد ســڵ لە دوژمن 

نەكەنەوە.
بەگوێــرەی راپۆرتێكی ئاژانســی )رۆیتەرز(
ی بەریتانــی لە زنجیــرە رێنماییەكەدا ئەوە بۆ 
چەكدارانــی داعــش روونكراوەتــەوە كە "چۆن 
دەتوانــن دوژمن لاواز بكەن" بێ ئەوەی خۆیان 
زیانیــان بەربكــەوێ، داوا لــە چەكدارەكانیش 
دەكات دەســت بەســەر شــتە بەنرخەكانــی 

چەكدارەكاندا بگرن یان بیانسووتێنن.
داعــش لە ســەرەتای دامەزرانــی لە 2014 
پشــتی بە تەكتیكی "لێدە و رابكە" بەستووە، 
ئێســتاش وادیــارە گروپەكە دەیــەوێ جارێكی 
دیكە پشــت بــەو تەكتیكە ببەســتێ. وەك لە 
داعــش  هاتــووە  )رۆیتــەرز(دا  راپۆرتەكــەی 
دەیــەوێ لــە رێگەی ئەو تەكتیكــەوە بارمتەی 
دەســتبكەوێ، گیراوەكانی ئازاد بكات و پارەی 

لە دوژمنەكانی دەستبكەوێ.
بەگوێرەی راپۆرتەكــە ئامانجەكانی دیكەی 
ئــەو تەكتیكە "دابینكردنی پێداویســتییەكانی 
چەكدارانە". واتە پارە، خۆراك، دەرمان و چەك. 
یەكێك لە بابەتەكانی رۆژنامە ئەلیكترۆنییەكەدا 
ئامــاژە بۆ ئەوە دەكرێ كــە كۆكردنەوەی ئەو 
پێداویستییانە گرنگە بە تایبەتیش لە كاتێكدا 
كە ئەســتەمە ئەو پێداویســتییانە دابینبكرێن، 

چونكە لە پێگەیەكی لاوازن.
ریتــا كاتز، بەڕێوەبــەری گروپی راوێژكاریی 
هەواڵگریــی )SITE( لە لێدوانێك بۆ ئاژانســە 
بەریتانییەكــە ئامــاژە بــۆ ئــەوە دەكات ئــەو 
بڵاوكراوەیەی داعش دەریدەخات داعش تووشی 
كورتیهێنانــی چەكــدار و پــارە بــووە. كاتــز 
لەمبارەوە دەڵێ "داعش لەڕووی دارایی، ناوچەی 
ژێر دەســەڵات و ســەربازییەوە زۆر لاوازە، هەر 
بۆیە ســەركردایەتی داعش هەوڵدەدات پڕۆژەی 
بەنــاو خەلافــەت زیندوو بكاتــەوە، بۆ ئەوەش 
سەرنجێكی تایبەتی لەسەر عێراق و سووریایە".
داعش سەردەمانێك دەستی بەسەر بەشێكی 
زۆر لە خاكی ســووریا و عێراقەوە گرتووە، ئەو 
ناوچانەش ســەرچاوەیەكی ســەرەكیی داهاتی 
داعش بوون، بە تایبەتی لە رێگەی فرۆشــتنی 
نەوت و كەلوپەلە ئاســەوارییەكان و وەرگرتنی 

ئــەو سیاســەتەش پشــتی بە میتۆدی پاداشــت 
و ســزا بەســتووە. هەندێــك لــە دۆكۆمێنتەكان 
بــە دیاریكــراوی ئامــاژە بــۆ ئــەوە دەكــەن كە 
ســەركردەكانی كــورد بهێنرێنــە نــاو ریزەكانی 
رژێمــەوە، ئەو هەنگاوەش بۆ هاندانی كورد بووە 

بۆ ئەوەی زیاتر وەك سووری دەربكەون. 
یەكێــك لە لاپەڕەكان ئاماژە بۆ "بەكارهێنانی 
میتــۆدی قایلكردن و تۆقانــدن" دەكات، تاوەكو 
بە هەڕەشــە و بە هاندان سەركردە كوردەكان لە 
حكومــەت نزیك بكەنەوە. بەگوێرەی راپۆرتەكە، 
لــە هەمــان لاپەڕەدا فەرمانی ئــەوەش دراوە كە 

ســوود لــە "میتــۆدی بەكارهێنانی گوشــار و 
"ســیخوڕیكردن  لەوانــەش  وەربگیــرێ،  زۆر" 
ناســاندنیان،  بەتاوانبــار  بەســەریانەوە، 
هــۆزە  و  ئەمنییــەكان  هێــزە  هەڕەشــەی 

عەرەبەكان لێیان".
لە یەكێك لە لاپەڕەكاندا فەرمان بە لایەنی 
پەیوەندیــدار دەكــرێ درێژە بــە "كۆبوونەوە 
كەســایەتییە  لەگــەڵ  پەیوەندییــەكان  و 
بەرجەستەكانی پارتە كوردییەكان" بدرێ، بۆ 
ئەوەی زیاتر خۆیان وەك بەشــێكی پەیوەست 
بە نیشــتمان و ســەركردەی نیشمانەوە )واتە 
بەشــار ئەســەد( ببینــن. لــە فەرمانەكــەدا 
بــاس لــەو پارتانــە كــراوە: پارتــی یەكێتیی 
دیموكراتــی  پارتــی   ،)PYD( دیموكراتیــك 
پێشــكەوتنخوازی ســووریا، پارتــی یەكێتــی 
دیموكراتیكی كورد )یەكێتی(، پارتی ئازادیی 
كــوردی، پارتی یەكێتی دیموكراتی )یەكێتی( 

و پارتی دیموكراتی كوردی سووریا. 
لــە یەكێك لــە لاپەڕەكاندا ئــەو میتۆدەی 
و  كــورد  كۆنتڕۆڵكردنــی  بــۆ  حكومــەت 
ســەركردایەتی كــوردی رۆژئاڤا بــە "میتۆدی 
توركــی بــۆ ئیدارەكردنــی بارودۆخــی كورد" 
راپۆرتەكــە،  بەگوێــرەی  دەكــرێ.  وەســف 
زمانــی بەڵگەنامەكان دەریدەخــەن حكومەت 
بــۆ هێوركردنــەوەی ناڕەزایەتییەكانــی كورد 
ئەوەندەی بیرۆكەی بەكارهێنانی سزای هەبووە 

ئەوەندە بیری لە "پاداشت" نەكردووەتەوە.

ناوەندی ستراتفۆر

ململانێی ئەمریكا 
لەگەڵ زلهێزەكان، 
دەرفەت بۆ 
سەرئێشەكانی 
دوای شەڕی دژی 
تیرۆر ناهێڵێتەوە 
كە فراوانبوونی 
نفووزی ئێران 
یەكێكیانە

داعش دەگەڕێتەوە بۆ تەكتیكی 
شەڕی پارتیزانی

سنووردار دەبێ.
رووسیا 

سەرەتای ئەم مانگە مایك پۆمپیۆ، وەزیری 

دەرەوەی ئەمریكا، لەگەڵ گەورە بەرپرســانی 
رووســیا كۆبووەوە كە ئامانج لێی قایلكردنی 
رووســەكان بــووە لەســەر ئــەوەی خۆیان لە 
كێشەی نێوان ئەمریكا و ئێران هەڵنەقورتێنن، 
بــەڵام بەپێی راپۆرتەكە كریملین بە ئاســانی 

بەو داوایەی كۆشكی سپی قایل نابێ، چونكە 
"كۆمەڵێك بژارەی لەبەردەســتە بۆ ئەوەی لە 

قەیرانی ئێران زیاترین قازانج بكات".
ناوەنــدە ئەمریكییەكــە بــە دووری نازانێ 
رووســیا "هێزی ئاسمانیی ئێران بەهێز بكات، 
ســتافی ســەربازی و تەكنیــككاری ئەتۆمــی 
خــۆی بنێرێ" ئامانج لــەو هەنگاوەش ئەوەیە 
"خەرجییەكانــی جەنگەكــە لەســەر ئەمریكا 
قورستر بكات و لە درێژخایەندا دەستی خۆی 
لە دانوستاندن لەگەڵ ئەمریكا بەهێزتر بكات". 
رووســیا پێشتر راوێژكاری سەربازیی رەوانەی 
ڤەنزوێــا كردووە بۆ ئەوەی رێگە لە رووخانی 

رژێمی كاراكاس بگرێ.
بەگوێرەی راپۆرتەكە ئەگەر ئەو هەوڵانەش 
بۆ رێگری لە جەنگەكە سەرنەگرن، ئەوە دیسان 
رووسیا دەستكەوتی دەبێ، چونكە سەرقاڵی 
ئەمریــكا بە جەنگێكــی دیكە لــە رۆژهەڵاتی 
نێوەڕاســت "بۆشــاییەكی جیۆپۆلیتیكی" بۆ 
رووســیا دروســتدەكات كە مۆســكۆ دەتوانێ 
بــۆ فراوانكردنەوەی نفووزی خــۆی لە ناوچە 

جیاجیاكان بەكاری بهێنێ.
چین 

چیــن یەكێكە لەو وڵاتانــەی كە رێژەیەكی 
زۆری ســووتەمەنی وڵاتەكــەی لــە وڵاتانــی 
كەنداوەوە دابیــن دەكات، بۆیەش تێكچوونی 
دۆخی كەنداو و دروســتبوونی بەربەســت بۆ 
تانكەرە نەوتییەكانی كەنداو كێشــەی گەورە 
بۆ ئابووری چین دروستدەكات، بەڵام ناوەندی 

ســتراتفۆر پێیوایە ئەگەر بەهۆی ململانێكانی 
لەگەڵ ئێران، ســەرنجی ئەمریكییەكان لەسەر 
شــەڕی بازرگانــی لەگەڵ چیــن كاڵ ببێتەوە 

"چین قازانجێكی ستراتیژی گەورە دەكات".
حاڵی حازر ئەمریكا ســەرقاڵی شــەڕێكی 
بازرگانیــی گەورەیــە لەگەڵ چیــن كە ئامانج 
لێی گەڕاندنەوەی هاوســەنگییە بــۆ هەناردە 
و هــاوردەی نێوان هــەردوو وڵات. ئەمریكا بە 
چەكــی تەعریفەی گومركی هەرەشــە لە چین 
دەكات. لەلایەكی دیكەوە ئەمریكا ململانێیەكی 
تەكنەلۆژیشی لەگەڵ بەیجینگ دەستپێكردووە 
كــە دوایین هەنــگاو تێیدا گەمارۆكانی ســەر 

كۆمپانیای هواوییە.
ئەوروپا

ئەوروپییــەكان لــە یەك ســاڵی رابردوودا 
هەوڵی دۆزینەوەی كۆمەڵێك رێوشوێنیان داوە 
بــۆ ئەوەی ئێران لە رێككەوتنە ئەتۆمییەكەدا 
بهێڵنەوە، بەو پێیەی رووسیا توانای ئابووری 
پێویســت بــۆ یارمەتیدانــی ئێرانــی نییــە، 
ئەوروپییــەكان هەوڵیــان داوە چیــن بهێننە 
ســەر هێڵ، بۆ ئــەوەی لە رێگــەی كۆمەڵێك 
میكانیزمی هاوبــەش كەناڵی بازرگانی لەگەڵ 
كۆمپانیــا و بانكەكانــی ئێرانــدا بــە كراوەیی 

بهێڵنەوە.
ناوەنــدی )ســتراتفۆر( پێیوایــە ئەمریكا 
و ئەوروپــا هــاوڕان لــەوەدا كە چیــن واقیعە 
بازرگانییەكانــی جیهــان بــۆ قازانجــی خۆی 
دەقۆزێتــەوە، لەلایەكــی دیكەشــەوە دیــوی 

رۆژهــەڵات و رۆژئاوای ئەوروپا ســەبارەت بە 
ئیــدارەی ئێســتای ئەمریــكا و چارەنووســی 
یەكێتیــی ئەوروپــا ناكۆكــن، هــەر ئــەوەش 
وادەكات ئەوروپییەكان لەكاتی قووڵبوونەوەی 
كێشــەی نێــوان ئەمریــكا و ئێرانــدا نەتوانن 

بەرەنگاری هەوڵەكەی ئەمریكا ببنەوە.
كۆریای باكوور هەناسەی 

ئاسوودەیی هەڵدەمژێ؟

ئەگەری جەنگی كەنداو، ئەگەری هێرشــی 
ئەمریكا بۆ سەر كۆریای باكوور كەمدەكاتەوە. 
ترەمپ هەتا ئێســتاش جەخت لەوە دەكاتەوە 
كە بۆ قەیرانی كۆریای باكوور بۆ رێگەچارەی 
دیپلۆماتیك دەگەڕێ و گوشارە ئابوورییەكانی 
سەر پیۆنگ یانگیش هەر لەو چوارچێوەیەدان.
ناوەندە ئەمریكییەكە پێیوایە ئەمریكا تەنیا 
لە حاڵەتێكدا دەتوانێ بچێتە جەنگی ئێرانەوە 
كە "هیچ پێویستییەك بۆ بەكارهێنانی بژارەی 
سەربازی لە باكووری رۆژهەڵاتی ئاسیا لەئارادا 
نەبــێ". بەڵام ئەگەر ئێران لــە رێككەوتنەكە 
دەرنەچــێ و بەو حاڵەشــەوە ئەمریكا بژارەی 
ســەربازی لەدژی ئەو وڵاتە بەكاربهێنێ، ئەوە 
"پیۆنگیانگ لە جاران سوورتر دەبێ درێژە بە 

بەرنامە ئەتۆمییەكەی خۆی بدات".
هەفتەیــەك دوای ئــەوەی هەوڵی كودێتای 
ســەربازی لە ڤەنزوێلا شكستی هێنا، ئەمریكا 
فڕۆكە و كەشــتی ســەربازیی رەوانەی كەنداو 
كــرد. ناوەنــدە ئەمریكییەكــە پێیوایــە "لــە 
كاتێكدا كۆشكی ســپی هەوڵدەدات فۆكەسی 

لەســەر ئێران بــێ، لــەو قۆناغەی ئێســتادا 
هۆكارێكــی ئەوتۆ نامێنێ بۆ ئــەوەی هەوڵی 
دەستتێوەردانی سەربازی لە ڤەنزوێلا بدات". 
لە كاتێكدا سزا ئەمریكا كاریگەریی گەورەیان 

لەسەر دۆخی كاراكاس دروستكردووە.
لــە چەند هەفتــەی رابــردوودا هەوڵەكانی 
دەســتگیركردنی  بــۆ  ڤەنزوێــا  حكومەتــی 
دەســتی  ئۆپۆزیســیۆن  ســەركردەكانی 
پێكــردووە، بەگوێــرەی راپۆرتەكە حكومەتی 
نیكۆلاس مادورۆ، ســەرۆكی ڤەنزوێلا، دەكرێ 
ئەو سەرقاڵییەی ئێســتای ئیدارەی ئەمریكی 
بقۆزێتەوە بۆ ئەوەی خوان گوایدۆ، سەركردەی 
ئۆپۆزیســیۆن دەســتگیر بكات و ســتراتیژی 
ئەمریكا بۆ گۆڕانی رژێم لە كاراكاس شكســت 

پێبهێنێ.

شەڕی ئێران و ململانێ 
لەگەڵ زلهێزەكان

چین و رووسیا لە سەرەوەی لیستی نەیارانی 
ئەمریكادا دێن و ئێران بە جیاوازییەكی زۆر لە 
ریــزی چــوارەم دێ. ململانێ لەگەڵ رووســیا 
و چیــن پێویســتی بــە ســتراتیژی ئابووری، 
ئامادەكاری هەمەلایەنەی ســەربازی و چەكی 
دیپلۆماسی بەهێزە. ناوەندی ستراتفۆر جەخت 
دەكاتــەوە "ململانــێ لــە ئاســتی زلهێزەكان 
دەرفەتێكی زۆری سەرئێشەكانی دوای شەڕی 
دژی تیــرۆر ناهێڵێتــەوە". كــە فراوانبوونــی 

نفووزی ئێران یەكێكیانە.

دەبێ گوشار 
بخرێتە سەر 
هۆزە عەرەبەكان 
بۆئەوەی بۆ 
پارێزگای حەسەكە 
كۆچ بكەن

بەڕێوەبەری گروپێكی هەواڵگری:

داعش هەتا ئێستاش ئامراز و ژێرخانی پێویستی 
بۆ رێكخستنی هێرش لە هەموو جیهاندا هەیە

چەكدار و پارەی كەمبووەتەوە

بــاج. لــە مانگــی ئــازاری رابــردوو، هێزەكانی 
سووریای دیموكرات )هەسەدە( دوایین ناوچەی 
ژێر دەســەڵاتی داعش لە رۆژهەڵاتی سووریایان 
رزگار كــرد، پێدەچــێ رووخانــی خەلافەت ئەو 
گروپــەی ناچــار كردبێ جارێكــی دیكە روو لەو 
جــۆرە تەكتیكانە بكات كە پێــش دامەزراندنی 

خەلافەت پشتی پێدەبەستن. 
داعش بە نیازە ئەو تەكتیكە بەشــێوەیەكی 
سەرەكی لەناوچەكانی دەرەوەی سووریا و عێراق 
بەكاربهێنێ. مانگی رابردوو ڤیدیۆیەكی ئەبوبەكر 
بەغدادی سەركردەی داعش بڵاوبووەوە كە تێیدا 
داوای لە لایەنگرانی كرد لە شــەڕ بەردەوام بن، 
هەتا دوژمن لاواز دەبێ. لە مانگی نیسان داعش 
بەرپرسیارێتی هێرشــێكی بۆ سەر شارۆچكەی 
فوقەها لە لیبیای گرتەئەستۆ، كە تێیدا بنكەی 

پاسەوانانی شارەوانیی شارەكە سووتێنرا.
هەر لە مانگی نیســان داعش یەكەم هێرشی 
خــۆی بۆ ســەر كۆمــاری دیموكراتیكی كۆنگۆ 
كرد، دواتریش ویلایەتی ئەفریقای ناوەڕاســتی 
راگەیاند، لەو كاتەوە چەند هێرشــێكی دیكەی 
لــەو وڵاتــە كــردووە. لــە رۆژی 10ی ئایــاری 

ئەمســاڵیش، داعش ویلایەتــی هیندی راگەیاند 
و بــاوی كــردەوە كــە زیانیان بە ســەربازانی 

هیندوستان لە كەشمیر گەیاندووە.
لە چەند هەفتــەی رابردوودا داعش چەندان 
هێرشــی لە ئەفغانســتان، نایجیریا، ســۆماڵ، 
میســر، چیچــان و ســریلانكا كــردووە. لەیس 
ئەلخــوری، دامەزرێنــەر و بەڕێوەبەری گروپی 
فلاشپۆینت بۆ چاودێریی چالاكییەكانی داعش، 
بە )رۆیتــەرز(ی گوت "داعش بە شــێوەیەكی 
زۆر كاتی دەســت بەســەر ناوچەكاندا دەگرێ، 
هێــزی خــۆی پیشــان دەدات، خەڵــك ملكەچ 
دەكات، دواتــر هــەر لەناو ئــەو خەڵكە ئەندام 

كۆدەكاتەوە".
داعش هــەر لەســەرەتای ســەرهەڵدانیەوە 
پڕوپاگەنــدەی وەك ئامرازێك بۆ زەقكردنەوەی 
پێگــە و وجوودی خۆی لــە ناوچە جیاجیاكان 
بەكارهێنــاوە، لــە قۆناغێكیشــدا كــە پێگەی 
جوگرافیی ئەو رێكخراوە لاواز بووە دەزگاكانی 
میدیای ئەو گروپە رۆڵێكی سەرەكیی لە زیندوو 
راگرتنی وێنەی ئەو گروپە لە جیهاندا هەبووە. 
شــارەزایان پێیانوایــە داعش لــەو هەوڵەی دا 

سەركەوتوو بووە.
ئەلخوری لەبارەی هەوڵە میدیاییەكانی داعش 
ئاماژەی بۆ ئەوە كرد "میدیای داعش پەی بەوە 
بــردووە كە زەقكردنەوەی ئــەوە گرنگە". واتە 
وجــوودی داعش لــە ناوچەی جیاجیای جیهان 
كــە لــە رێگــەی هێرشــەكانی ئــەو رێكخراوە 
لــە ناوچــە جیاجیــاكان و بڵاوكردنەوەیان لە 

میدیاكانی داعش دەردەكەوێ. 
كاتس پێیوایە زنجیرە بابەتەكانی ئەمجارەی 
رۆژنامە ئەلیكترۆنییەكەی داعش وردەكاریترین 
بابەتە كە رێكخراوەكە لەسەر هێرشی گریلایی 
بــاوی كردبێتەوە، جەخت لــەوەش دەكاتەوە 
هەرچەنــد رێكخراوەكــە لــەڕووی جوگرافــی و 
چەكدارەوە تەواو لاواز بووە، بەڵام "راستییەكی 
تاڵ ئەوەیە كە داعش هێشــتاش مەترسیدارە، 
ئــەو گروپە هەتا ئێســتاش ئامــراز و ژێرخانی 
پێویســتی بــۆ رێكخســتنی هێرش لــە هەموو 
جیهانــدا هەیــە". بــە تایبەتیــش لــە كاتێكدا 
كە ئەمجۆرە هێرشــە لــەڕووی دارایی و هێزی 
مرۆییــەوە زۆر لەســەر رێكخراوەكــە قــورس 

ناكەوێ.



18 ژمارە ) 556 ( - دووشەممە 2019/5/27
شرۆڤە و بۆچوون

ئەم وتارانە گوزارشت لە رای نووسەرەكانیان دەكەن و بەهیچ شێوەیەك دەربڕی بۆچوونی تۆڕی میدیایی رووداو نین.

كــورد لــە باشــووری كوردســتان كێشــەی 
هەموویــان  لــە  بــەڵام  هەیــە،  جۆراوجــۆری 
مەترســیدارتر ئەوەیە كە لە رابردوودا دەژین و 
بیــر لە داهاتوو ناكەینەوە. لەخۆمان ناپرســین 
ئێمــە لــە كــوێ دەژیــن؟ لەگەڵ كــێ دەژین؟ 
لــەم  چارەنووســمان  ناكەینــەوە  لــەوە  بیــر 
چوارچێوەیــەی پێی دەڵێــن عێراق و لەناو ئەم 
ژینگە كۆمەڵایەتییەی عارەبدا، بەكوێ دەگات؟ 
لــە پەراوێزێكــدا  ئەگــەر كەسانێكیشــمان 
قســەیەك لەســەر ئــەم بابەتــە بــكات، بــە 
قەومەچــی و عەقڵــی شــۆڤینی تۆمەتبــاری 
دەكەن. ئێســتا تەماشــا بكەن لــە میدیا و لە 
تــۆڕە كۆمەڵایەتییەكانــدا چــی بــەو كەســانە 

دەگوتــرێ كــە بیانــەوێ ختوكــەی هەســتی 
نەتەوەیــی كۆمەڵگــە بــدەن كــە بەئاگابێتەوە 
لەنــاو ململانێیەكدایــن چارەنووســی  لــەوەی 
نەتەوەكەمان دەخاتە مەترســییەوە و پێویستە 
پلانمان بۆ مانەوە هەبێت. كەسانێك ئەم خەمە 
بگرنــە كــۆڵ، لۆمە دەكرێــن. نازانــن ئێمە لە 
وڵاتێكداین هێشتا مەحكومە بە ململانێی تایفی 
و نەتەوەیــی، مانەوەی هەرلایــەك لەم گەمەی 
دەستشكانەوەیەی یەكتریدا بەستراوە بە هێز و 
بازووی خۆیەوە. بیر لەوە ناكەینەوە ئەگەر ئێمە 
لای خۆمانەوە ئەو قۆناغە تێپەڕێنین و بمانەوێ 
لەســەر بنەمــای هاووڵاتیبــوون و وەك مرۆڤ 
پێكەوە بژین، هەڵوێستی بەرانبەرەكانمان چۆن 

دەبێت. 
لەم وتارەدا مەبەســتمە پرسێك بورووژێنم: 
ئێمە لە كوێ و لەگەڵ كێ دەژین؟ ئەم وڵاتەی 
ناوی عێراقە چۆن دەبێت و چارەنووســی ئێمە 
لەنــاو عێراقدا بەكــوێ دەگات؟ ئەگــەر عێراق 
وڵاتێكی پڕ لە كێشە و ململانێ و شەڕ و ئاشووب 
بێ، ئێمە دەكەوینە كوێی ململانێكانییەوە؟ ئەی 
ئەگــەر عێراق وڵاتێكی ئارام و ســەقامگیر بوو، 
ئێمــە چیمان بەســەردێت؟ ئایا هیــچ هیوایەك 
هەیــە ژیــان لــە عێــراق و لەگەڵ عــەرەب، بە 
پێكەوەژیانێكی دوور لە مەترســی و ئاشــتیانە 

بەسەر بەرین؟
بــا وێنای ئــەو دیوەی عێــراق بخەینە پێش 
چــاوی خۆمان كە ململانــێ و ناكۆكی لە نێوان 
پێكهاتە ئاینی و نەتەوەییەكانی بەردەوام دەبن. 
كورد دەتوانێ بە ئارامی لە كوێی ئەو عێراقەدا 
دەرفەتێــك بــۆ ژیانێكــی بێ كێشــە بۆ خۆی 
بدۆزێتەوە؟ عێراق ئێمە دروســتمان نەكردووە، 
هەڵبــژاردە و دڵخــوازی ئێمــە نەبــووە تا لەم 
چوارچێوەیە و لەگەڵ ئەم كۆمەڵگە خێڵەكییەی 
ناویــدا بژیــن. تەنانــەت بەزۆر و بێ خواســتی 
خۆمــان لكێندراوین پێوەی. ئێمە بەرپرس نین 
لەوەی ئەم وڵاتە لە كورد و عەرەب پێكهاتووە، 
كــە عەرەب لەوەتەی هــەن نەیانتوانیوە لەگەڵ 
نەتەوەیەكــی تــر بە ئاشــتی بژین و هەمیشــە 
هەوڵیانــداوە هەموو جیاوازییەك لەنێو عەرەبدا 
بتوێننەوە. ئێمە هیچ رۆڵێكیشمان لەوەدا نەبووە 
ســوننە و شــیعە پێكەوە لەم چوارچێوەیەدابن 
كە لە كوشــتنی حوســێنەوە تا رۆژی قیامەت 

ململانــێ لــە نێوانیــان كۆتایــی نایــەت. بۆیە 
پێكهاتــە  نەگونجاویــی  خەســڵەتی  بەهــۆی 
ئاینــی و نەتەوەییەكانــی، هەروەها ئاســەواری 
ململانێــی نزیــك بە ســەت ســاڵی رابــردووی 
نێوانیــان، ئاماژەی بەردەوامی و درێژەدانی ئەو 
ململانێیانــەی رابــردووە بــۆ داهاتوویەكی زۆر 
دوورتر. مەترســیەكەش لەوەدایە ئەگەر پێشتر 
بە چەكی ســووك و تەقلیدی شەڕی یەكترییان 
كردبێــت، لە داهاتــوودا بە چەكی زۆر قورس و 
وێرانكەر رووبەڕووی یەكتــر دەبنەوە. ئایندەی 
عێراق پڕ دەبێ لە كوشــتار و خوێنڕشتن. بۆیە 
پێویستە هەمیشە ئەوەمان لەپێشچاو بێت كە تا 
ئەو ساتەی لەگەڵ عێراق بمێنینەوە، ئێمە لەناو 

ئەو ژینگە سیاسی و كۆمەڵایەتیەدا دەژین.
با گریمانەی ئەوە بكەین كە ئەم بۆچوونەی 
مــن هەڵەیە و عێراق دەبێتە شــامی شــەریف. 
نــەك ســوننە و شــیعە، نەك كــورد و عەرەب 
ناكــۆك نابــن، گریمان مــەڕ و گــورگ پێكەوە 
لــە كانییەك ئاو دەخۆنەوە. عێــراق دەبێت بە 
وڵاتێكی ئــارام و ســەقامگیر. ئایا هیچكات لە 
خۆمــان پرســیوە لــە دۆخێكی لەم جۆرەشــدا 
چارەنووسی ئێمە چی دەبێت لە عێراقدا؟ عێراق 
وڵاتێكــی زۆرینە عەرەبی كۆمەڵگەی خێڵەكیە. 
ژمــارەی  زیادبوونــی  و  گەشــەكردن  رێــژەی 
دانیشــتووان تیایــدا پێچەوانەی هەمــوو بنەما 
زانســتیە چاوەڕوانكراوەكانــە. ئەگەر ئەو ئامار 
و ســەرژمێریانەی لــە دروســتكردنی عێراقەوە 
بۆ كەوتنی ســەدام و لەوكاتەشــەوە تا ئێســتا 
بە هــەر وڵاتێكی تــری دونیا بــەراورد بكەین، 

جێی تێڕامانە كە ســەرباری ئەو هەموو شەڕ و 
كوشتارە خوێناویانەی لەو ماوەیەدا روویانداوە، 
ژمــارەی  زیادبوونــی  و  گەشــەكردن  رێــژەی 

دانیشتووان بەو خێراییە بەرز بووەتەوە.
هەرێمــی  بــە  عێــراق   ،2003 ســاڵی 
كوردستانیشــەوە كەمتــر بــوو لــە 25 ملیۆن 
كەس، نزیكەی 5 ملیۆنیان دانیشتووی هەرێمی 
كوردســتان بــوون. كۆتایــی ئەمســاڵ عێراق 
دەبێتە 40 ملیۆن، هەرێمی كوردستان كەمترە 
لە 6 ملیۆن و كەمتر لە یەك ملیۆن گەشــەی 
كــردووە، بەڵام پارێزگاكانــی تری عێراق زیاتر 
لــە 15 ملیۆن كەس زیادیان كــردووە. كەمتر 
لە 10 ســاڵی تر واتا پێــش 2030 عێراق 50 
ملیۆن تێدەپەڕێنێ. ئەو تەعریبەی پێشــتر بە 
پلان و لە رێگەی سیاســەتی پاكتاوی رەگەزی 
و بە هێــز و دامــەزراوەی دەوڵەتی دەیانكرد، 
ئــەوەی ئێســتاش بــە پاســاوی جۆراوجــۆر 
دەســتیان كردووە بە هێنانی عەرەب بۆ ناوچە 
كوردستانییەكان، لەمەودوا بەهۆی لەدایكبوون 
و گەشــەكردنی ژمــارەی خێزانــی عەرەبــەوە 
هەمان ئامانج دەپێكن. تەنانەت لە شــارەكانی 
نــاو هەرێمــی كوردســتانیش لە دوو بۆ ســێ 
دەیەی داهاتوودا ئەم مەترسییە پەیدا دەبێت. 
ئایــن و كۆمەڵگــە و یاســا، هەرســێكیان 
یارمەتیــدەرن بۆ ئەوەی لــە داهاتوودا عەرەب 
بكەنــە زۆرینەیــەك، ئەگــەر هیــچ ناكۆكی و 
كێشەیەكیش لە نێوان كورد و عەرەب نەمێنێ، 
عەرەب دەبنە مەترســی لەســەر دیمۆگرافیای 
كوردســتان. ســەدام لە ســەرەتاكانی جەنگی 

عێــراق ئێرانــدا بڕیارێكــی دەركرد كــە )ژنی 
شــەهیدی قادسیە( شــوو بكاتەوە، مووچە و 
ئیمتیازەكانی وەك خۆی دەمێنێتەوە و دایكی 
شــەهیدەكەش هەمــان ئیمتیــاز وەردەگرێت. 
بەمــە هانــی ئەوەیانــدا كــە ژن وەك كارگەی 
رانەوەســتێ.  لــەكار  مــرۆڤ  بەرهەمهێنانــی 
ئایــن رێگــەی 4 ژنی پێداون و ئــەوەی 4 ژن 
بێنێت لەناو كۆمەڵگەی عەرەبیدا شــەهامەتی 
پــێ زیاد دەبێت، یاســاش رێگەیان پێدەدات. 
دەسەڵاتدارانی ئێستا بۆ تەواوكردنی ئەو ئامانج 
و ســتراتیجە خەریكە یاســای باری كەســێتی 
دەگۆڕن تاوەكو كچ لە 9 بۆ 11 ساڵی بەشوو 

بدرێت. 
لە كوردســتان لەڕووی یاســاییەوە دووژنی 
قەدەغەیــە، لەنــاو كۆمەڵگاش بەچــاوی كەم 
لــەو پیاوانــە دەڕوانن كە لەیــەك ژن زیاتریان 
هەبێت. ئەگەر خێزانی شەهیدێك شوو بكاتەوە 
حكومــەت مووچەكەی دەبڕێــت و كۆمەڵگاش 
بەچاوێكی دیكە تەماشــای دەكــەن. زۆرترین 
ژنانی بەجێمــاوی ئەنفال و كچە نازدارەكانیان 
بــە قەیرەیــی مانــەوە، چونكــە ئــەو مووچە 
كەمەی وەریاندەگــرت لە حاڵەتی چوونەژیانی 
هاوسەرێتییەوە ئیتر دەبڕدرا. خێزانی كوردیش 
تادێــت بچووكتــر دەبێتــەوە و منداڵی كەمتر 
دەخرێتــەوە. ئەمانــە ئامــاژەی مەترســیدارن 
كــە ئێمــە لــە ململانێــی ژمــارە و پارێزگاری 
لــە ناســنامە، دەكەوینــە بــەردەم هەژموونی 
عەرەبەوە و دەبین بە كەمینەیەكی ناكاریگەری 

حكومەتی عێراق رایگەیاندووە كەوا لەنێوان 
ئەمریكا و ئێرانــدا نێوبژیوانی دەكات. ئەمەش 
ســتراتیژیەتێكە عێراق بــۆ بەرەنگاربوونەوەی 
قەیرانــی نێــوان دوو وڵاتەكــە دەیگرێتەبــەر. 
هۆكارەكەیشــی ئەوەیــە عێــراق لــە ئەگــەری 
جەنــگ و قەیراندا یەكەم وڵاتــە زیانی گەورەی 
بەردەكەوێت. بەڵام لێرەدا كێشــەیەك هەیە كە 
واقعــی دەوڵەتی عێراق دەیســەپێنێت. ئەویش 
ئەوەیە ، عێراق ژێرخانێكی ئەوتۆی نییە بتوانێ 

ئەم دوو دەوڵەتە ئاشت بكاتەوە.
لێــرەدا دەپرســین: گەلــۆ عێــراق دەتوانێ 
نێوبژیوانــی بــكات؟ گەلــۆ دەرچــووی ئــەم 

سیاسەتەی عێراق چی دەبێت؟
گریمانــە: تواناكانــی عێراق لــە ئەنجامدانی 
بچووكتــرن.  بەوشــێوەیە  نێوبژیوانییەكــی 
بەپێچەوانەوە عێــراق لە ئەگەری ئەم قەیرانەدا 

زۆرترین زیانی بەردەكەوێت.

عێراق: دۆخی بەرزەخی لەرزۆك
عێراق لەڕووی سیاســی، ئابووری، سەربازی 

و ئەمنییــەوە بــە تونــدی لەژێــر كاریگەریــی 
ئەمریــكا و كۆماری ئیســامی ئێراندایە. عێراق 
وابەستەی ئەمریكا و وابەستەی ئێرانیشە. ئێران 
هەرچەند لە لوبنان، ســووریا، غەززە و یەمەن 
نفووزی هەیە، بەڵام كاتێك ئەم شوێنانە لەگەڵ 
عێراق بــەروارد دەكەین، تێدەگەین كە هیچیان 
ئەوەنــدەی عێراق نین. واتە نفــووزی ئێران لە 
عێــراق یەكلاییكەرەوەیــە. هەروەها ســنووری 
هاوبەش عێراقی تاڕادەیەك كردووەتە حەوشەی 

پشتەوەی ئێران.
لەلایــەك عێــراق وڵاتێكە ئەمریــكا داگیری 
كردووە و كاریگەری یەكجار زۆری لەسەر هەیە. 
هەروەها بەهۆی رێككەوتنی درێژخایەنی ئەمنی 
- ســەربازییەوە عێــراق ناتوانێت خــۆی لەژێر 
كاریگەری ئەمریكا دەرباز بكات. ئەمریكا ئێستا 
دەیــەوێ بەهەموو توانای خۆیــەوە كۆتایی بە 
پەیوەندییەكانــی عێــراق و ئێران بێنێت. پێش 
ماوەیــەك وەزیــری دەرەوەی ئەمریــكا مایــك 
پۆمپیــۆ بەتایبەتــی بــۆ ئەم بابەتە ســەردانی 
عێراقــی كــرد. ئەو هۆشــداری داوەتــە عێراق. 

دوایــی  رۆژەی  بیســت  ئــەم  پەیامەكانــی 
زۆری  مشــتومڕێكی  ئۆجــالان  عەبــدوڵا 
ــۆ دەچــن كــە  درووســتكردووە. هەندێــك وای ب
لەوانەیــە ئەمــە نیشــانەی "قۆناغێكــی دیكــەی 
ــەش وەك  ــی دیك ــت و هەندێك چارەســەری" بێ
و  دەكــەن  تەماشــای  حكوومــەت  داوێكــی 
پێیانوایــە ئامانجــە شــاراوەكەی هەڵبژاردنــی 
ئیســتەنبوڵە! ژمارەیەكیــش دەڵێــن ئۆجــالان 
لــە رێبــازی خــۆی لایــداوە و قســەكانی ئێســتای 
بــە گونجــاو نازانــن. شــیكردنەوەكان هەرجۆرێك 
بــن، چەنــد رســتەیەكی شــاراوە لــە پەیامەكانــی 
ــە  ــەن ك ــەت ه ــە و دەوڵ ــۆ پەكەك ــدا ب ئۆجالان
بایەخــی لــە هەمــووان زیاتــرە: ئــەو بــە پەكەكە 

دەڵێــت ئەمجــارە بەقســەم بكــەن، ئەگینــا 
مــن تەنهــا نیــم، رێكخســتنێكم لەگەڵدایــە! بــە 
ــەت  ــە ئامانجەك ــتا ل ــت هێش ــش دەڵێ دەوڵەتی

ــا نیــم! دڵنی
ناوەڕۆكی پەیامەكانی ئۆجالان

ئۆجــالان  عەبــدوڵا  زۆر،  ســاڵانێكی  دوای 
لەمــاوەی 20 رۆژدا دووجــار پارێزەرەكانــی خۆی 
بینــی. جــاری یەكــەم لەڕێــی پارێزەرەكانییــەوە 
كــە  بڵاوكــردەوە  وشــەیی   181 پەیامێكــی 
تێیــدا دەســتەواژەیەكی بەنــاوی "دانوســتاندنی 
دیموكراتیــك" داهێنــاوە دەشــێ جێــی مشــتومڕ 
سیاســییەكان  دانوســتاندنە  چونكــە  بێــت، 

هەروەهــا یاریــدەدەری وەزارەتــی خەزێنــەی 
ئەمریكا ســەردانی بەغدای كردووە و بەتایبەتی 
بۆ ئەم بابەتە لەگەڵ ســەرۆكی بانكی ناوەندیی 
عێراق گفتوگۆی كردووە و واشنتن نایەوێ ئێران 
بــۆ دۆلار عێــراق بقۆزێتــەوە. ئەمریكا دەیەوێ 
هەموو وردەكارییەكانی نێــوان عێراق – ئێران 

كۆنترۆڵ بكات.
ســەركردەكانی عێراق بــاش دەزانن پێگەی 
وڵاتەكەیــان لەرزۆكــە و لــە ئەگــەری روودانی 
جەنگ لەنێــوان ئەمریكا – ئێــران وڵاتەكەیان 
بەرگــە ناگــرێ و ئەگــەری روودانــی جەنگــی 
ناوخۆیی هەیــە و بگرە ئەگەری پارچەبوونیش 
هەیــە. بۆیە بە تێگەیشــتن لەم راســتییە، لە 
هەوڵــدان بــە ســتراتیژیەتێكی جیــاواز كە نە 
شــیش بســووتێ و نە كەباب، بەرپەرچی ئەم 
دۆخە بدەنەوە. لەراستیدا دۆخی ئیستای عێراق 

دۆخێكی بەرزەخییە.

عێراق: چۆن لە قەیران دەپەڕێتەوە؟
پســپۆڕان ئەم دۆخەی عێــراق بە پەڕینەوە 
لەســەر پردی سیرات وەســف دەكەن، چونكە 
دۆخێكی ســەختە و ئاســتەمە عێراق بەرگەی 
جەنگــی نێــوان ئەمریــكا – ئێــران بگرێــت . 
هۆكارەكەشــی ئەوەیە ئەگــەر جەنگ رووبدات، 
دەگوازرێتــەوە.  عێــراق  نــاو  بــۆ  یەكســەر 
هەرچەند ســەرچاوەكان باس لەوە دەكەن كەوا 
گوشــارەكانی ئەمریكا لە چەند رۆژی رابردوودا 
تۆزێك رەویونەتەوە و سەرلەنوێ لێخۆشبوونی 
كڕینــی وزەی لــە ئێران داوەتە عێــراق ، بەڵام 
بەقســەی پســپۆڕان عێراق تائێستا نەیتوانیوە 
جێگــرەوەی وزەی خۆی بدۆزێتەوە و تائێســتا 
بە قورسی وابەستەی ئێرانە. لەلایەك هاوینێكی 
قڕچــان چاوەڕێــی دەكات كــە ئەگــەر هەیــە 

كەمیــی كارەبــا، كەمیی ئاوی پــاك و خراپیی 
خزمەتگوزاری بیتەقێنێتەوە.

بۆیە ئەمریكییەكان بۆ پێشگرتن لە قەیرانی 
ناوخۆیــی عێــراق، ســەرلەنوێ لێخۆشــبوونی 
كاتییان بۆ عێراق دەركردووە. پێدەچێ پرســی 
لێخۆشــبوونی كڕینــی وزە كاتــی بێت، چونكە 
ئەمریكییەكان گوشار دەخەنە سەر عێراق تاوەكو 
زووتــرە جێگرەوەیەك بۆ ئەم بابەتە بدۆزنەوە. 
ســعودیە و چەند وڵاتێك لە هەوڵدان بۆ ئەوەی 
لەم پرســەدا جێگەی ئێران بگرنەوە، بەڵام ئەم 
بابەتە پێویســتی بە كاتێكی مامناوەندییە و بە 
ئاسانی جێگیر نابێت. لەبەر ئەمە لێخۆشبوونی 
ئەمریــكا بە مانــای كۆتاییهاتنی گوشــارەكان 
نییــە، بەڵكــو تاكتیكێكــی نوێی واشــنتنە بۆ 

دەربازکردنی عێراق.
پســپۆڕان دەڵێن عێــراق بە تەنیــا ناتوانێ 
و  ژێرخــان  چونكــە  بــكات،  نێوبژیوانــی 
ســترەكچەری سیاسی عێراق بەشی ئەم بابەتە 
ناكات. بۆیە پێشــنیازی ئەوە دەكەن عێراق لە 
نــاوەوە و لە دەرەوە بــۆ ئەم بابەتە ئیئتیلافی 
پێویســت پێكەوەبنێت. لەناوەوە پێویستی بە 
پێكەوەنانی یەكڕیزی و ئیتیلافێكی گشــتگیرە 
كە كاریگەری سیاســی لە دەرەوە دروستبكات. 
هەروەهــا لە دەرەوەش پێویســتە لەگەڵ چەند 
وڵاتێكی میانەڕۆی عەرەبیی وەك عومان، كوێت 
و ئوردن دەست بە نێوبژیوانی بكات. عێراق لەم 
رێگەیەوە دەتوانێ كاریگەری لەســەر واشنتن و 

تاران دابنێت.
بــەڵام ئەوە چەنــد هەفتەیەكە بەســەر ئەم 
سیاســەتە تازەیــەی عێراقــدا تێدەپەڕێــت و 
تائیســتا نە لە نــاوەوە توانیویەتی ئیئتیلاف و 
یەكپارچەیــی پێویســت دەســتەبەر بكات و نە 
لــەدەرەوەش توانیویەتی بلۆكێكی ناوچەیی بۆ 

سیاســەتی نێوبژیوانی بهێنێتــە كایەوە. لەبەر 
ئــەوە ئەم سیاســەتەش ئەگەری ســەركەوتنی 

كەمە و پێویستی بە كاتی زیاترە.

ئەنجــام: ســیناریۆكانی بەرەنگاربوونەوەی 
قەیران

ئێســتا لە عێــراق چەنــد ســیناریۆیەك بۆ 
كــە  هــەن  بابەتــە  ئــەم  بەرەنگاربوونــەوەی 
بەوشــێوەیەی خــوارەوە دەتوانیــن پۆلێنیــان 

بكەین:

یەكــەم :دەڵێن لەم قەیرانــەدا عێراق دەبێ 
بێلایــەن بێت و نابێ ببێتــە لایەنگری هیچكام 
لەم دوو دەوڵەتە. پێویســتە عێراق ســتراتیژی 
هاوتــەرازی هێــز رەچــاو بــكات . هەرجــۆرە 
لایەنگیرییەك دەبێتە هۆی تێكچوونی هاوتەرازی 
هێزی ناوخۆیی و ئەگەری هەیە جەنگی ناوخۆیی 
و تەنانەت پارچەبوونی وڵاتیشی لێبكەوێتەوە. 
لایەنگرانــی ئەمریكا و ئــەو هێزانەی دەیانەوێ 
عێــراق بگەڕێتەوە نــاو قووڵایی عەرەبی خۆی، 

هەڵگری ئەم بۆچوونە ستراتیژییەن.

دووەم: ئەمانــە دەڵێن لــە ئەگەری روودانی 
جەنگــدا دەبــێ لای ئێــران بگریــن، چونكــە 
ئێــران قووڵایــی ســتراتیژی عێراقــە و لەكاتی 
رووبەڕووبوونــەوە لەگــەڵ ســەددام، لەكاتــی 
بەرەنگاربوونــەوەی داعــش و لەكاتــی قەیرانی 
گشتپرســی و رووداوەكانــی كەركووكــدا تەنیا 
ئێــران توانیویەتی پشــتیوانی راســتەقینە لە 
عێراق بكات و، عێراقی پاراســتووە. بۆیە دەبێ 
پشــتیوانی ئێــران بكرێــت. لایەنگرانــی ئێران 

هەڵگری ئەم ستراتیژییەن.

ســێیەم : كەمینەیەكــی نەیــاری ئێرانن كە 
پێیانوایە دەبێ عێراق لایەنی هێزی باڵادەســت 
بگرێت و لەگەڵ ئەمریكا رێبكات. ئەمانە دەڵێن 
ســەرەنجام چارەنووســی عێــراق وابەســتەی 
ئەمریكایــە و دەبــێ چاوپۆشــی لەم راســتییە 
نەكــرێ و جەنگیــش رووبــدات هــەر ئەمریــكا 

دەیباتەوە.

چــوارەم : روانینی چــوارەم كە لە ریالیزمی 
سیاســییەوە هەڵدەقوڵــێ، دەڵێــت: عێراق نە 
دەتوانێ سیاسەتی هاوتەرازی هێز رەچاو بكات 
و نــە دەتوانــێ لایەنــی یەكێك لــەم دوو هێزە 
بگرێت. عێراق دەبێ هەوڵ بدات چ لە توانایدایە 
بیخاتەگــەڕ بــۆ ئــەوەی ئەگەرەكانــی جەنــگ 
بڕەوێنێتــەوە. دەبێ جووڵەیەكی دیپلۆماســی 
فرەلایەن دەستپێبكرێت بۆ ئەوەی عێراق خۆی 

لە پاشهاتە خراپەكانی جەنگ بەدووربگرێت.
ئێســتا بۆچوونــی چــوارەم لە سیاســەتی 
عێراقیــدا زاڵە و كاری لەســەر دەكرێت. چەند 
جارێكیشــە عادل عەبدولمەهدی داوای كردووە 
بۆ نێوبژیوانی ســەردانی واشنتن بكات، كەچی 
واشــنتن ئەمــەی رەتكردووەتــەوە. كەوابــوو 
ئەمریكا جارێك دەیەوێ سیاسەتی قەیرانسازی 
بگاتــە لووتكەی خــۆی و ئینجا ئەنجامی خۆی 
لــێ هەڵێنجێت . ئامانجی ئەمریــكا ئەوەیە بە 
گوشــاری پەیدەرپەی ئێران بێنێتە سەر مێزی 
گفتوگۆ و رێككەوتنی نوێی بەسەردا بسەپێنێ. 
لێــرەوە بەم ئەنجامە دەگەین كەوا سیاســەتی 
نێوبژیوانی عێراق دەرچوویەكی ئەوتۆی نابێت و 
ئەگەر هەیە پەرەسەندنی قەیران بەسەر عێراقدا 

بتەقێتەوە و لەناوەوە تێكیبدات.

بەڕێوەبەری ناوەندی لێكۆڵینەوەی رووداو *

پێوەرەكانــی  بەپێــی  كــە  لــەوەی  زیاتــر 
رادەی  بەگوێــرەی  بەڕێوەبچــن،  دیموكراســی 
هێزداریــی لایەنــەكان دەبــن. بۆیە دانوســتاندنی 
ــی  ــەو جەخت ــە. ئ ــتێكی نامۆی ــك ش دیموكراتی
پەنابردنــی  و  كۆمەڵایەتــی  رێككەوتنــی  لــە 
ــۆ چارەســەكردنی  ــردووە ب ــەرم ك ــزی ن ــۆ هێ ب
كێشــەكان و بەیاننامەكەی نەورۆزی 2013یشــی 
ئێســتای  بۆچوونەكانــی  پاشــخانێكی  وەك 
دۆخــی  بــە  ســەبارەت  وەبیرهێناوەتــەوە. 
لــە پێكــدادان"  رۆژئــاواش "دووركەوتنــەوەی 
پێشــنیار  گونجــاو  سیاســی  رەفتــاری  وەك 
كــردووە و چارەسەریشــی لــە "دیموكراســییەكی 
محەلــی بــە زەمانەتــی دەســتووری و پاراســتنی 
یەكپارچەیــی خاكی ســووریا"دا بینیــوە. ئەوەی 
ــەوە  ــوو، ئ ــەدا زۆر ســەرنجڕاكێش ب ــەم پەیام ل
بــوو كــە بــۆ جــاری یەكــەم ئۆجــالان نامەیەكــی 
نــارد، جگــە لــە خــۆی ئیمــزای چەنــد كەســێكی 

ــت! ــی پێوەبێ دیكەیش
دووەم پەیامــی ئۆجــالان دوای چەنــد رۆژ 
ــەوە  ــدا بڵاوكرای دانوســتاندن لەگــەڵ مانگرتووان
دەوری  و  زیندانــدان  لــە  ژمارەیەكیــان  كــە 
ــا شــەش  ــە ســێ ت ــن و ل 3000 كەســێك دەب
مانــگ بــەر لــە ئێســتاوە مانیــان گرتــووە و 
ــە  ــان ل ــردن لێوی ــی م ــە مان 25 كەسیشــیان ب
خــۆراك نــەداوە. ئۆجــالان هــەم خوازیــاری 

كۆتاییهاتنــی مانگرتنەكانــە، هــەم جەخــت لــە 
پەیامەكانــی پێشوویشــی ســەبارەت بــە توركیــا 
ــدا  ــەم پەیامەی ــەوە. ل ــاوا دەكات ــی رۆژئ و دۆخ
دوو خاڵــی ســەرنجڕاكێش هــەن: یەكەمیــان 
ئەوەیــە كــە دەڵێــت دوای ســی رۆژی دیكــە 
هەڵوێســتی لایەنــەكان لەســەر پەیامەكانــی 
ــۆ  ــە ب ــەش ئاماژەیەك ــەوە! ئەم ــن رووندەبێت م
قۆناغــی دوای هەڵبژاردنــی ئیســتانبوڵ. دەكــرێ 
ئەمــە بــەو واتایــە بێــت كــە ئــەو دڵنیــا نییــە 
لــەوەی ئایــا ئــەم قۆناغــە تازەیــە" قۆناغێكــی 
نوێــی چارەســەرییە" یــان تەنهــا سیاســەتێكی 
بــە  كۆتاییهێنــان  و  بۆهەڵبــژاردن  رۆژانەیــە 
مانگرتنــەكان! دووەمیــش ئەوەیــە كــە دەڵێــت 
بــۆ چارەســەرێكی دیموكراتیــك و ئاشــتییەكی 
بكەوێتــە  ئــەوەی  ئامــادەم  شــەرفەمەندانە، 
سەرشــانم جێبەجێــی بكــەم. ئــەم رســتەیەش 
ــە مەیلــی ئــەو بــۆ گەڕانەوەیەكــی  گوزارشــتە ل
بەهێــز، دوای ئــەوەی كــە خواســتەكانی لــە 
ــی  ــەردوو لایەن ــە ه ــەری"دا ل ــی چارەس "قۆناغ

دەوڵــەت و پەكەكــەوە پشــتگوێخران.
پەیامە شاراوەكە چی بوو؟

شــاراوەكەی  پەیامــە  دەرخســتنی  بــۆ 
دواوە: بگەڕێینــە  تۆزێــك  دەبــێ  ئۆجــالان 
ــازە  ــالان ت ــەی ئۆج ــی ئەمدوایی بۆچوونەكان

نیــن و نزیكــەی بیســت ســاڵە بــە بۆنــەی 
كــە  ئاشــكرایە  دەكات.  باســیان  جیاجیــاوە 
لــە  وەرچەرخانێكــی  گیــرا،  ئــەوەی  دوای 
ــر  ــدا درووســتكرد و زیات ــازی سیاســی خۆی رێب
كــورد و  بــەرەو كەمڕەنگكردنــەوەی پرســی 
نزیكبوونــەوەی زیاتــر لــە پــرۆژەی توركیــا 
جارانیــش  ئــەو  هەرچەنــد  نــا.  هەنــگاوی 
لەبــەر  ناكــەم  كوردایەتــی  "مــن  دەیگــوت 
ئــەوەی كــە كــوردم، بەڵكــوو لەبــەر ئەوەیــە كــە 
ــەوە("،  ــتانی ژیان ــی داس ــتم )كتێب سۆسیالیس
پێــش گیرانــی خۆیــدا  قۆناغــی  لــە  بــەڵام 
كــوردی  پرســی  تۆخكردنــەوەی  سیاســەتی 
ــی  ــەوەش جەخت ــتنی ئ ــۆ سەرخس ــوو. ب داناب
لــەوە دەكــردەوە كــە رۆڵــی زۆر و ســەختەهێز 
یەكلاكــەرەوەن. لــە قۆناغــی دوای گیرانیشــیدا، 
لەڕێــی  و  كــرد  ریشــەیی  وەرچەرخانێكــی 
ــە مەســەلەی  ــوردەوە ب بەســتنەوەی پرســی ك
تۆخیــی  لــە  توركیــا،  دیموكراتیزاســیۆنی 
پرســی كــوردی كەمكــردەوە و لــە جیاتــی 
ــك،  ــكاری دیموكراتی ــەختەهێزیش، رێ زۆر و س
دانوســتاندن و خــۆی واتەنــی "هێــزی نــەرم"ی 
ــە "قۆناغــی چارەســەری"دا  ــە ل ــژارد. ئەم هەڵب
ــی  ــەم و كرانەوەیەك ــە بەره ــوو بگات ــك ب خەری
ــتكرد.  ــورددا درووس ــی ك ــە پرس ــداری ل بایەخ
بــەڵام دواجــار پەکەکە بەشــێوەی ناڕاســتەوخۆ- 

راســتەوخۆ لــە قســەی ئۆجــالان دەرچــوو، 
دەوڵەتیــش گوێــی پێنــەدا و بــەوەش لــە ماوەی 
ــتی"  ــی "ئاش ــاڵدا هەوڵەكان ــە دوو س ــر ل كەمت

لەباربــران!
ئێســتا كــە ئۆجــالان پەیامــی تــازە دەدات، 
دوو شــتی لەپێشــچاوە. یەكەمیــان ئەوەیــە كــە 
رەنگــە وەك جــاری رابــردوو، پەکەکە لە قســەی 
دەرچێــت و نــەكا دەوڵەتیــش تەنهــا لەبــەر 
مەســەلەی مانگرتــووەكان و هەڵبــژاردن بەكاری 
بهێنــێ! بۆیــە لــە نامەكــەی 6ی ئــەم مانگــەدا 
ــەوەی  ــە و ل ــە پەکەک پەیامێكــی شــاراوەی دای
2019/5/26 شــدا پەیامێكــی بــە دەوڵــەت 
دا. لــە دوا نامەیــدا لەڕێــی ئــەو رســتەیەی كــە 
"ســی رۆژی دیكــە هەڵوێســتی لایەنــەكان دیــار 
دەبێــت"، ئــەو پەیامــە بــە دەوڵــەت دەدات كــە 
هێشــتا متمانــەی تــەواوی نییــە بــەو قســانەی 
ــن.  ــی كراب ــەردەوە لەگەڵ ــە پشــتی پ ــە ل رەنگ
ئۆجــالان كــە لــە رەفتــاری سیاســی خۆیــدا 
كەمتــر حــەزی لــە درووســتكردنی شــەریكی 
سیاســییە، لە نامەكــەی 2019/5/6شــدا لەڕێی 
دانانــی نــاوی ســێ ئەندامــی پیشــووی پەكەكــە 
پەیامــەی  ئــەو  خۆیــدا،  ناوەكــەی  لەگــەڵ 
ــە قســەم  ــارە ب ــە ئەمج ــش داوە ك ــە قەندیلی ب
بكــەن ئەگینــا مــن تەنهــا نیــم و رێكخســتنێكم 

ــە!  لەگەڵدای

ئایا عێراق دەتوانێ 
نێوبژیوانی بكات؟

پەیامە شاراوەكەی ئۆجالان!

مامەند رۆژە*
 m.roje@rudaw.net

زریان رۆژهەڵاتی

ziryan.rojhelati@rudaw.net

شرۆڤە و بۆچوون

رێبوار كەریم وەلی
 rebwar@rudaw.net

 hemen@rudaw.net

هێمن عەبدوڵڵا

یەك كۆ دوو دەبێ بە سێ!

پێدەچێ رۆژی سێشــەممە لە دانیشتنی 
پەرلەمانی كوردســتاندا، سەرۆكی هەرێمی 
چاوەڕوانكــراو )نێچیرڤــان بارزانــی( بــە 
هەرێــم  ســەرۆكی  بــە  غیابــی  شــێوەی 
گۆڕانــی  و  یەكێتییــەكان  هەڵبژێردرێــت. 
هاوپەیمانی پارتی دەنگی پێدەدەن. سەروو 

هەشتا دەنگ دێنێت. یەكێتییەكان نیگەران 
بوون. هەفتەی رابــردوو نێچیرڤان بارزانی 
لەگــەڵ باڵە دەســەڵاتخوازەكانی مەكتەبی 
سیاســییان كۆبــووەوە و گەرەنتــی دانــێ 
كــە رێككەوتنی نێوان بارزانی و كۆســرەت 
رەســوڵ وەكو خــۆی جێبەجــێ دەكرێت. 

ئەگەر نەیەی نایەم!

مردووەكان زیندوو 
ناکرێ پێشمەرگە دەبنەوە؟

یەکبخرێ

یەکێــک لە تەحەداکانی پێش ســەرۆکی 
نوێی هەرێمی کوردســتان یەکخســتنەوەی 
پێشمەرگە دەبێت، کە بە بڕوای من هێندەی 
گێڕانەوەی ناوچە دابڕاوەکان ســەخت دەبێ 
و رەنگە لە چوار ساڵی داهاتوودا مەحاڵیش 
بێت. هۆیەکەشــی ئــەوە نییە کــە نەکرێ 
چوارچێوەیەکی یەکگرتووی فەرماندەییان بۆ 
دابنرێــت، بەڵکو زۆر هۆکاری دیکە هەن کە 

ئیشەکە قورس دەکەن. 

جارێ پێش هەموو شــتێک ئەوە راستە 
کــە ئەمریــکا و چەنــد وڵاتێکــی دیکــەی 
رۆژئاوایــی مەبەســتیانە و وەک ئامانجێکی 
ســتراتیژیی خۆیان دەیبینن کە پێشمەرگە 
ببێتە ســوپایەکی یەکگرتــوو. بۆیەش بەو 
ئاراســتەیەدا هەوڵــدەدەن و ئەو پەیامەیان 
هــەم داوەتــە پارتــی و یەکێتــی و هەم بە 
گۆڕانیشــیان گوتووە. بــەڵام نە ئێران و نە 
تورکیــا و نــە بەغداش پێیــان خۆش نییە 
و هەوڵیشــی بــۆ دەدەن کــە پێشــمەرگە 

یەکنەخرێت. 

رەنگــە پارتی کەمترین کێشــەی لەگەڵ 
ئەو مەسەلەیەدا هەبێت. هۆیەکەشی ئەوەیە 
کــە هــەم بە دەنگــدەر و جەمــاوەر و هەم 
بە دیوەکانی دیکەشــدا هەژموونی بەســەر 
پایتەختــی هەرێمــی کوردســتاندا هەیە و 
ســوپایەکی یەکگرتوو قەت بە زیانی پارتی 
تــەواو نابێت. بەڵام بــۆ یەکێتی چیرۆکەکە 
بەشــێوەیەکی دیکەیە. لیواکانی مام جەلال 
و کۆســرەت رەســوڵ و هێزەکانی دژەتیرۆر 
و هێزەکانی ســەر بە مەحموود ســەنگاوی 
و ئەوانــەی پشــدەر و بیتوێن و ناوچەکانی 
دیکە، هەریەکەیان ئامرازێکن بۆ هێشتنەوەی 
دەســەڵاتی کەسێک و باڵێکی نێو یەکێتی. 
بۆیــەش نەمانــی ئەوانــە بەمانــای نەمانی 
نفــووزی ئەو کــەس و ماڵباتانەیــە کە ئەو 
هێزانەیــان بەناوەوە بانگ دەکرێن. لەســەر 
ئاستی زۆنی سەوزیش ئەو هێزانە لەلایەکەوە 
وادەکــەن مووچەخۆری ســەر بــە یەکێتی 
بۆ هێشــتنەوەی قووتــی ژیانــی دەنگ بە 
یەکێتی بدات و لەلایەکی دیکەشەوە لەکاتی 
پێشکەوتن و گەشــەکردنی بزووتنەوەیەکی 
وەکو گۆڕان یان نەوەی نوێ، بتوانێ ئەگەر 

پێویســتی کرد بــە زەبری هێز دەســەڵاتی 
یەکێتی بەسەر ئەو ناوچانەدا بهێڵێتەوە. لەو 
نێوانەدا گۆڕان زۆرترین سوود لە یەکخستنی 
پێشمەرگە وەردەگرێت. بەتایبەتیش ئەگەر 
لەنێــو حکومەتــدا بێــت و بتوانــێ لەنێــو 
جەماوەرەکەی جارانیدا قاچەکانی لە زەوی 
بچەقێنێتەوە، یەکخستنی پێشمەرگە دەبێتە 
دەســتکەوتێک کە لە ســەرەتاوە مەتڵەبی 
بزووتنەوەکــە و رێبــەرە کۆچکردووەکــەی 

بووە. 

جا کێشــەکە ئەوەش نییە کە هێزەکان 
یەکبخەیت و شتێک بەناوی یەکەکانی حەفتا 
و هەشــتا نەمێنێ. بەڵکو کێشەکە ئەوەیە 
کە بــە کام میکانیزم دەتوانیــت ئەو هێزە 
بە یەکگرتوویی بهێڵیتەوە. لەدوای راپەڕین 
ســوپایەکی یەکگرتووی ســەر بە وەزارەتی 
پێشمەرگە دروستکرا، بەڵام پارتی و یەکێتی 
بە سیســتمی فیفتی بە فیفتی دایانمەزراند 
و زۆرتــر لەوەی وەک یەک هێــز دەرکەون، 
ببوونە دوو هێزی هاوماڵ. کاتێکیش شەڕی 
براکوژی هەڵایســا، لە هەندێک لەو هێزانەدا 
لوولەی تفەنگــەکان روویان لە یەکدی کرد. 
هۆیەکەشــی ئەوەبــوو فەرماندەکانــی ئەو 
هێزانە هــەر ئەو فەرماندە و بەرپرســانەی 
حیزبــەکان بــوون کە لە شــاخ چەندینجار 
شــەڕی براکوژییان لــەدژی یەکدی کردبوو، 
هــەر بــەو عەقڵییەتەشــەوە هاتبوونە نێو 
لــە چەندیــن قۆناخــی  دەوڵەتدارییــەوە. 
دیکەشــدا هێــزی هاوبــەش دروســتکران و 
کۆتاییەکەی هــەر هەڵوەشــانەوە، چونکە 

بنەماکەیان فشۆڵ بوو. 

بۆیــە پێموایــە نێچیرڤــان بارزانــی و 
تیمەکەی ئەرکێکی زۆر قورسیان لەپێشە و 
نابێ چاوەڕوانیی گەورەمان لەو دۆســێیەدا 
هەبێــت. مەگەر ئەوە بچەســپێنن کە دەبێ 
خزمەتی سەربازی بۆ ساڵێک یان دووساڵ بە 
ئیلزامی بێ و ئەوکات سوپایەک دروستبێت 
کــە لەســەر بنەمــای ئینیمــای حیزبی نا، 
بەڵکو لەســەر بنەمای مێژووی لەدایکبوون 
پێشمەرگایەتی تێدا بکرێت. بەڵام هەرواش 
دەبێ بپرسین: بەو ناسینەی بۆ کۆمەڵگەی 

خۆمان هەمانە، ئەمە ئاسانە و دەکرێ؟

بەڵام راستییەكەی ئەو سێ كەسە )عیماد 
ئەحمــەد، عومــەر فەتــاح و ئەرســەلان 
بایــز( هەموویــان پتر لەوەی دەربەســتی 
بەرژەوەندیی یەكێتی بن، بۆ خۆدەرخستن 
داوای ئــەو دیدارەیــان كردبوو. ویســتیان 

بڵێن ئێمەش هەین.
***

دوای 10ی حوزەیــران كــە ســەرۆكی 
هەرێمی كوردستان بە رەسمی دەستبەكار 
دەبێت و بارزانییەكی دیكەش رادەسپێرێت 
بــۆ پێكهێنانــی حكومەت، كوردســتان و 
پارتــی بــە عەمەلی داخیلی قۆناغی ســێ 
ســەرۆكایەتی )مەرجەعییەتــی بــارەگای 
بارزانــی، ســەرۆكی هەرێــم و ســەرۆكی 
حكومەت( دەبێت. لانیكەم بەپێی یاســای 

كوردســتان،  هەرێمــی  ســەرۆكایەتیی 
ژمارە یەكی ســاڵی 2005 كــە پەرلەمان 
لە مــاوەی رابــردوودا بــەركاری كردەوە، 
پەیوەندییەكانی نێوان ســەرۆكی هەرێم و 
ســەرۆكی حكومەت رێكخراوە و ســنووری 
دەســەڵاتەكانیان دیاری كراوە، بەڵام هیچ 
قانوونێــك نییە باس لــە مەرجەعییەت و 
جــۆری پەیوەندیــی نێــوان دامــەزراوەی 
سەرۆكایەتیی هەرێم و سەرۆكی حكومەت 
بكات. لە حاڵەتێكی ئاوادا، تا ئەو رۆژەی 
ســەرۆك بارزانــی لە گۆڕەپانی سیاســیدا 
رۆڵــی هەبێــت، ســەرۆكی هەرێــم )جــا 
هــەر دەسەڵاتێكیشــی هەبێــت( رۆڵێكــی 
تەشــریفاتی دەبینــێ و توانــای بڕیــاری 

سیاسی و ستراتیژیی نابێت. 

پارتــی لای خۆیــان وایــان دانــاوە كــە 
وەكو دەستپێشــخەرییەك و بۆ مەراســیمی 
هەرێمــی  ســەرۆكی  ســوێندخواردنی 
كوردســتان، ســەرۆككۆمار دكتۆر بەرهەم 
ساڵح بانگهێشتی هەولێر بكەن. بانگهێشتەكە 

بەشــێوەیەك دەبێ كە هەم سەرۆكی هەرێم 
و هــەم ســەرۆكی حكومەتــی داهاتــوو بۆ 
دكتــۆر بەرهەمی دەنێرن و، رەنگبێ هەمان 
بانگهێشتنامە بۆ سەرۆك وەزیران، سەرۆكی 
دیكــەی  كەســایەتییەكانی  و  پەرلەمــان 

بەغداش بنێردرێت.
***

مەراسیمێكی شــاهانە دەبێت. بەسەدان 
دیپلۆمات، سیاســەتمەدار و كەسایەتی لە 
ســوێندخواردنی دووەم ســەرۆكی هەرێمی 
كوردســتاندا بەشــدار دەبن. بــەڵام بەپێی 
زانیارییــەكان هــەم ســەرۆككۆمار و هــەم 
ســەرۆك وەزیرانــی بەغــداش گوتوویانــە 
بانگهێشــتەكە چــۆن بێــت ئــاوا وەڵامــی 
دەدەنــەوە. واتا ئەگەر بە نامە دەعوەتیان 
بكــەن، ئەوانیش بە نامە جواب دەدەنەوە. 
ئەگەریــش بە حزووری بانگهێشــت بكرێن، 

ئەوا ئەوانیش بە حزووری ئامادە دەبن.
***

راســتە بەرهەم ســاڵح پێویســتی بەوە 
هەیە هەولێر لە پشــتی بێت، بەڵام رەنگبێ 
بەقەدەر پارساڵ پێویستی بەو پشتیوانییە 
نەبێــت. لــە كاتێكــدا وڵاتی بەنــاو عێراق 
و ســەركردەكانی دەكەونــە نــاو چەقــی 
رووبەڕووبوونــەوەی ئێــران و ئەمریــكا و 
ســەركردەكان رۆڵی یەكلاكەرەوە دەبینن، 
رەنگبێ پێویســت بێت كــە یەكەم جار لە 
هەولێــرەوە دان بــە بەغــدادا بنرێت، نەك 

بەغدا بێتە بەرپێی هەولێر.

لــە  دەباشــان  یەكەمــی  لێكتێگەیشــتنی 
)هــەردوو  نێــوان  لــە   2012 كۆتاییەكانــی 
رەحمەتی( تاڵەبانی و نەوشــیروان مســتەفا، 
شتێكی تاكتیكی بوو. تاڵەبانی لە رێگەی ئەو 
دیدارەوە كە دوای ئەوە نەخۆش كەوت و كۆتا 
مانۆڕی ژیانی سیاســی بوو، چەند ئامانجێكی 
پێكا. یەكەمیان نێوانی خۆی و بارزانیی چاك 
كردەوە كە لەســەر مەســەلەی لادانی مالیكی 
تووشــی خیلافێكی قووڵ بوون )تا راددەیەك 

كە هەڕەشەی دەستلەكاركێشانەوەی لە پۆستی 
ســەرۆككۆماری كــرد(، خســتنە ریفراندۆمــی 
دەستووری كوردستانی )كە بارزانی پێداگر بوو 
لەسەر ئەوەی دەبێ هاوكات لەگەڵ هەڵبژاردنی 
پەرلەمانیــی 2013 دا دەنگی لەســەر بدرێت( 
دواخســت و مــاوەی ســەرۆكایەتیی هەرێمــی 

كوردستانی بۆ دوو ساڵی دیكە درێژ كردەوە.
***

ئــەوە بەرهەمــی یەكــەم لێكتێگەیشــتن و 

هاوئاهەنگیــی نێــوان تاڵەبانی و نەوشــیروان 
مستەفا بوو، دوای ئەوەی كە سێ ساڵ پێشتر 
بزووتنــەوەی گــۆڕان لەناو هەنــاوی یەكێتی و 
چەپكــە گوڵە مەشــهوورەكەی مــام جەلالەوە 
هاتە دەرەوە و دوو هاوڕێی تەمەن سنوورەكانی 

تەخوینكردنی یەكتریشیان بەزاندبوو.
***

یەكێتی و گۆڕان لەم ساڵانەی دواییدا لەسەر 
هەرچییــەك رێككەوتبن، ســوودمەندی یەكەم 
پارتی بووە و سوودمەندی دووەم یەكێتی بووە. 
جا لێگەڕێ لەو رێككەوتنانەی كە ژێر بەژێریش 
لە بەینی هەردووكیان لەگەڵ پارتیدا هەیانبووە.

***
پارتی بە لێكتێگەیشتنی یەكەمی دەباشان 
كەمێك قەڵــس بوو، قەڵسییەكەشــی لەوەوە 
نەبوو كە بۆ دەبێ یەكێتی و گۆڕان لێك نزیك 
ببنــەوە، كێشــە ئەوە بوو كە پارتی شــێوەی 
ناردنــی پەیامەكــەی تاڵەبانیــی بــۆ بارزانی 
)سەرباری بەركاربوونی رێككەوتنی ستراتیژیی 
نێوانیــان( بــە نەگونجــاو دەزانــی! چونكــە 
هــەر چەنــد رۆژێك دوای ئەو لێكتێگەیشــتنە 
)مێژووییــە!( تاڵەبانی بەخۆ و بە شــاندێكی 
قورســی مەكتەبی سیاسییەوە لە سەری رەش 
بــوو. لەوێ لە حزووری بارزانی و شــاندەكەی 

خۆیــدا گوتبووی ئەگەر جارێكی دیكە شــەڕی 
ناوخــۆ رووبداتەوە، ئەو ماڵەكەی خۆی دێنێتە 

سەری رەش!
***

رێككەوتنــی دەباشــان لــە 17ی مایســی 
2016 كــە لــە نێــوان دیكــۆری تاڵەبانــی و 
نەوشیروان مستەفادا ئیمزا كرا )كە لە بنەڕەتدا 
رێككەوتنی ماڵی برایم ئەحمەد و نەوشــیروان 
مســتەفا بــوو( و قەت یەك بڕگەشــی )جگە 
لــە ئیمزا كردنەكەی( لە كــۆی 11 بەش و 25 
ماددە هیچــی لێ جێبەجێ نەكرا، بە ئامانجی 
قووتدانــی گۆڕان بوو كە یەكێتــی دەیزانی لە 
سەرەمەرگدان. كارتێك بوو بۆ دوورخستنەوەی 

گۆڕان لە پارتی.
***

دیسان لە ساڵیادی كۆچی دوایی نەوشیروان 
مســتەفادا، یەكێتی هەمان قەوان لێدەداتەوە. 
رێككەوتنــی دەباشــان زینــدوو دەكەینــەوە! 
شــتێك كە بە مردوویــی لەدایك بووبێت چۆن 
زیندوو دەكرێتەوە: "یەكێتی ئەلئەعلەم". ئامانج 
ئیحراجكردنــی پارتییە! پارتــی كە بە خودی 
رێككەوتنەكە تەققەی سەری هاتبێ، فشەی بە 
مەیتەكــەی دێت. گۆڕان یەك دوو ددانی ماوە، 

یەكێتی دەیەوێ ئەوانیش بكێشێت.

شەڕ لەپێناوی خاک، یان 
ئاشتی لەبەر خاتری خەڵک؟

دۆگمای ناسیۆنالیزم
هەمیشــە  کــوردی  ناســیۆنالیزمی  گوتــاری 
بەشــێوەیەکی سادە، میکانیکی و لە چوارچێوەی 
هاوکێشــەی بــراوە و دۆڕاودا مامەڵەی لەگەڵ ئەو 
ناوچانە کردووە کە دەســتووری عێراقی 2005 بە 
ناوچەی ناکۆکی لەســەر دەستنیشــانی کردوون. 
مەبەســت لەو سێ چەمکانە )ســادە، میکانیکی 
و، هاوکێشــەی براوە و دۆڕاو( چییە؟ مەبەست لە 
ســادەیی، بەکورتی، ئەو شێوازە چارەسەرەیە کە 
بــە دیدی کورد دەتوانێ ئەو ناوچانە بگەڕێنێتەوە 
باوەشــی هەرێمی کوردســتان: گەڕانەوەی هەموو 
ئــەو عەرەبانــەی بۆ مــاوەی نزیکەی ســەدەیەکە 
بەنــاوی جیــاوازەوە، لــە شــوێنەکانی دیکــەی 
عێراقــەوە هێنــراون یــان هاندراون بۆ ئــەوەی لە 
ناوچانــە ناکۆکــی لەســەرەکان نیشــتەجێ بــن؛ 
گەڕاندنــەوەی ئــەو کوردانــەی کــە لــەو ناوچانە 
راگوێــزراون یــان دەرکراون بەمەبەســتی دووبارە 
گەڕانــەوەی  ســەرلەنوێ  نیشــتەجێکردنەوەیان؛ 
ســنووری ئیداریی ناوچە ناکۆکی لەسەرەکان، بە 
کەرکووکــەوە، بۆ دۆخی ئاســایی خــۆی. ئەمانە 

بێنــە  دادپەروەرانــە  چارەســەری  وەک  رەنگــە 
پێشــچاو، بەڵام بە دڵنیاییــەوە ئاڵۆزییەکانی ئەم 
پرۆســەیە نادیدە گیراون: هەر لەپێشەوە، ئاڵۆزی 
و ناڕوونییە یاســاییەکان دەکرێ رێگربن لەبەردەم 
هەر پرۆســەیەک کــە لە ئایندەدا بۆ چارەســەری 
کێشــەی ناوچە ناکۆکی لەســەرەکان بێتە پێش. 
دیارترینیــان، لە گریمانــەی ئەنجامدانی رێفراندۆم 
لە ناوچە ناکۆکی لەســەرەکان: ئایا دانیشــتووانی 
چ  رووبــەڕووی  لەســەرەکان  ناکۆکــی  ناوچانــە 
پرســیارێک دەکرێنەوە؟ نە مادەی 58 لە یاســای 
ئیــدارەی دەوڵــەت بــۆ قۆناغی گواســتنەوە و نە 
مادەی 140ی دەستووری عێراق ئەم مەسەلەیەیان 
یەکلایی نەکردووەتەوە. لایەنەکانی ئەو هاوکێشەیە 
)ئەگــەر تەنیــا حکومەتــی هەرێــم و حکومەتی 
عێراقیش بن( دەتوانن 50 ساڵ گفتگۆ بکەن بەبێ 
ئەوەی لەســەر پرســیاری رێفرانــدۆم رێکبکەون. 
پێکهاتــە  )وەک  دیکــە  ئەکتەرەکانــی  پاشــان 
نەتەوەیــی و دینییــەکان، حیزبــە سیاســییەکان 
کــە نوێنەرایەتی ئەو پێکهاتــە جیاوازانە دەکەن( 
هەریەکەیان چۆن دەڕوانێتە ئەو مەسەلەیە؟ ئەمە 

جگە لەوەی مەسەلەی ناوچە ناکۆکی لەسەرەکان، 
بــە لەبەرچاوگرتنی دۆخی لاوازی دەوڵەتی عێراق، 
بووەتــە بابەتێکــی پەیوەندیــدار بە سیاســەت و 
بەرژەوەندییــە هەرێمایەتیــەکان. ئێمــە دیتمــان 
چۆن وڵاتانــی دەوروبەری عێراق، لەســەروبەندی 
رێفراندۆمــی ســەربەخۆیی 2017، مامانییــان بۆ 
لابردنی دەسەڵاتی کوردی لەو ناوچانە کرد. راستە 
دەســتووری عێراقی وەک مەسەلەیەکی نیشتمانی 
و ناوخۆیــی مامەڵــەی لەگــەڵ ناوچــە ناکۆکــی 
لەسەرەکان کردووە، بەڵام واقیع، بەهێچ شێوەیەک 

ئەوەمان پێناڵێ. 
لــە خەیاڵدانــی  ئــەو چارەســەرەی  پاشــان 
کوردیدایــە و تەنانــەت، با وادابنێین دەســتووری 
عێراقیش دانی پێداناوە، جێبەجێکردنی بەو شێوە 
میکانیکییــە نییە کــە خۆزگەی بــۆ دەخوازرێت: 
ئاساییکردنەوەی بارودۆخی دیمۆگرافی بریتی نییە 
لەوەی چەند لۆری و پاســێک بێنــی، هاوردەکان 
بەڕێکەی و دانیشــتووانە رەســەنەکە بگەڕێنییەوە 
باشــترین  ئەگــەر  تەنانــەت  خۆیــان.  شــوێنی 
ئیــرادەی سیاســیش هەبــێ لەلایــەن حکومەتی 
عێراقییەوە، ئاســاییکردنەوەی دۆخی دیمۆگرافی 
دەبــێ لــە چوارچێــوەی سیاســەتێکی گشــتگیر 
و درێژخایەنــدا بێت کە رەنگە ســاڵانی پێویســت 
بــێ بــۆ جێبەجێکردنــی. خــۆ ئەگــەر ئیــرادەی 
جێبەجێکردنیــش نەبێ، ئــەوە قوڕەکە ئەوەندەی 
دیکــە خەســتتر. لــەوەش زیاتــر، راســتییەکی 
کۆمەڵناســی هەیە، ئەویــش ئەوەیە چۆن مامەڵە 
لەگەڵ نەوەی دووەم و سێیەمی تەعریب دەکەی؟ 
و  دووەم  نــەوەی  لەگــەڵ  هەڵســوکەوت  چــۆن 
سێیەمی ئەو کوردانە دەکەی کە لە ناوچە ناکۆکی 
لەســەرەکان دەرکــراون؟ رەنگە نــەوەی دووەم و 
ســێیەمی تەعریــب کــە باوانیان لــە چوارچێوەی 
گٶڕینی دێمۆگرافی هاتوون بۆ کەرکووک، ئێســتا 
خۆیان بە کەرکووکــی بزانن؛ لەوێ لەدایک بوون؛ 
هاوڕێیــان هەبــووە )رەنگــە هەندێکیــان هاوڕێی 
کوردیشــیان هەبێ(؛ خوێندن و هاوســەرگیرییان 

کردووە و خاوەن بەرژەوەندیی خۆیانن لە شارەکە. 
بە هەمان شێوە، نەوەی دووەم و سێیەمی کوردی 
کەرکووک، ئەوانەی خێزانەکانیان 30 یان 40 ساڵ 
لەمەوبەر لە کەرکووک دەرکراون، ئایا ئەوان چۆن 
دەڕواننــە گەڕانەوەیان بۆ شــارێک کــە ئەزموون 
و بیرەوەرییــان لــەوێ نەبووە؟ رەنگە بەشــێکی 
زۆری کــوردی کەرکووک، بە تەواوی ئیندیماجیان 
لەگــەڵ کۆمەڵــگای هەرێمی کوردســتان کردبێ: 
ژیان و بەرژەوەندییان لە شــارەکانی وەک هەولێر 
و ســلێمانی و دهۆکــە؛ خێزان و هاوســەرگیریان 
کردووە، هاوڕێ و دۆستایەتیی بەرفراوانیان هەیە؛ 
لــە کەرتی گشــتی و تایبەت کاردەکــەن. گریمان 
هەموو شتەکان لەجێی خۆیەتی، ئایا چ رێژەیەک لە 
کوردی کەرکووک، بەتایبەت لە نێو نەوەی دووەم 
و ســێیەم، دەیانــەوێ بگەڕێنەوە ئــەو ناوچانە؟ 
مەسەلەکە پەیوەندی بە هەستی نیشتمانپەروەری 
و هەســتی نەتەوەیــی نییە؛ بەڵکــو پەیوەندی بە 
هەندێ راســتیی سۆســیۆلۆجییەوە هەیە کە کۆچ 
)ئارەزوومەندانــە بــێ یــان زۆرەملێ( لــە ژیان و 
تێڕوانینــی کۆچبەران یــان دەرکراواندا دروســتی 
دەکات. نموونــەی زۆر زەق ئۆردوگا زۆرملێیەکانن 
کە بەعس لە چەند ناوچەیەکی جیاوازی کوردستان 
لە ســاڵانی 1980 دروســتی کردوون. باشە بۆچی 
پــاش نەمانــی دەســەڵاتی بەعس لە کوردســتان 
لەدوای ساڵی 1991، ئەو ئۆردوگایانە چۆڵ نەکران 
و دانیشــتووانیان نەگەڕانەوە شوێنە کۆنەکانیان؟ 

بابەتەکە گۆڕانە سۆسیۆلۆجییەکانە.
 

چۆن مامەڵە لەگەڵ مێژوو بکەین؟
بنیاتنانــی  پراکتیــزی  و  ئەدەبیــات  لەنێــو 
ئاشــتی بابەتێــک هەمیشــە بــە هەســتیارییەوە 
پێداگیــری لەســەر دەکرێ: چــۆن بتوانین مێژوو 
بەشێوەیەک لەشێوەکان ئاوەژوو بکەینەوە: حەق 
بۆ حەقدار بگێڕینەوە بەبێ ئەوەی ببینە هۆکاری 
بەرهەمهێنانــی ناحەقی و نادادپەروەریی دیکە لە 
ئایندەدا؟ ئەمە پرسیاری هەرە زەحمەت بووە بۆ 

ئەو وڵاتانەی قۆناغی جەنگ جێدەهێڵن و پرۆسەی 
بنیاتنانەوەی نیشــتمان و نەتەوە دەستپێدەکەن. 
چونکــە لــە هەندێ بــاردا، هەوڵدان بــۆ لابردنی 
زوڵم بە ئەنجامدانی ناحەقیی دیکە کۆتایی دێت. 
بەدڵنیاییــەوە، ئــەو نادادپەروەرییانەی دەرحەق 
بە کــورد و پێکهاتەکانی دیکــەی ناوچە ناکۆکی 
لەســەرەکان کراوە لە لایەن رێژیمەکانی پێشووی 
عێراقــەوە دەبــێ چارەســەر بکــرێ و تەنانــەت 
ئەگەر کوردیش مامەڵەی نادادپەروەرانەی لەگەڵ 
پێکهاتەکانی دیکە کردبێ لە ماوەی دەسەڵاتی خۆی 
لە ناوچە ناکۆکی لەسەرەکان، پێویستە بە وردی 
دیاری بکرێ. بەڵام پرەنســیپی ســەرەکی ئەوەیە 
چــۆن دەتوانین دادپەروەرییــەک بەرقەرار بکەین 
کە ئایندەی پێکەوەژیانی ئاشتیانەی دانیشتووانی 
ئــەو ناوچانــە نەخرێتە ژێر مەترســییەوە؟ چۆن 
مامەڵــە لەگەڵ هەمــوو ئەو ئاڵۆزیانــە بکرێ کە 
رابردوو بۆی بەجێهێشــتووین؟ رەنگە لەو نێوەدا، 
پرســیاری قورس و هەستیار بێنە پێش و، رەنگە 
هەندێ جار، پێویســتی بە سازشی بەئێش بێت. 
مــن گومانم هەیە ئەگەر کەســێک چارەســەرێکی 
دیاریکــراو و گونجاو و مەقبولــی هەبێ بۆ ناوچە 
ناکۆکــی لەســەرەکان. بەڕای من گرنگترین شــت 
دەســتپێکردنی پرۆسەیەکی هەمەلایەن و کراوەیە 
بەشــێوەیەک کە دانیشــتووانی ئەو ناوچانە ببنە 
بەمەبەســتی  بنیاتنــەر  دیالۆگێکــی  ســەنتەری 
بەدیهێنانــی  بــۆ  هاوکێشــەیەک  دۆزینــەوەی 

دادپەروەری و بەڕێوەبردنی ئەو ناوچانە. 
لە دەرەوەی هاوکێشەی

 براوەو دۆڕاو
لــە ئەدەبیاتــی ململانــێ و ئاشــتیدا، چەنــد 
چەمکێــک تێکــەڵ دەبــن: دوو لــە گرنگترینیان 
چارەســەری ململانێ و بەڕێوەبردنــی ململانێیە. 
چارەسەری ململانێ، بە مانای لابردنی هەموو ئەو 
هۆکارانەی ململانێیان دروستکردووە، شتێکی زۆر 
باشــە، بەڵام هاتنەدی زەحمەتە. بەو مەعنایەی، 

زۆرجــار کێشــەیەکی دیاریکــراو، وەک کێشــەی 
ناوچــە ناکۆکــی لەســەرەکان، چارەســەرکردنی 
ئەســتەم دەبێت. بۆیە، لە جیاتی ئەوەی ململانێ 
چارەســەر بکەی، پێویســتت بەوە دەبێ ململانێ 
بەڕێوە ببــەی کە بە کورتییەکەی بریتییە لەوەی 
رێگــری بکــەی لــە ســەرهەڵدانی توندوتیــژی و 
هەوڵ بدەی هەنــدێ بنەمای دیاریکراو دابنێی بە 
مەبەســتی دیالۆگی لایەنە ناکۆکــەکان و هەندێ 
ئیجرائــات دابڕێژرێــن بــە مەبەســتی ئیــدارە و 
دەســەڵات و بەکارهێنانی ســەروەت و سامان لەو 
شــوێنانە. رەنگە بەڕێوەبردنی ململانێ بابەتێکی 
درێژخایــەن بێت، بــەڵام چەنــدە بەڕێوەبردنێکی 
هێمــن و حەکیمانــە هەبێ، ئەگەری چارەســەری 
درێژخایــەن زیــاد دەکات. لایەنەکانــی ململانــێ 
لە ناوچە ناکۆکی لەســەرەکان لە کاتی ئێســتادا 
دەبــێ بیر لــە بەڕێوەبردنی ململانــێ بکەنەوە لە 
ناوچە ناکۆکی لەســەرەکان. چارەسەری کۆتایی 
ئاسان نییە، بەڵام بێگومان ریگرتن لە توندوتیژی 
لــە  دیاریکــراو  فۆڕمێکــی  دەســتەبەرکردنی  و 
بەڕێوەبردنی هاوبەش و دەستپێکردن بە پرۆسەی 

ئاوەدانکردنەوە و گەشەپێدان مومکینە. 
 

 شەڕ لە پێناوی خاک 
یان ئاشتی لەبەر خاتری خەڵك؟

رەنگە لە شەڕدا براوە بی، خاک و سەرچاوەی 
مادی بەدەســتبێنی و دوژمنەکەت راوبنێی، بەڵام 
پرسیار ئەوەیە ئایا ئاشتیت بردووەتەوە؟ ئەوەی 
لــە ناوچــە ناکۆکــی لەســەرەکان گــوزەراوە، بە 
رێــگای جیاواز هــەوڵ بووە بۆ بردنــەوەی خاکی 
ئەو ناوچانــە: رۆڵەکانی ئەو ناوچانە لەبیرکراون؛ 
تەماشای دۆخی ژیان و گوزەرانی ئەو ناوچانە بکە، 
ســەرەڕای دەوڵەمەندیی ناوچەکە. بەرژەوەندی و 
ئایندەی ئەو ناوچانە بەندە بە دابینکردنی ئاشتی 
و ســەقامگیرییەکی درێژخایەن. بۆیە، بەڕاســتی 
پێویستە لە پێناو خەڵکدا، هەوڵ بدرێت لەجیاتی 

شەڕ، ئاشتی ببرێتەوە.  

هیوا حاجی

)رووداو( لە كان بوو...

كۆرییەك خەڵاتی چڵەخورمای
زێڕینی فێستیڤاڵی كانی بردەوە

پەسار فایەق
رووداو - هەولێر

چالاكییەكانــی 72میــن خولــی فێســتیڤاڵی 
نێودەوڵەتیــی فیلمــی كان لــە 14 تاوەكــو 25 
ئەم مانگە لە شــاری كانی فەرەنسا بەڕێوەچوو، 
)تــۆڕی میدیایــی رووداو( رووماڵێكــی تایبەتی 
ئەو رووداوە گرنگە ســینەماییەی كــرد و رۆژانە 
بووڵتەنێكی هونەری لە كانەوە پێشكەش دەكرد.

رۆژنامەڤانان فیلمەكەی تارانتینۆیان نەبینی

یەكێــك لــە گرنگترین فیلمە ســینەماییەكان 
 Once" كە لە فێســتیڤاڵەكەدا پیشاندرا، فیلمی
Upon a Time in Hollywood"  بــوو كــە 
ئالپاچینۆ، لیۆناردۆ دی كاپریۆ و براد پێت رۆڵی 
سەرەكی تێدا دەگێڕن و كوینتین تارانتینۆ كاری 
دەرهێنانــی بۆ كــردووە كە فیلمەكانــی پڕن لە 

رووداوی توندوتیژ.
تێچــووی فیلمەكــە 95 ملیــۆن دۆلار بــووە، 
چیرۆكەكەی باس لە پێشكەشكارێكی تەلەڤزیۆنی 
دەكات كــە هەوڵــدەدات لــە بــواری ســینەمادا 
كاربــكات و ناوبانگ پەیدا بكات. رووداوەكانی لە 

ساڵی 1996 لە لۆس ئەنجلس روودەدەن.
ئــەم فیلمە نمایشــێكی تایبەتی لــە كان بۆ 
كــرا، بەڵام رێگە بــە رۆژنامەڤانان نەدرا بینەری 
فیلمەكــە بــن، بــۆ ئــەوەی زانیــاری لەبــارەی 

ناوەڕۆكی فیلمەكە بڵاونەكەنەوە.
لە كاتــی نمایشــی فیلمەكــەدا، دەرهێنەر و 

هەردوو ئەكتەری سەرەكیی فیلمەكە لەسەر فەرشی 
ســووری فێســتیڤاڵ دەركەوتن، ئەمەش سەرنجی 
میدیاكانــی بــەلای خۆیدا راكێشــا و دەنگدانەوەی 

زۆری هەبوو.
 

بە چڵەخورمای زێڕین رێز لە ئالان 
دیلۆن نرا 

ئــالان دیلــۆن، ئەكتــەری نــاوداری ســینەمای 
فەرەنســا و جیهــان، وەك رێزلێنانێــك لــە كار و 
بەرهەمەكانــی خەڵاتــی رێزلێنانــی چڵەخورمــای 
زێڕینی پێبەخشــرا. ئەو ئەكتەرە لە ســاڵی 1985 
خەڵاتی سیزەری وەك باشترین ئەكتەر وەرگرتووە، 
لە ســاڵی 1995 خەڵاتی رێزلێنانی لە فێســتیڤاڵی 
نێودەوڵەتیی فیلمی بەرلین وەرگرتووە. لە ســاڵی 
1964 بەربژێــری خەڵاتی گۆڵدن گڵۆب بووە وەك 

باشترین ئەكتەر.

 رامبۆ میوانی كان بوو

ســینەمایی  ئەكتــەری  ســتالۆن،  سلڤســتەر 
ئەمریكی، بە فیلمێك لە چالاكییەكانی فێســتیڤاڵ 
بەشدار بوو، ئەویش بەشی پێنجەمی زنجیرە فیلمی 
 )Last Blood( بەنــاوی "Rambo" ســینەمایی
بــوو كــە بڕیــارە لــە 20 ســێپتەمبەری ئەمســاڵ 

بڵاوبكرێتەوە.
زنجیــرە فیلمەكە هــۆكاری بەناوبانگبوونی ئەو 
ئەكتەرە بووە لە سینەمای هۆڵیوود و لە جیهاندا، 
پێدەچێــت چاوی لــەوە بێت تاوەكــو دوا تەمەنی 

درێــژە بــەم بەرهەمەی بــدات و ناوبانگــی زیاتر و 
قازانجی ماددی زیاتر بەدەستبێنێ.

لە ســاڵی 2016 بڕیار بوو بەشی پێنجەمی ئەم 
بەرهەمە ســینەماییە لەبارەی داعشــەوە بێ، بەڵام 
بەرهەمهێنانی دواكەوت و بەهۆیەوە ناوەڕۆكەكەشی 

گۆڕا.

 سینەماكارانی بۆڵیوود لە كان

لە خولی ئەمســاڵی فێستیڤاڵی كاندا ژمارەیەكی 
بەرچاو لە ئەســتێرەكانی سینەمای بۆڵیوود بەشدار 
بوون و بەسەر فەرشی سووری فێستیڤاڵدا تێپەڕین، 
لەوانە ئیشواریا رای، پریانكا چۆپرا و دیانا پێنتی.

دیانــا پێنتی لەبــارەی چوونی بــۆ هۆڵیوود بە 
)رووداو(ی گــوت: "تاوەكــو ئێســتا پلانێكــی لەو 
جــۆرەم نییە، ئەوە خەونێكە، بەڵام بۆ من هێشــتا 
ماویەتی، دەمەوێت سەرەتا كاری زۆر لەسەر فیلمی 
هیندی بكەم". گوتیشــی وەك ئەكتەرێك بەشداری 
لە فیلمێكــی نوێی ســینەماییدا دەكات كە لەلایەن 

مادۆكەوە بەرهەمدەهێنرێت.

 دوو فیلمی كوردی بەشداربوون

فێســتیڤاڵی  چالاكییەكانــی  چوارچێــوەی  لــە 
نێودەوڵەتیــی فیلمــی كانــدا، دوو فیلمــی كوردی 
بەشــداربوون، یەكێك لەوانە فیلمێكی بەڵگەنامەییە 
بەنــاوی "دیالــۆگ" كە لە دەرهێنانی ســەلیم یڵدز، 
هەروەهــا  كوردســتانە.  باكــووری  دەرهێنــەری 

كورتەفیلمی "بارگرانۆ" لە دەرهێنانی یڵماز ئۆزیل.

ســەلیم یڵدز كە یەكەمجاری بوو بچێتە كان، بە 
)رووداو(ی راگەیانــد، فیلمەكەی باس لە چیرۆكی 
خانەوادەیــەك دەكات كە دایك و كوڕێكن و ماوەی 
10 ســاڵە یەكدییــان نەبینیــوە، هــەوڵ دەدرێــت 

دیدارێكیان بۆ ساز بكرێت.
بــە گوتــەی یڵــدز چیرۆكەكە تایبــەت نییە بە 
یەك خانەوادە لە باكووری كوردستان، بەڵكو باس 
لــە هــەزاران دایــك دەكات لە هەمــوو پارچەكانی 
كوردستان كە دەخوازن بە منداڵەكانیان شادبنەوە.

مۆنیكا بەلووچی: كاركردن لەگەڵ 
لولوش سیحراوییە

مۆنیــكا بەلووچی، خانمە ئەكتەری ســینەمایی 
 Les plus belles" ئیتاڵی، بە فیلمی ســینەمایی
années" لە كان بوو. لەو فیلمەدا رۆڵی سەرەكی 
دەگێــڕێ و فیلمەكەش لە دەرهێنانی كلود لولوش، 

دەرهێنەری فەڕەنسییە.
بەلووچــی لەبارەی فیلمەكە بە )رووداو(ی گوت 
:"لولوش یەكێكــە لە گەورەتریــن دەرهێنەرەكان، 
بەڕاستی زۆر خۆشحاڵ بووم لەگەڵ ‌ئەو دەرهێنەرە 
كارم كــرد، ئەو دەزانێت چۆن باشــترین كارەكتەر 
لە ئەكتەرێك دەربهێنێ، بەڕاســتی كاركردن لەگەڵ 
ئەودا سیحراوییە، خەونەكەم هاتەدی لەگەڵ لولوش 

و ژان لو ترانتینیۆ فیلمێك بكەم".
كلۆد لولوش بەسەر فەرشی سووری فێستیڤاڵدا 
تێپەڕی و لەبارەی فیلمەكەیەوە بە )رووداو(ی گوت 
:"ژیان خۆشــە و هەموو شــتێك باشــە، جوانترین 
ساڵەكانی تەمەنیش ئەو ساڵانەن كە هێشتا تێیاندا 

نەژیاوین".

 بەشی فیلمە كلاسیكییەكان

لە فێستیڤاڵی كاندا، جگە لە پیشاندانی فیلمی 
ســینەمایی نوێ، ئاوڕێك لە سینەمای كلاسیكیش 
درابــووەوە و بەشــێك لــە فیلمە كلاســیكییەكان 

نمایشكران.
فیلمــەكان بە پێچەوانــەی فیلمەكانی دیكە، لە 
دەرەوە و لە سینەمای سەرئاوەڵا پێشاندران، بەڵام 
بەهۆی كەشــوهەوای ئەمساڵ لە كان و بەهۆی باو 

بارانەوە، سێ فیلم لەم بەشە پیشان نەدران. 

 ئەستێرەكانی ڤیدیۆگەیم لە كان 

لە چوارچێوەی چالاكییەكانی فێستیڤاڵی كاندا، 
جگــە لــە ئەســتێرە ســینەماییەكان، بەشــێك لە 
ئەستێرەی ڤیدیۆگەیمەكان لەم رووداوە هونەرییەدا 
ئامادەبوون، لەوانە كاوری كاوبۆچی كە لە زنجیرەی 

فایناڵ فانتازیدا بەشدارە. 
"مــن  راگەیانــد:  )رووداو(ی  بــە  كاوبۆچــی، 
نمایشــكاری مۆشیكابشــیم لــە زنجیــرەی فایناڵ 
فانتازی، لە فایناڵ فانتازی ســێزدەیەم و هەروەها 
پازدەیەمــدا كــە بریتییــە لــە یارییەكــی ئاكشــن 
و درێژخایــەن، بــۆ پلەیستەیشــن و كۆمپیوتــەر 

بەكاردێت"
گوتیشی "ئێستا ئێمە پڕۆژەیەكی نوێمان هەیە، 
فیلمێك لــە مێلبۆرن لە ئوســتڕالیا بەرهەمدێنین، 
فیلمەكە لەبارەی شــەڕكردنی نێوان رفێندراوەكانە 
كــە ناچــارن شــەڕ لەگــەڵ یەكــدا بكــەن. ئەگەر 
براوەبوون دەتوانن بژین، یان دەمرن، بۆیە ئێمە بۆ 

چەندینجار لەم فیلمەدا شەڕمان كردووە".

لێژنەی هەڵسەنگاندن

ئەلیخانــدرۆ گۆنزالێس، دەرهێنەری مەكســیكی 
ســەرۆكایەتی خولی ئەمساڵی فیســتیڤاڵی دەكرد 
و چــوار ســینەماكاری ژن و چــواری پیاو ئەندامی 
لێژنەكــە بــوون، بۆ ئەوەی هاوســەنگی لــە نێوان 

هەردوو رەگەز رابگیرێت. 
و  خەڵاتەكانــەوە  لەبــارەی  گۆنزالێــس، 
هەڵســەنگاندنی فیلمەكان بــە )رووداو(ی راگەیاند 
زۆربــەی  بــوو،  دیموكراتانــە  زۆر  :"پرۆســەكە 
خەڵاتەكانیش بە باشــی دابەشــكران، هەر ئەوەش 
بوو كە خۆشییەكی زیاتری دایە بابەتەكە. ئێمە لە 
پیشەی سینەماداین، بۆچوونی هەموومان لەبارەی 

بابەتەكانەوە لەیەكەوە نزیكە".

خەڵاتەكانی ئەمساڵی كان

فێستیڤاڵی فیلمی كان بە یەكێك لە گرنگترین 
فێستیڤاڵە ســینەماییەكانی جیهان دەناسرێت، 
یەكــەم خولــی لــە ســاڵی 1946 بەڕێوەچــوو، 
ساڵانە لە مانگی ئایار لە شاری كان لە باشووری 
فەڕەنســا بەڕێوەدەچێت، گرنگترین خەڵاتیشــی 

چڵەخورمای زێڕینە.
خەڵاتــی  فێســتیڤاڵەكەدا  خولــەی  لــەم 
چڵەخورمــای زێڕین بۆ باشــترین فیلم بۆ فیلمی 
ســینەمایی "Parazit" بــوو كە لــە دەرهێنانی 
بۆنــگ جۆن-هویــە و یەكــەم فیلمــی كۆریــای 

باشوورە ئەم خەڵاتە بەدەستبێنێ.
ئەنتۆنیۆ باندێراس، خەڵاتی باشترین ئەكتەری 
 "Pain and Glory" لەڕێگەی فیلمی سینەمایی
بەدەستهێنا كە لە دەرهێنانی پێدرۆ ئالمۆدۆڤارە.
باندێــراس كە بــە وەرگرتنــی خەڵاتەكە زۆر 
دڵخۆش بــوو، بە )رووداو(ی گوت: "بەڕاســتی 
ئەگــەر ئــەم خەڵاتەم بــۆ فیلمێــك وەربگرتایە 
كــە دەرهێنەرەكــەی كەســێكی دیكــە بووایە، 
ئــەو هەســتەم نەدەبــوو كــە ئێســتا هەمــە، 
بــەڵام وەرگرتنــی ئــەم خەڵاتە بــۆ فیلمێك كە 
دەرهێنەرەكەی كەســێكە من یەكەم كەس بووم 
40 ســاڵ بەر لە ئێستا كارم لەگەڵیدا كردووە و 
8 كاری ســینەماییمان پێكەوە هەیە، بەڕاســتی 
شــتێكە نازانم چۆن خۆشــحاڵی خــۆم دەربڕم. 
وابزانم پێویســتم بە چەند رۆژێكە تاوەكو بتوانم 
ئەوەی كە ئێســتا هەستی پێدەكەم لێی تێبگەم 

و روونی بكەمەوە".
ئیمێلــی بیچــام، خەڵاتــی باشــترین خانمە 
 Little" ئەكتــەری لەرێگــەی فیلمی ســینەمایی

Joe" بەدەستهێنا.
بیچــام لەبارەی وەرگرتنی خەڵاتەكەوە گوتی 
:"هەســت دەكەم تووشی شــۆك بوومە، هێشتا 
لەســەروبەندی ئەوەدام باوەڕ بكــەم كە خەڵات 
كراوم یان نا. پێشــتریش لەگەڵ جێسیكا قسەم 
كردبوو ســەبارەت بــە فیلمەكە و دروســت ئەو 
فیلمــەی بەرهەمهێنــا كــە دەیویســت بەرهەمی 
بهێنێ، بە بڕاوی من فیلمێكی زۆرباشــە و بینەر 
بە گەشتێكی خەیاڵی پڕ لە خەون و سەركێشی 
و شــپرزەیی دەبات، دواتر دردەكەوێت كە ئەوە 

شتێكە تەنیا لە خەیاڵی تۆدا بووە".
خەڵاتی باشترین دەرهێنەر بەخشرایە هەردوو 
 The Young " دەرهێنــەری فیلمی ســینەمایی

Ahmed " ژان پیێەر و لوك داردەنێ.
لــوك داردەنێ لە دوای وەرگرتنی خەڵاتەكە، 
بــە )رووداو(ی گوت :"ئێمــە هەوڵی دۆزینەوەی 
ژیانمانــدا، هەوڵمانــدا بڵێیــن چــۆن دەكرێت و 
دەتواندرێت ژیان بگەڕێتەوە، بەڵێ ئێمە براوەی 
خەڵاتەكە بووین، پاداشــتێكی جوان بوو چونكە 

ئەوە پاداشتی كارەكەی ئێمە بوو".
 "Portrait of a Lady on Fire" فیلمــی 
خەڵاتــی باشــترین ســیناریۆی بەدەســتهێنا و 
خەڵاتەكە بەخشــرایە سیلین سكیاما، دەرهێنەر 

و سیناریۆنووسی فیلمەكە.

مۆنیكا بەلووچی
ئەلیخاندرۆ گۆنزالێس ئەنتۆنیۆ باندێراس ئیمێلی بیچام


